
ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᒪᓕᒐᓕᕆᔨ 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 
 

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒪᐃ 31, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, 

ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ 

ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, 

ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ, ᑯᕋᐃᒃ ᓯᒪᐃᓚᒃ. 

 

>>ᑲᑎᒪᓯᒋᐊᖅᑐᑦ 13:29ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᓂᒃᑯᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): 

ᑐᒃᕼᐃᐊᕐᓗᑕ.  

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᐋᖁᐊᖅ 

ᑐᒃᓯᐊᕋᑖᕋᕕᑦ. ᒎᑎᑦᑕᐅᖅ ᑎᑦᓯᒍᓱᓲᖑᒻᒥᒻᒪᑦ 

ᐱᓪᓚᕆᐊᓗᒻᒥᒃ ᐅᖃᕋᓱᒐᐃᒐᑦᑕ ᐅᕝᕙᓘᓐᓃᑦ 

ᐱᔮᖅᑯᑕᐅᖏᑦᑐᒥᒃ ᐅᖃᕋᐃᒐᑦᑕ. ᐄ, 

ᐃᔪᕐᓇᖅᑐᓂᒃᑕᐅᖅ ᐃᓄᓕᐅᖅᓯᒪᒻᒪᑦ ᐅᕙᖓᑎᑐᑦ.  

 

ᑲᑎᒪᔾᔪᑎᒃᓴᑦ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᓄᓇᕗᑦ ᓯᕗᓕᖅᑎᖓ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 248 - 6(2): 

ᖃᐅᔨᓴᖅᑎᕐᔪᐊᑉ ᐅᓂᒃᑳᖓ ᓱᕈᓯᓄᑦ 

ᖃᑕᕐᖑᑎᒌᓄᓪᓗ ᐱᔨᑦᑎᕋᖅᑕᐅᓂᖏᓐᓄᑦ 

ᓄᓇᕗᒥ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᑕᐃᑦᑕᐅᖅ ᓈᓚᒃᑐᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓯᕈᓯᓛᑦ 

ᓯᕗᓂᔅᓴᕆᒐᑦᑎᒍᑦ ᓄᓇᕗᒻᒥ. ᓯᕗᓕᖅᑎᐅᓪᓗᖓ 

ᐱᓗᐊᖅᑐᒥᒃ ᐊᑖᑕᐅᓪᓗᖓ, ᐃᑉᐸᔅᓴᖅ 

ᓈᒻᒪᔅᓴᓐᖏᑦᑎᐊᓚᐅᕋᒪᐃᓛᒃ ᑐᓴᕆᐊᔅᓴᖅ 

ᐅᓂᒃᑳᖏᓐᓂᒃ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 

ᑭᐅᕋᓐ ᕼᐆᒐᓐ ᐅᖃᐅᓯᖃᓚᐅᕐᖓᑦ ᓱᕈᓯᕐᓂᒃ 

ᐃᓚᒌᓂᓪᓗ ᐱᔨᑦᑎᕋᕐᓂᐅᖃᑦᑕᖅᑐᖅ 

ᑐᐊᕕᕐᓇᖅᑐᒦᓕᕐᖓᑦ. 

 

ᐅᖃᖅᑏ, ᓱᕈᓰᑦ ᐱᖃᑕᐅᑎᓪᓗᒋᑦ 

ᐅᖃᐅᓯᐅᑎᓪᓗᒋᑦ ᓱᒋᐊᕐᓂᕗᑦ ᓱᒃᑲᓕᔭᕆᐊᓕᒃ.  

ᐃᑲᔪᖅᓯᖅᑕᐅᓗᑕ ᓯᕗᓕᖅᑏᑦ ᐊᐅᓚᑦᑎᔨᑦ 

ᑲᑎᒪᔨᕋᓛᖏᓐᓄᑦ, ᒐᕙᒪᒃᑯᑦ ᒪᑐᐃᖅᑎᕆᒐᓱᒃᑐᑦ 

ᐱᓕᕆᔾᔪᑎᒃᓴᐅᒐᓱᒃᑐᓂ ᐃᑲᔪᕆᐊᕈᑕᐅᓂᐊᖅᑐᓂᒃ 

ᐃᓄᓕᕆᔨᒃᑯᓐᓂᒃ, ᐋᓐᓂᐊᖅᑕᐃᓕᓕᕆᔨᒃᑯᓐᓂᓪᓗ,  

ᐃᖅᑲᓇᐃᔭᖅᑐᓕᕆᔨᒃᑯᓂᓪᓗ ᑮᓇᐅᔭᖅᑎᒍᑦ 

ᐃᑲᔪᕆᐊᒃᑲᓐᓂᕋᓱᑦᑐᑦ ᐊᒥᓱᕈᕆᐊᕐᔫᒥᓂᐊᕐᖓᑕ 

ᐃᖅᑲᓇᐃᔭᖅᑎᖏᑦ. ᑖᒃᑯᐊ ᒐᕙᒪᓕᕆᔨᒃᑯᑦᑕᐅᖅ 

ᒐᕙᒪᒃᑯᑦ ᐃᓗᐊᓂ 

ᑕᒻᒪᖅᓯᒪᔪᖅᓯᐅᖅᑕᐅᑎᑦᑎᓂᐊᖅᑐᐃᑦ 

ᐃᖏᕐᕋᓂᖏᓐᓂᒃ ᖃᐅᔨᓴᕐᓗᑎᒃ 

ᐃᑲᔪᖅᓰᖃᑦᑕᕐᓗᑎᓪᓗ ᐊᒻᒪᓗ 

ᐱᓕᕆᑦᑎᐊᕋᓗᐊᕐᒪᖔᑕ ᖃᐅᔨᓴᕐᓗᑎᒃ ᒐᕙᒪᓕᒫᖅ 

ᐱᓕᕆᖃᑕᐅᒐᓱᓪᓗᑎᒃ ᒪᒃᑯᒃᑐᐃᑦ ᐃᓚᒋᓪᓗᒍ 

ᐱᓪᓗᒋᑦ. ᓯᕗᓪᓕᖅᐹᖑᖏᒻᒪᑦ ᑖᓐᓇ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓ ᐅᖃᐅᓯᖃᖅᑎᓪᓗᒍ 

ᓄᓇᕘᒻᒥ ᓴᐳᒻᒥᑦᑎᐊᕆᐊᖃᕐᓂᕆᔭᖏᓐᓂᒃ 

ᓱᕈᓯᕐᓂᒃ, ᐊᒻᒪᓗ ᐃᓚᒌᓂᒃ. 

 

ᐅᖃᖅᑏ, ᑖᓐᓇ ᓯᕗᓪᓕᖅᐹᖑᖏᒻᒪᑦ ᑮᓇᐅᔭᓂᒃ 

ᖃᐅᔨᓴᖅᑎᕐᔪᐊᖅ ᓄᓇᕗᑦ ᒐᕙᒪᒃᑯᖏᓐᓄᑦ 

ᓴᐳᒻᒥᐅᓯᖅᑕᐅᓯᒪᑦᑎᐊᕐᓂᖅᓴᐅᖁᓪᓗᒍ ᓱᕈᓰᑦ 

ᐸᖅᑭᔭᐅᑎᓪᓗᒋᑦ. ᐊᖏᖅᑕᒃᑲ ᖃᐅᔨᔭᐅᔪᑦ ᐅᓂᒃᑳᒥ 

ᖁᔭᓕᓪᓗᒋᓪᓗ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ, 

ᑭᐅᕋᓐ ᕼᐅᒐᓐ, ᐅᖃᓪᓚᒍᓐᓇᓚᐅᕐᒪᑕ 

ᑭᒡᒐᖅᑐᖅᖢᒋᑦ ᓄᓇᕗᒥᐅᑦ ᐱᔭᕆᐊᑭᓐᓂᖅᐹᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᒥᓂᔅᑕᕆᔭᐅᔪᖅ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3019 

ᖃᐅᔨᓴᖅᑎᕐᔪᐊᑉ ᑎᑎᕋᕐᕕᐊᑕ ᐅᓂᒃᑳᖓ 

(ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ,  

ᐅᖃᖅᑎᑦᑎᔩ. ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ ᐊᒻᒪ 

ᓄᓇᕘᕐᒥᐅᑦ. 

 

(ᑐᓵᔨᑎᒍᑦ) ᐅᖃᖅᑏ, ᐃᑉᐸᔅᓴᖅ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓ ᓴᖅᑭᖅᑎᓚᐅᕐᖓ 

ᐅᓂᒃᑳᓕᐊᒥᓂᕐᓂᒃ ᓴᖅᑭᔮᖅᑎᑦᑎᔪᓂᒃ 

ᐱᔭᕆᐊᑐᔪᖅᓯᐅᕐᓂᐅᖃᑦᑕᖅᑐᓂᒃ ᐃᓄᓕᕆᔨᒃᑯᑦ 

ᐱᓕᕆᕕᖓᓄᑦ ᐱᔨᑦᑎᕋᕋᓱᑦᑐᑎᒃ 

ᓴᐳᒻᒥᑦᑎᒐᓱᑦᑐᑎᒃ ᐃᑲᔪᖅᓰᒐᓱᒃᑐᑎᒃ 

ᖃᓄᐃᓐᖏᑎᑦᑎᒐᓱᐊᖅᑐᑎᒃ ᒪᒃᑯᒃᑐᓂᒃ ᓱᕈᓯᕐᓂᑦ  

ᐃᓚᖏᓐᓂᓪᓗ. 

 

ᐅᖃᖅᑏ, ᐅᖃᓕᒫᕐᓂᐊᕋᒃᑭᑦ ᐃᓚᖓ 

ᑕᒻᒪᖅᓯᒪᔪᖅᓯᐅᑕᒥᓂᐅᑉ: “ᑖᓐᓇ 

ᑕᒻᒪᖅᓯᒪᔪᖅᓯᐅᕐᓂᒥᓂᒃ ᑐᐊᕕᕐᓇᖅᑐᒥᒃ 

ᓴᖅᑭᖅᓯᑦᑎᕗᖅ. ᐊᓯᔾᔩᒋᐊᖃᓕᕋᑦᑕ ᓴᖅᑭᑎᑦᑎᕗᖅ 

ᓄᓇᕘᑉ ᒐᕙᒪᖓ ᐊᔭᐅᖅᑕᕗᑦ 

ᓱᒋᐊᖅᑕᐅᑎᒋᖁᓪᓗᒋᑦ ᓴᐳᒻᒥᑦᑎᓂᕐᒧᑦ ᓱᕈᓯᕐᓂᒃ 

ᒪᒃᑯᒃᑐᓂᓪᓗ ᓄᓇᕘᒥ.” 

 

ᐅᖃᖅᑏ, ᑖᒃᑯᐊ ᐅᓂᒃᑳᓕᐊᒥᓂᖏᑦ ᐊᖏᖅᑕᒃᑲ 

ᑕᐃᒪᐃᓐᓂᕋᐃᒻᒪᑕ.  

ᐊᖏᖅᓯᒪᓂᖃᓪᓚᕆᑉᐳᖓᑦᑕᐅᖅ ᐃᓗᑐᔪᒥᒃ 

ᐊᓯᔾᔩᒋᐊᖃᑕᐅᓇᓱᓐᓂᐊᕐᓗᖓ. ᐱᓕᕆᔨᒃᑲᓗᑦᑕᐅᖅ 

ᓯᕗᒧᑦ ᐃᖏᕐᕋᑦᑎᐊᕋᓱᒻᒥᔪᑦ ᐊᖅᑯᑎᒃᓴᓕᐅᖅᑐᑎᒃ  

ᒐᕙᒪᓕᒫᒧᑦ ᓱᒋᐊᕐᓂᐅᓂᐊᖅᑐᓂᒃ. ᑕᕝᕘᓇ 

ᒐᕙᒪᒃᑯᑦ ᐊᑐᓕᖅᑎᑦᑎᒍᓐᓇᕐᓂᐊᕐᖓᑕ 

ᖃᓂᔅᓴᕐᓗᑎᒃ ᐱᓕᕆᖃᑎᖃᕐᓗᑎᒃ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᓂᒃ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᒪᐃᓐ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᑲᔪᖅᓱᕐᓂᖓ ᐃᓄᓕᕆᔨᒃᑯᓐᓄᑦ ᒪᐃᓐ) 

 

 

 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐅᑉᓗᑦᓯᐊᖅ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᓯᔩ, (ᑐᓵᔨᑎᒎᓕᖅᑐᖅ) ᐊᓪᓚᕝᕕᖓ 

ᑕᒻᒪᖅᓯᒪᔪᖅᓯᐅᖅᑎᒃᑯᑦ ᐃᓄᓕᕆᔨᒃᑯᓐᓂᒃ 

ᐅᓂᒃᑳᖃᖅᑎᓪᓗᒍ ᒐᕙᒪᑦᑎᓐᓂᒃ 

ᐱᓕᕆᒋᐊᖁᔨᓂᐅᕗᖅ ᑲᑐᔾᔨᖃᑎᒋᖁᔨᓂᐅᕗᖅ 

ᐊᑦᑕᕐᓇᖅᑐᒦᓛᖑᓲᑦ ᐃᑲᔪᖅᑕᐅᖁᔭᐅᓪᓗᑎᒃ 

ᒐᕙᒪᓕᒫᓂᒃ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ  

ᐊᖏᖅᑐᖅ ᒐᕙᒪᓕᒫᑦ ᐱᓕᕆᒐᓱᒋᐊᖃᕐᖓᑕ  

ᐊᔾᔨᒌᖏᑦᑐᕈᓘᔭᐃᓪᓗ ᐱᓕᕆᕖᑦ ᑲᑐᔾᔨᒐᓱᒋᐊᓖᑦ 

ᓱᕈᓰᑦ ᐃᓚᒌᓪᓗ ᐱᓪᓗᒋᑦ ᐊᑦᑕᓇᖅᑐᒦᖁᓇᒋᑦ.  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦᑕᐅᖅ 

ᐱᖃᑕᐅᓂᐊᖅᑐᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓂᒃ 

ᐱᓕᕆᖃᑎᖃᖅᑐᑎᒃ ᑕᒪᒃᑯᓂᖓ 

ᐅᓂᒃᑳᖑᓚᐅᖅᑐᓂᒃ ᐃᓕᓴᖅᓯᐅᒪᖕᒪᑕ ᑲᑐᔾᔨᓪᓗᑎᑦ 

ᑲᒪᒋᔭᒃᓴᖏᓐᓂᒃ ᐊᒻᒪ ᐊᒃᑐᐊᓂᓕᖕᓂᒃ 

ᐱᓕᕆᕝᕕᖏᓐᓂᒃ. ᖃᔅᓯᑲᓪᓚᐃᑦ ᐋᓐᓂᐊᕐᕖᑦ 

ᓄᓇᕗᒻᒥ ᐊᕕᒃᓯᒪᓂᕆᔭᐅᔪᒥᒃ ᐊᒥᖄᖃᑎᖃᕐᓗᑎᒃ 

ᑎᑎᕋᕐᕕᖕᓂᒃ ᐱᓕᕆᕝᕕᒋᔭᐅᒃᑲᓐᓂᖅᑐᓂᒃ 

ᐃᓄᓕᕆᔨᒃᑯᓐᓂᒃ. ᑖᒃᑯᓇᓂ ᐋᕿᒃᓯᒪᔪᒥᒃ 

ᐊᕙᑎᓕᖕᒥᒃ ᐱᓕᕆᖃᑎᒌᖕᓂᒃᑯᑦ ᑲᒪᒋᔭᖃᕐᓂᕐᒥᒃ 

ᐃᓚᓕᐅᔾᔨᓯᒪᓗᓂᓗ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓚᒌᓄᓪᓗ ᖃᓄᐃᖏᑦᑎᐊᕐᓂᕐᒧᑦ ᑲᔪᓰᓐᓇᖅᑐᒃᑯᑦ 

ᐊᑐᐃᓐᓇᐅᑎᑕᐅᔪᖅ ᐊᒻᒪ ᐱᓕᕆᖃᑎᒋᓪᓗᑎᒍᑦ 

ᐊᒃᓱᕈᖅᖢᑕ ᐱᐅᓯᒋᐊᖅᑎᓐᓇᓱᒃᖢᒍ.  

 

ᖃᖓᑦᑎᐊᖅ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᒋᐊᖅᑎᑦᑎᓚᐅᒃᒪᑕ ᐊᕐᓇᓄᑦ ᓂᕕᐊᖅᓵᓄᓪᓗ 

ᖃᓄᐃᖏᑦᑎᐊᕐᓂᕐᒧᑦ ᐱᓕᕆᐊᒃᓴᒥᒃ 

ᐱᔨᑦᑎᕋᖁᓪᓗᒋᑦ ᑲᒪᒋᔭᐅᕙᒃᑐᑦ ᓴᐃᓕᔮᕐᕕᒃ 

ᑕᒻᒫᕐᕕᖕᒥᒃ ᐃᖃᓗᖕᓂ. ᑲᔪᓯᑦᑎᐊᕐᓂᖓ 

ᐱᓕᕆᐊᒃᓴᐅᑉ ᐱᔾᔪᑕᐅᔪᓐᓇᖅᐳᖅ 

ᐱᓕᕆᖃᑎᒌᑦᑎᐊᕐᓂᖏᓐᓄᑦ ᑖᒃᑯᓂᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᑦ, 

ᐃᓕᖁᓯᓕᕆᔨᒃᑯᑦ, ᐃᓕᓐᓂᐊᖅᑐᓕᕆᔨᒃᑯᑦ, ᐊᒻᒪᓗ 

ᐃᑲᔪᖅᑐᕐᓗᒋᑦ ᓄᓇᕗᑦ ᓯᓚᑦᑐᖅᓴᕐᕖᑦ. ᑖᓐᓇ 

ᐊᒥᓱᓂ-ᐱᓕᕆᕝᕕᐅᔪᓂ ᐱᓕᕆᐊᖃᕐᓂᕐᒥᒃ 

ᐃᓕᓴᖅᓯᓯᒪᕗᖅ ᐊᑕᖐᔪᒥᒃ ᐊᔾᔨᐅᖏᑦᑐᒥᓪᓗ 

ᐊᕐᓇᐃᑦ ᓂᕕᐊᖅᓵᓄᓪᓗ ᐱᓕᕆᖃᑦᑕᖅᓯᒪᔭᖏᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᖃᓄᐃᖏᑦᑎᐊᕐᓂᕐᒧᓪᓗ ᐊᒻᒪ ᐱᒻᒪᕿᐅᓂᖅ 

ᐱᓕᕆᕝᕕᐅᔪᓂ ᐱᓕᕆᒃᓴᓂᒃ ᐃᑲᔪᖅᓱᐃᓗᑎᒃ 

ᐅᖃᐅᓯᕆᓗᒋᓗ ᓯᕗᓪᓕᐅᔾᔭᐅᔭᕆᐊᓖᑦ 

ᐱᔭᕆᐊᓖᓪᓗ. 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, 

(ᑐᓵᔨᑎᒎᓕᖅᑐᖅ) ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᖏᖅᓯᒪᓂᖃᖅᑐᑦ ᐊᑐᐃᓐᓇᐅᑎᑦᑎᓂᕐᒥᒃ ᐱᐅᔪᒥᒃ 

ᐊᒻᒪᓗ ᐃᓕᖅᑯᓯᕐᒥᓪᓗ ᐊᑦᑕᕐᓇᖏᑦᑐᒥᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᓇᓗᓇᐃᖅᓯᓂᕐᒥᒃ 

ᓄᓇᕗᒻᒥᑦ ᐃᓚᒌᑦ ᐱᔪᓐᓇᕐᓂᕐᒥᒃ ᐱᔨᑦᑎᕋᕐᓂᕐᒥᒃ 

ᐱᐅᓂᖅᓴᒥᒃ ᐋᓐᓂᐊᖃᕐᓇᓐᖏᑦᑐᓕᕆᔨᕐᒧᑦ, 

ᖃᓄᐃᖏᑦᑎᐊᕐᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ. 

(ᑐᓵᔨᑎᒎᕈᓐᓃᖅᑐᖅ) ᒪ'ᓇ, ᐅᖃᖅᑎᑦᓯᔩ.  
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᖓᓄᑦ, ᒥᔅᑕ ᑯᓱᒐᖅ.  
 

ᐊᖓᔪᖅᑳᑉ ᐅᖃᐅᓯᖓ 251 - 6(2): ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ ᓂᐅᕕᓛᕐᓂᖏᑦ 

ᐋᖅᑭᒃᓯᒪᕙᒌᖅᑐᓂᒃ ᐃᒡᓗᒃᓴᓂᑦ ᓴᒃᑯ 

ᐃᒡᓗᕐᔪᐊᓕᐅᖅᑎᑯᓐᓂᑦ ᐃᓚᒋᔭᐅᓗᓂ 

ᓄᓇᕗᑦ 3000 (ᑯᓱᒐᖅ) 
 

ᐊᖓᔪᖅᑳᖅ ᖁᐊ ᑯᓱᒐᖅ: ᐅᑉᓗᒃᑯᑦ 

ᑲᑎᒪᔨᐅᖃᑎᒃᑲ, ᓄᓇᕗᒻᒥᐅᑦ.  
 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᖁᕕᐊᓱᒃᐳᖓ 

ᐅᓪᓗᒥ ᑐᓴᖅᑎᑦᑐᓐᓇᕋᒃᑭᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓂᐅᕕᕐᓂᕐᒧᑦ 

ᐊᖏᖃᑎᒌᒍᑎᑖᖅᓯᒪᔪᑦ ᑖᒃᑯᐊᓗ ᓴᒃᑯ 

ᐃᒡᓗᕐᔪᐊᓕᐅᖅᑎᒃᑯᑦ 22-ᓄᑦ ᐋᖅᑭᒃᓯᒪᕙᒌᖅᑐᓄᑦ 

ᐃᒡᓗᔪᐊᓄᑦ ᓴᓇᔭᐅᓂᐊᖅᑐᑦ 11-ᓂ ᓄᓇᓕᖕᓂ 

ᓄᓇᕗᒻᒥ.  
 

ᓴᒃᑯ ᐃᒡᓗᕐᔪᐊᓕᐅᖅᑎᒃᑯᑦ ᓄᑖᖑᓪᓗᓂ 

ᑲᑐᔾᔨᖃᑎᒌᒃᑖᖑᔪᖅ ᐋᖅᑭᒃᓯᒪᕙᒌᖅᑐᓂᒃ 

ᐃᒡᓗᕐᔪᐊᒃᓴᓂᒃ ᐃᒡᓗᓕᕆᔨᐅᔪᑦ, ᑖᒃᑯᐊᓗ 

ᐱᕙᓪᓕᐊᔪᓕᕆᔨᐅᓪᓗᑎᒃ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᓂᒃ, ᓴᒃᑯᒃᑯᑦ ᑮᓇᐅᔭᓕᐅᕋᓱᐊᖅᑏᑦ, 

ᐊᖏᓂᖅᓴᒥᒃ ᓇᒻᒥᓂᖁᑎᖃᖅᑎᐅᔪᑦ. ᑖᓐᓇ 

ᑲᑐᔾᔨᖃᑎᒌᖑᔪᖅ ᓴᖅᑭᑎᑦᑎᖕᒥᔪᖅ 

ᐱᕕᒃᓴᖃᕐᓂᐅᔪᒥᒃ ᐱᕈᖅᐸᓪᓕᐊᑎᑦᑎᓂᕐᒥᒃ 

ᓄᓇᕗᒻᒥᐅᓄᑦ. ᐊᕐᕕᐊᕐᒥᐅᑦ ᓴᓇᔨᖏᑦ 

ᐃᓕᓐᓂᐊᕆᐊᖅᑎᑕᐅᓂᐊᖅᑐᑦ ᓴᓇᕕᐅᔪᒥᒃ 

ᑯᐸᐃᖕᒥ ᐊᔪᕈᓐᓃᖅᓴᖅᑎᑕᐅᔭᖅᑐᕐᓗᑎᒃ 

ᐊᑐᖅᑕᐅᕙᒃᑐᒧᑦ ᐃᒡᓗᕐᔪᐊᒃᓴᐅᔪᓂᒃ 

ᐋᖅᑭᒃᓱᖅᓯᒪᕙᒌᖅᑐᓂᒃ.  
 

ᑖᓐᓇ ᓯᕗᓪᓕᖅᐹᒥᒃ ᖃᐅᔨᓴᕐᓂᐅᔪᖅ ᑭᒡᒐᖅᑐᐃᕗᖅ 

ᖁᕕᐊᓇᒻᒪᕆᒃᑐᓂᒃ ᓄᑖᓂᒃ ᐊᑐᖅᑕᐅᔪᓐᓇᖅᑐᓂᒃ 

ᓴᖅᑭᔮᓕᖅᑎᑦᑎᔪᒪᓪᓗᑎᒃ ᓄᓇᕗᑦ 3000 

ᑐᕌᕆᔭᐅᔪᒪᒻᒪᕆᒃᑐᒥᒃ ᑕᑯᔪᓐᓇᖅᓯᓂᕐᒥᒃ 3,000-

ᓂᒃ ᓄᑖᓂᒃ ᐃᒡᓗᕐᔪᐊᓂᒃ  

ᓄᓇᕗᒻᒥ 2030 ᑎᑭᓯᒪᓕᖅᐸᑦ.  

 

ᒪᕐᕈᐃᑦ ᐱᖓᓱᓂᒃ ᑖᒃᑯᐊ ᐃᒡᓗᐃᑦ 

ᐊᑐᖅᑕᐅᓂᐊᖅᐳᑦ ᐃᓂᒋᔭᐅᓚᐅᑲᒡᓗᑎᒃ 

ᐃᒡᓗᓕᐅᖅᑎᓄᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ 

ᓴᓇᔭᐅᔪᓄᑦ ᐱᓕᕆᖃᑎᒌᒍᑕᐅᓗᓂ 

ᐊᖏᖃᑎᒌᒍᑎᒃᑯᑦ ᓄᓇᕗᒻᒥ ᐃᒡᓗᓕᐅᖅᑏᑦ 

ᑯᐊᐳᕇᓴᖓ ᐱᕙᓪᓕᐊᑎᑦᑎᔨᒃᑯᓐᓂᒃ. 

ᐃᒡᓗᓕᐅᕇᖅᐸᑕ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᓐᓂᒃ, ᓄᓇᕗᒻᒥᑦ ᐃᓪᓗᓕᕆᔨᕐᔪᐊᒃᑯᑦ 

ᐱᓕᕆᖃᑎᖃᕐᓂᐊᖅᑐᑦ ᓄᓇᓕᓐᓂᒃ ᖃᓄᖅ 

ᐱᐅᓛᖑᓇᔭᕐᒪᖔᖅ ᐊᑐᖅᑕᐅᓗᑎᒃ 

ᐋᖅᑭᓱᖅᓯᒪᓂᕆᒐᔭᖅᑕᖏᓐᓂᒃ ᐃᓪᓗᔅᓴᐃᑦ, ᓲᕐᓗ 

ᐊᑭᑐᓗᐊᓐᖏᑦᑐᑦ ᐊᑐᖅᑐᐊᓂᕐᒧᑦ ᐅᕙᓗ ᓇᒻᒥᓂᖅ 

ᐃᓪᓗᑖᕐᓂᕐᒧᑦ ᐊᒻᒪ/ᐅᕝᕙᓗᓐᓃᑦ  

ᓇᔪᖅᑕᐅᑲᐃᓐᓇᕈᓐᓇᕐᓗᑎᒃ. 

 

8-ᓂᒃ ᐃᒡᓗᓂᒃ ᓂᐅᕕᐊᖑᔪᖃᕐᓂᐊᖅᐳᖅ 

ᓴᓂᕋᔭᖕᒧᑦ, ᑭᓐᖓᕐᓄᑦ, ᓴᓂᑭᓗᐊᕐᒧᑦ 

ᐸᓐᓂᖅᑑᒧᓪᓗ ᑐᕌᖓᑎᑕᐅᓂᐊᖅᐳᑦ 

ᐃᑲᔪᖅᑐᐃᔾᔪᑕᐅᓗᑎᒃ ᐃᓄᓕᕆᔨᒃᑯᓐᓄᑦ (DFS-

ᑯᓐᓄᑦ) ᐃᑲᔪᕐᓗᑎᒡᓗ ᐱᔭᕆᐊᖃᓪᓚᕆᑦᑐᓂᒃ 

ᑕᒪᒃᑯᓇᓂ ᓄᓇᓕᖕᓂ. ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᕐᓂᐊᖅᑐᑦ 

ᐃᓄᓕᕆᔨᒃᑯᓐᓂᒃ ᐸᕐᓇᐅᑎᓕᐅᕐᓗᑎᒃ 

ᐊᑐᖅᑕᐅᓂᐊᖅᑐᒥᒃ ᐃᒡᓗᑦ ᑎᑭᑉᐸᑕ. 

 

ᐃᒡᓗᒃᓴᖃᖅᑎᑦᑎᒋᐊᒃᑲᓐᓂᕐᓂᖅ ᓄᓇᕗᒻᒥ 

ᓄᓇᓕᓐᓂ ᕿᓚᒥᐅᓂᖅᐹᒃᑯᑦ ᓯᕗᓪᓕᐅᔾᔭᐅᓯᒪᔪᖅ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᑖᔅᓱᒥᖓ 

ᓄᓇᕗ 3000. ᓂᐅᕕᕐᓂᐅᔪᖅ ᐋᖅᑭᒃᓱᒐᐅᔪᓂᒃ 

ᐃᒡᓗᓂᒃ ᑐᑭᖃᑦᑎᐊᕋᔭᕐᒪᑦ ᑕᒪᓐᓇ 

ᐃᑲᔪᕐᓂᖃᕐᓂᐊᖅᑐᖅ ᐃᒡᓗᑭᒃᓴᓗᐊᖅᑐᓄᑦ 

ᓄᓇᑦᑎᓐᓂᒃ ᐱᓕᕆᑎᓪᓗᑕ ᐅᓄᖅᓯᒋᐊᖅᑎᓪᓗᒋᑦ 

ᐃᒡᓗᒋᔭᐅᖏᓐᓇᕐᓂᐊᖅᑐᑦ ᓴᖅᑭᑕᐅᓯᒪᔪᓂᒃ 

ᓄᓇᕗᑦ 3000-ᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ.  

ᐊᖓᔪᖅᑳᑉ ᐅᖃᐅᓯᖓ 252 - 6(2): 

ᐃᓄᑐᖃᐅᓕᕐᓂᕐᒧᑦ ᓄᖅᑲᖅᑐᑦ ᐃᓕᓴᐃᔩᑦ 

ᐊᒻᒪᓗ ᐃᓕᓐᓂᐊᕐᕕᒻᒥ ᐊᐅᓚᑦᑎᔩᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᓄᓇᕗᒻᒥᐅᓕᒫᑦ ᐊᒻᒪᓗ ᐅᕙᓃᑦᑐᓕᒫᑦ ᐅᓐᓄᓴ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ 

ᐃᓕᓴᕆᔪᒪᓪᓗᒋᑦ ᐃᑲᔫᑎᖃᑦᑎᐊᖅᑐᒻᒪᕆᐊᓘᓵᖅᑐᑦ 

ᐃᓕᓴᐃᔨᐅᔪᓐᓃᕐᓂᐊᓕᖅᑐᑦ ᐊᒻᒪ ᐃᓕᓐᓂᐊᕐᕕᖕᒥ 

ᐊᐅᓚᑦᑎᔨᒋᔭᐅᔪᑦ ᓄᓇᕗᒻᒧᑦ. ᑖᒃᑯᐊ 

ᑐᓐᖓᕕᒋᔭᐅᖕᒪᑕ ᐃᓕᓐᓂᐊᕐᕕᑦᑎᓐᓄᑦ 

ᑭᖑᓂᖃᓪᓚᕆᖕᓂᐊᖅᖢᑎᒡᓗ. ᐅᑯᐊ ᑎᑎᕋᖅᓯᒪᔪᑦ 

ᑕᒪᒃᑭᓐᖏᑦᑐᑦ, ᑭᓯᐊᓂ ᐅᑯᐊ ᐃᓕᓴᕆᔪᒪᔭᒃᑲ: 

 

ᐃᒃᐱᐊᕐᔪᖕᒥ: 

 

• ᒧᐊᑎ ᐋᓗᓘ, ᐃᓕᓴᐃᔨ. 

 

ᐊᕐᕕᐊᓂ: 

 

• ᕆᑦᓱᑦ ᐋᕐᑳᓐᑦ, ᐃᓕᓴᐃᔨ. 

 

ᖃᒪᓂ'ᑐᐊᕐᒥ: 

 

• ᕼᐊᓚᓐ ᑎᐱᐅᑐ, ᐃᓕᓴᐃᔨᓄᑦ ᐊᖓᔪᖅᑳᖅ; 

ᓈᓐᓯ ᓇᒡᔭᐅᒐᓕᒃ, ᓴᓗᒻᒪᖅᓴᐃᔨ; ᐱᐊᑭ ᑐᑐ, 

ᐃᓕᓴᐃᔨ ᐊᒻᒪ; ᐃᓕᓴᐱ (ᐃᑐᕕ) ᑐᓐᓄᖅ, 

ᐅᖃᐅᓯᓕᕆᔨ.  

 

ᑲᖏᖅᑐᒑᐱᖕᒥ: 

 

• ᔩᓂ ᓈᑕᓇᐃ-ᔪᐊᓇᓯ, ᐃᓕᓴᐃᔨ. 

 

ᓴᓪᓕᕐᒥ: 

 

• ᓇᓕ ᐃᐅᓪ, ᐃᓕᓴᐃᔨ/ᐃᓕᓴᐃᔨᑦ 

ᐊᖏᔪᖅᑳᖓᑕ ᑐᖓᓕᐊ.  

 

ᐅᖅᓱᖅᑑᕐᒥ: 

 

• ᓗᕋᐃᓐ ᐳᑭᕐᓇᖅ, ᐃᓕᓴᐃᔨ. 

 

ᖁᕐᓗᖅᑑᕐᒥ: 

 

• ᐊᑏᓚ ᓴᐸ, ᐃᓕᓴᐃᔨ; ᒧᕇᐊ ᓴᐸ, ᐃᓕᓴᐃᔨ; 

ᑕᓂᐅᓪ ᕗᕋᓇᑦ, ᐃᓕᓴᐃᔨ/ᐃᓕᓴᐃᔨ 

ᐊᖓᔪᖅᑳᖓᑕ ᑐᖏᓕᐊ; ᒫᔾᔪᕆ ᕼᐊᕕᐅᔭᖅ, 

ᐃᓕᓴᐃᔨ ᐊᒻᒪ; ᔮᓐ ᐸᐅᕗ, ᐃᓕᓴᐃᔨᓄᑦ 

ᐊᖓᔪᖅᑳᖅ. 

 

ᐸᓐᓂᖅᑑᒥ: 

 

• ᓖᓇ ᒥᑦᑐᖅ, ᐃᓕᓴᐃᔨᓄᑦ ᐊᖓᔪᖅᑳᖅ. 

 

ᒥᑦᑎᒪᑕᓕᖕᒥ: 

 

• ᔩᕗᐊ ᐋᕆᐊᒃ, ᐃᓕᓴᐃᔨ.  

 

ᑲᖏᖅᖠᓂᕐᒥ: 

 

• ᑐᕉᑎ ᐳᕉᔅ, ᐃᓕᓴᐃᔨ/ᐃᓕᓴᐃᔨᑦ 

ᐊᖓᔪᖅᑳᖓᑕ ᑐᖏᓕᐊ; ᑯᕆᔅ ᐃᐊᑯᓪᔅ, 

ᐃᓕᓴᐃᔨ ᐊᒻᒪ ᒫᓕ ᑭᓪᓛᐱᒃ, ᐃᓕᓴᐃᔨ. 

 

ᑕᓗᕐᔪᐊᕐᒥᓗ: 

 

• ᒥᐊᓕ ᓂᕕᐊᑦᓯᐊᖅ, ᐃᓕᓴᐃᔨ. 

 

ᐅᖃᖅᑏ, ᑖᒃᑯᐊ ᐃᓕᓴᐃᔩᑦ, ᐊᒻᒪᓗ 

ᐃᓕᓐᓂᐊᕐᕕᖕᒥ ᐊᐅᓚᑦᑎᔨᑦ ᐊᕐᕌᒍᒐᓴᖕᓄᑦ 

ᑕᓯᐅᖅᑎᐅᓯᒪᓕᖅᑐᑦ ᐃᑲᔪᖅᑐᐃᕙᒃᖢᑎᒡᓗ 

ᕿᑐᕐᖓᑎᓐᓂᒃ ᐃᓕᓐᓂᐊᕐᕕᖕᓂᓪᓗ 

ᐊᐅᓚᑦᑎᑦᑎᐊᕋᓱᒃᐸᒃᖢᑎᒃ. ᑭᒃᑯᓕᒫᑦ ᑎᓕᐅᖅᐸᒃᑲ 

ᐃᓕᑕᖅᓯᖁᓪᓗᒋᑦ ᐊᒃᓱᕈᖅᖢᑎᒃ 

ᐃᓕᓐᓂᐊᖅᑎᑦᑎᖃᑦᑕᓚᐅᖅᑐᓂᒃ 

ᐱᕙᓪᓕᐊᑎᑦᑎᓪᓗᑎᒡᓗ ᓄᓇᕗᒻᒥ ᓯᕗᓕᖅᑎᒃᓴᓂᒃ. 

ᐃᓕᑕᕆᔪᒪᖕᒥᔭᒃᑲ ᑕᐃᒃᑯᐊ ᓄᖅᑲᕋᑖᓚᐅᖅᑐᑦ, 

ᐊᑎᖏᓪᓗ ᑕᐃᓚᐅᓐᖏᑕᒃᑲ. ᐊᖏᖅᓯᒪᓂᖏᑦ 

ᐃᑲᔪᕐᓂᖏᓪᓗ ᐱᒻᒪᕆᐅᑎᑕᐅᕗᑦ 

ᖁᔭᒋᔭᐅᓪᓗᑎᒡᓗ. ᑲᔪᓯᑦᑎᐊᖁᕙᒃᑲ 

ᓄᖅᑲᖅᑎᓪᓗᒋᑦ. ᖁᐊᓇ, ᐅᖃᖅᑎᑦᑎᔩ.   

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ 

ᐊᕿᐊᕈᖅ. 

ᐸᓖᓯᒃᑯᖏᑦ ᐊᓯᔾᔩᔪᑦ ᐊᖓᔪᖅᑳᕆᔭᖓᓂᒃ 

(ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᐅᖃᖅᑎᑦᑎᔩ, ᔫᓂ 1, 2023-ᒥ, 

ᓇᓗᓇᐃᖅᓯᒍᑕᐅᓂᐊᖅᑐᖅ 

ᐊᓯᔾᔨᓪᓚᑦᑖᕐᓂᐊᕐᓂᖓᓂᒃ ᐊᖏᔪᖅᑳᖓᑦ 

ᐸᓖᓯᒃᑯᓐᓂ ᓄᓇᕗᑦ V ᐸᓖᓯᒃᑯᖏᓐᓂ. 

ᐊᓯᔾᔨᕐᓂᖓ ᐊᖏᔪᖅᑳᖓ ᓇᓗᓇᐃᖅᓯᒍᑕᐅᔪᖅ 

ᑐᓂᔭᐅᓛᕐᓂᖓᓂᒃ ᐊᖏᔪᖅᑳᖃᕐᕕᖓ ᐊᖏᔪᖅᑳᖅ 

ᐊᒫᓐᓇ ᔫᓐᔅ ᐊᖏᔪᖅᑳᖅ ᐊᓐᑐᕈ ᐸᓚᑲᑕᒧᑦ. 

 

ᖁᔭᓐᓇᒦᕈᒪᔭᕋ ᐊᖏᔪᖅᑳᖅ ᔫᓐᔅ, 

ᐱᔨᑦᓯᕋᑦᓯᐊᓚᐅᕐᖓᑦ ᐊᖏᔪᖅᑳᖑᓪᓗᓂ ᓄᓇᕗᒻᒥ 

ᐸᓖᓯᒃᑯᓐᓂ ᐊᕐᕌᒍᓄᑦ ᐱᖓᓱᓄᑦ. ᐊᖏᔪᖅᑳᖅ ᔫᓐᔅ 

ᓯᕗᓕᖅᑎᑦᓯᐊᒻᒪᕆᐅᓚᐅᖅᑐᖅ 

ᓇᓗᓇᖅᑐᒃᑰᖅᑎᓪᓗᑕ ᓄᕙᔾᔪᐊᕐᓇᖅ 19 

ᓯᐊᕐᒪᐸᓪᓕᐊᓂᖃᖅᑎᓪᓗᒍ, ᓂᐅᕐᕈᖃᑦᑕᖅᓯᒪᓪᓗᓂ 

ᓄᓇᓕᓐᓄᑦ ᐅᖃᖃᑎᖃᕆᐊᖅᑐᖅᑐᓂ 

ᐸᓖᓯᓕᕆᓂᕐᒧᑦ ᓯᕗᓪᓕᐅᑎᒍᒪᔭᖏᓐᓂᒃ, 

ᓴᓐᖏᔪᒥᓪᓗ ᐊᔭᐅᖅᑐᐃᔨᐅᓚᐅᖅᑐᓂ ᐃᓄᓐᓂᒃ 

ᐸᓖᓯᑖᖅᐸᓪᓕᐊᓂᕐᒧᑦ, ᐃᓚᐃᓐᓈᖅᑕᐃᓕᒪᓂᕐᒥᒃ 

ᐃᑲᔪᖅᓱᐃᓂᕐᒧᓪᓗ ᓄᓇᕗᒻᒥ ᐸᓖᓯᕈᕋᓱᐊᖅᑐᓄᑦ. 

 

ᖁᕕᐊᒻᒥᔪᖓ ᑐᓐᖓᓱᑦᑎᒍᓐᓇᕋᒃᑯ ᐊᖏᔪᖅᑳᖅ 

ᐋᓐᑐᕈ ᐸᓚᑲᑕ, ᐱᒋᐊᓚᐅᖅᑐᖅ ᐃᓂᒥᓂᒃ 

ᐊᖏᔪᖅᑳᖑᓂᕐᒧᑦ ᓄᓇᕗᒻᒥ ᐸᓖᓯᒃᑯᓐᓂ ᔪᓚᐃ 

2022. ᐸᓖᓯᐅᖃᑦᑕᖅᓯᒪᓪᓗᓂ ᓚᐸᑐᐊᕆᒥ 

ᖁᔭᓕᓂᖃᑦᓯᐊᖅᑐᓂᓗ 

ᓄᓇᖅᑲᑎᒌᑦᓯᐊᖃᑎᖃᕐᓂᕐᒧᑦ ᓄᓇᕗᒻᒥ, 

ᐊᖏᔪᖅᑳᖅ ᐸᓚᑲᑕ 

ᐱᓕᕆᖃᑎᒌᑦᓯᐊᕐᓂᖃᓕᕇᖅᑐᖅ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᓄᓇᕗᒻᒥ ᓄᓇᓕᖏᓐᓂᒃ 

ᓯᕗᓪᓕᐅᑎᑦᓯᓯᒪᓪᓗᓂᓗ ᐃᓄᐃᑦ 

ᐃᓱᒪᓕᐅᕈᑎᖃᕆᐊᖃᕐᓂᖏᓐᓂᒃ ᐸᓖᓯᒃᑯᓐᓂ 

ᐊᖏᔪᖅᑳᖓᑕ ᐃᓕᖅᑯᓯᓕᕆᓂᕐᒧᑦ 

ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑎᒍᑦ. 

 

 

 

 

 

 

ᖁᔭᓕᕕᒋᓚᕗᑦ ᐊᖏᔪᖅᑳᖑᓚᐅᖅᑐᖅ ᐊᒫᓐᑕ ᔫᓐᔅ 

ᐱᔨᑦᓯᕋᓚᐅᕐᓂᖓᓄᑦ, ᑐᓐᖓᓱᑦᑎᑦᓯᐊᕐᓗᒍᓗ 

ᐊᖏᔪᖅᑳᖅ ᐊᓐᑐᕉ ᐸᓚᑲᑕ ᐱᒋᐊᕐᓂᐊᓕᖅᑎᓪᓗᒍ 

ᐱᒻᒪᕆᐅᔪᒥᒃ ᐱᔨᑦᓯᕋᕐᓂᕐᒧᑦ ᓴᐳᒻᒥᔮᕆᓂᕐᒧᓪᓗ 

ᓄᓇᓕᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ.  

ᓈᓚᐅᑎᒃᑯᑦ-ᑕᓚᕖᓴᒃᑯᑦ 

ᐅᖄᓚᐅᓯᕆᔨᒃᑯᓪᓗ ᑲᑎᒪᔨᖏᑦ 

ᓈᓚᓐᓂᖃᕐᓂᖏᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ, 

ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑏᑦ ᐊᒻᒪᓗ 

ᓄᓇᕗᒻᒥᐅᑦ.  

 

ᐅᖃᖅᑏ, ᓄᓇᕗᒻᒥ 25-ᖑᔪᑦ ᓄᓇᓖᑦ 

ᐅᖓᓯᑦᑐᒦᑦᑐᑦ ᑐᓴᐅᒪᖃᑦᑕᐅᑎᓕᕆᔾᔪᑎᖃᕐᒪᑕ, 

ᑲᓇᑕᒥ, ᐊᒻᒪᓗ ᓄᓇᕐᔪᐊᕐᒥ.  ᑲᓇᑕᒥᐅᑕᐅᓪᓗᑕ, 

ᑕᑎᖃᖅᐳᒍᑦ ᑲᓇᑕᒥ ᓈᓚᐅᑎᒃᑯᑦ-ᑕᓚᕖᓴᒃᑯᑦ 

ᐅᖄᓚᐅᓯᕆᔨᒃᑯᓪᓗ ᑲᑎᒪᔨᖏᑦ ᐋᖅᑭᒃᓯᖁᓪᓗᑕ 

ᐊᑐᐊᒐᒃᓴᓂᒃ, ᒪᓕᒋᐊᓕᖕᓂᒃ, ᖃᐅᔨᒪᔾᔪᑎᒃᓴᓂᒃ 

ᐊᒻᒪ ᐱᕙᓪᓕᐊᑎᑦᑎᔾᔪᑎᒃᓴᓂᒃ ᐱᓕᕆᐊᓂᒃ 

ᖃᐅᔨᒪᔭᐅᖁᓪᓗᒋᑦ ᐊᑭᑐᓗᐊᓐᖏᑦᑐᑦ 

ᐃᓯᕈᓐᓇᕐᓗᑎᒃ ᐱᔭᕆᐊᖃᖅᑐᓄᑦ 

ᖃᕆᑕᐅᔭᓕᕆᔪᓐᓇᐅᑎᓄᑦ ᑲᓇᑕᒥᐅᓕᒫᓄᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᑲᓇᑕᒥ 

ᓈᓚᐅᑎᒃᑯᑦ-ᑕᓚᕖᓴᒃᑯᑦ ᐅᖄᓚᐅᓯᕆᔨᒃᑯᓪᓗ 

ᑲᑎᒪᔨᖏᑦ ᐋᖅᑭᒃᓯᓯᒪᔪᑦ 50-ᓂᒃ/10-ᓄᑦ 

ᖃᕆᑕᐅᔭᓕᕆᔪᓐᓇᐅᑎᓂᒃ ᐱᔪᓐᓇᕐᓂᕐᒥᒃ. 

ᖃᖓᑦᑎᐊᓵᒃᑯᑦ, ᑲᓇᑕᒥ ᓈᓚᐅᑎᒃᑯᑦ-ᑕᓚᕖᓴᒃᑯᑦ 

ᐅᖄᓚᐅᓯᕆᔨᒃᑯᓪᓗ ᑲᑎᒪᔨᖏᑦ ᑲᔪᓯᑎᑦᑎᓚᐅᖅᐳᑦ 

ᑐᓴᐅᒪᑎᑦᑎᓂᕐᒥᒃ ᐅᕙᓂ, ᕙᐅ ᓄᐊᑦ- 

ᑐᓵᑎᑦᑎᓪᓗᑎᒃ ᐄᐳᕈᓪ 19, 2023-ᒥ, 

ᐅᐊᐃᑦᕼᐅᐊᔅᒥ, ᔫᑳᓐ-ᒥ ᑲᑎᖅᓱᐃᔪᒪᓪᓗᑎᒃ 

ᐅᖃᐅᓯᐅᓯᒪᔪᓂᒃ ᑭᒡᒐᖅᑐᐃᔨᓂᒃ ᐃᓚᒋᔭᐅᓪᓗᑎᒃ 

ᓄᓇᖃᖅᑳᖅᑐᑦ 

ᑲᑐᔾᔨᖃᑎᒌᑦ, ᓄᓇᓕᖕᓂ ᒐᕙᒪᒋᔭᐅᔪᑦ, 

ᑐᓴᐅᒪᑎᑦᑎᓂᕐᒧᓪᓗ ᐱᑎᑦᑎᕙᒃᑐᑦ ᐅᑭᐅᖅᑕᖅᑐᒥ 

ᖃᓄᐃᓕᐅᕆᐊᖃᕐᒪᖔᑕ ᐱᐅᓯᒋᐊᖅᑎᑦᑎᔪᒪᓪᓗᑎᒃ 

ᑐᓴᐅᒪᑎᑦᑎᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᓂᒃ 

ᓄᓇᓕᖕᓂ ᐅᑭᐅᖅᑕᖅᑐᒥ. ᑭᓯᐊᓂᓕ, 

ᓄᓇᕗᒻᒥᐅᑕᒥᒃ ᐃᓚᐅᔪᖃᓚᐅᖏᑦᑐᖅ 

ᓈᓚᓐᓂᐅᔪᓄᑦ ᐅᐊᐃᑦᕼᐅᐊᔅᒥ, ᔫᑳᓐᒥ. 

 

ᐅᖃᖅᑏ, ᓄᓇᕗᑦ ᓱᓕ ᑲᓇᑕᐅᑉ 

ᐅᑭᐅᖅᑕᖅᑐᖓᓃᑦᑐᖅ 100%-ᒥᒃ ᑕᑎᖃᖅᑐᑑᒻᒪᑦ 

ᖁᒻᒧᐊᑦᑎᑕᐅᓯᒪᔪᒃᑯᑦ ᑐᓴᐅᒪᖃᑦᑕᐅᑎᔾᔪᑎᓄᑦ. ᒪᐃ 

2, 2023-ᒥ, ᑎᑎᕋᓚᐅᖅᐳᖓ ᑲᓇᑕᒥ 

ᓈᓚᐅᑎᒃᑯᑦ-ᑕᓚᕖᓴᒃᑯᑦ ᐅᖄᓚᐅᓯᕆᔨᒃᑯᓪᓗ 

ᑲᑎᒪᔨᖏᑦ ᒥᓂᔅᑕ ᐸᑉᓗ ᕉᑐᕆᒍᔅ-ᒧᑦ ᐊᒻᒪ ᐅᐃᕖᑦ 

ᐃᓕᓐᓂᐊᖅᑐᓕᕆᔨᖏᓐᓄᑦ-ᐱᓕᑉ ᑦᓵᒻᐱᓐ ᓄᑖᓂᒃ 

ᓴᖅᑭᑦᑎᓂᕐᒧᑦ, ᖃᐅᔨᓴᖅᑐᓕᕆᓂᕐᒧᑦ ᐊᒻᒪ 

ᐱᕙᓪᓕᐊᔪᓕᕆᓂᕐᒧᑦ ᑎᓕᐅᕆᖁᓪᓗᒋᑦ ᑲᓇᑕᒥ 

ᓈᓚᐅᑎᒃᑯᑦ-ᑕᓚᕖᓴᒃᑯᑦ ᐅᖄᓚᐅᓯᕆᔨᒃᑯᓪᓗ 

ᑲᑎᒪᔨᖏᑦ ᐅᖃᖃᑎᖃᖁᓪᓗᒋᑦ ᓄᓇᕗᒻᒥᐅᓂᒃ, 

ᑐᓴᐅᒪᖃᑦᑕᐅᑎᓂᐅᑉ ᖃᓄᐃᓕᖓᓂᖓᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᒪᑐᓗᒍ 

ᐅᖃᕈᓐᓇᖅᑯᖓ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᑦ ᐊᖏᖅᓯᒪᕗᑦ ᐊᔾᔨᒌᒃᑎᑦᑎᓗᑎᒃ 

ᐱᔨᑦᑎᕋᕈᒪᓪᓗᑎᒃ  

ᑕᒪᐃᓐᓂᒃ 25-ᓂᒃ ᓄᓇᓕᖕᓂ ᐊᑐᕐᓗᑎᒃ 

ᐱᓕᕆᔾᔪᑎᓂᒃ ᐊᒻᒪ ᐊᒃᑐᐊᖃᑦᑕᐅᑎᓗᑎᒃ 

ᓄᓇᕗᒥᐅᓄᑦ ᓄᓇᕐᔪᐊᓕᒫᒧᑦ 

ᐃᖏᕐᕋᑦᑎᐊᕐᓂᖅᓴᐅᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3.  

ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒥᔅ ᓄᑕᕋᖅ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐊᒥᓱᑦ ᓱᕈᓰᑦ ᐱᔭᕇᖅᓯᓂᐊᖅᑐᑦ 

ᖁᕝᕙᓯᓐᓂᖏᓐᓂ ᒥᑦᑎᒪᑕᓕᒻᒥ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓱᒃᑲᐃᕈᔪᖕᓂᐊᖅᑐᒃᓴᐅᕗᖓ ᓯᓂᒃᑎᑕᐅᕋᑖᕋᒪ 

ᐋᓐᓂᐊᕕᖕᒥ, ᐱᖏᖕᓇᖏᖦᖢᓂ. ᐃᖅᑯᒻᒪᓯᑐᐊᕋᒪ 

ᑕᕝᕗᓐᖓᐅᖅᑲᐅᒐᒪ. 

 

>>ᐃᒡᓚᖅᑐᑦ 

 

ᔫᓂ 8-ᖑᓕᖅᐸᑦ, ᐋᒃᑲ, ᒪᒥᐊᓇᖅ. ᓯᕗᓪᓕᖅᐹᒥᒃ 

ᒪᕐᕈᓕᐊᖑᔫᒃ ᓇᓪᓕᐅᑎᒐᕖᕈᒪᔮᒃᑲᒃ ᐊᐱᐊ 

ᕿᓕᖅᑎ, ᐊᓈᓇᒐ ᐊᒻᒪ ᐊᓐᖓᒐᖃᐃ, 

ᐊᒃᑲᒐᓘᓐᓃᑦ ᔫᓇᑕᓂ ᐸᓪᓗᖅ.  

 

ᔫᓂ 8-ᖑᓕᖅᐸᑦ ᖁᑦᑎᖕᓂᓖᑦ 6 

ᐱᔭᕇᖅᓯᓂᖃᕐᓂᐊᕐᒪᑕ ᐃᓕᓴᕆᔪᒪᓪᓗᒋᑦ 

ᐅᑯᐊᖑᔪᑦ: 

 

• ᕼᐊᓂ ᐊᒃᐸᓗᐊᐱᒃ 

• ᔨᒥ ᐊᒃᓵᕐᔪᒃ 

• ᑐᐊᕋ ᐊᒪᕈᐊᓕᒃ 

• ᐃᐅᓪᕕᔅ ᓘᑲᔅ ᐊᕐᓇᑦᑎᐊᖅ 

• ᑕᒡᓚᔅ  

• ᔭᐃᑯ ᐃᓄᐊᕋᖅ 

• ᓵᓇᓐ ᐃᓄᐊᕋᖅ 

• ᐊᕐᓇᖅ ᐃᓄᐊᕋᖅ 

• ᑖᓂ ᕿᓕᖅᑎ 

• ᐊᐃ ᔭᐃ ᑯᓐᓇᒃ 

• ᐊᓖᓇ ᒪᒃᑖᖅ 

• ᐃᓕᓴᕕ ᓇᓱᒃ 

• ᔪᐊᐱ ᓄᑲᖅᑎ ᐅᓪᓚᑎᑕ 

• ᐃᓚᒃᑐᕋ ᐆᑦᑐᕙᒃ 

• ᒪᐅᓴᓐ ᐹᒃᔅ 

• ᓖᑎᐊ ᐲᑦᑐᓘᓯ 

• ᐃᒧᕈᓪᑦ ᐱᐅᒑᑦᑐᐊᓗᒃ 

• ᔫᓯᐲᓐ ᓴᑐᖅᓯ 

• ᔫᓯᐱ ᓱᖅᖤᒃ 

• ᐹᑦ ᐊᖏᓕᖅ 

• ᑦᓵᕈᓪᔅ ᐊᕐᓇᑦᑎᐊᖅ 

• ᔨᐊᓯ ᐊᕐᓇᑦᑎᐊᖅ 

• ᓯᐅᓪᑕᓐ ᐊᕐᓇᑦᑎᐊᖅ 

• ᕗᕆᐊᓇ ᐊᕐᓇᑲᓪᓚᒃ 

• ᕙᓕᑲ ᐃᓪᓚᐃᑦ 

• ᔮᒃ ᐃᓄᐊᕋᖅ 

• ᔮᔅᒪᓐ ᑲᓴᕐᓇᖅ 

• ᑯᐊᕆᐋᓐ ᕿᓕᖅᑎ 

• ᓇᐃᑏᓐ ᕿᓕᖅᑎ 

• ᓯᐊᕋ ᖁᒪᖔᐱᒃ 

• ᑭᐅᓪᕙᓐ ᑯᓐᓇᒃ 

• ᔨᐅᕈᓪ ᑯᓐᓇᒃ 

• ᔭᐃᒥᓯ ᒪᒃᐸᒃ 

• ᕗᕌᓐᓯᔅ ᓇᓱᒃ 

• ᑎᓱᕇ ᖃᒪᓂᖅ 

• ᑲᐃᑦᓕᓐ ᓴᐃᒨᓂ 

• ᓴᐃᒪᓐ ᓱᖅᓚᒃ 

• ᓯᑎᕙᓂ ᑕᖅᑲᐅᒐᖅ 

• ᓯᐊᓇ ᐃᓄᒍ-ᓲᓯ 

 

ᑖᒃᑯᐊ ᓇᓯᕝᕕᖕᒧᐊᕐᓂᐊᓕᕐᒪᑕ ᖁᑦᑎᖕᓂᖅᓴᒧᑦ. 

ᐊᒻᒪ ᐅᑯᐊ ᔫᓂ 9-ᖑᓕᖅᐸᑦ ᒥᑭᓛᓂᒃ 

ᐱᔭᕇᖅᓯᓂᐊᖅᑐᑦ ᐃᓕᓴᕆᔪᒪᒻᒥᔭᒃᑲ: 

 

• ᑖᒪᔅ ᐊᒡᓚᒃ 

• ᕋᐃᒪᔅ ᐊᒃᐸᓕᐊᐱᒃ 

• ᔮᑭ ᐊᖏᓕᖅ 

• ᕗᕆᐊᑎ ᐊᒃᐸᓕᐊᐱᒃ 

• ᓘᒐᓐ ᐊᕿᐊᕈᖅ 

• ᔫᕆ ᐊᕐᓇᑲᓪᓚᒃ 

• ᕕᐅᓪᒪ ᐋᕆᐊᒃ 

• ᕉ ᐊᑕᒍᑦᑕᒃ 

 

ᐱᔭᕇᖅᓯᔪᒪᒐᓗᐊᖅᐳᖓ, ᐅᖃᖅᑎᑦᑎᔩ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᖏᖅᑕᐅᔪᒪᖕᒪᑦ ᐱᔭᕇᖅᓯᔪᓐᓇᕐᓂᐊᕐᒪᑦ. 

ᐋᒡᒑᖅᑐᖃᖅᐹ? ᐱᑕᖃᓐᖏᒻᒪᑦ. ᑲᔪᓯᑐᐃᓐᓇᕆᑦ ᒥᔅ 

ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

• ᕕᐅᓪᒪ ᐋᕆᐊᒃ 

• ᔅᑳᑦ ᐊᕙ 

• ᒪᑭᐊᓐᔨ ᐊᕙ 

• ᐲᑕᓴᓐ ᐃᓄᒍ 

• ᕉᓴᓕᓐ ᐃᓄᒍ 

• ᕇᐊ ᐃᕙᓗᐊᕐᔪᒃ 

• ᓇᕚᓇ ᐃᓄᐊᕋᖅ 

• ᑐᐊᕋ ᐃᑦᑐᕆᓕᒐᖅ 

• ᓵᓚᒪᓐ ᐃᑦᑐᕆᓕᒐᖅ 

• ᓇᐃᑕᓐ ᔪᕋᐃᑯ 

• ᑎᐅᕆᒃ ᑲᓪᓗᒃ 

• ᕇᐱᑲ ᑲᓪᓗᒃ 

• ᑳᓚ ᖃᑦᓴᒃ 

• ᔫᕕ ᖃᐅᓐᓇᖅ 

• ᔫᓯᐲᓐ ᕿᓕᖅᑎ 

• ᐹᓪ ᕿᓕᖅᑎ 

• ᑲᐃᔪᓪ ᖁᒪᖔᐱᒃ 

• ᐊᓖᓯᐊ ᖁᒪᖔᐱᒃ 

• ᒫᒃ ᑯᓐᓇᒃ 

• ᓯᐅᓪᑕᓐ ᑯᓐᓄᒃ 

• ᕕᐅᕆ ᒪᒃᑖᖅ 

• ᕼᐃᓗᕆ ᒪᐃ 

• ᒫᓖᑦ ᓄᑕᕋ 

• ᕌᑭ ᐆᑦᑐᖅ 

• ᑳᕈᓪ ᐆᑦᑐᕙᒃ 

• ᓴᑏᕙ ᔭᐃᒥᔅ ᐆᑦᑐᕙᒃ 

• ᐋᑕᓖᓐ ᐲᑦᑐᓘᓯ 

• ᒪᑭᐊᓐᔨ ᐲᑦᑐᓘᓯ 

• ᓂᑯᓪ ᐲᑦᑐᓘᓯ 

• ᓂᑰᓪ ᐱᑦᑎᐊᓛᖅ 

• ᔪᐊᔅ ᖃᓐᖑᖅ 

• ᓕᐅᓂ ᕿᔪᐊᐱᒃ 

• ᒋᓕᐊᓇ ᖁᐊᕋᖅ 

• ᐋᔅᑎᓐ ᓴᖑᔭᖅ 

• ᕈᕘᔅ ᓴᖑᔭᖅ 

• ᔨᐊᓂᓴ ᓱᖅᖤᒃ 

• ᒪᐃᔭ ᓲᓅ 

• ᑲᐃᑕᓐ ᑕᒑᖅ 

• ᒪᐃᔪᓪᔅ ᑕᒑᖅ 

• ᒑᕙᓐ ᑕᐹᕐᔪᒃ, ᐊᒻᒪ 

• ᑖᓖᓐ ᑎᒍᓪᓚᒐᖅ 

 

ᑖᒃᑯᐊ ᐅᓄᖅᑐᐊᓗᐃᑦ ᒥᑭᔫᑕᐅᓂᖅᐹᓃᓐᖔᖅᑐᑦ 

ᐱᔭᕇᖅᓯᓂᐊᖅᑐᑦ ᖁᑦᑎᖕᓂᑖᓛᖅᑐᑦ 1-ᒥ. 

ᐅᐱᒋᑦᑎᐊᖅᐸᒃᑲ ᑖᒃᑯᐊ. ᖁᔭᓐᓇᒦᒃ, ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ 

ᕿᓕᖅᑎ. 

ᐃᓕᓐᓂᐊᓕᓵᖅᑐᑦ ᐊᓄᒍᐃᔪᑦ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᖏᖅᓯᔾᔪᑎᖃᕐᒥᔪᖓᑦᑕᐅᖅ ᐆᒥᖓ 

ᐱᔭᕇᖅᓯᔪᑯᓗᓐᓂᑦᑕᐅᖅ ᒥᑭᓛᑯᓗᓐᓂᑦ ᑖᒃᑯᐊ 

ᐊᑖᑕᒋᓚᐅᖅᑕᓐᓂᒃ ᐊᑎᖃᐅᖅᑐᒐᓛᑯᓗᐃᑦ 

ᐅᐱᒋᓪᓗᒋᑦ ᓄᓇᖅᑲᑎᑯᓗᒃᑲ ᕿᑭᖅᑕᕐᔪᐊᕐᒥ. 

ᐅᖃᐅᓯᕆᔪᒪᒋᓪᓗᒋᑦ ᑕᕝᕙᓂ ᐃᓕᓴᕆᓪᓗᒋᑦ 

ᐅᐱᒋᓪᓗᒋᓪᓗ ᐊᖏᔪᖅᑳᖏᓪᓗ ᖁᔭᓐᓇᒦᖅᑐᒋᑦ. 

ᐅᑯᐊᖑᓪᓗᑎᒃ: 

 

• ᔩᓕᐊᓐ ᐊᐅᓚᕿᐊᖅ 

• ᐋᔅᓕ ᐃᓄᒍᖅ 

• ᐅᓕᕕᐊ ᑲᓪᓗᒃ 

• ᑖᓇ ᕿᔪᑦᑖᖅ-ᕼᐃᐅᔅᑕ-ᕿᓚᕝᕙᖅ 

• ᐊᐃᒧᓇ ᑰᓯᐊᒃ 

• ᐋᓚ ᑰᓂᓘᓯ 

• ᓴᐃ ᑰᓂᓘᓯ 

• ᔅᑳᑦ ᑰᐸᓕᒃ 

• ᔮᔅᒥᓐ ᐊᕙ 

• ᐊᐃᕙ ᑰᔅᓯᐊᖅ 

• ᓴᐃᓚᓯ ᓇᑦᓯᐊᐱᒃ 

• ᐸᐅᓗᓯ ᑭᐊᕙᓐ ᓄᑭᕈᐊᖅ 

• ᓕᐊᔅᓕ ᓄᕿᓐᖓᖅ 

• ᐹᓚ ᖄᐱᒃ 

• ᔮᓐ ᐊᐃᒃᑭ ᕿᔪᑦᑖᖅ, ᐊᒻᒪ 

• ᓃᑭᐊ ᓴᖑᔭᖅ 

 

ᑖᒃᑯᐊ 16-ᑯᓘᓪᓗᑎᒃ ᒥᑭᔫᑕᐅᓂᖅᐹᓂᒃ ᑕᕝᕙᓐᖓᑦ 

ᓅᒋᐊᕐᓂᐊᖅᑐᐃᑦ. ᐅᐱᒍᓱᖃᑎᒋᔪᒪᓪᓗᓯ 

ᖁᕕᐊᖃᑎᒋᔪᒪᕙᔅᓯ ᑖᒃᑯᓇᓐᖓᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

 

 

 

 

 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈᓄᑦ, ᒥᔅ ᐳᕉᔅᑐ. 

ᓴᓐᖏᑎᓯᒪᔪᑦ ᓂᕕᐊᖅᓯᐊᑦ, ᓴᓐᖏᑎᓯᒪᔪᑦ 

ᐊᕐᓇᐃᑦ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᑎᓴᒪᑦ ᐊᕐᕌᒎᓚᐅᖅᑐᓂᒃ ᐊᑖᑕᒐ ᐊᓪᓚᑦᑎᐅᑎᓪᓗᒍ 

ᑯᐊᐸᒃᑯᓐᓂ ᓴᓪᓕᕐᓂ, ᐊᖓᔪᓐᓂᒃ ᐅᕙᓐᓂᓪᓗ 

ᖃᐃᖅᑯᔨᓚᐅᖅᓯᒪᒻᒪᑦ ᓂᕈᐊᖁᓪᓗᑎᒍᒃ 

ᑎᑎᖅᑐᒐᓕᐊᕆᔭᐅᓯᒪᔪᖁᑎᓕᓐᓂᒃ ᐅᕕᓂᕈᕐᒥᒃ 

ᓂᐅᕕᕐᕕᒻᒦᑦᑐᓂᒃ, ᖁᕕᐊᓱᒃᑐᓄᒃ ᐃᓯᓚᐅᖅᓯᒪᔪᒍᒃ 

ᑕᑯᔭᖅᑐᖅᑐᓄᒃ ᓇᓕᐊᓐᓂᒃ ᐱᔪᒪᒻᒪᖔᑦᑎᓐᓂᒃ. 

ᐊᖓᔪᒐᓗ ᑯᕆᔅᑎ ᓂᕈᐊᓚᐅᖅᓯᒪᔪᖅ “ᓄᑲᕋ 

ᓂᐅᕕᐊᒃᓴᖅ. ᐊᑭᑭᑦᑐᖅ.” 

ᓂᐅᕕᕐᕕᐅᔪᒪᓚᐅᖅᓯᒪᓐᖏᑦᑐᖅ.  

 

ᐅᖃᖅᑏ, ᑕᐸᐃᓐᖏᑐᐃᓐᓇᕆᐊᖃᕋᕕᑦ ᑐᓴᕈᕕᑦ 

ᓂᕈᐊᓚᐅᖅᓯᒪᔭᕋ ᐅᖃᖅᑐᒥᒃ, "ᓇᓗᒋᔭᐅᑦᑕᐃᓕᓕ 

ᐊᕐᓇᐅᑉ ᓴᓐᖏᓂᖓ." 

 

>>ᐸᑦᑕᑐᖅᑐᑦ 

 

ᐅᖃᖅᑎᑦᑎᔩ, ᓴᓐᖏᑎᓯᒪᔪᑦ ᓂᕕᐊᖅᓯᐊᑦ 

ᓴᓐᖏᑎᓯᒪᓕᖅᐸᑉᐳᑦ ᐃᓐᓇᐅᓕᕋᐃᒻᒪᑕ, 

ᐅᐱᒍᓱᒃᐳᖓᓗ ᐅᓪᓗᒥ ᐳᓛᖅᑎᖃᕋᑦᑕ ᐊᕐᓇᓕᒫᑦ 

ᓯᕗᓪᓕᐅᓪᓗᑎᒃ ᑲᒪᔨᐅᖅᑳᐸᑦᑐᑦ ᐃᖃᓗᖕᓂ 

ᐱᔨᑦᑎᕋᓚᐅᖅᑐᑦ ᒫᑦᓯ 6, 2023-ᒥ ᓄᓇᕐᔪᐊᕐᒥ 

ᐊᕐᓇᐃᑦ ᐅᓪᓗᖓᓂ. ᐅᑯᓂᖓ ᐃᓚᖃᖅᑐᑦ: 

 

• ᐃᒪᓕ ᒐᓕᐴ, ᖃᑦᑎᕆᔨᐅᓪᓗᓂ ᐊᒻᒪ 

ᐃᓅᓕᓴᐅᑎᐅᓪᓗᓂ 

• ᐊᒦᓕᐊ ᒫᑎᓐ, ᖃᑦᑎᕆᔨ ᐊᒻᒪ ᐃᓅᓕᓴᐅᑎ 

• ᒪᒻ ᐅᔅᒫᓂ, ᑐᐊᕕᕐᓇᖅᑐᒧᑦ ᑭᐅᔨ; ᐊᒻᒪ 

ᐅᓪᓗᕐᒥ 

• ᑲᐃᓯ ᐅᐊᕋᓐ, ᖃᑦᑎᕆᔨᐅᔪᖅ ᐊᒻᒪ 

ᐃᓅᓕᓴᐅᑎᓕᕆᔨ 

• ᐳᕆᐋᓇ ᑰᕙᔅ, ᖃᑦᑎᕆᔨᐅᔪᖅ ᐊᒻᒪᓗ 

ᐃᓅᓕᓴᐅᑎᐅᔪᖅ. 

 

ᑕᕝᕙᓃᖃᑎᖃᖅᑐᑦ ᐊᖏᔪᖅᑳᖓᓂ, ᓯᑏᕝ ᒪᒃᒌᓐ.  

ᐅᖃᖅᑏ, ᐅᐱᒋᕙᒃᑲ ᑖᒃᑯᐊ ᐊᒃᓱᕈᖅᑐᑎᒃ 

ᐃᖅᑲᓇᐃᔭᖃᑦᑕᖅᑐᑦ ᐊᕐᓇᐃᑦ ᐊᒻᒪᓗ ᓄᓇᕗᒻᒥ 

ᓯᕗᓪᓕᖅᐸᐅᓪᓗᑎᒃ ᑲᒪᔨᐅᖅᑳᖃᑦᑕᖅᑐᑦ. 

ᑐᓐᖓᓱᒋᔅᓯ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ 

ᖂᑭᐊᖅ. 

ᐋᓐᓂᐊᕕᒻᒥ ᑲᒪᒋᔭᐅᓂᕐᒧᑦ ᐃᓱᒫᓘᑏᑦ 

(ᖂᑭᐊᖅ)  

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᓇᖏᖅᓯᕗᖓ ᐅᓪᓗᒥ 

ᐅᖃᐅᓯᖃᕈᒪᓪᓗᖓ ᐃᓱᒫᓘᑎᐅᓯᒪᔪᒥᒃ 

ᓂᕈᐊᖅᑎᖁᑎᓐᓄᑦ ᑕᒪᒃᑯᐊ ᐋᓐᓂᐊᕕᓕᐊᖅᑐᑦ 

ᖃᓄᐃᑕᐅᕙᓐᓂᖏᑦ ᐋᓐᓂᐊᕕᑦᑎᓐᓂ. 

ᐅᖃᖅᑎᑦᓯᔩ, ᐃᓐᓇᕆᔭᐅᔪᖅ 

ᓂᕈᐊᖅᑕᐅᕝᕕᖁᑎᓐᓂ ᐋᓐᓂᐊᕕᓕᐊᔪᒻᒪᑦ. 

ᐊᓂᖁᔭᐅᔪᕗᖅ ᐋᓐᖓᔮᖅᑐᒋᔭᐅᓪᓗᓂ 

ᐋᓐᖓᔮᓐᖏᑎᓪᓗᒍ. 

 

ᐅᖃᖅᑎᑦᑎᔩ, ᐅᑎᓕᖅᑮᓐᓇᕋᓱᓚᐅᖅᑐᖅ 

ᐃᓱᐊᖅᓴᖅᑕᐅᔪᒪᓪᓗᓂ 

ᑕᑯᔭᐅᒍᓐᓇᖅᓯᑕᐃᓐᓇᖅᓱᓂ 

ᐅᖃᓗᒃᑐᖃᓚᐅᖅᑎᓪᓗᒋᑦ ᐃᓚᓐᓇᕆᔭᒥᓂᒃ. 

ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᓚᕿᓚᐅᖅᑐᖅ 

ᐊᑯᓂᐅᓚᐅᕋᓗᐊᖅᑐᓃᓛᒃ ᑖᓐᓇ 

ᑐᐊᕕᕐᓇᖅᑐᖅᓯᐅᑦ ᖃᖓᑕᓲᖅ. 

 

ᐅᖃᖅᑎᑦᑎᔩ, ᖃᐅᔨᒪᔭᒃᑯᑦ ᓯᕗᓪᓕᖅᐹᖑᓐᖏᓚᖅ 

ᑕᒪᓐᓇ. ᐃᓱᒫᓗᓐᓇᖅᐳᖅ ᐃᓐᓇᐅᔪᖅ 

ᑲᒪᒋᔭᐅᑦᓴᐅᑎᒋᔪᓐᓇᓚᐅᓐᖏᒻᒪᑦ. ᐊᒻᒪᓗ  

ᐃᓱᒫᓗᓐᓇᕆᕗᖅ ᑕᑯᑎᑦᓯᖅᑰᔨᖕᒪᑦ 

ᐃᓕᓐᓂᐊᖅᓯᔪᖃᑦᓯᐊᖅᓯᒪᓂᖏᓐᓂᒃ 

ᖃᐅᔨᒪᑦᓯᐊᖅᐸᓐᖏᓐᓂᖏᓐᓂᒃ 

ᐃᓱᐊᖅᓴᐃᔨᖁᑎᕗᑦ. ᐅᑉᐱᕆᒐᓗᐊᖅᖢᒍ 

ᐃᓕᓐᓂᐊᖅᓯᒪᑦᑎᐊᖅᑐᑦ 

ᐱᓇᓱᑦᑎᐊᖅᐸᓐᓂᖏᓐᓂᓪᓗ ᓄᓇᕗᒻᒥᐅᑕᓄᑦ.  

ᐃᒪᐃᖅᑰᔨᒻᒥᔪᖅ ᐃᓕᖅᑯᓯᕐᓂᑦ 

ᖃᐅᔨᒪᓐᖏᓗᐊᕐᓂᕐᒥᒃ ᑐᓗᖅᓯᒪᐅᑎᐅᕙᖕᒪᑦ 

ᑲᒪᑦᑎᐊᕋᔭᕋᓗᐊᖅᑎᓪᓗᒋᑦ. 

 

 

 

 

ᐅᖃᖅᑎᑦᓯᔩ, ᑐᑭᓯᑎᑕᐅᑦᓯᐊᕈᒪᕗᖓ 

ᐅᐱᒋᓪᓚᕆᒃᑲᒃᑭᑦ ᐊᑦᓱᕈᑦᓯᐊᖅᐸᓐᓂᖏᑦ 

ᐋᓐᓂᐊᓯᐅᖅᑎᖁᑎᕗᑦ ᑭᓯᐊᓂ 

ᐃᓕᓐᓂᐊᖅᑎᑕᐅᔾᔫᒥᒃᑲᓐᓂᕆᐊᖃᖅᑐᑦ 

ᐃᓱᐊᖅᓴᐃᔨ ᐃᓕᖅᑯᓯᕐᒥᒃ ᐃᓅᓯᕆᔭᐅᔪᓂᒃ 

ᖃᓄᐃᑉᐸᓐᓂᖓᓂᓪᓗ ᐱᓕᕆᒋᐊᒥᒃ ᓄᓇᕗᒻᒥ.  

 

ᑐᑭᓯᐅᒪᖃᑦᑕᐅᑎᓐᖏᓐᓂᖅ ᑕᐃᒪᐃᑲᐅᑎᒋᔭᒻᒪᑦ 

ᐅᖃᐅᓯᖃᑎᒌᓐᖏᑦᑎᓪᓗᒋᑦ. ᑖᓐᓇ ᓇᓪᓕᐊᒃ 

ᐅᖃᑦᓯᐊᕈᓐᓇᓐᖏᑦᑎᓪᓗᒍ ᐊᓯᐊᓄᑦ ᐊᓯᒥᑕ 

ᐱᓂᐊᕐᓂᕆᔭᖓᓂᒃ ᐃᓕᖅᑯᓯᕆᔭᖓᓂᒃ. 

 

ᐅᖃᖅᑎᑦᑎᔩ, ᐃᓇᑉᐸᒃᑲ ᒐᕙᒪᒃᑯᑦ  

ᐊᑦᓱᕈᒃᑲᓐᓂᖁᑉᓗᒋᑦ ᑕᒪᒃᑯᐊ ᐃᓱᐊᖅᓴᐃᔩᑦ 

ᐃᖅᑲᓇᐃᔭᕆᐊᖅᑐᑦ ᓄᓇᖃᕆᐊᖅᑐᖅᑐᑦ ᓄᓇᕗᒻᒥ 

ᐃᓕᓐᓂᐊᖅᑎᑕᐅᑦᑎᐊᖃᑦᑕᖁᑉᓗᒋᑦ ᓄᓇᓕᑦᑎᓐᓂ 

ᐃᓕᖅᑯᓯᑦᑎᓐᓂᓪᓗ. ᑖᓐᓇ ᐃᓱᐊᕐᓂᖅᓴᒥᒃ 

ᐸᖅᑭᑦᓯᕈᑎᐅᒃᑲᓐᓂᕈᓐᓇᕐᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ 

ᓯᒪᐃᓚᒃ. 

ᐃᓄᑐᖃᐅᓕᕐᓂᕐᒧᑦ ᓄᖅᑲᕈᑎᓕᒃ ᐋᓂ 

ᐊᓇᐅᑕᓕᒃ (ᓯᒪᐃᓚᒃ) 

 

ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔩ. ᐅᑉᓗᑦᓯᐊᖅ 

ᒪᓕᒐᓕᐅᖅᑎᐅᖃᑎᒃᑲ ᖃᒪᓂ’ᑐᐊᕐᒥᐅᑕᓪᓗ 

ᐅᑉᓗᖃᑦᓯᐊᕐᓂᐊᖅᐳᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐅᓪᓗᒥ 

ᐅᖃᖅᑕᐅᖅᑲᐅᒻᒪᑦ ᓂᕈᐊᖅᑎᖁᑎᒪ ᐅᖃᖅᑲᐅᒻᒪᑦ 

ᓄᖅᑲᕐᓂᐊᓕᕐᖓᑦ ᐋᓂ ᐊᓇᐅᑕᓕᒃ.  

 

ᐃᖅᑲᓇᐃᔭᓕᖅᑐᖅ ᐊᑯᓂᐊᓗᒃ ᖃᒪᓂ’ᑐᐊᕐᒥ 

ᑕᒪᒃᑯᓄᖓ ᓇᔾᔨᔪᓄᑦ ᓂᕿᑦᑎᐊᕙᓕᕆᓂᕐᒧᓪᓗ. 

ᐊᒥᓱᓂᒃ ᐃᑲᔪᖃᑦᑕᖅᓯᒪᕗᖅ ᓇᔾᔨᔪᓂᒃ 

ᓂᖅᑎᐅᓂᕐᒥᒃ 

ᓂᕿᑦᓯᐊᕙᓕᕆᓂᕐᒥᓪᓗ ᐊᓈᓇᐅᑉᓗᓂ. 

ᖁᓚᓐᖏᓚᖓ ᑖᓐᓇ ᑭᓐᖑᖅᑕᐅᓪᓚᕆᓚᖓᒻᒪᑦ 

ᐊᓪᓚᕝᕕᖓᓐᓂ, ᐊᓈᓇᒋᔭᐅᔪᓄᓪᓗ 

ᐃᑲᔪᖃᑦᑕᖅᓯᒪᔭᖏᓐᓄᑦ ᐊᕐᕌᒍᓂᑦ. 

ᐅᐱᒋᓪᓚᕆᑉᐸᕗᑦ ᐱᓕᕆᓚᐅᕐᓃᑦ ᐋᓃ, 

ᓄᖅᑲᖔᑦᓯᐊᓛᖅᐳᑎᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᑦᓴᖏᑦ. ᒪᓕᒐᓕᐅᖅᑎ, ᖁᑦᑎᒃᑐᒧᑦ, ᒥᔅᑕ 

ᑕᐃᕕᑎ ᐊᕿᐊᕈᖅ. 

ᐃᓄᑐᖃᐅᓕᕐᓂᕐᒧᑦ ᓄᖅᑲᕈᑎᓕᒃ ᒧᐊᑎ 

ᐋᓗᓘ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐱᒋᐊᓚᐅᓐᖏᓐᓂᓐᓂᖅᑲᐃ 

ᐃᖅᑲᐅᒪᔪᒪᑦᑎᐊᖅᐳᖓ ᐃᓐᓇᑦᑎᓐᓂ 

ᐃᓅᔪᓐᓃᖅᑐᖃᕋᑖᓚᐅᕐᒪᑦ ᐃᒃᐱᐊᕐᔪᖕᒥ. 

ᐊᑕᒍᑦᑖᓗᒃᑯᑦ ᐃᓚᒌᓕᒫᑦ ᓇᒡᓕᒋᕙᔅᓯ. 

ᑭᖑᓂᖃᕐᔪᐊᕐᓂᐊᖅᓱᓂᓗ ᑕᐃᓐᓇ ᐃᓐᓇᖁᑎᕗᑦ.  

 

ᐊᒻᒪᓗ ᓇᓪᓕᐅᓂᖅᓯᐅᕐᒪᑕ ᐋᓐ ᐊᕿᐊᕈᖅ ᐊᒻᒪᓗ 

ᔮᓂ ᕕᓕᐅᕆᑎ. ᑖᒃᑯᐊᒃ 

ᐅᓪᓗᖁᑎᒋᔭᓪᓚᕆᐊᓗᒋᖃᑦᑕᕐᒪᒋᑦ ᒪᐃ ᓄᓐᖑᐊᓂ. 

ᓇᓪᓕᐅᓂᖅᓯᐅᑦᑎᐊᖁᓪᓗᒋᒃ. 

 

ᐅᖃᖅᑎᑦᑎᔩ, ᐅᓪᓗᒦᓛᒃ ᓂᑯᕕᑦᑐᖓ ᑖᓐᓇ 

ᖁᔭᓐᓇᒦᕈᒪᓪᓗᒍ ᒧᐊᑎ ᐋᓗᓘᖅ, ᒥᓂᔅᑕ 

ᖁᔭᓕᕋᑖᖅᑲᐅᒻᒥᔭᖓᑦ. ᑖᓐᓇ ᐃᖅᑲᓇᐃᔮᒥᓂᒃ 

ᓄᖅᑲᕐᓂᐊᓕᕐᒪᑦ ᐃᓅᔭᖅ ᐃᓕᓐᓂᐊᕐᕕᖓᓂᒃ 

ᑕᕝᕙᓂ ᐊᕐᕌᒍᓂᒃ 43-ᓂᒃ ᐊᕐᕌᒍᖁᑎᖃᖅᓱᓂ 

ᐃᓕᓴᐃᔨᐅᓯᒪᓪᓗᓂ. ᐃᓕᓐᓂᐊᖅᑐᑦ 

ᐊᑐᖅᑕᐅᓂᐊᖅᑐᓂᒃ ᑎᑎᕋᖃᑦᑕᕐᓂᑰᓪᓗᓂ ᐊᒻᒪᓗ 

ᐃᓕᓴᕕᒻᒥ ᐊᖓᔪᖅᑳᕆᓚᐅᓚᐅᕆᓪᓗᓂ 

ᐃᒃᐱᐊᕐᔪᖕᒥ. 

 

ᒧᐊᑎ ᑖᓐᓇ ᐱᒋᐊᓚᐅᖅᓯᒪᕗᖅ 1976-ᒥ 

ᑖᒃᑯᓂᖓ ᐃᖅᑲᓇᐃᔮᖅᑖᕆᔪᒪᓪᓗᓂᐅᒃ, 

ᐃᓕᓴᐃᔪᒪᓪᓗᓂ ᓱᕈᓯᕐᓂᒃ. ᑕᐃᒪ ᑕᒪᒃᑯᐊ ᑕᕝᕙᓂ 

ᐊᕐᕌᒍᒐᓴᐅᓕᖅᑐᑦ 

ᐃᓕᓐᓂᐊᕐᕖᑦ ᐋᖅᑭᒋᐊᕐᔪᐊᖅᓯᒪᒻᒪᑕ. ᐊᒻᒪᓗ 

ᓇᒻᒥᓂᖅ ᐃᑲᔪᖅᓯᒪᓪᓗᓂ ᑖᒃᑯᐊ ᐃᓕᓴᐅᑏᑦ 

ᑎᑎᕋᖅᑕᐅᔭᕆᐊᖃᖅᓯᒪᔪᑦ ᑎᑎᕋᖃᑕᐅᓯᒪᓪᓗᓂ. 

ᐃᓄᒃᑎᑑᓐᓂᕐᒧᓪᓗ ᐊᒃᓱᕈᕐᔪᐊᖃᑦᑕᖅᖢᓂ. 

 

ᐊᖏᔪᖅᑳᖑᑲᐃᓐᓇᓚᐅᖅᑑᒐᓗᐊᖅ ᐃᓕᓴᐃᔨᓄᑦ 

ᑭᓯᐊᓂ ᐃᓐᓇᕐᓂᒃ ᐊᐅᓚᑦᑎᒍᒪᓇᓂ ᑭᓯᐊᓂ 

ᓱᕈᓯᕐᓂᒃ ᐃᓕᓴᐃᔨᐅᖔᕈᒪᓪᓗᓂ ᐅᑎᓚᐅᕐᒪᑦ 

ᐃᓕᓴᐃᔨᐅᓂᕐᒥᓄᑦ. ᑕᕝᕙᓂᓗ ᑖᒃᑯᐊ 

ᐃᓕᓴᕆᐊᖅᑳᓚᐅᖅᓯᒪᔭᖏᑦ 

ᐊᓈᓇᑦᑎᐊᕆᔭᐅᓕᖅᑐᑎᓪᓗ 

ᐊᑖᑕᑦᑎᐊᕆᔭᐅᓕᖅᓱᑎᓪᓗ ᒫᓐᓇᐅᔪᖅ ᑕᕝᕙᓂ 

ᓄᖅᑲᓕᖅᓱᓂ ᑕᐃᒃᑯᐊ ᐃᓕᓴᖅᑕᖏᑦ 

ᐃᕐᖑᑕᕆᔭᐅᓕᖅᑐᑦ. ᑕᐃᒪᓐᓇᐃᓕᖓᓪᓗᓂ 

ᐊᒃᓱᐊᓗᒃ ᖁᔭᓕᓯᒪᒐᒪ.  

 

ᐅᖃᖅᑎᑦᑎᔩ, ᒧᐊᑎ ᑭᖑᓂᖃᕐᔪᐊᓛᖅᑐᖅ ᑖᓐᓇ 

ᓄᖅᑲᖅᓯᒪᓕᕈᓂ ᑭᓯᐊᓂ ᖃᐅᔨᒪᑦᑎᐊᖅᑐᖓ 

ᐱᓕᕇᓐᓇᓂᐊᖅᑐᖅ ᐊᒻᒪᓗ 

ᐃᑲᔪᖅᑐᐃᓇᕐᓂᐊᖅᑐᖅ. ᑕᐃᒃᑯᐊᓪᓗ 

ᐃᓕᓐᓂᐊᖅᑐᐃᑦ ᒫᓐᓇ ᐃᓕᓴᐃᔨᐅᓇᓱᓐᓂᕐᒧᑦ 

ᑕᐃᔅᓱᒥᖓ ᐃᑲᔪᖃᑦᑕᓂᐊᖅᑐᖅ ᖃᐅᔨᒪᑦᑎᐊᖅᖢᒍ 

ᑕᐃᒪᐃᓐᓇᐃᓕᖓᑎᓪᓗᒍ.  

 

ᓴᑭᖅᐹᒃ, ᓄᖅᑲᖔᑦᑎᐊᓂᐊᖅᐳᑎᑦ ᐊᒻᒪᓗ 

ᖁᕕᐊᓱᑉᐳᖓ ᐊᒻᒪᓗ ᖁᔭᓐᓇᒦᕐᔪᐊᖅᐳᖓ ᑕᕝᕙᓂ 

ᐊᑯᓂᐊᓗᒃ ᐃᖅᑲᓇᐃᔭᖅᑎᐅᓚᐅᕋᕕᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ, ᒥᔅᑕ 

ᐸᐅᓗᓯ ᐊᕿᐊᕈᖅ.  

ᓇᓪᓕᐅᑎᑦᑎᐊᖁᔨᓂᖅ ᐊᓈᓇᒥᓂᒃ 

(ᐊᕿᐊᕈᖅ, ᐸ)  

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓂᑯᕕᔾᔪᑎᖃᖅᑐᖓ ᐅᓪᓗᒥ ᑖᓐᓇ 

ᒪᐃ 31-ᖑᑎᓪᓗᒍ ᐱᒻᒪᕆᖅᔪᐊᖑᒻᒪᑦ ᐊᓈᓇᑯᓗᒐ 

ᐋᓐ, ᑕᑉᐹᓂ ᐊᐅᓱᐃᑦᑐᒦᑦᑐᖅ ᓇᓪᓕᐅᑎᒻᒪᑦ 

ᐅᓪᓗᒥ. 

ᐊᒃᓱᐊᓗᒃ ᓇᓪᓕᒋᕙᕗᑦ ᐅᓪᓗᖃᑦᑎᐊᖁᓂᐊᖅᐸᕗᑦ 

ᐅᓪᓗᒥ ᓇᓪᓕᐅᑎᑎᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᒍᕌᔅ.  

ᓯᓚᑦᑐᖅᓴᕐᕕᒻᒥ ᐊᓂᒍᐃᔪᑦ ᐃᖃᓗᒃᑑᑦᑎᐊᒥ 

(ᒍᕌᔅ)  

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᐃᖃᓗᒃᑑᑦᑎᐊᕐᒦᑦᑐᓕᒫᑦ.  

 

ᐅᖃᖅᑎᑦᑎᔩ, ᐅᓐᓄᓴ ᐃᓕᓴᖅᓯᔪᒪᔪᖓ 

ᖁᕝᕙᓯᓐᓂᖅᓴᒥ ᐃᓕᓐᓂᐊᕐᕕᒻᒥ 

ᐃᓱᓕᑦᑎᕙᓪᓕᐊᔪᑦ. ᑕᐃᒪᑐᖅ ᑕᐃᑲᓃᓪᓚᖓ 

ᐊᒻᒪᓗ ᐃᓚᒃᑲᓂᕐᓂᐊᖅᖢᒋᑦ ᑖᒃᑯᐊ ᑭᑭᑦᑎᓐᓂᕈᒪ.  

 

ᒫᓐᓇ ᐃᓕᓴᕆᔪᒪᔭᒃᑲ ᑕᐃᒃᑯᐊ 

ᓯᓚᑦᑐᓴᕐᕕᓕᐊᕐᓂᐊᓕᖅᑐᑦ ᐃᓄᓕᕆᔨᐅᓂᕐᒥᒃ ᔫᓐ 

2-ᖑᓕᖅᐸᑦ, ᐅᖃᖅᑎᑦᑎᔩ. ᐃᓕᓴᕆᔪᒪᓪᓗᒋᑦ 

ᐃᓱᓕᑦᑎᓂᐊᖅᖢᑎᒃ: ᓂᐊᓕ ᕼᐅᒐᓗᒃ, ᑭᐊᓕ ᓕᐅ, 

ᔨᓃᔅ ᓇᑯᔭᒃ, ᐊᒻᒪᓗ ᐳᕆᐊᔅᓕ ᑕᐃᓗ, ᑖᒃᑯᐊ 

ᐃᓱᓕᑦᑎᕙᓪᓕᐊᓕᕐᒪᑕ ᐃᓄᓕᕆᔨᐅᓂᕐᒥᒃ 

ᐃᓕᓐᓂᐊᖅᑕᒥᓐᓂᒃ. 

 

ᐅᖃᖅᑎᑦᑎᔩ, ᐃᓕᓴᕆᔪᒪᒋᕙᕋ ᓅᕙ ᓯᑰᓴᒥ 

ᓯᓚᑦᑐᓴᕐᕕᒻᒥ ᓱᓪᓗᓕᕆᔨᒃᓴᐅᓂᖕᒧᑦ 

ᐃᓕᓐᓂᐊᕐᓂᖅ ᐃᓱᓕᑦᑎᓂᐊᓕᕐᓂᖓᓄᑦ ᔫᓐ 6-

ᖑᓕᖅᑲᑦ, ᐳᕋᐃᔭᓐ ᒫᓚ.  

 

ᑖᒃᑯᐊ ᑕᐃᔭᒃᑲ ᐃᓘᓐᓇᖏᑦ ᑲᔪᓯᑦᑎᐊᕐᓕᑦ 

ᐃᖅᑲᓇᐃᔮᖅᑖᕆᔪᒻᒥᓐᓂᒃ 

ᐃᖅᑲᓇᐃᔭᕐᕕᒻᒨᕐᓂᐊᕈᑎᒃ 

ᐃᓕᓐᓂᐊᒃᑲᓐᓂᕐᓂᐊᖅᐸᑕᓘᓐᓃᑦ, ᐅᖃᖅᑎᑦᑎᔩ, 

ᐊᒻᒪᓗ ᑕᐃᒃᑯᐊ ᖁᕕᐊᓲᑎᒋᒋᓪᓗᒋᑦ ᐃᓘᓐᓇᖏᑦ 

ᐃᓱᓕᑦᑎᕙᓪᓕᐊᔪᑦ ᓯᓚᑦᑐᓴᕐᕕᒻᒥ ᐊᒻᒪᓗ 

ᓯᕗᓂᔅᓴᖃᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ 

ᑎᑭᕋᕐᔪᐊᒧᓪᓗ, ᒥᔅᑕ ᒪᐃᓐ.  

ᐃᓄᑐᖃᐅᓕᕐᓂᕐᒧᑦ ᓄᖅᑲᕈᑎᓕᒃ ᕆᑦᓱᑦ 

ᐋᑳᓐ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᓂᑯᕕᑦᑐᖓ ᐃᓕᑕᕆᕈᐊᖅᑐᒍ 

ᐃᓕᓐᓂᐊᑎᑦᑎᔨᕕᓂᖅ ᕆᑦᓱᑦ ᐋᕐᑳᓐ. 

ᐱᓕᕆᐊᓂᑦᑐᒻᒫᓕᕐᒪᑦ ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᑉ ᐅᖃᐅᓯᕆᐊᓂᓵᕐᒪᒍ.  

 

ᒪ’ᓈᕈᐊᖅᖢᒍ ᕆᑦᓱᑦ ᑕᒫᓂ 1993-ᒥᐅᖅᑰᖅᑐᖅ 

ᐃᓕᓐᓂᐊᑎᑦᓯᔨᒋᓚᐅᖅᓯᒪᒐᑉᑯ ᑕᐃᑉᓱᒪᓂ 

ᖁᕝᕙᓯᓐᓂᓕᓐᓂ 8-ᒦᑎᓪᓗᑕ. ᒦᑕ ᑕᕝᕙᓂᑦᑕᐅᖅ 

ᒪᓕᒐᓕᐅᕐᕕᒻᒥ ᐱᓕᕆᔪᖅ ᒦᑕ ᐸᐃᓐᔅ 

ᐃᓕᓐᓂᐊᑎᑦᓯᔨᖃᓚᐅᕐᒥᔪᖅ. ᕆᑦᓱᑦ ᒪ’ᓈᕈᐊᖅᐸᒋᑦ 

ᐱᓕᕆᖃᑦᑖᓚᐅᕋᕕᑦ ᐊᒻᒪ ᑐᓐᖓᓇᐃᓐᓇᐅᔭᖅᖢᓂ 

ᐱᓕᕆᑦᑕᕐᓂᑰᓯᒪᒐᕕᑦ ᐊᒻᒪ ᐊᕐᕕᐊᕐᒥᐅᓂ 

ᐃᓚᓕᐅᑎᓯᒪᑦᑎᐊᓚᐅᕋᕕᑦ ᐃᒡᓗᔪᐊᖅᑖᓚᐅᖅᖢᓂ, 

ᐃᓪᓗᕋᓛᖅᑖᓚᐅᖅᑐᓂ, ᖃᓄᖅ, 

ᑭᖑᓂᖃᕐᔪᐊᓂᐊᕐᒪᑦ ᕆᑦᓱᑦ ᒪ’ᓈᕈᐊᓚᐅᖅᖢᒍ.  

 

ᐊᒻᒪᓗ ᑕᐃᑉᓱᒪᓂ ᐃᓕᓐᓂᐊᑎᑦᓯᔨᒋᓚᐅᕋᒃᑯ 

ᑐᓵᕐᓂᓴᓗᐊᕐᓂᒋᓚᐅᒐᒃᑲ ᐅᒡᒍᕆᕙᒃᑲ. ᑭᓯᐊᓂ 

ᐃᓕᓐᓂᐊᑎᑦᓯᔨᐊᔾᔫᓚᐅᕐᒪᑦ ᓴᐱᓕᓱᐃᑦᑑᓚᐅᖅᖢᓂ 

ᑕᐃᑉᓱᒪᓂ ᒦᑕᓗ ᑐᓵᓐᖏᑐᕐᔪᐊᖑᓚᐅᖅᓯᒪᒐᒻᓄᑦ 

ᐅᖓᑕᒃᑕᖅᖢᑕ ᐊᒡᓛᑦ ᐱᓚᐅᖅᓯᒪᒐᑉᑕ.  

 

ᒪ’ᓈᑕᕐᓚᕗᑦ ᑕᒪᒃᑯᐊ ᐃᓕᓐᓂᐊᑎᑦᓯᔩᑦ 

ᐃᑲᔪᕐᔪᐊᑕᕐᒪᑕ 

ᑕᖃᓱᐃᑦᑑᓪᓗᑎᓪᓗ. ᒪ’ᓇ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 337 - 6(2): 

ᐃᓄᑐᖃᐅᓕᕐᓂᕐᒧᑦ ᓄᖅᑲᕈᑎᓖᑦ 

ᑭᒡᒐᖅᑐᖅᑕᖏᑦ (ᓴᕕᑲᑖᖅ)  

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ 

ᐅᑉᓗᒃᑰᑦᓯᐊᐸᑦᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, 

ᐅᖃᐅᓯᕆᓂᐊᖅᑲᐅᔭᕋᓗᐊᒃᑲ 

ᒪᓕᒐᓕᐅᖅᑎᐅᖃᑎᓐᓄᑦ ᐅᖃᐅᓯᕆᔭᐅᒻᒪᑕ.  

 

>>ᐃᒡᓚᖅᑐᑦ 

 

ᕆᑦᓱᑦ ᐋᕐᑳᓐ ᐊᑯᓂᐊᓗᒃ ᐃᓕᓴᐃᔨᐅᓯᒪᒻᒪᑦ 

ᐊᕐᕕᐊᓂ. ᐃᓘᓕᑯᓘᔭᖏᑦ ᑖᒃᑯᐊ 

ᐅᖃᐅᓯᕆᔾᔮᓐᖏᑦᑕᕋᓗᐊᒃᑲ. ᒥᔅᑕ ᐋᕐᑳᓐ 

ᐃᓱᓕᑦᑎᑎᐊᕐᓂᐊᖅᐳᑎᑦ ᓄᖅᑲᖓᑦᑎᐊᓂᐊᖅᐳᑎᑦ 

ᐃᓕᓐᓂᐊᕐᓇᖅ ᐃᓱᓕᑉᐸᑦ.  

 

ᐃᓕᓴᐃᔨᒃᑲᓐᓂᖅ ᑕᐃᓐᓇ ᓄᖅᑲᓕᕐᒥᔪᖅ ᐊᕐᓇᖅ, 

ᒫᓕ ᑭᓪᓛᐱᒃ. ᑖᓐᓇᑦᑕᐅᖅ ᐊᕐᕕᐊᕐᒥᐅᑕᐅᔪᖅ ᒥᔅ 

ᑭᓪᓛᐱᓪᓗ ᐊᑯᓂᐊᓗᒃ ᐃᓕᓴᐃᔨᐅᓯᒪᔪᖅ ᐊᒻᒪᓗ 

ᖁᕕᐊᓱᒃᖢᖓ ᓄᖅᑲᕐᓂᐊᓕᕐᒪᑦ. ᐃᓱᒪᖅᓱᕐᓗᓂ 

ᖃᐅᑕᒫᖅᓯᐅᖃᑦᑕᕐᓂᐊᓕᕐᒪᑦ. (ᑐᓵᔨᑎᒎᕈᓐᓃᖅᑐᖅ) 

ᒫᓕ ᓄᖅᑲᖓᑦᓯᐊᓂᐊᖅᐳᑎᑦ ᐅᐃᓪᓗ ᑕᒪᑉᓯ 

ᓄᖅᑲᖓᓂᐊᓕᕋᑉᓯ ᖁᕕᐊᓇᑯᓂ. ᑖᒃᑯᐊ 

ᑎᒍᐊᖅᑕᑎ ᐱᐅᔭᖅᑕᕐᓂᐊᓕᕋᑉᓯᐅᒃ. 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒻᒧᑦ, ᒥᔅᑕ 

ᓚᐃᑦᓯᑑᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 338 - 6(2): 

ᐱᕙᓪᓕᐊᔪᒃᑯᑦ ᓴᖅᑭᖅᑕᖓ ᐃᖃᓗᐃᑦ 

ᐃᓕᓐᓂᐊᖅᑐᓕᕆᔨᖏᑕ ᑲᑎᒪᔨᖏᑦ 

(ᓚᐃᑦᓯᑑᓐ)  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓇᖏᖅᓯᕗᖓ ᐃᓱᒫᓘᑎᖃᕐᓂᕋ ᑖᓐᓇ 

ᓇᓗᓇᐃᕈᒪᓪᓗᒍ ᑐᓴᒐᒃᓴᐅᓚᐅᖅᑐᖅ ᐱᔾᔪᑎᒋᓪᓗᒍ 

ᐃᖃᓗᐃᑦ ᐃᓕᓐᓂᐊᖅᑐᓕᕆᔨᖏᑕ 

ᑲᑎᒪᔨᖏᓐᓃᖔᖅᑐᖅ ᐊᐃᐳᕈᓪ 12-ᖑᑎᓪᓗᒍ, 

"ᐱᒻᒪᕆᐅᔪᑦ ᐃᑲᔪᖅᑐᐃᓂᖕᒧᑦ ᐱᔨᑦᑎᕋᐅᑎᑦ 

ᕿᐱᓗᒃᑕᐅᓗᑎᒃ ᓄᑕᖅᑲᓄᑦ ᐱᔭᕆᐊᓕᖕᓄᑦ."  

 

ᐅᖃᖅᑏ, ᑐᓴᒐᒃᓴᐅᔪᖅ ᐅᖃᖅᓯᒪᕗᖅ ᑲᓇᑕᐅᑉ 

ᒐᕙᒪᒃᑯᖏᓐᓂ ᑖᒃᑯᐊ ᑮᓇᐅᔭᖅᑖᑎᑕᐅᓯᒪᔪᑦ   

ᑕᕝᕘᓇ ᐃᓄᐃᑦ ᓱᕈᓯᓂᑦ ᓯᕗᓪᓕᐅᑎᑦᑎᓂᕐᒥᑦ 

ᐱᓕᕆᐊᒃᑯᑦ ᑳᓐᑐᕌᖃᖅᑎᑦᑎᒍᓐᓇᖁᓪᓗᒋᑦ 

ᐊᑐᐃᓐᓇᐅᓐᖏᑦᑐᓂ ᓄᓇᕗᒻᒥ.  

 

ᑐᓴᒐᒃᓴᐅᔪᖅ ᐅᖃᖅᓯᒪᒋᕗᖅ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐃᑲᔪᖅᓱᖅᑕᐅᖓᓚᐅᖅᓯᒪᔫᒐᓗᐊᑦ ᓄᓇᕗᑦ 

ᒐᕙᒪᒃᑯᖏᑕ ᐃᓕᓐᓂᐊᕐᓂᓕᕆᔨᒃᑯᖏᓐᓂ 2019-

ᖑᑎᓪᓗᒍ.  

 

ᑖᓐᓇ ᑐᓴᒐᒃᓴᖅ ᓇᓗᓇᐃᖅᓯᒃᑲᓐᓂᓚᐅᖅᑐᖅ 

ᐃᓕᓐᓂᐊᕐᓂᓕᕆᔨᒃᑯᑦ ᐃᓕᓐᓂᐊᖅᑎᓄᑦ 

ᐱᔭᕇᖅᐸᓪᓕᐊᔪᓄᑦ ᐱᓕᕆᕝᕕᒃ 

ᓴᖅᑭᑦᑎᓚᐅᕐᒪᑕ ᑎᓕᓯᔾᔪᑎᓂᒃ ᑕᒪᒃᑯᐊ 

ᑳᓐᑐᕌᒃᑎᐅᔪᑦ ᓄᓇᕗᑦ ᐃᓕᓐᓂᐊᕐᕕᖏᓐᓄᑦ 

ᐃᓯᖃᑦᑕᖁᓐᖏᖦᖢᒋᑦ.  

 

ᐅᖃᖅᑏ, ᐃᒪᐃᑦᑑᔮᖅᑯ ᐊᑐᐃᓐᓇᐅᑎᑦᑎᓂᕐᒥᑦ 

ᖃᐅᔨᒪᓂᕐᒥᑦ ᐱᔨᑦᑎᕋᐅᑎᐅᔪᓂᑦ ᓄᓇᕗᒻᒥ 

ᓱᕈᓯᕐᓄᑦ ᐃᑲᔪᖅᑕᐅᓗᑎᑦ ᑲᔪᓯᑦᑎᐊᖁᓪᓗᒋᑦ 

ᐊᒻᒪᓗ ᑲᔪᓯᑦᑎᐊᕐᓗᑎᑦ ᐃᓕᓐᓂᐊᕐᕕᐅᔪᓂᑦ 

ᐱᐅᒐᔭᖅᑯ ᐊᒻᒪᓗ ᓇᓗᓇᖅᑯ ᓱᒻᒪᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᖅᑐᐃᒐᔭᓐᖏᒻᒪᖔᑕ 

ᑕᒪᔅᓱᒪᖓ ᐊᒻᒪᓗ ᐊᔾᔨᐸᓗᐊᓂᑦ ᐱᓕᕆᐊᖑᔪᓂᑦ 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3030 

 

 

 

ᓄᓇᕗᒻᒥ ᓂᕈᐊᖅᑕᐅᓯᒪᔪᓂᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ.  

 

ᐅᖃᖅᑏ, ᖁᔭᓕᑦᑎᐊᕋᔭᖅᐳᖓ 

ᓇᓗᓇᐃᖅᓱᐃᑦᑎᐊᕐᓗᖓ ᑕᒪᑐᒥᖓ ᐊᒻᒪ 

ᐊᐱᖅᓱᕐᓂᐊᖅᑐᓂ ᒥᓂᔅᑕᒥᒃ ᐊᑲᐅᓈᓕᖅᐸᑦ. 

ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᖓᓄᑦ, ᒥᔅᑕ ᑯᓱᒐᖅ.  
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 
 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 426 - 6(2): 

ᑮᓇᐅᔭᖃᖅᑎᑕᐅᓂᖏᑦ ᓄᓇᓕᓐᓂ 

ᐃᒡᓗᓕᕆᔩᑦ (ᑯᓱᒐᖅ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᔅᑕ ᔪᐊᔾ ᕼᐃᒃᔅ, 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒻᒧᑦ, ᒪᐃ 24-

ᖑᑎᓪᓗᒍ ᐊᐱᖅᑯᑎᖃᓚᐅᖅᓯᒪᒻᒪᑦ ᐅᕙᓐᓄᑦ 

ᒥᓂᔅᑕᕆᔭᐅᔪᒧᑦ: 
 

ᖃᓄᖅ ᐱᕙᓪᓕᐊᔾᔪᓯᖃᖃᑦᑕᖅᐸᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑦᑎᓇᓱᒃᑎᓪᓗᒋᑦ 

ᑮᓇᐅᔭᓂᒃ ᐊᑐᖅᑐᒃᓴᓂᒃ ᐊᒻᒪ ᑮᓇᐅᔭᑦ 

ᐅᓄᕐᓂᕆᔭᖏᓐᓂᒃ ᓄᓇᓕᖕᓂ ᐃᒡᓗᓕᕆᔨᓄᑦ, 

ᐱᖃᓯᐅᑎᓪᓗᒋᑦ ᐃᒡᓗᓂᒃ ᐊᑐᖅᑐᐊᖅᑐᑦ 

ᐊᑭᓕᒃᓴᖏᑦ ᐊᒃᑐᐃᓂᖏᑦ?  
 

ᐅᓇ ᑭᒡᒍᑎᒋᓪᓗᒍ:  
 

ᑮᓇᐅᔭᑦ ᐋᖅᑭᒃᑕᐅᓯᒪᔪᑦ ᓄᓇᓕᖕᓂ 

ᐃᒡᓗᓕᕆᔨᓄᑦ ᑐᓐᖓᕕᖃᖅᐳᑦ ᐋᖅᑭᒋᐊᖅᓯᒪᔪᓂᒃ 

ᑲᑎᓐᖓᓪᓗᑎᒃ ᑮᓇᐅᔭᑦ ᐱᓕᕆᔾᔪᓯᕐᒥᒃ 

ᐃᑲᔫᑕᐅᓪᓗᑎᒃ ᐋᖅᑭᐅᒪᔾᔪᑎᓄᑦ ᐊᒻᒪ 

ᐊᒡᓚᕝᕕᓕᕆᔾᔪᑎᓄᑦ ᐊᑭᓕᖅᓱᕆᐊᓕᖕᓄᑦ 

ᑐᓐᖓᕕᒋᔭᐅᓪᓗᑎᒃ ᒪᓕᒃᑕᐅᒋᐊᖃᖅᑐᑦ ᐊᑭᖏᑦ 

ᓄᓇᕘᓕᒫᒥ ᐋᖅᑭᒋᐊᖅᑕᐅᑐᐃᓐᓇᕆᐊᓖᑦ 

ᓄᓇᓕᖕᓄᑦ ᐱᔾᔪᑕᐅᓲᓄᑦ, ᓲᕐᓗ ᓄᓇᕗᒻᒥ 

ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᓚᒋᐊᕈᑎ. 

ᑐᓐᖓᕕᐅᔪᖅ ᖃᓄᐃᑦᑑᓂᖓᓄᑦ ᖃᑦᓯᐅᓂᖏᑦ 

ᐃᓪᓗᐃᑦ ᓇᓗᓇᐃᖅᑕᐅᓯᒪᔪᒥᑦ ᓄᓇᓕᓐᓂᑦ 

ᐊᑐᐃᓐᓇᐅᑎᑦᓯᑦᓱᓂᓗ ᖃᑦᓯᐅᓂᖏᓐᓂᑦ 

ᐃᖅᑲᓇᐃᔭᖅᑏᑦ ᓈᒻᒪᑦᑐᒥᑦ ᐱᔨᑦᓯᕋᕐᓂᕐᒥᑦ 

ᑲᒪᒋᔭᖃᕐᓂᕐᒥᓪᓗ ᑖᒃᑯᓂᖓ ᐃᓪᓗᓂᑦ. 

ᐋᖅᑭᒃᓯᒪᓂᖓ ᓄᑖᓐᖑᕆᐊᖅᑕᐅᓲᖑᕗᖅ 

ᐊᕐᕌᒍᑕᒫᑦ ᐅᓄᖅᓯᒋᐊᖁᓪᓗᒋᑦ ᐃᖅᑲᓇᐃᔭᖅᑎᓄᑦ 

ᐊᒻᒪ ᐃᓚᒃᓴᓄᑦ ᑮᓇᐅᔭᑦ. ᑕᒪᕐᒥᒐᓚᑦ ᐆᒻᒪᖅᑯᑎᓄᑦ 

ᐊᒻᒪᓗ ᑖᒃᓯᓕᒫᓄᑦ ᐊᒻᒪᓗ ᓄᓇᒧᑦ 

ᐊᑐᖅᑐᐊᕐᓂᕐᒧᑦ ᐊᑭᖏᑦ ᑭᒃᑯᑐᐃᓐᓇᕐᓄᑦ ᐊᒻᒪᓗ 

ᐃᖅᑲᓇᐃᔭᖅᑏᑦ ᐃᓪᓗᖁᑎᖏᓐᓄᑦ ᐱᓕᕆᐊᑦ 

ᐊᑭᓕᖅᑕᐅᕙᑦᑐᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑎᒍᑦ.  
 

ᑮᓇᐅᔭᑦ ᓄᓇᓕᖕᓂ ᐃᒡᓗᓕᕆᔨᒃᑯᓐᓄᑦ 

ᐊᑐᐃᓐᓇᕈᖅᑎᑕᐅᓲᖑᕗᑦ ᑕᖅᑭᑕᒫᑦ 

ᐊᐅᓚᑦᑎᔾᔪᑎᓄᑦ ᐊᐃᑦᑑᑎᓂᒃ (ᑮᓇᐅᔭᓂᒃ 

ᐊᑭᓕᐅᑎᓂᒃ). ᖃᐅᔨᓴᖅᑕᐅᓯᒪᔪᑦ ᐃᒡᓗᒧᑦ 

ᐊᑐᖅᑐᐊᕈᑎᑦ ᐋᖅᑭᒃᑕᐅᓲᖑᕗᑦ ᐊᕐᕌᒍᑕᒫᑦ 

ᐊᔾᔨᒌᒃᐸᓐᖏᖦᖢᑎᒡᓗ ᐊᕐᕌᒍᑕᒫᑦ ᑕᑯᒃᓴᐅᖁᓪᓗᒋᑦ 

ᐊᓯᔾᔨᖅᑐᑦ ᖃᔅᓯᐅᓂᖏᑦ ᐃᒡᓗᐃᑦ ᐊᐅᓚᑕᐅᔪᑦ 

ᓄᓇᓕᖕᓂ ᐃᒡᓗᓕᕆᔨᒃᑯᓐᓂ ᐊᒻᒪᓗ ᐃᒡᓗᒥᒃ 

ᐊᑐᖅᑐᐊᖅᑎᓄᑦ ᑮᓇᐅᔭᓕᐊᑦ, ᐊᒻᒪ ᑮᓇᐅᔭᑦ 

ᐊᑭᓕᐅᑎᑦ ᐃᓚᖏᑦ ᑮᓇᐅᔭᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂ ᐊᔾᔨᒌᖃᑦᑕᓐᖏᑦᑐᑦ 

ᒪᓕᒃᐸᓐᖏᖦᖢᑎᒃ. ᑮᓇᐅᔭᑦ ᐊᑐᖅᑕᐅᔪᑦ 3%-ᒥᑦ 

ᓄᐊᑕᐅᔪᓐᓇᖏᑦᑐᑦ ᐃᓪᓗᒨᖅᑲᖅᑕᐅᔪᑦ (ᓲᕐᓗ 

ᐊᑐᖅᑐᐊᕐᓂᕐᒧᑦ ᐊᑭᓕᔅᓴᕆᔭᐅᔪᑦ), ᑐᑭᖃᖅᑐᖅ 

ᓄᓇᓕᓐᓂᑦ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᐱᔭᕆᐊᖃᖅᑐᑦ ᑐᕌᒐᖃᕐᓂᕐᒥᑦ ᐊᑭᓕᑦᓴᓂᑦ 

ᓄᐊᑦᓯᓂᕐᒧᑦ ᐊᑭᖏᓐᓂᑦ 97%-ᒥᑦ. ᑭᖑᓪᓕᖅᐹᒥ 

ᐋᖅᑭᒋᐊᖅᑕᐅᔪᖅ ᑐᓐᖓᕕᖃᖅᖢᓂ 

ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᐃᒡᓗᒧᑦ 

ᐊᑐᖅᑐᐊᕈᑎᓄᑦ ᖃᐅᔨᓴᖅᑕᐅᓯᒪᔪᓂᒃ 

ᐱᐊᓂᒃᑕᐅᓲᖑᕗᑦ ᑮᓇᐅᔭᓕᕆᓐᓇᖅ ᐊᕐᕌᒍ 

ᐃᓱᓕᐊᓪᓚᓚᐅᖅᑎᓪᓗᒍ. 
 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᖃᐅᔨᓴᖃᑦᑕᕆᐊᖃᖅᐳᑦ 

ᐃᒡᓗᒧᑦ ᐊᑐᖅᑐᐊᕈᑎᓂᒃ ᐊᑐᖅᑐᐊᖅᑎᓄᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᑦᑕ ᐊᑭᖏᓐᓄᑦ. ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᑲᒪᒋᔭᒃᓴᖃᖅᐳᑦ 

ᑲᑎᖅᓱᐃᔭᕆᐊᖃᖅᖢᑎᒃ ᐃᒡᓗᓂᒃ 

ᐊᑐᖅᑐᐊᖅᑕᐅᔪᓂᒃ ᖃᐅᔨᓴᖅᑕᐅᔪᓂᒃ ᐊᒻᒪ 

ᐃᒡᓗᒧᑦ ᐊᑐᖅᑐᐊᕈᑎᓕᒫᑦ ᑮᓇᐅᔭᓕᐊᑦ 

ᐃᒡᓗᖃᖅᑎᑦ ᓄᓇᓕᖕᓂ ᓱᓕ ᐃᑲᔪᕐᓗᒋᑦ 

ᐊᐅᓚᑦᑎᔾᔪᑎᖏᓐᓄᑦ ᐊᑭᓕᖅᓱᕆᐊᓕᖕᓄᑦ. ᑕᒪᓐᓇ 

ᐃᒪᓐᓇ ᑐᑭᖃᖅᐳᖅ, ᐅᔾᔨᕐᓇᖅᑐᑦ ᐊᑐᖅᑐᐊᕐᓂᕐᒧᑦ 

ᐊᑮᑦᑐᕆᔭᐅᔪᑦ ᐊᑐᖅᑐᐊᖅᑎᓂᑦ ᐊᒃᑐᖅᓯᔪᓐᓇᖅᐳᑦ 

ᓄᓇᓕᖕᓂ ᐃᒡᓗᓕᕆᔨᒋᔭᐅᔪᑦ ᑮᓇᐅᔭᖏᑕ 

ᓇᒧᓐᖓᖅᐸᓪᓕᐊᕙᖕᓂᕆᔭᖏᓐᓂᒃ ᑕᒪᓐᓇ 

ᐊᖏᔪᑲᓪᓚᖕᒥᒃ ᑮᓇᐅᔭᓂᒃ 

ᐱᔭᐅᕙᓪᓕᐊᕙᖕᓂᖓᓄᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 5. 

ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈᓄᑦ, ᒥᔅᑕ ᐳᕉᔅᑐ.  

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑲᐅᒐᒪ ᐅᐊᑦᑎᐊᖅ ᖁᕕᐊᓱᑦᑐᖓ 

ᑐᓐᖓᓱᑦᑎᑦᑎᔪᓐᓇᕋᒪ ᐃᖃᓗᒻᒥᐅᑕᓂᒃ ᑕᕝᕙᓂ 

ᐳᓛᕆᐊᖅᓯᒪᔪᓂᒃ ᐅᓪᓗᒥ:  

 

• ᐃᐊᒥᓕ ᑕᓕᑯ, 

• ᐊᒦᓕᐊ ᒫᑎᓐ,  

• ᒫᒻ ᐆᔅᒪᓂ,  

• ᐊᖓᔪᖅᑳᖓ ᓯᑏᕝ ᒪᒌᓐ 

 

ᐊᒻᒪᓗ ᑐᓐᖓᓱᑦᑎᑦᑐᒪᒋᓪᓗᒍ ᓂᕈᐊᖅᑎᒐ, ᒥᔅᑕ 

ᑭᐊᓐ ᑐᕆᔅᑐᓪ, ᖃᐅᔨᒪᔭᒃᓴᕆᔭᓯ. ᑐᓐᖓᓱᒋᔅᓯ  

ᒪᓕᒐᓕᐅᕐᕕᒻᒧᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ 

ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ 

ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ 

ᖃᕝᕕᒃ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 488 - 6(2): ᑎᑎᖅᑲᑦ ᐱᔾᔪᑎᓖᑦ 

ᐃᓄᑐᖃᐃᑦ ᑲᒪᒋᔭᐅᓂᖏᓐᓄᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ 

ᐊᐱᖅᑯᑎᒋᓂᐊᖅᑕᒃᑲ ᓯᕗᓕᖅᑎᒧᑦ ᓄᓇᕗᒻᒥ 

ᐱᔾᔪᑎᓖᑦ ᑕᐃᒃᑯᐊ ᐱᔭᒃᓴᖅᑖᕆᓯᒪᔭᕗᑦ ᑕᒫᓂ 

ᐃᓐᓇᕈᖅᐸᓪᓕᐊᓂᖅ ᐃᒃᐱᒋᔭᖃᑦᑎᐊᕐᓂᕐᒥᒃ 

ᓄᓇᕗᒻᒥ.  

 

ᐅᖃᖅᑏ, ᒫᑦᓯ 14, 2023-ᒥ ᑎᑎᕋᓚᐅᖅᓯᒪᔪᖓ 

ᓄᓇᕗᑦ ᓯᕗᓕᖅᑎᖓᓐᓄᑦ ᓄᓇᕗᑦ ᑐᓐᖓᕕᒃᑯᓪᓗ 

ᐊᖏᔪᖅᑳᖓᓄᑦ ᑖᒃᑯᓄᖓ ᐃᑲᔪᖅᑕᐅᔪᒪᓪᓗᖓ 

ᐃᒡᓗᓕᐅᕈᓐᓇᕐᓂᐊᕋᑦᑕ ᓴᓂᑭᓗᐊᕐᒥ.  

 

ᑎᑎᕋᓚᐅᖅᑕᓐᓂᒃ ᐅᖃᒃᑲᓐᓂᓚᐅᕐᒥᔪᖓ ᐊᕐᕌᒍ 

ᐊᓂᒍᖅᓯᒪᔪᓂᒃ ᑕᓪᓕᒪᑦ ᐃᓐᓇᐃᑦ 

ᐃᓅᔪᓐᓃᖅᓯᒪᓕᖅᑐᑦ ᑕᐃᑲᓂ 

ᐃᐊᒻᐸᓯ ᐅᐊᐃᔅᒥ ᐋᑐᕚᒥ ᕿᒪᐃᓯᒪᓪᓗᑎᒃ 

ᐃᓚᒥᓃᖏᖦᖢᑎᒃ.  

 

ᑖᓐᓇ ᓯᕗᓕᖅᑎ ᐊᐱᕆᔪᒪᔭᕋ ᑭᐅᓂᐊᕐᒪᖔᖅ 

ᑎᑎᕋᓚᐅᖅᑕᓐᓄᑦ ᐊᒻᒪᓗ ᐃᓚᖓᒍᑦ 

ᐅᖃᖃᑎᖃᖅᓯᒪᒻᒪᖔᖅ ᓄᓇᕗᑦ ᑐᓐᖓᕕᒃᑯᑦ 

ᐊᖓᔪᖅᑳᖓᓂᒃ ᑎᑎᕋᓚᐅᖅᑕᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ 

ᑎᑎᕋᓚᐅᖅᓯᒪᒻᒪᑦ ᒫᑦᓯᐅᑎᓪᓗᒍ ᑖᓐᓇ 

ᐃᓐᓇᑯᓗᐃᑦ ᖃᓄᖅ 

ᐃᑲᔪᒃᑲᓐᓂᕈᓐᓇᓐᖏᒃᑲᓗᐊᕐᒪᖔᑦᑎᒍ ᓄᓇᓕᑦᑕ 

ᐱᓗᐊᓐᖑᐊᖅᑐᒥ ᒥᑭᑦᑐᓂᒃ. ᒫᓐᓇᒧᑦ ᑎᑭᑦᑐᒍ 

ᐱᓕᕆᓗᐊᓐᖑᐊᖅᓯᒪᔭᕗᑦ ᑖᒃᑯᐊ ᐃᓐᓇᕐᓂᒃ 

ᑐᓴᕈᒪᖃᑦᑕᖅᓯᒪᔭᕗᑦ ᐳᓚᕋᕈᑎᒋᓯᒪᒐᑦᑎᒍ 

ᒫᓐᓇᐅᔪᖅ. ᑖᓐᓇ ᓱᓕ ᑲᑎᖅᓱᐸᓪᓕᐊᓪᓗᑎᒍ. 

ᑭᓯᐊᓂ ᑎᑎᖅᑲᖓᓐᓄᑦ ᒫᓐᓇ ᑎᑎᕋᕈᒫᖅᑯᖓ 

ᑖᓐᓇ ᒪᓕᒐᓕᐅᖅᑎᓐᓅᕙᖓ ᑭᐅᔾᔪᑎᔅᓴᓂᑦ. ᐊᒻᒪ 

ᑐᖏᓕᖓ ᐊᐱᖅᑯᑎᖓ, ᓄᓇᕗᑦ ᑐᓐᖓᕕᒃᑯᑦ 

ᒫᓐᓇ ᓱᓕ ᐅᖃᓪᓚᖃᑎᒋᓯᒪᓐᖏᑕᕋ ᑖᓐᓇ 

ᑎᑎᖅᑲᐅᑉ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᒪᑐᒪᓂ ᑕᖅᑭᖅ ᐱᒋᐊᓕᓵᖅᑲᐅᑎᓪᓗᒍ ᓯᕗᓕᖅᑎ 

ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᑦ ᐋᑐᕚᒦᓵᓚᐅᕐᒪᑕ 

ᐊᒻᒪᓗ ᑕᐃᑲᓃᑎᓪᓗᒋᑦ ᓯᕗᓕᖅᑎ ᐊᒻᒪᓗ ᒥᔅᑕ 

ᑐᕉᑐ ᑲᑐᔾᔨᓪᓗᑎᒃ ᑐᓴᒐᒃᓴᓂᒃ 

ᓴᖅᑭᑦᑎᓚᐅᖅᓯᒪᒻᒪᑎᒃ. ᐅᖃᖅᓯᒪᓪᓗᑎᒃ, 

ᑲᑎᒪᓂᖃᓚᐅᖅᐳᒍᑦ ᓄᓇᕗᒻᒥᐅᑦ ᑕᒫᓃᑎᓪᓗᒋᑦ 

ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᑦ 

ᑲᑎᒪᖃᑎᒋᖅᑳᖃᑦᑕᓚᐅᖅᖢᑎᒃ ᒥᓂᔅᑕᐅᖃᑎᒥᓐᓂᒃ 

ᐃᓪᓗᓕᕆᓂᕐᒥᒃ, ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ, 

ᓯᓚᐅᑉ ᐊᓯᔾᔨᐸᓪᓕᐊᓂᖏᓐᓂᒃ 

ᑲᓇᑕᒥᐅᑕᐅᓂᑦᑎᓐᓂᒃ ᐊᒻᒪᓗ ᓄᓇᕗᑦ 

ᓇᒻᒥᓂᖅᓱᕐᓂᖓ.  

ᑖᒃᑯᓇᓂ ᐅᖃᓚᐅᕐᒥᔪᖅ, “ᑲᓇᑕᐅᑉ ᒐᕙᒪᒃᑯᖏᑦ 

ᒫᓐᓇᕈᓘᓚᐅᖅᑐᖅ ᑮᓇᐅᔭᓕᖅᓰᓯᒪᓂᖏᑦ 

ᐱᔾᔪᑎᒋᓪᓗᒋᑦ ᓄᓇᕗᒻᒥᐅᓄᑦ ᑕᒫᓂ $198-

ᐱᓕᐊᓐᓂᒃ ᑐᓂᓯᓛᖅᑐᑦ ᖁᓪᓕᑦ ᐊᕐᕌᒍᑦ 

ᐊᒡᒋᖅᑐᓂᒃ. ᑲᓇᑕᒥ ᒐᕙᒪᒃᑯᑦ ᐊᒻᒪᓗ ᓄᓇᕗᑦ 

ᐅᖃᐅᓯᕆᔭᐅᓐᖏᓐᓇᓂᐊᖅᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᓂᒃ 

ᐊᖑᒻᒪᑎᖁᓪᓗᒋᑦ ᓄᓇᕗᒻᒥᐅᑦ ᑕᐃᒃᑯᐊᓕ 

ᐃᓐᓇᕈᖅᐸᓪᓕᐊᔪᑦ ᐃᑲᔪᖅᑕᐅᓗᑎᒃ 

ᐊᖏᕐᕋᒦᓪᓗᑎᒃ 

ᐊᖏᕐᕋᒦᖏᓐᓇᖃᑦᑕᕈᓐᓇᖅᓯᓂᐊᕐᒪᑕ ᐊᒻᒪᓗ 

ᐸᖅᑭᔭᐅᑦᑎᐊᕐᓗᑎᒃ ᐱᐅᓂᖅᓴᐅᓕᕐᓗᑎᓪᓗ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᑦ.”  

 

ᓯᕗᓕᖅᑎ ᐊᐱᕆᔪᒪᔭᕋ, ᓄᓇᓕᐊᓛᓂᒃ, ᓲᕐᓗ 

ᓴᓂᑭᓗᐊᕐᒥ, ᐅᖃᐅᓯᕆᔭᐅᖃᑕᐅᓚᐅᖅᐹ ᑕᒪᓐᓇ 

ᐱᓕᕆᐊᕆᔭᐅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ, ᒥᔅᑕ ᐸᐅᓗᓯ 

ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃᑲᓐᓂᕈᒪᒋᕙᕋ, 

ᒪᓕᒐᓕᐅᖅᑎᐅᖃᑎᒐ ᓯᕗᓕᖅᑎᕐᔪᐊᖅ ᐊᖓᔪᖅᑳᖅ 

ᑐᕉᑐ, ᑲᑎᖃᑎᒋᒍᓐᓇᓚᐅᖅᓯᒪᒐᒃᑯ, 

ᑕᐃᑦᑎᐊᕋᑖᖅᑕᖏᑦ ᑲᑎᒪᔾᔪᑎᒋᓚᐅᖅᑕᕗᑦ. 

ᓇᓗᓇᐃᕈᓐᓇᖅᑐᒐ ᐃᓐᓇᐃᑦ ᐱᔾᔪᑎᒋᓪᓗᒋᑦ 

ᐅᖃᐅᓯᕆᓚᐅᕐᒥᔭᕗᑦ, ᖃᓄᖅ ᓄᓇᕗᒻᒧᑦ 

ᐅᑎᖅᑎᒍᓐᓇᖏᒃᑲᓗᐊᕐᒪᖔᑦᑎᒍ, 

ᑐᐊᕕᐊᕆᒐᑦᑎᒍᑦ, ᑖᓐᓇ ᒐᕙᒪᐅᑎᓪᓗᑕ 

ᓇᓗᓇᐃᑦᑎᐊᖅᓯᒪᒻᒪᑦ ᑲᑐᔾᔨᓗᑕᐅᑉ ᐃᓗᐊᓂ. 

ᐱᖁᔨᕗᖔᕈᑏᑦ ᑕᕝᕙᐅᑎᓪᓗᒋᑦ ᓯᕗᓕᖅᑎᕐᔪᐊᖅ 

ᐊᒻᒪ ᒥᓂᔅᑑᑏᑦ, ᒥᓂᔅᑕ ᓚᕙᓛᖕ, ᒥᓂᔅᑕ ᒥᓗ, 

ᐊᒻᒪ ᒥᓂᔅᑕ ᕚᓐᑎᐅᓪ ᑖᒃᑯᐊ 

ᐅᖃᐅᓯᕆᖃᑎᒋᒍᓐᓇᑦᑎᐊᓚᐅᖅᑕᒃᑲ ᑖᒃᑯᐊ 

ᐃᓐᓇᐃᑦ ᓄᓇᕗᒻᒧᑦ 

ᐅᑎᖅᑎᒍᓐᓇᖏᒃᑲᓗᐊᕐᒪᖔᑦᑎᒍ. ᑖᓐᓇ 

ᐊᖏᕐᔪᐊᕐᒪᑦ ᐊᐱᖅᑯᑎ. ᓄᓇᓕᓕᒫᑦ ᖃᐅᔨᒪᔪᒍᑦ 

ᐃᓐᓇᑯᓗᓐᓂᒃ ᑐᐊᕕᐊᖃᖅᓯᒪᔪᑦ. ᑖᓐᓇ 

ᐅᖃᐅᓯᕆᓗᐊᓐᖑᐊᓚᐅᖅᑕᕗᑦ, ᖃᓪᓗᓈᑦ 

ᓄᓇᖓᓃᑦᑐᑯᓗᐃᑦ ᖃᓄᖅ ᓄᓇᕗᒻᒧᑦ 

ᐅᑎᕈᓐᓇᖏᒃᑲᓗᐊᕐᒪᖔᑕ. ᑕᒪᓐᓇ 

ᑐᓐᖓᕕᒋᓪᓗᑎᒍ, ᐅᖃᐅᓯᕆᓗᐊᓐᖓᓚᐅᖅᑕᕗᑦ 

ᑲᑎᒪᑎᓪᓗᑕ ᑕᐅᓇᓂ ᐋᑐᕚᒦᑎᓪᓗᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᒥᓗ 

ᐊᐱᖅᑯᑏᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᕐᕌᒍᒋᔭᑦᑎᓐᓂ ᑖᓐᓇ ᐱᒋᐊᓵᖅᑎᓪᓗᒍ, ᓄᓇᕗᒻᒥ 

ᒐᕙᒪᒃᑯᑦ ᓴᖅᑭᑦᑎᓚᐅᖅᓯᒪᒻᒪᑕ ᐱᕙᓪᓕᐊᔪᓂᒃ 

ᕖᕗᐊᕆ 16, 2023-ᖑᑎᓪᓗᒍ. ᐱᔾᔪᑎᒋᓪᓗᒍ 

ᑐᓴᕋᓱᐊᕈᑕᐅᖃᑦᑕᖅᑐᖅ ᐱᒋᐊᕈᑕᐅᓪᓗᓂ, ᑖᑯᐊ 

ᐅᐸᓗᖓᐃᔭᐅᑎᔅᓴᓄᑦ ᐸᕐᓇᐅᑎᓕᐅᕋᓱᑦᑎᓪᓗᒋᑦ 

ᓄᓇᕗᒻᒥ. ᑕᐃᑲᓂ ᓴᖅᑭᑕᐅᑎᓪᓗᒋᑦ 

ᐱᕙᓪᓕᐊᔪᑎᒍᑦ, ᐅᖃᐅᑕᐅᓚᐅᖅᑐᖅ; “ᑕᖅᑭᓂ 

ᐊᒡᒋᖅᑐᓂ, ᑕᐃᒃᑯᐊ ᖃᐅᔨᒋᐊᕐᕕᖃᕐᓂᐊᕐᒪᑕ, 

ᑐᓴᕆᐊᕐᕕᖃᕐᓗᑎᒃ ᕿᑭᖅᑖᓘ ᐅᐊᖕᓇᖓᓂᒃ, 

ᓂᒋᐊᓂᓗ ᕿᑭᖅᑖᓘᑉ, ᕿᑎᕐᒥᐅᓂ, ᐊᒻᒪᓗᑦᑕᐅᖅ 

ᕿᑭᖅᑕᓂ, ᐋᑐᕚᒥᓪᓗ, ᐃᓐᓇᕐᓂᑦ, ᐃᓚᒌᓂᒃ, 

ᓄᓇᓕᓕᓐᓂᒃ, ᐊᒻᒪ ᐱᓕᕆᖃᑕᐅᔪᓂᒃ.” 

ᐊᐱᕆᔪᒪᔭᕋ ᓯᕗᓕᖅᑎᐅᔪᖅ, 

ᑐᓴᒐᔅᓴᖁᑎᖃᓕᕐᒪᖔᖅ ᖃᖓᒃᑯᑦ ᓄᓇᓕᓐᓄᑦ 

ᐳᓚᕋᕐᓂᐊᕐᒪᖔᑕ ᑐᓴᕋᓱᐊᕈᑎᖃᕐᓗᑎᒃ ᑖᒃᑯᐊ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒥ, ᒥᔅᑕ  

ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᖁᕕᐊᒋᑦᑎᐊᕐᒥᔭᕋ. 

ᑐᐊᕕᐊᕆᓯᒪᒐᑦᑎᒍᑦ ᑖᒃᑯᐊ ᐃᓐᓇᕐᓂᒃ 

ᑐᓴᕆᐊᖃᕐᓂᖅᐳᑦ, ᐊᑲᐅᖏᓪᓕᐅᕈᑎᖃᖅᑐᑦ 

ᑐᓴᕐᕕᒋᒋᐊᖃᕋᑦᑎᒍ. 

 

ᑖᒃᑯᐊ ᓄᓇᓖᑦ ᑕᐃᕋᑖᖅᑕᖏᑦ 

ᐳᓚᕋᖅᓯᒪᓕᕋᑦᑎᒍᑦ. ᑕᖅᑭᐅᕋᑖᖅᑎᐊᒥ 

ᐱᔭᕇᕋᑖᑦᑎᐊᕋᑦᑕ, ᑖᒃᑯᐊ ᑲᑎᖅᓱᓕᖅᑕᕗᑦ 

ᒫᓐᓇᐅᔪᖅ ᑐᓴᓚᐅᖅᑕᕗᑦ. ᐅᖃᖅᓯᒪᓚᐅᕋᑦᑕ, 

ᑐᓴᖅᓯᒪᓚᐅᕐᓗᑕ ᐃᓐᓇᕐᓄᑦ ᐅᑎᒃᑲᓐᓂᕐᓂᐊᒐᑦᑕ, 

ᑕᒪᓐᓇ ᐃᓐᓇᕐᓄᑦ ᐅᑎᓚᐅᕐᓗᑕ ᐅᓂᒃᑳᖏᑦ 

ᐅᕙᓐᓄᑦ ᓴᖅᑭᑕᐅᓛᕐᒪᑕ, ᖃᓄᖅ 

ᑐᓴᖅᓯᒪᓕᕐᒪᖔᑦᑕ, ᑭᓯᐊᓂ ᐸᕐᓇᓯᒪᔭᑦᑕ ᐃᓗᐊᓂ 

ᓇᓕᖅᑯᖅᓯᐊᑦᑎᒪᔪᐃᑦ ᒫᓐᓇᐅᔪᑦ ᐅᒡᓗᒥᒧᑦ 

ᑎᑭᖦᖢᒍ ᐳᓚᕋᕈᑎᒋᒍᒪᓚᐅᖅᓯᒪᔭᕗᑦ.  

 

ᓄᓇᓕᒃᑲᓐᓂᕐᓄᑦ ᐳᓚᕋᖅᓯᒪᔾᔮᖅᓯᒪᓐᖏᑦᑐᒍᑦ 

ᑖᒃᑯᐊ ᑲᑎᖅᓱᓚᐅᕋᑦᑎᒍ ᐃᓐᓇᑯᓗᐃᑦ ᑕᕝᕗᖓ 

ᑐᓴᕐᒐᕕᒋᒍᒪᓪᓗᑎᒍ, 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3033 

 

 

 

ᓄᓇᓕᓕᒫᓃᓐᖔᖅᓯᒪᔪᓂᒃ ᑐᓐᖓᕕᖃᖅᖢᑕ. 

ᑕᒪᒃᑯᐊ ᒫᓐᓇᐅᔪᖅ ᐅᓂᒃᑳᑦ ᐃᓗᓕᑯᓗᖏᑦ 

ᑲᑎᖅᓱᑕᐅᓕᕐᒪᑕ, ᓱᓕ ᐱᔭᕇᖏᒻᒪᑕ, ᑭᓯᐊᓂ 

ᓈᒻᒪᓈᑦᑎᐊᖅᓯᒪᔪᖅ ᐊᑐᖅᓯᒪᒍᒪᓂᐊᓚᐅᖅᑕᕗᑦ 

ᑖᒃᑯᐊ ᐃᓐᓇᕐᓂᑦ ᐅᖃᓪᓚᖃᑎᖃᕈᓐᓇᕐᓂᐊᕐᓂᑦᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 489 - 6(2): ᑲᑐᔾᔨᖃᑎᖃᕐᓂᖅ ᓴᒃᑯ 

ᐃᒡᓗᕐᔪᐊᓕᐅᖅᑎᒃᑯᓐᓂᒃ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᔪᒪᔭᕋ, ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ  

ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, ᒥᓂᔅᑕ 

ᐅᖃᐅᓯᕆᖅᑲᐅᔭᖓᓄᑦ. 

 

ᓯᕗᓪᓕᕐᒥ, ᐅᖃᖅᑏ, ᖁᕕᐊᑦᑐᐹᓘᔪᖓ  

ᐃᓪᓗᓕᕆᔨᕐᔪᐊᒃᑯᑦ ᓂᐅᕕᕈᓐᓇᖅᓯᓯᒪᒻᒪᑕ 

ᐊᖏᖃᑎᒌᒍᑎᓂᒃ ᓴᒃᑯᒃᑯᑦ 

ᓴᓇᒋᐅᕐᐸᓪᓕᐊᒍᑎᑦᓴᖏᓐᓂᒃ ᐊᕐᕕᐊᓂ 

ᐃᖅᑲᓇᐃᔮᑦᓴᐃᑦ ᑭᓐᖒᒪᒋᔭᐅᒻᒪᑕ ᐊᕐᕕᐊᓂ ᐊᒻᒪᓗ 

ᐃᓕᓐᓂᐊᕐᓂᖅᑕᖃᕆᐊᖃᖅᓱᓂ ᐊᕐᕕᐊᓂ. 

ᐅᐱᒋᕙᕋ ᒥᓂᔅᑕ ᐊᖏᕈᑎᖃᕐᒪᑦ. 

 

ᒪᑉᐱᒐᖅ 2-ᒥ ᐅᖃᐅᓯᖏᓐᓂ, ᐅᖃᓕᒫᕐᓂᐊᕋᒃᑯ, 

"ᐃᒻᒪᖄ 2/3-ᓗᐊᖏᑦ ᑖᒃᑯᐊ ᐃᓪᓗᐃᑦ 

ᓂᐅᕕᖅᑕᐅᓂᐊᖅᑐᑦ, 22-ᖑᔪᑦ ᐃᓪᓗᐃᑦ, "ᐃᒻᒪᖄ 

2/3-ᖑᔪᑦ ᑖᒃᑯᐊ ᐃᓪᓗᐃᑦ 

ᐊᑐᖅᑕᐅᑲᐃᓐᓇᕐᓂᐊᖅᑐᑦ ᐃᓪᓗᓕᐅᖅᑎᓄᑦ 

ᐃᓪᓗᓕᐅᖅᑎᓄᑦ ᐃᓪᓗᓕᐅᖅᑐᓄᑦ 

ᑲᑐᔾᔨᖃᑎᒌᓐᓂᒃᑯᑦ ᐊᖏᖃᑎᒌᒍᑎᒃᑯᑦ ᓄᓇᕗᒻᒥ 

ᐃᓪᓗᓕᐅᖅᑎᒃᑯᓐᓄᑦ. ᐃᓪᓗᓕᐅᕇᖅᐸᑕ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᑦ," ᓄᓇᕗᒻᒥᑦ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᖕᓂᐊᖅᑐᑦ 

ᓄᓇᓕᖕᓂᑦ ᐱᐅᓛᒥᑦ ᕿᓂᕐᓗᑎᒃ ᐃᒡᓗᒃᓴᓂᑦ, 

ᓲᕐᓗ ᐊᑭᑐᓗᐊᓐᖏᑦᑐᓂᑦ, ᐊᑐᕐᑐᐊᒐᓂᑦ 

ᓇᖕᒥᓂᖃᖕᓂᖕᒧᓪᓘᓐᓃᑦ ᐊᒻᒪᓗ/ᐅᕝᕙᓘᓐᓃᑦ 

ᓇᔪᖅᑕᐅᓚᐅᑲᖕᓂᐊᖅᑐᓄᑦ ᐃᒡᓗᓄᑦ." 

 

ᓯᕗᓪᓕᖅᐹᖅ ᐊᐱᖅᑯᑎᒐ, ᑭᖑᓂᑦᑎᓐᓂ, 

ᑭᓇᑐᐃᓐᓇᖅ ᑳᓐᑐᕌᑖᖅᓯᒪᔪᖅ 

ᐃᓪᓗᓕᕆᔨᕐᔪᐊᑯᓐᓂᑦ ᐃᓪᓗᓕᐅᕐᓂᐊᕐᓗᓂ 

ᑕᖅᑲᒃᑯᓄᖓ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ 

ᐃᓪᓗᓂᒃ ᐱᑕᖃᕆᐊᖃᓚᐅᕐᒪᑦ, 

ᑳᓐᑐᕌᒦᒋᐊᖃᓚᐅᕐᒪᑦ, ᑐᔪᕐᒥᕕᒻᒦᒋᐊᖃᖅᑐᑎᒃ ᐊᒻᒪ 

ᑐᔪᕐᒥᕕᒻᒦᒋᐊᖃᖅᑐᑎᒃ ᐃᑲᔪᕐᓂᐊᕐᓗᑎᒃ 

ᓄᓇᓕᓐᓂᑦ ᓇᒻᒥᓂᖁᑎᖃᖅᑐᓂᒃ. ᑕᐃᒪᓕ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐃᓪᓗᖃᖅᑎᑦᑎᓂᐊᖅᑑᔮᓕᖅᑯᑦ 

ᐃᓪᓗᓕᐅᖅᑎᐅᔪᓂᑦ. ᐃᓪᓗᓕᐅᖅᑏᑦ ᐊᑭᓖᒐᔭᖅᐹᑦ 

ᑐᔪᕐᒥᕕᒻᒦᑎᓪᓗᒋᑦ ᐊᔾᔨᐸᓗᖏᑦ ᑐᔪᕐᒥᕕᒻᒦᑎᓪᓗᒋᑦ 

ᐅᓪᓗᕐᒧᑦ ᐊᑕᐅᓯᕐᒧᑦ ᐅᕝᕙᓘᓐᓃᑦ ᐊᑭᖃᓐᖏᓛᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᓄᑦ, 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᖅᑲᓇᐃᔭᖅᑕᐅᔪᑦ 

ᐅᖃᖅᑏ, ᑕᒪᒃᑯᐊ ᐊᑐᖅᑕᐅᑦᑎᐊᑲᓐᓂᖁᓪᓗᒋᑦ 

ᑮᓇᐅᔭᐃᑦ ᐊᖏᕐᕋᖑᖅᑎᑕᐅᓂᐊᓕᕐᓗᑎᒃ ᐃᒡᓘᑉ 

ᑖᒃᑯᐊ ᓄᓇᕗᒻᒥᐅᓄᑦ ᐊᑐᖅᑕᐅᓂᐊᕐᒪᑕ.  

ᐅᓄᖅᑐᕐᓗ ᐊᑐᖃᑦᑕᕐᓂᐊᖅᑐᑦ ᑐᔪᕐᒥᕕᓐᓂᒃ, 

ᐊᓯᖏᓐᓂᒡᓗ ᑐᔪᕐᒥᕕᐅᔪᓂᒃ. ᑕᐃᒃᑯᐊ 

ᑲᔪᓯᓂᐊᖅᑐᑦ, ᑭᓯᐊᓂ ᑕᐃᒃᑯᐊ ᐃᒡᓗᐃᑦ 

ᑐᓂᔭᐅᔪᒃᓴᐃᑦ, ᑕᐃᒪᓐᓇ ᐊᑐᖔᕈᒪᓕᓚᐅᕋᑦᑕ 

$200,000-ᓂᒃ ᐊᑐᖏᖔᕐᓗᑕ, 

ᑐᔪᕐᒥᕕᑦᓴᐅᓂᐊᖅᑐᓂᒃ ᐊᓯᖏᓐᓂᒃ ᐃᓱᒪᓚᐅᕋᑦᑕ 

ᓂᐅᕕᕐᓗᑎᒍ ᐃᒡᓗᑦ, ᐊᑐᖅᑐᐊᖅᑕᐅᓗᑎᒃ 

ᐊᖏᖃᑎᒌᒍᑎᑎᒍᑦ. ᑖᒃᑯᐊ ᐃᒡᓗᓕᐅᖅᑎᐅᔪᑦ 

ᓇᔪᑲᐃᓐᓇᕐᓂᐊᕐᒪᑕ, ᐃᖅᑲᓇᐃᖅᐸᑕ 

ᑐᓂᔭᐅᓂᐊᖅᑐᑦ ᐃᒡᓗᑦ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᐊᓯᐊᓄᑦ, ᓄᓇᖕᓂ 

ᐃᑲᔪᕈᑎᒃᓴᐅᓗᓂ ᐃᒡᓗ ᐊᑐᖅᑕᐅᓂᐊᖅᑐᖅ. 

ᓇᓛᒎᖏᑦᑐᖅ ᐊᑦᑐᐃᓂᖃᔾᔮᖏᑦᑐᖅ ᓄᓇᓕᓐᓂ 

ᑐᔪᕐᒥᕕᖕᓂ. ᑮᓇᐅᔭᓂᒃ ᐊᑐᑦᑎᐊᓂᖅᓴᐅᓕᕋᔭᕐᒪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᖃᑦᓯᓂᒃ ᐊᑭᖃᕐᓂᐊᕐᒪᖔᑦ ᐃᒡᓗ ᐊᑕᐅᓯᖅ 

ᖃᐅᔨᒪᖏᓐᓇᒪ, ᑕᒪᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᑮᓇᐅᔭᖏᑦ ᑮᓇᐅᔭᖏᑎᒎᖏᑦᑐᖅ. 

ᐊᑭᖃᔾᔮᖏᑦᑐᕉᖅ, 

ᒥᓂᔅᑕ ᐅᖃᕋᑖᕐᒪᑦ. ᐊᑭᓖᔭᕆᐊᓕᐅᒐᓗᐊᓂᒃᑯᐊ 

ᐃᒡᓗᓄᑦ, ᐊᑭᓕᖅᑕᐅᓲᖑᒐᓗᐊᑦ.  

ᑭᐅᔭᐅᖅᑲᐅᓐᖏᑦᑐᖓ. ᐊᑭᖏᑦ ᐊᔾᔨᒋᓂᐊᖅᐸᐃᑦ 

ᑐᔪᕐᒥᔾᔪᑎᒋᔭᖏᑦᑕ ᐃᒡᓗᓕᐅᖅᑎᐅᔪᑦ 

ᐊᑭᓖᒐᔭᓚᐅᕐᓂᖏᓐᓂᒃ ᑐᔪᕐᒥᕕᖕᒥ. ᑖᒃᑯᐊ 

ᑮᓇᐅᔭᖏᑦ ᓇᖕᒥᓂᖃᖅᑐᓂᒃ ᐊᖅᓵᖅᓯᖕᒪᑕ 

ᓄᓇᓕᖕᓂ, ᐃᓚᖏᓪᓗ ᑐᔪᕐᒥᕖᓪᓗ ᐃᓚᖏᑦ 

ᑲᑕᖃᑦᑕᑐᐃᓐᓇᖅᖢᑎᒃ, ᑐᔪᕐᒥᕕᐅᖃᑦᑕᑦᑎᐊᖏᒻᒪᑕ 

ᒪᑐᐃᖓᑎᓐᓇᓱᒡᖢᓂᔾᔪᒃ ᑐᔪᕐᒥᕕᒃ. 

 

ᒐᕙᒪᒃᑯᑦ ᐊᑐᐊᒐᖓ, ᐱᕙᓪᓕᐊᔪᓕᕆᔨᒃᑯᑦ ᐊᒻᒪ 

ᐃᖏᕐᕋᔾᔪᑎᓕᕆᔨᒃᑯᑦ ᐃᓗᐊᓂ, ᑭᓱᐃᓐᓇ ᑕᐃᒍᐊ? 

ᑮᓇᐅᔭᓂᒃ ᐃᓕᓯᑐᐃᓐᓇᖁᖏᑦᑐᖅ ᐊᑭᖃᖏᑦᑐᓂᒃ, 

ᓲᕐᓗ ᐊᕕᐊᕈᑎᐅᓂᐊᖏᒻᒪᑕ ᓄᓇᓕᖕᓂ 

ᐊᑭᓴᖅᑐᖃᑦᑕᐅᑎᓂᐊᖅᑕᖏᓐᓂᒃ 

ᓇᒻᒥᓂᖃᖅᑎᐅᔪᑦ. ᑖᓐᓇ ᑕᐃᑯᖓ 

ᐱᖃᓯᐅᑎᖅᑰᕐᒪᑦ, ᒥᓂᔅᑕ ᐊᐱᕆᔪᒪᓪᓗᒍ, 

ᐊᑐᖅᑐᐊᖅᑕᐅᓂᐊᖅᑐᒡᒎᖅ ᐊᔾᔨᒋᓂᐊᖅᐸᐅᒃ 

ᐊᑭᓕᕋᔭᓚᐅᖅᑕᖓ ᐃᒡᓗᓕᐅᖅᑎᐅᔪᑦ ᑐᔪᕐᒥᕕᖕᒥ 

ᐊᑭᓕᕋᔭᓚᐅᖅᑕᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ 

ᐃᒡᓗᓕᕆᔨᕐᔪᐊᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᒡᓗᐃᑦ, ᐅᖃᓚᐅᓐᖏᑦᑐᖓ 

ᐊᑭᖃᖏᑦᑑᓂᕋᕐᓗᒋᑦ. ᐆᑦᑑᑎᖃᕐᓂᐊᖅᐳᖓ, 

ᐃᒡᓗᓕᐅᕈᑦᑕ ᓄᓇᓕᖕᓂ ᓇᓕᐊᖕᓂᒃᑭᐊᖅ. ᑕᐃᓐᓇ 

ᓄᓇᓕᒃ ᑐᔪᕐᒥᕕᖃᕆᐊᖃᕐᒪᑦ ᐃᒡᓗᓕᐅᖅᑎᓄᑦ. 

ᑖᒃᑯᐊ ᐃᒡᓗᑦ ᓴᓇᔭᐅᓂᐊᖅᑐᑦ NCC-ᑯᓐᓄᑦ 

ᐊᑭᓖᑉᐸᑕ $200,000ᓂᒃ, ᑐᔪᕐᒥᔾᔪᑎᖓᓐᓂᒃ 

ᑕᐃᔅᓱᒪᖓ, ᑖᓐᓇ ᐃᓚᖓᐅᑕᐅᓂᐊᖅᑐᖅ ᑕᐃᑲᓂ 

ᑐᔪᕐᒥᕕᖕᒦᓕᕈᑎᒃ, ᑮᓇᐅᔭᐃᑦ ᐊᑐᖅᑕᐅᖔᓕᖅᑐᑦ 

ᑐᔪᕐᒥᕕᖕᒧᑦ ᐊᓯᐊᓄᑦ ᐊᑐᖅᑕᐅᒐᔭᓚᐅᖅᑑᒐᓗᐊᖅ, 

ᑖᓐᓇ ᐃᒡᓗ ᐊᑭᓕᖅᑕᐅᖔᓕᕐᓗᓂ. 

ᑕᐃᒪᓐᓇ ᑐᑭᓯᓇᑦᑎᑦᑎᐊᕋᓱᑦᑕᕋᓗᐊᕋ ᐅᖃᖅᑏ, 

ᑖᒃᑯᐊ.  

 

ᑕᐃᒃᑯᐊᓇᓛᒎᖏᑦᑐᑦ ᐊᒃᑐᐃᓂᖃᕐᓂᖅ 

ᑐᔪᕐᒥᕕᖃᖅᑐᓂᒃ ᓇᖕᒥᓂᖃᖅᑐᓂᒃ, ᖃᐅᔨᔪᒍᑦ 

ᐊᕐᕌᒍᑕᒫᑦᑎᐊᖅ ᖃᐅᔨᖃᑦᑕᕋᑦᑕ ᑐᔪᕐᒥᕕᒃᑖᑦ 

ᐃᓂᒃᓴᖃᖃᑦᑕᖏᒻᒪᑕ ᒫᓐᓇᐅᔪᖅ. 

ᐊᑦᑐᐃᓂᖃᔾᔮᖏᑦᑐᖅ ᓇᓛᒎᖏᑦᑐᒃᑯᑦ 

ᑐᔪᕐᒥᕕᖕᓂᒃ, ᒫᓐᓇᐅᔪᖅ ᑖᓐᓇ, ᒫᓐᓇ 

ᑐᔪᕐᒥᕕᖁᑎᒋᔭᐅᔪᓂᒃ ᓄᓇᓕᖕᓂ. ᐃᓕᔭᐅᑎᓪᓗᒋᑦ 

ᑕᐃᒪᓐᓇ ᐋᖅᑭᑦᑕᐅᑎᓪᓗᒋᑦ ᑖᒃᑯᐊ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖓᓗ 

ᐊᐱᖅᑯᑏᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑖ ᓇᓗᓇᐃᖅᓯᑦᑎᐊᕋᕕᑦ 

ᑖᒃᑯᓂᖓ. ᓇᓗᓇᐃᑦᑎᐊᕋᓱᖕᓂᐊᖅᑕᕋ, 

ᐱᔭᕐᓂᖅᑐᒃᑯᑦ. ᑭᓯᐊᓂᓕ, 

ᐊᑭᖃᔾᔮᖏᓐᓂᕋᕋᑖᕋᕕᐅᒃ, ᐊᑭᖃᕐᓂᐊᖅᑐᖅ 

ᑭᓯᐊᓂ. ᖃᓄᑭᐊᖅ, ᓯᕗᕐᖓᒍᑦ ᖃᐅᔨᒪᓂᕐᒪᖔᑦ 

ᓇᒧᖓᐅᓂᕐᒪᖔᑦ ᑐᔪᕐᒥᕕᖕᒧᑦ, ᑐᔪᕐᒥᕕᖃᖏᑉᐹᑦ 

ᑖᒃᑯᐊ ᐃᓕᔭᐅᓂᐊᕐᒪᖔᑕ ᑐᔪᕐᒥᕕᐅᔪᓄᑦ. ᒫᓐᓇ 

ᐊᐃᕙᐅᑎᒋᔪᓐᓇᖏᑕᕋ.  

 

ᑭᓯᐊᓂᓕ ᑖᒃᑯᐊ ᐃᒡᓗᐃᑦ 7-ᓂᒃ 

ᐅᑭᐅᖃᓕᕐᓂᐊᖅᑐᖅ ᑐᓂᔭᐅᒍᑎᑦ 

ᐃᒡᓗᓕᕆᔨᒃᑯᓐᓄᑦ, ᓂᐅᕐᕈᑕᐅᓗᑎᒡᓘᓐᓃᑦ. 

ᐃᒡᓗᓕᐅᖅᑏᑦ ᓂᑲᒍᓱᖏᑦᑎᐊᕐᒪᑕ ᐃᒡᓗᒥᒃ 

ᓇᔪᖅᑕᖏᓐᓂᒃ, ᐃᖅᑲᓇᐃᔭᕆᐊᑐᐃᓐᓇᖅᓯᒪᖕᒪᑕ. 

 

ᐃᒡᓗᓕᕆᔨᕐᔪᐊᒃᑯᑦ ᐅᕝᕙᓘᓐᓃᑦ ᐃᒡᓗᓕᐅᖅᑎᐅᔪᑦ 

ᐊᑭᓖᓛᖅᐹᑦ ᓄᑖᕈᕆᐊᖅᑕᐅᑎᓪᓗᒋᑦ 

ᓄᑖᖑᑦᑎᐊᓕᕐᓗᑎᒃ ᐃᒡᓗᓕᕆᔨᒃᑯᓐᓄᑦ, 

ᓇᓕᐊᓐᓄᑐᐃᓐᓇᖅ ᑐᓂᔭᐅᓂᐊᖅᐸᑦ 

ᑐᓂᔭᐅᑐᐃᓐᓇᕐᓗᑎᒃ ᐃᒡᓗᒥᒃ 

ᓄᑖᕈᕆᐊᖅᓯᔭᕆᐊᖃᓕᕐᓗᑎᒡᓗ ᐱᓂᐊᖏᒻᒪᑕ? 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ 

ᐃᒡᓗᓕᕆᔨᕐᔪᐊᑯᓐᓂᒃ ᓄᓇᕗᒻᒥ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᓪᓗᐃᑦ 

ᑎᑭᑎᑕᐅᑉᐸᑕ, ... ᖃᓄᖅ ᑕᐃᒪᐃᓕᐅᕋᔭᖅᐱᑦ? 

ᐋᖅᑭᒋᐊᖅᑕᐅᓗᓂ, ᐊᕙᓗᖏᑦ ᓅᑕᐅᔪᓐᓇᖅᑐᑦ 

ᐊᒻᒪᓗ ᐃᓚᓕᐅᔾᔭᐅᓗᑎᒃ, ᑕᕝᕙᓂᓕ, 

ᐱᓂᖅᓴᐅᓗᓂ ᐅᕝᕙᓘᓐᓃᑦ ᒥᑭᓂᖅᓴᐅᓗᓂ 

ᓯᓂᕝᕕᐅᓗᓂ ᐊᒻᒪᓗ ᖃᓄᑐᐃᓐᓇᖅ, ᑐᓂᔭᐅᑉᐸᑦ 

ᐊᕐᓇᓄᑦ ᕿᒫᕕᒻᒧᑦ ᐅᕝᕙᓘᓐᓃᑦ ᐊᖑᑎᓄᑦ 

ᕿᒫᕕᒻᒧᑦ ᐅᕝᕙᓘᓐᓃᑦ ᕼᐋᒻᒪᓚᒃᑯᓐᓄᑦ 

ᐅᕝᕙᓘᓐᓃᑦ ᓄᓇᓕᓐᓂ ᐃᓪᓗᓕᕆᔨᒃᑯᓐᓄᑦ, 

ᐊᑭᖃᕋᔭᖅᑐᖅ ᓴᓇᔭᐅᓗᓂ ᐊᑐᖅᑕᐅᒍᓐᓇᖁᓪᓗᒍ 

ᑕᒪᒃᑯᓄᖓ.  

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, ᑕᐃᑲᓂ, 

ᕿᒥᕐᕈᓂᐊᖅᑐᑦ ᐊᑭᖏᓐᓂᒃ ᑕᐃᒪᐃᓕᐅᕐᓗᓂ, 

ᑭᓯᐊᓂᓕ ᑕᒪᒃᑯᐊ ᐊᒥᓱᑦ, ᐃᓪᓗᐃᑦ 

ᑐᓂᔭᐅᒐᔭᖅᑐᑦ ᐱᐊᓂᒃᑕᐅᑉᐸᑦ ᐱᓕᕆᐊᖑᔪᖅ, 

ᐊᕐᕌᒎᓐᓄᒃ ᒪᕐᕉᓐᓄᖅᑲᖓᓲᖑᒻᒪᑕ, ᐅᖃᖅᑏ. ᐄ, 

ᑖᒃᑯᐊ ᐱᓕᕆᐊᕆᓇᓱᑦᑕᕗᑦ ᓱᓕ ᐃᓛᓐᓂᒃᑯᑦ, 

ᐅᖃᖅᑎᑦᑎᔩ. ᕿᓂᕋᓱᐊᖅᑐᒍᑦ ᖃᓄᖅ 

ᐊᒥᓲᓂᖅᐹᓂᒃ ᐃᓪᓗᑖᕈᓐᓇᕐᒪᖔᑦᑕ ᓄᓇᓕᓐᓂ. 

ᑐᓴᐃᓐᓇᖃᑦᑕᕋᑦᑕ ᕿᒫᕕᑦᑕᖃᕆᐊᖃᕐᓂᖓᓂᒃ 

ᐊᒻᒪᓗ ᐊᔾᔨᒌᓐᖏᑦᑐᓂᒃ ᐃᓂᒃᓴᓂᒃ ᓄᓇᓕᓐᓂ, 

ᐊᒻᒪᓗ ᑕᐃᒪᐃᒐᓱᐊᖅᑐᒍᑦ ᐃᓱᒪᑐᔫᓗᓂ ᖃᓄᖅ 

ᑕᒪᓐᓇ ᑲᔪᓯᑎᒍᓐᓇᕐᒪᖔᑦᑎᒍ ᐊᒻᒪᓗ ᑕᒪᓐᓇ 

ᐱᕕᒃᓴᐅᓚᐅᖅᑐᓂ.  

 

ᐱᓇᓱᐊᕈᓯᕐᓂᒃ ᐊᓂᒍᖅᐸᓪᓕᐊᑎᓪᓗᑕ ᐊᒻᒪᓗ 

ᓇᓗᓇᐃᖅᑎᕆᕙᓪᓕᐊᓪᓗᑕ ᖃᓄᐃᓕᐅᕐᒪᖔᑦᑕ 

ᑕᒪᒃᑯᓄᖓ ᐱᓕᕆᐊᓄᑦ, ᑐᓴᖅᑎᑦᑎᑲᓐᓂᓛᖅᐳᖓ 

ᓇᓗᓇᕈᓐᓃᐸᓪᓕᐊᑎᓪᓗᒍ ᑕᕝᕙᓂ ᒪᓕᒐᓕᐅᕐᕕᒻᒥ, 

ᐅᖃᖅᑏ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ. 

 

 

 

 

 

 

 

 

 

 

ᐊᐱᖅᑯᑦ 490 - 6(2): ᐃᓄᐃᓐᓇᖅᑐᓐ 

ᐅᖃᐅᓯᖓ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑖᒃᑯᓄᖓ ᒥᓂᔅᑕᖓᓐᓄᑦ 

ᐅᖃᐅᓯᓕᕆᓂᕐᒧᑦ, ᐱᔾᔪᑎᖃᖅᑐᖅ ᐃᓄᐃᓐᓇᖅᑐᑦ 

ᐅᖃᐅᓯᖓᓂᒃ. 

 

ᐅᖃᖅᑏ, ᐅᐱᒋᔪᒪᔭᕋ ᒥᓂᔅᑕ, ᒥᓂᔅᑕᐅᓕᕐᒪᑦ 

ᐅᖃᐅᓯᓕᕆᓂᕐᒧᑦ ᐃᓕᓴᕆᕙᕋᓗ, 

ᖁᔭᒋᑦᑎᐊᖅᐸᕋᓗ ᐃᖅᑲᓇᐃᔮᕆᓚᐅᖅᓯᒪᒻᒪᒍ 

ᐊᐅᓚᑦᑎᔨᐅᓪᓗᓂ ᕿᑎᕐᒥᐅᑦ ᐃᑦᑕᕐᓂᓴᓕᕆᔩᑦ 

ᐃᓗᐊᓂ. ᑖᓐᓇ ᐃᑲᔪᖅᓯᒪᒻᒪᑦ 

ᓄᑖᕈᕆᐊᖅᑕᐅᓪᓗᓂ ᐱᐅᖅᓱᐊᖅᑕᓂᖓ, ᐃᓛᒃ 

ᐊᑐᖅᑕᐅᒃᑲᓐᓂᓕᓐᓂᖓᓗ ᐃᓄᐃᓐᓇᖅᑐᓐ 

ᔭᒐᑕᐅᖁᓇᒍ ᐅᖃᐅᓯᖅ. 

 

ᐅᖃᖅᑏ, ᒪᓕᒐᓕᐅᖅᑏ ᑲᑎᒪᑎᓪᓗᒋ ᒫᔾᔨ 10, 

2023-ᒥ, ᒥᓂᔅᑕᐅᓚᐅᖅᓯᒪᔪᖅ ᐅᖃᓚᐅᖅᓯᒪᖕᒪᑦ 

ᐃᒪᓐᓇ “ᑐᒃᓯᕋᐅᑎᓕᐅᖅᑐᒍᑦ ᐃᔨᒋᓂᖅᓴᐅᔪᒪᓪᓗᑕ 

ᐃᓄᐃᓐᓇᖅᑐᑦ ᑐᓵᔨᐅᔪᓂᒃ ᓯᕗᓪᓕᐅᔾᔭᐅᖁᓪᓗᒋᑦ 

ᓲᕐᓗ ᐱᐅᓯᒋᐊᕆᐊᖃᓐᓂᐊᖅᑐᑦ 

ᐆᒻᒪᖅᑎᒃᑲᓐᓂᓪᓗᒋᓪᓘᓐᓃᑦ ᐅᕝᕙᓘᓐᓃᑦ 

ᐃᑲᔪᖅᑐᑦᑎᐊᓪᓗᒋᑦ ᐱᔨᑦᓯᖅᑕᐅᔪᓐᓇᓐᓂᐊᒻᒪᑕ 

ᐃᓄᐃᓐᓇᖅᑐᓐ.” ᐅᖃᖅᑏ, ᓱᖅᑯᐃᖅᓯᔪᖓ ᑕᒪᒃᑯᐊ 

ᐃᔨᒋᓂᖅᓴᐅᔪᑦ ᑖᒃᑯᐊ ᐊᔭᐅᖅᑐᐃᓂᖅᓴᐅᒻᒪᑕ 

ᑮᓇᐅᔭᖃᖅᑎᑦᑎᓂᖅᓴᐅᓪᓗᑎᒃ ᐃᓄᐃᓐᓇᖅᑐᓐ 

ᐃᓕᓐᓂᐊᕈᒪᔪᓄᑦ.  

 

ᒥᓂᔅᑕ ᓇᓗᓇᐃᖅᓯᔪᓇᖅᐹ ᖃᓄᐃᑦᑐᓂᒃ 

ᐊᐅᓚᔾᔭᐃᓯᒪᖕᒪᖔᑕ ᐱᓕᕆᓯᒪᖕᒪᖔᑕ 

ᐱᐅᓯᒋᐊᖅᑕᐅᖁᓪᓗᒋᑦ ᐃᓄᐃᓐᓇᖅᑐᓐ 

ᐃᓕᓐᓂᐊᕈᒪᔪᓄᑦ, ᐃᓕᓴᐅᑎᒃᓴᓄᓪᓗ ᐱᔪᒪᔪᓂᒃ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᓕᕆᓂᕐᒧᑦ, 

ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᓴᖃᑦᑎᐊᕐᒪᑦ 

ᐃᓄᐃᓐᓇᖅᑐᓐ ᑖᓐᓇ. ᐅᕙᒍᑦ ᐊᒃᓱᐊᓗᒃ ᑖᓐᓇ 

ᐊᓐᓂᕆᒐᑦᑎᒍᑦ ᑕᒪᒃᑭᐅᓪᓗᑕ.  

 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3036 

 

 

 

ᓯᕗᓪᓕᖅᐹᒥᒃ, ᖁᔭᓐᓇᒦᕈᒪᔭᒃᑲ ᑐᓵᔩᑦ ᑕᒫᓃᑦᑐᑦ 

ᑕᕝᕙᓂ ᒪᓕᒐᓕᐅᕐᕕᖕᒥ. ᐊᒃᓱᕈᑦᑎᐊᖅᖢᑎᒃ ᑖᒃᑯᐊ 

ᐱᓕᕆᑦᑎᐊᖃᑦᑕᕆᐊᖃᕐᒪᑕ ᑲᔪᖏᖅᓴᐃᓗᑎᒃ 

ᓴᐳᒻᒥᖅᓯᖅᑐᑎᒡᓗ ᐃᓄᐃᓐᓇᖅᑐᓐ. 

ᑕᑯᔪᒪᒐᓗᐊᖅᑐᖓ ᐃᓄᐃᓐᓇᖅᑐᓐ ᐱᔨᔅᓯᕈᑎᐅᔪᓂᒃ 

ᓄᓇᓕᖕᓂ. ᐊᒻᒪᓗᑦᑕᐅᖅ, ᐃᖅᑲᓇᐃᔭᖅᑎᓪᓗᒋᑦ 

ᓴᓐᖓᑦᑎᒋᐊᖅᑎᓪᓗᒋᑦ ᐅᖃᐅᓯᖓᑦ 

ᐃᓄᐃᓐᓇᖅᑐᓐ. 

 

ᐅᖃᖅᑏ, ᒪᓕᒐᓕᐅᖅᑎ ᐊᐱᕆᖅᑲᐅᖕᒪᑦ 

ᐃᖅᑲᓇᐃᔭᖅᑕᐅᔪᓂᑦ ᐃᓄᐃᓐᓇᖅᑐᓐ 

ᐱᓕᕆᔭᐅᔪᓂᒃ ᐊᒻᒪᓗ ᐅᓄᖅᑐᑲᓪᓚᐃᑦ ᑕᒪᒃᑯᐊ 

ᐱᓕᕆᔭᐅᓕᕐᒪᑕ ᐆᒻᒪᖅᑎᑕᐅᒐᓱᒃᑲᓐᓂᕐᓂᖓ 

ᐃᓄᐃᓐᓇᖅᑐᓐ ᓄᓇᕗᑦ ᒐᕙᒪᒃᑯᖏᑦ 

ᐃᓄᑑᔾᔨᔪᓐᓇᓐᖏᒻᒪᑕ, ᑭᓯᐊᓂ 

ᐱᓕᕆᖃᑕᐅᔪᓐᓇᕐᒥᔪᑦ ᑕᒪᒃᑯᐊ ᑮᓇᐅᔭᓂᒃ 

ᑐᒃᓯᕋᐅᑎᓕᐅᖅᑐᑦ ᐊᒻᒪ ᐃᑲᔪᕈᓯᐊᖅᑖᕈᒪᔪᑦ 

ᑐᓐᓂᖅᑯᓯᐊᓂᒃ ᐱᓕᕆᕕᖓᖕᓃᓐᖔᖅᑐᑦ 

ᐃᓕᖅᑯᓯᓕᕆᔨᒃᑯᑦ ᖃᓄᐃᓐᖏᑦᑎᐊᕋᓱᖕᓂᕐᒥᖕᓄᑦ 

ᐃᓛᒃ, ᑲᑐᔾᔨᔨᐅᔪᑦ ᐃᖅᑲᓇᐃᔭᑦᑎᐊᓚᐅᕐᒪᑕ 

ᐃᓄᐃᓐᓇᖅᑐᓐ ᓯᕗᒧᐊᑦᑎᐊᖁᓪᓗᒍ 

ᐅᖃᐅᑕᐅᖁᓪᓗᒍᓗ ᐊᒻᒪᓗᑦᑕᐅᖅ 

ᐅᖃᖃᑎᒌᖁᓪᓗᑕ. ᐅᖃᖅᑏ, ᑮᓇᐅᔭᐃᑦ 

ᐊᑐᐃᓐᓇᐅᔪᑦ ᑕᒪᒃᑯᐊ ᐊᑐᐃᓐᓇᑦᑎᐊᖅᐸᑕ 

ᐃᖅᑲᓇᐃᔭᑦᑎᐊᒃᑲᓐᓂᕈᓐᓇᖅᑐᑦ.  

 

ᐅᖃᖅᑏ, ᐱᓕᕆᕕᒃ ᕿᓂᓕᖅᑐᖅ ᖃᓄᖅ 

ᐃᖅᑲᓇᐃᔭᖃᑎᖃᕈᓐᓇᕐᒪᖔᑕ ᖁᕐᓗᖅᑐᕐᒥ 

ᐊᒡᓚᒡᕕᖓᖕᓂ. ᐊᑐᖅᑕᐅᔪᓐᓇᕐᓂᐊᕐᒪᑕ ᑕᐃᒃᑯᐊ 

ᑐᓵᔨᕈᕆᐅᖅᓴᖅᑐᓄᑦ ᑐᓵᔨᓄᓪᓗ ᕿᓂᖅᑐᓪᓗ 

ᑕᒪᒃᑯᓂᖓ ᖃᓄᖅ ᐊᑐᖅᑕᐅᔪᓐᓇᕐᒪᖔᑕ..... 

ᒪᒥᐊᓇᖅ, ᐃᒥᐊᓪᓚᒡᓚᖓᐃᑦ. ᐱᓕᕆᕕᒃ ᑖᓐᓇ 

ᕿᓂᖅᑐᖅ ᖃᓄᖅ ᐊᑐᖅᑕᐅᔪᓐᓇᕐᒪᖔᑕ ᑖᒃᑯᐊ 

ᓄᓇᓕᖕᓂ ᐃᖅᑲᓇᐃᔭᖅᑕᖏᑦ ᑕᒪᒃᑯᐊ 

ᐱᕚᓪᓕᖁᓪᓗᒋᑦ ᐊᔾᔨᒌᓐᖏᑦᑐᓕᑦ ᐃᖅᑲᓇᐃᔭᖅᑏᑦ, 

ᐃᓕᓴᐃᔩᓪᓗ, ᐅᖃᐅᓯᕐᓂᒡᓗ ᑲᔪᖏᖅᓴᐃᔩᑦ. 

ᑐᓵᔨᑑᓐᖏᑦᑐᑦ ᑐᑭᓕᐅᖅᑎᑑᓐᖏᑦᑐᑦ ᑖᒃᑯᐊ 

ᑎᑎᕋᖅᐸᒃᑐᓪᓗ ᑕᒪᒃᑯᐊ. 

 

ᐅᖃᖅᑏ, ᓂᕆᐅᑦᑎᐊᖅᐳᖓ ᑕᒪᒃᑯᐊ ᑐᓴᒐᒃᓴᐃᑦ 

ᐱᓕᕆᕕᑦᑎᓐᓂ ᐃᖅᑲᓇᐃᔭᖅᑎᓪᓗᒋᑦ ᑕᒪᒃᑯᓂᖓ 

ᐆᒻᒪᖅᑎᑦᑎᕆᒃᑲᓐᓂᕐᒥᒃ ᐃᓄᐃᓐᓇᖅᑐᓐ 

ᐅᖃᐅᓯᕆᔭᖓᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᖕᒪᑦ. ᐅᖃᖅᑏ, 

ᕖᕝᕗᐊᕆ 28, 2023-ᖑᑎᓪᓗᒍ ᑕᐃᒃᑯᐊ 2020-

2021-ᓕᓴᐃᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᓕᐊᒥᓂᖏᑦ ᒥᓂᔅᑕᖓᑕ ᐅᖃᐅᓯᓕᕆᓂᕐᒧᑦ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ. ᑕᕝᕙᓂᒎᖅ 32-

ᓂᒡᒎᖅ ᐃᓄᐃᑦ ᐅᖃᐅᓯᖏᓐᓂᒃ ᐱᔾᔪᑎᓕᓐᓂᒃ 

ᐱᓕᕆᔨᐅᔪᓂᒃ ᐱᒋᐊᖅᑎᑎᓐᓂᕐᖓᑕ 

ᐃᑦᑕᕐᓂᓴᓕᕆᔨᒃᑯᑦ ᐃᓕᖅᑯᓯᓕᕆᔨᒃᑯᑦ 2020-

2021-ᖑᑎᓪᓗᒍ. ᐄ, ᖁᔭᒋᔭᒃᑲ ᑖᒃᑯᐊ 

ᐊᒥᓱᒻᒪᕆᑯᓗᓐᓂᒃ ᐃᑲᔪᖅᓰᒐᓱᓐᓂᕐᖓᑕ 

ᐊᑐᖅᑕᐅᓂᖏᓐᓄᑦ ᓴᖅᑭᔮᖅᑎᑕᐅᓂᖏᓐᓄᓪᓗ 

ᐃᓄᐃᓐᓇᖅᑐᓐ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᐊᑎᖅᑐᑎᒃ 

ᐃᓄᐃᑦ ᐅᖃᐅᓯᖏᓐᓂᒃ ᐱᓕᕆᔪᓂᒃ 

ᐱᒋᐊᖅᑎᑎᓐᓂᖅᑲᑦ ᑮᓇᐅᔭᖃᖅᑎᑎᓪᓗᑎᒃ 2022-

2023 ᐊᕐᕌᒍᖓᓂ ᐊᒻᒪᓗ ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᑦᑎᑦ ᑖᒃᑯᐊ 

ᐃᓄᐃᓐᓇᖅᑐᓐ ᐅᖃᐅᓯᖓᓂᒃ ᒪᓕᓐᓂᖅᑲᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᓕᕆᓂᕐᒧᑦ, 

ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᑖᓐᓇ ᐃᓗᓕᖅᑐᕕᐅᑎᒻᒪᑦ ᐊᐱᖅᑯᑎᖓ 

ᖃᐅᔨᒋᐊᕈᓐᓇᓂᐊᖅᑕᕋ ᐱᓕᕆᕕᑦᑕ ᐃᓗᐊᓂ 

ᑖᒃᑯᐊ ᓈᓴᐅᑏᑦ ᑕᐃᒍᕋᑖᖅᑕᖏᑦ ᐊᒥᓱᑲᓪᓚᐅᒻᒪᑕ 

ᐅᑯᐊ ᑮᓇᐅᔭᓂᒃ ᑐᔅᓯᕌᔅᓴᐃᑦ ᑐᔅᓯᕋᓚᐅᖅᑐᑎᑦ 

ᐱᓕᕆᔾᔪᑎᔅᓴᐃᑦ. ᐅᖃᖅᑏ, ᑖᒃᑯᐊ 

ᑐᓂᕐᕈᑎᐅᖃᑦᑕᓲᑦ ᐃᑲᔫᑎᐅᖃᑦᑕᓲᓪᓗ 

ᓄᓇᕗᓕᒫᒥ ᒫᓐᓇᒧᑦ ᑐᓂᐅᖅᑲᐃᓯᒪᔪᒍᑦ $11- 

ᒥᓕᐊᓐ ᑮᓇᐅᔭᑦ ᐊᒥᓲᓂᖅᓴᓂᑦ.  

ᐃᓄᐃᓐᓇᖅᑐᓪᓕ ᐱᓪᓗᒍ, ᑖᓐᓇ ᒪᓕᒐᓕᐅᖅᑎ 

ᐅᑎᕐᕕᒋᔪᓐᓇᓛᖅᑕᕋ ᖃᐅᔨᒍᒪ ᖃᑦᑎᓂᒃ 

ᑮᓇᐅᔭᓂᒃ ᑕᕝᕗᖓ ᐃᓄᐃᓐᓇᖅᑐᓐ ᐅᖃᐅᓯᖓᓂᒃ 

ᐆᒻᒪᐃᕚᓪᓕᕈᑎᔅᓴᐅᔪᓄᑦ ᐊᑐᖅᑕᐅᓯᒪᔪᖃᓕᕐᒪᖔᖅ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᖕᒪᑦ. 

ᐅᖃᖅᑏ, ᐅᖃᐅᓯᕗᑦ 2.0 ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᓚᐅᖅᓯᒪᒻᒪᑦ ᔫᓂ 14, 2018-ᖑᑎᓪᓗᒍ. 

ᑖᒃᑯᐊ ᑎᑎᕋᖅᓯᒪᔪᑦ ᓇᓗᓇᐃᖅᓯᓯᒪᒻᒪᑕ 

ᑕᓪᓕᒪᓄᑦ ᐊᕐᕌᒍᒧᑦ ᑐᑭᒧᐊᒍᑎᔅᓴᐅᓂᐊᖅᑐᓂᒃ 

ᓇᓗᓇᐃᖅᓯᓯᒪᔪᓂᒃ ᓯᕗᓪᓕᐅᖁᔭᐅᓯᒪᔪᓂᒃ 

ᓴᖅᑭᖅᑕᐅᖁᔭᐅᓯᒪᔪᓂᓪᓗ ᐃᖅᑲᓇᐃᔭᕐᕕᒻᒥ  

ᐅᖃᐅᓯᕐᓂᒃ ᐊᑐᖅᑕᐅᓲᓂᒃ, ᐅᖃᐅᓯᖅᑎᒍᓪᓗ 

ᐱᔨᑦᑎᕋᐅᑎᓂᒃ, ᐊᒻᒪ ᐆᒻᒪᖅᓯᕚᓪᓕᕐᓂᕐᒧᑦ 

ᐅᖃᐅᓯᕐᓂᒃ. 

 

ᑖᓐᓇ ᐅᖃᐅᓯᕗᑦ 2.0 ᑐᑭᒧᐊᒍᑎᔅᓴᖅ 

ᓄᖑᓐᓂᐊᓕᕐᖓᑦ ᑕᕝᕙᓂ ᐊᕐᕌᒍᑦᑎᓐᓂ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᖓ ᐱᔭᕇᖅᑕᐅᓛᕐᒪᖔᑕ 

ᓄᑖᑦ ᐅᖃᐅᓯᕐᒥᒃ ᐊᑐᓕᖅᑎᑦᑎᓂᕐᒧᑦ 

ᐸᕐᓇᐅᑎᓕᐊᕆᒐᔭᖅᑕᖏᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᓕᕆᓂᕐᒧᑦ,  

ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎ 

ᐊᐱᕆᒻᒪᑦ. ᑕᐃᒪ ᒪᓕᒐᓕᐅᖅᑎ ᐅᖃᕋᑖᕐᖓᑦ 

ᐅᖃᐅᓯᕗᑦ 2.0 ᐊᑐᖅᑕᐅᓯᒪᓕᕐᖓᑦ ᐱᓕᕆᕝᕕᕗᑦ 

ᐊᑐᓕᖅᑎᑦᑎᒐᓱᐊᖏᓐᓇᓂᐊᕐᒥᔪᑦ 2023-2024-ᒧᑦ.   

ᒫᓐᓇ ᐱᓕᕆᐊᖃᖅᑐᒍᑦ ᐸᕐᓇᐅᑎᓕᐅᖅᑐᑕ 

ᐃᓗᓕᖅᑐᔪᒥᒃ ᑭᖑᓪᓕᕐᒥᒃ  

ᐱᓕᕆᐊᖑᓂᕆᓛᖅᑕᖓᓄᑦ ᐅᖃᐅᓯᕗᑦ  

ᐊᒻᒪᓗᑦᑕᐅᖅ ᐊᑐᓕᖅᑎᑕᐅᒍᑎᒋᒐᔭᖅᑕᖏᓐᓂᒃ 

ᒐᕙᒪᒃᑯᓐᓄᑦ ᐊᒥᓱᕈᕆᐊᖅᓯᑎᑦᑎᒐᓱᐊᖅᑐᑎᒃ 

ᐊᑐᖃᑦᑕᖅᑐᓂᒃ ᐃᓄᒃᑐᑦ ᐅᖃᐅᓯᖓᓂᒃ,  

ᐃᓕᓴᕆᔭᐅᓯᒪᔪᓪᓗ ᐅᖃᐅᓰᑦ ᐊᓯᖏᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐅᖃᖅᑏ. 

 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅ ᐳᕉᔅᑐ. 

 

ᐊᐱᖅᑯᑦ 491 - 6(2): ᖃᐅᔨᒋᐊᒃᑲᓐᓂᕐᓂᖅ 

ᐃᖅᑲᖅᑐᐃᕕᒃᑯᑦ ᑎᓕᓯᔾᔪᑕᐅᔪᒥᒃ 

ᐅᖅᓱᐊᓗᒃ ᑯᕕᓯᒪᔪᖅ 

ᓴᓗᒻᒪᖅᓴᖅᑕᐅᖁᔭᐅᓪᓗᓂ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ.  

 

ᐅᖃᖅᑏ, ᐊᐱᕆᒍᒪᔭᕋ ᐊᐱᖅᑯᑎᖃᕈᒪᒐᒪ 

ᒥᓂᔅᑕᐅᑉ ᑎᑎᖅᑲᕆᔪᔭᖓᓂᒃ ᑲᑎᒪᔨᕋᓛᖑᔪᓄᑦ 

ᐱᔾᔪᑎᖃᖅᑐᓂ ᐃᖅᑲᖅᑐᐃᕕᒃᑯᑦ ᓱᔭᐅᖁᔭᖏᓐᓂᒃ. 

 

ᑕᐃᒪ ᒥᓂᔅᑕ ᓇᓗᓇᐃᖅᓯᔪᒻᒪᑦ ᑮᓇᐅᔭᖏᒡᒎᖅ 

ᐊᐅᓪᓛᖅᑕᐅᓯᒪᒻᒪᑕ ᐅᖅᓱᐊᓗᒻᒥᒃ ᑯᕕᔪᒥᓂᕐᒥᒃ 

ᓴᓗᒻᒪᖅᓴᐃᒍᑕᐅᓂᐊᕐᓗᑎᑦ ᐃᖅᑲᖅᑐᐃᕕᒃᑯᓐᓄᑦ 

ᑕᐃᒪᐃᖁᔭᐅᓪᓗᑎᒃ. 

 

ᒥᓂᔅᑕ ᓇᓗᓇᐃᖅᓯᒋᐊᕈᓐᓇᖅᑳ ᑖᔅᓱᒥᖓ 

ᐃᖅᑲᖅᑐᐃᔨᒃᑯᓐᓄᑦ ᓱᖁᔨᓂᐅᔪᔪᒥᒃ ᖃᓄᕐᓗ 

ᓴᖅᑭᓂᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ ᐱᔾᔪᑎᖃᖅᑐᒥᒃ ᐃᖅᑲᖅᑐᐃᔨᒃᑯᓐᓄᑦ 

ᓱᖁᔭᐅᓂᒥᓂᕐᒥᒃ. ᐃᓕᓐᓂᐊᖅᑐᓕᕆᔨᒃᑯᑦ 

ᐱᔨᑦᑎᕋᖅᓯᒪᔪᐃᑦ 

ᓴᓗᒻᒪᖅᓴᐃᖅᑕᐅᑎᑦᑎᒐᓱᐊᖅᑐᑎᒃ ᐅᖅᓱᐊᓗᓐᓂᒃ 

ᑯᕕᔪᒥᓂᕐᓂᑦ ᐃᓕᓴᕖᑦ ᓴᓂᐊᓂ ᕿᑭᖅᑖᓗᓐᓂ. 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ 

ᑮᓇᐅᔭᓂᒃ ᐊᐅᓪᓛᖅᑎᑎᓯᒪᔪᑦ 

ᐊᑭᑐᔪᖅᑐᕈᑎᔅᓴᑎᒍᑦ ᑕᒪᓐᓇ 

ᐱᓕᕆᖑᔪᓐᓇᓛᕐᖓᑦ. ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᖃᑎᖃᖅᐸᑦᑐᑦ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᑯᓐᓂᒃ ᑕᐃᒪᐃᑦᑐᓄᑦ 

ᑮᓇᐅᔭᖃᖅᑎᓲᕆᒐᑦᑎᒍᑦ.  

ᐱᔾᔪᑎᒋᓪᓗᒍ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ, 

ᑎᓕᓯᔾᔪᑎᑕᖃᓚᐅᕐᒪᑦ 34-ᓄᑦ ᒪᓕᓐᖏᑦᑐᓄᑦ 

ᐅᖃᐅᓯᐅᒋᐊᖃᓚᐅᖅᑐᓂᒃ ᐊᑦᑑᕙ 2023-

ᕈᓚᐅᖅᑎᓐᓇᒍ. ᐃᓕᓐᓂᐊᖅᑐᓕᕆᔨᒃᑯᑦ 

ᑐᒃᓯᕋᖅᓯᒪᔪᑦ $560,000-ᓂᒃ ᑕᒪᑐᒧᖓ 

ᐱᓕᕆᐊᒃᓴᒧᑦ. ᐊᒥᓱᑲᓪᓚᐅᒻᒪᑕ ᐱᓕᕆᐊᖑᔪᑦ 

ᐅᖃᐅᓯᐅᓚᐅᖅᑐᑦ ᑎᑎᖅᑲᒥ ᒪᓕᒐᓕᐅᖅᑎᐅᑉ 

ᐅᖃᐅᓯᕆᔭᖓᓂ ᐊᒻᒪᓗ ᐱᓕᕆᕕᐅᔪᖅ 

ᐱᓕᕆᖃᑎᖃᖅᑐᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᕋᖅᑎᒃᑯᓐᓂᑦ ᑕᐃᒃᑯᐊ 

ᐃᖅᑲᖅᑐᐃᕕᒃᑯᑎᒎᖅᑎᑕᐅᕙᑦᑐᑦ 

ᑯᕕᓗᐊᕐᓂᐊᖏᒻᒪᑕ ᕿᑭᖅᑖᓗᒻᒥ ᕿᒥᕐᕈᔭᐅᓗᑎᒃ 

ᐊᒻᒪᓗ ᑲᒪᒋᔭᐅᓗᑎᒃ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕ 

ᑐᑭᓯᑦᑎᐊᓐᖏᑦᑐᖓ ᓱᒻᒪᑦ ᐃᖅᑲᖅᑐᐃᔨᒃᑯᓐᓄᑦ 

ᓱᖁᔭᐅᒋᐊᖃᓚᐅᕐᒪᖔᑕ.  

 

ᐅᖃᖅᑏ, ᒪᓕᒐᓕᐅᖅᑏᑦ ᖁᔭᓕᕙᓚᐅᖅᑐᐃᑦ 

ᑐᑭᓯᒃᑲᓐᓂᕈᑎᔅᓴᓂᒃ ᐱᑎᑕᐅᒃᑲᓐᓂᕐᖓᑕ 

ᐅᖃᐅᓯᖃᖅᑐᓂᒃ 9-ᓂᒃ ᐃᓕᓴᕕᓐᓂ ᕿᑭᖅᑖᓗᒻᒥ 

ᓴᓇᔭᐅᒋᐊᕆᐊᓕᓐᓂᒃ,  

ᓇᓗᓇᐃᖅᑕᐅᓯᒪᔪᖃᓚᐅᓐᖏᑦᑎᐊᖅᑐᖅ ᓱᒻᒪᑦ 

ᐊᒻᒪᓗ ᖃᖓ ᓄᓇᕗᒻᒥ ᐃᖅᑲᖅᑐᐃᔨᒃᑯᓐᓄᑦ 

ᓱᖁᔭᐅᒋᐊᖃᕐᓂᕐᖓᑕ ᐊᒻᒪ 

ᐱᔭᕇᖅᑕᐅᓯᒪᒋᐊᖃᖅᑐᑎᒃ ᐊᒃᑑᕝᕙ 2023-ᒥ. 

 

ᑐᓴᑐᐃᓐᓇᕋᑖᕋᒃᑯ ᐅᓪᓗᖓ ᐊᒃᑑᕝᕙ 23-ᓚᔪᖅ 

ᐊᒻᒪᓗ ᖃᐅᔨᒍᒪᔭᕋ: ᒥᓂᔅᑕ  

ᓇᓗᓇᐃᖅᓯᒍᓐᓇᕐᒪᖔᖅ ᑖᒃᑯᐊ 

ᓴᓗᒻᒪᓴᖅᑕᐅᒋᐊᓕᓕᒫᕌᓗᐃᑦ  9-ᓂᒃ ᕿᑭᖅᑖᓗᒻᒥ 

ᐃᓕᓴᕕᓐᓂ, ᐊᒃᑑᕝᕙᒥ 

ᓴᓗᒻᒪᓴᖅᑕᐅᓯᒪᔪᐃᓐᓇᐅᒍᓐᓇᓛᖅᑳᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎ 

ᐊᐱᕆᒻᒪᑦ ᑕᐃᒫᒃ. ᐅᖃᖅᑏ, 

ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᖅᑐᐃᔨᒃᑯᓐᓄᑦ 

ᓱᖁᔨᔾᔪᒻᒥᒃ ᑐᓂᔭᐅᓚᐅᖅᓯᒪᓐᖏᑦᑐᑦ. ᑕᐃᓐᓇ 

ᑐᓂᔭᐅᔪᔪᖅ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᓐᓄᑦ. ᐃᓕᓐᓂᐊᖅᑐᓕᕆᔨᒃᑯᓪᓕ 

ᑮᓇᐅᔭᓂᒃ ᑎᒍᒥᐊᓲᖑᒻᒪᑕ ᐊᑭᑐᔪᖅᑐᕈᑎᔅᓴᓂᒃ 

ᒐᕙᒪᒃᑯᑦ ᐱᖁᑎᒋᒻᒪᒋᑦ, ᑕᐃᒪᓕ ᐊᑭᓖᒋᐊᖃᖅᑯᒍᑦ  

ᑮᓇᐅᔭᐃᕆᐊᖃᖅᑯᒍᑦ ᓄᓇᓕᓐᓂ ᒐᕙᒪᒃᑯᓐᓂᒃ 

ᐱᔨᑦᑎᕋᖅᑎᑯᓐᓄᑦ ᐱᓕᕆᐊᖑᔪᓐᓇᓂᐊᕐᖓᑕ, 

ᐅᖃᖅᑎᑦᑎᔩ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᑦ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᒐᓕᐅᖅᑎᓕᒫᓄᑯᐊ ᑐᓴᐅᒪᕙᓪᓚᐃᔪᑦ 

ᑐᓴᐅᒪᑦᑎᐊᐸᓪᓚᐃᔪᑦ ᖃᓄᖅ ᐱᓕᕆᕖᑦ 

ᐱᓕᕆᖃᑎᒌᓲᖑᒻᒪᖔᑕ ᐊᒻᒪᓗ  

ᑕᐃᒪᐃᖁᓇᑦᑕᕋᓗᐊᖅᑯᖅ ᑕᕝᕙᓂ 

ᐱᓕᕆᖃᑎᒌᑦᑎᓪᓗᓯ ᐊᒻᒪ ᓇᓗᓇᐃᖅᓯᖃᑦᑕᕈᔅᓯ 

ᖃᓄᐃᓕᕙᓪᓕᐊᔭᐅᒻᒪᖔᑕ ᐊᒻᒪᓗᑦᑕᐅᖅ ᑭᓱᓂᒃ 

ᐊᖏᖅᓯᒪᓂᖃᕐᒪᖔᔅᓯ ᑐᓴᖅᑎᑦᑎᖃᑦᑕᕈᔅᓯ 

ᐱᐅᒐᔭᖅᑐᖅ. ᑖᓐᓇᓗ ᒥᓂᔅᑕ ᑲᒪᔨᓪᓚᕆᐅᔪᖅ 

ᐃᓪᓗᐃᑦ ᐃᓪᓗᓂᒃ ᑲᒪᒋᒋᐊᓕᖏᓐᓂᒃ. 

ᑐᑭᓯᒃᑲᓐᓂᕈᑎᔅᓴᓂᒃ ᑕᐃᒪᐃᑦᑐᓂᒃ 

ᐅᖃᐅᓯᖃᕋᔭᓐᖑᐊᕐᓂᕐᒥᔫᒐᓗᐊᖅ ᖃᖓ 

ᐱᓕᕆᐊᖑᓂᐊᕐᒪᖔᑕ.  

 

ᒪᓕᒐᓕᐅᖅᑏᓄᑯᐊ ᖁᔭᓕᖃᑦᑕᓲᑦ 

ᖃᓄᐃᓕᖓᓕᕐᒪᖔᑕ ᓇᓗᓇᐃᖅᑐᐃᕕᐅᒐᐃᒻᒪᑕ 

ᓂᕈᐊᕐᕕᒋᓯᒪᔭᖏᓐᓂᒃ ᐊᒻᒪᓗᑦᑕᐅᖅ 

ᐊᑐᓪᓚᕆᑦᑐᐊᓗᓐᓂᒃ ᐃᓕᓴᕕᓐᓂ ᐋᓐᓂᐊᕕᓐᓂᓗ 

ᑕᐃᒪᐃᑦᑐᖃᓕᖅᑎᓪᓗᒍ ᑐᓴᕆᐊᖃᕐᖓᑕ. 

ᒪᓕᒐᓕᐅᖅᑎᐅᖃᑎᒐ ᓇᑦᓯᓕᒻᒥᑦᑕᐅᖅ 

ᐅᖃᕋᑖᓚᐅᕐᖓᑦ ᑕᓗᕐᔪᐊᕐᒥ ᐊᑯᓂᐊᓗᒃ 

ᒪᑐᓯᒪᓂᕋᐃᓚᐅᕐᒥᒻᒪᑦ ᐅᖅᓱᐊᓗᒻᒥ 

ᑯᕕᔪᖃᖅᑐᒥᓂᐅᒻᒪᒡᒎᖅ ᐱᔾᔪᑕᐅᓪᓗᓂ. 

 

ᑕᐃᒪᐃᑦᑐᑲᓐᓂᕐᓂᒃ ᐅᖅᓱᐊᓗᒻᒧᑦ ᑯᕕᕕᒥᓂᐅᔪᓂᒃ 

ᑲᒪᔪᖃᓛᕆᕚ ᑭᕙᓪᓕᕐᒥ, ᕿᑎᕐᒥᐅᓐᓂᓗ 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3039 

 

 

 

ᐃᖅᑲᖅᑐᐃᔨᒃᑯᓐᓄᑦ ᓱᖁᔭᐅᖅᑳᓚᐅᓐᖏᓪᓗᓯ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎ 

ᐊᐱᖅᓱᕐᖓᑦ ᑕᐃᒫᒃ. ᐄ. ᐃᓕᓐᓂᐊᖅᑐᓕᕆᔨᒃᑯᑦ 

ᑯᕕᔪᒥᓂᕐᓂᒃ ᐊᒻᒪ ᑕᐃᒪᐃᑦᑐᓂᒃ 

ᐱᓕᕆᐊᖃᓲᖑᔪᐃᑦ.  

 

ᑕᓗᕐᔪᐊᕐᓕ ᐱᓪᓗᒍ, ᓄᓇᖓᑦ 

ᐊᐅᔅᓯᐊᕆᒃᑲᓐᓂᑲᓚᐅᕋᑦᑎᒍ. 

ᖃᓗᕋᖅᑕᐅᒍᓐᓇᓛᕐᖓᑦ ᓱᕈᖅᓯᒪᔪᑦ ᐃᓕᓴᕕᐅᑉ 

ᓴᓂᐊᓃᑦᑐᖅ ᑯᕕᕕᐅᓯᒪᔪᖅ. ᑕᐃᒫᒃ 

ᐱᓕᕆᐊᕆᕙᒃᑲᑦᑎᒍᑦ ᑯᕕᕕᐅᓯᒪᔪᓕᒫᑦ. 

ᐱᓕᕆᐊᖑᑎᑦᑐᑎᒍᑦ ᐊᕐᕌᓂᐅᓚᐅᖅᑐᕐᓗ 

ᐃᓱᒫᓗᒋᔭᐅᔪᓂᑦᑕᐅᖅ ᐱᓕᕆᐊᖃᖅᐸᓚᐅᕐᒥᔪᒍᑦ 

ᐅᖅᓱᐊᓗᓐᓂᒃ ᑯᕕᕕᐅᓯᒪᔪᓂᒃ. 

ᐱᒻᒪᕆᐊᓘᑎᑦᑐᑎᒍᑦ ᑲᒪᒋᓲᕆᒐᑦᑎᒍᑦ. ᑕᐃᒫᒃ 

ᓴᓗᒻᒪᓴᖅᑕᐅᓂᐊᕋᓗᐊᕐᒪᖔᑕ 

ᖃᐅᔨᒪᒐᓱᐊᓲᖑᔪᒍᑦ.  

 

ᑕᒪᑯᐊᓕ ᐃᖅᑲᖅᑐᐃᔨᒃᑯᓐᓄᑦ ᓴᓗᒻᒪᓴᖅᑕᐅᖁᔭᐃᑦ 

ᑯᕕᕕᒥᓃᖅ ᐊᐅᔭᖅ ᑲᒪᒋᔭᐅᓂᐊᖅᑐᑦ. ᐊᒻᒪᓗ 

ᑮᓇᐅᔭᓂᒃ ᓈᒻᒪᑦᑐᓂᒃ ᐃᓕᓯᕕᒋᓂᐊᖅᑕᕗᑦ 

ᐱᓕᕆᐊᖑᑦᑎᐊᕈᓐᓇᖁᓪᓗᒋᑦ ᓄᓇ 

ᓴᓗᒻᒪᓴᖅᑕᐅᑦᑎᐊᕐᓂᐊᕐᖓᑦ ᐅᖅᓱᐊᓗᐃᓪᓗ 

ᑯᕕᔪᒥᓃᑦ ᐅᖅᓱᐊᓗᖃᐅᑎᖏᓪᓗ ᕿᕐᓛᖅᑐᒥᓃᑦ 

ᐊᓯᔾᔨᖅᑕᐅᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 492 - 6(2): 

ᐳᔫᕐᓗᖃᓗᐊᖅᑕᐃᓕᒪᑎᑦᑎᓂᖅ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᑭᒡᒐᖅᑐᖅᑕᒃᑲ ᓇᐅᔮᕐᒥᐅᑦ ᓴᓪᓕᕐᒥᐅᓪᓗ.  

 

ᐅᖃᖅᑎᑦᑎᔩ, ᐊᐱᖅᓲᑎᖃᕐᓂᐊᖅᑐᖓ ᐃᑉᐸᒃᓴᖅ 

ᐊᐱᖅᓲᑎᒋᓚᐅᖅᑕᕐᒪ ᑲᔪᓯᓗᒍ ᑖᓐᓇ ᐊᖅᑯᑎ 

ᐳᔫᖃᑦᑕᕐᓂᖏᓐᓄᑦ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᖕᒪᑦ ᑖᒃᑯᐊ 

ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑦ ᐊᖏᓚᐅᕐᒪᑕ 

ᐱᖁᔨᕗᖔᕈᑎᒥᒃ 2022-ᒥ ᐊᕐᕌᒍᑕᒫᖅᓯᐅᑎᒥᓂᒃ 

ᑲᑎᒪᑎᓪᓗᒋᑦ ᑕᒪᓐᓇ ᐱᔾᔪᑎᒋᓪᓗᒍ. ᑖᓐᓇ 

ᐱᖁᔨᕗᖔᕈᑕᐅᓚᐅᖅᑐᖅ ᒐᕙᒪᒃᑯᑦ ᑮᓇᐅᔭᓂᒃ 

ᐊᑐᖁᓪᓗᓂᒋᑦ ᐳᔫᓗᐊᖅᑕᐃᓕᔾᔪᑎᓂᒃ ᓄᓇᕗᑦ 

ᐃᓗᐊᓂ. ᑕᒪᓐᓇ ᐃᑲᔫᑎᖃᕋᔭᕐᒪᑦ ᓄᓇᓕᓕᒫᓄᑦ, 

ᐱᖃᓯᐅᑎᓗᒋᑦ ᓇᐅᔮᑦ ᐊᒻᒪᓗ ᓴᓪᓖᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᐃᓕᐅᓪᓚᑦᑖᖅᓯᒪᖕᒪᖔᑕ ᐱᓕᕆᕕᖓ ᒫᓐᓇ 

ᑭᐅᓇᓱᒃᑎᓪᓗᒋᑦ ᐱᖁᔨᕗᖔᕈᑎᒧᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᖅᑲᕋ 

ᒪᓕᒐᓕᐅᖅᑎ ᐊᐱᖅᓱᑲᓐᓂᕐᖓᑦ ᑕᐃᒪᐃᑦᑐᓂ 

ᓇᓗᓇᐃᖅᓯᑎᐊᒃᑲᓐᓂᕈᓐᓇᕐᓂᐊᕋᒪ. ᑕᒻᒪᖏᒃᑯᒪ,  

ᐃᑉᐸᒃᓴᖅ ᐊᐱᖅᓱᑎᓪᓗᓂᖓ, ᐅᖃᖅᑰᓚᐅᖅᑐᖓ 

ᐱᓕᕆᕕᒐ ᓄᓇᕐᔪᐊᓕᒫᒥ 

ᐳᔫᕐᓗᖃᓗᐊᖅᑕᐃᓕᒪᑎᑦᑎᓂᕐᒧᑦ ᐱᓕᕆᐊᖃᕋᑦᑕ, 

ᑭᓯᐊᓂᓕ ᐱᑕᖃᓐᖏᑦᑐᒍᑦ. 

 

ᐱᓕᕆᖃᑎᖃᕐᓂᒃᑯᑦ ᓄᓇᕗᒻᒥ ᓄᓇᓖᑦ 

ᑲᑐᔾᔨᖃᑎᒌᖏᓐᓂᒃ, ᒫᓐᓇᐅᔪᖅ ᑮᓇᐅᔭᐃᑦ 

ᐊᑭᓕᖅᑕᐅᔪᓐᓇᖏᑦᑐᑦ ᒐᕙᒪᑐᖃᒃᑯᑎᒍᑦ 

ᑮᓇᐅᔭᖅᑖᕆᔭᕆᐊᖃᖅᑕᖏᑎᒍᑦ ᐊᐅᓚᑕᐅᓪᓗᑎᒃ 

ᐱᓕᕆᕕᑦᑎᒍᑦ. ᐃᓱᒪᔪᒍᑦ ᐊᒻᒪᓗ ᖃᓄᐃᓕᖓᓂᕗᑦ 

ᑕᒪᓐᓇ ᐳᔫᓗᐊᖅᑕᐃᓕᑎᑦᑎᓂᖅ 

ᑮᓇᐅᔭᖃᖅᑎᑕᐅᔪᓐᓇᕐᖓᑦ ᐃᓗᐊᓂ ᓄᓇᓕᓐᓂ 

ᑮᓇᐅᔭᖃᖅᑎᑦᑎᓂᒃᑯᑦ ᕼᐋᒻᒪᓚᒃᑯᑦ 

ᐱᕙᑦᑕᖏᑦᑎᒍᑦ ᐊᕐᕌᒍᑕᒫᑦ. ᑖᒃᑯᐊ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐃᓗᐊᓂ, ᕼᐋᒻᒪᓚᒃᑯᑦ 

ᑭᓐᖒᒪᒋᔭᖏᑦ ᐊᖑᒻᒪᑎᔪᓐᓇᕋᓱᒋᓪᓗᑎᒍᑦ 

ᒫᓐᓇᐅᔪᖅ. 

 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3040 

 

 

 

ᐅᖃᖅᑏ, ᓱᓕ, ᐳᔫᕐᓗᖃᓗᐊᖅᑕᐃᓕᑎᑦᑎᓂᖅ 

ᓴᖅᑭᖃᑦᑕᕐᒪᑦ ᐃᓛᓐᓂᓚᐅᓱᖓᖅ, ᑭᓯᐊᓂᓕ 

ᐊᐅᔭᒃᑯᑦ, ᐊᒻᒪᓗ ᓱᓕ, ᐱᓕᕆᐊᖃᕐᓂᐊᖅᑐᒍᑦ 

ᐃᖅᑲᓇᐃᔭᖅᑎᑦᑎᓇᓱᐊᕐᓗᑕ ᐊᔨᔨᒌᖏᑦᑐᓂᒃ 

ᖃᓄᖅᑑᕈᑎᓂᒃ ᐊᑑᑎᖃᕐᓂᖅᓴᐅᔪᓂᒃ 

ᐳᔫᕐᓗᖃᓗᐊᖅᑕᐃᓕᑎᑦᑎᓂᖅ ᓄᓇᕗᒻᒥᐅᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. ᐄᓛᒃ ᑖᓐᓇ 

ᖃᖓᑲᓪᓚᒃ ᓴᖅᑭᑕᐅᖃᑦᑕᓕᓚᐅᖅᑐᖅ ᐳᔪᖅ 

ᒐᕙᒪᓪᓘᓐᓃᑦ ᓴᖅᑭᑕᑦ, ᓄᓇᕗᑦ ᒐᕙᒪᒃᑯᑦ 

ᓴᖅᑭᓚᐅᓐᖏᑎᓪᓗᒍ 

ᓴᖅᑭᑕᐅᖃᑦᑕᖅᑐᒃᓴᐅᓚᐅᖅᑐᖅ ᓱᓕ ᒫᓐᓇᒧᑦ 

2023-ᖑᓕᖅᑐᖅ ᓱᓕ ᑕᐅᑐᒃᑕᕗᑦ.  

 

ᐊᒻᒪ, ᓴᖅᑭᑕᐅᖃᑦᑕᖅᑎᓪᓗᒍ ᒐᕙᒪᒃᑯᑦ 

ᑮᓇᐅᔭᖁᑎᖃᖅᑎᓪᓗᒋᑦ ᖄᖏᕐᓂᑯᓕᐅᕈᑎᓂᒃ 

ᖃᓄᐃᒻᒪᓪᓕᑭᐊᖅ ᑖᒃᑯᐊ ᑖᒃᓱᒧᖓ ᑐᕌᖓᔪᒥᒃ 

ᓴᖅᑭᑦᑎᓯᒪᓐᖏᓚᑦ ᐊᒥᓱᐃᖅᑐᖅᑕᐅᓪᓗᓂ 

ᓴᖅᑭᑕᐅᓕᖅᑎᓪᓗᒍ ᑕᐃᑲᓂ ᖄᖏᖅᑐᓂᒃ 

ᒪᓕᒐᓕᐅᖅᑎᐅᖃᑦᑕᓚᐅᖅᑐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓐᓂᑦ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᑖᓐᓇᖃᐃ ᑮᓇᐅᔭᓂᒃ ᐊᒥᐊᒃᑯᓂᒃ 

ᑐᓴᐅᒪᓐᖏᓐᓇᒪ ᐅᖃᐅᓯᕆᒋᐊᒃᑲᓐᓂᕈᓐᓇᖅᐸᒍ. 

 

ᑭᓯᐊᓂ, ᐅᖃᖅᑏ, ᑕᒪᒃᑯᐊ ᑮᓇᐅᔭᐃᑦ 

ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᖅᑎᓂᒃ ᕼᐋᒻᒪᓚᒃᑯᓐᓄᑦ 

ᑐᓂᔭᐅᖃᑦᑕᖅᑎᓪᓗᒋᑦ ᐃᓚᖏᑦ 

ᑐᒃᓯᕋᐅᑎᑎᒎᖓᔪᑦ ᐃᓚᖏᑦ 

ᑐᓂᔭᐅᑐᐃᓐᓇᖅᐸᒃᑎᓪᓗᒋᑦ.   

 

ᑕᒪᓐᓇ ᐊᒥᐊᒃᑯᓂᒃ 

ᖄᖏᐅᑎᒍᑎᕕᓂᐅᓂᑯᓂᓪᓘᓐᓃᑦ 

ᖃᓄᖅᑑᖃᑎᒌᓐᓇᕋᓱᐊᖅᑕᕗᑦ ᕼᐋᒻᒪᓚᒃᑯᑦ,  

ᕼᐋᒻᒪᓚᓕᕆᔩᑦ ᑕᒪᓐᓇ 

ᑮᓇᐅᔭᖃᖅᑎᑕᐅᒋᐊᖃᖅᐸᑕ 

ᒐᕙᒪᑐᖃᒃᑯᓐᓄᓪᓘᓐᓃᑦ 

ᕿᓂᕈᑎᒋᒐᓱᐊᕈᓐᓇᕐᒥᔭᕗᑦ ᑕᐃᑰᓇ 

ᐊᖅᑯᑎᒋᔭᐅᒍᓐᓇᖅᐸᑕ, ᐅᖃᖅᑏ, 

ᕿᒥᕐᕈᒋᐊᕐᓂᐊᖅᐸᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᐹ  ᑭᖑᓪᓕᖅᐹᕆᓗᒍᓗ 

ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑏ. ᑐᑭᓯᔪᒪᔭᕋ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᓴᖅᑭᑎᑦᑎᑎᓪᓗᒍ 

ᖄᖏᕐᓂᑯᓕᐅᕈᑎᓂᒃ ᐅᖃᓚᐅᖅᓯᒪᖕᒪᑦ ᑕᐃᑲᓂ 

ᑮᓇᐅᔭᖅᑕᖃᕈᓐᓇᖅᑰᖅᑐᖅ.  

 

(ᑐᓵᔨᑎᒎᓕᖅᑐᖅ) ᐃᑉᐸᔅᓴᖅ ᐅᖃᐅᓯᒃᑯᑦ 

ᐊᐱᖅᓱᕐᓇᐅᑎᓪᓗᒍ ᐅᖃᓚᐅᕋᒪ ᒐᕙᒪᒃᑯᑦ 

ᓴᖅᑮᓚᐅᕐᒪᑕ ᑎᑎᖅᑲᓂᒃ ᐱᔾᔪᑎᖃᖅᑐᓂᒃ 

ᐊᕙᑎᓕᕆᓂᕐᒧᑦ ᐊᑐᐊᒐᕐᓂᒃ ᐳᔫᕐᓗᐊᔾᔭᐃᒃᑯᑎᓄᑦ 

ᐊᖅᑯᑎᓂᒃ 2014-ᒥ. ᒥᓂᔅᑕ 

ᓇᓗᓇᐃᖅᓯᑦᑎᐊᕈᓐᓇᖅᐹ ᐅᓪᓗᒥ ᖃᖓ ᑖᓐᓇ 

ᑎᑎᖅᑲᖅ ᓄᑖᕈᕆᐊᖅᑕᐅᓂᐊᕐᒪᖔᑦ ᑕᒪᓐᓇ 

ᐳᔫᓗᐊᖅᑕᐃᓕᔾᔪᑎᐅᑉ ᒥᒃᓵᓄᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᑎᑎᖅᑲᖅ 

ᓴᖅᑭᑕᐅᓚᐅᖅᓯᒪᔪᒥᓂᖅ ᐊᒻᒪᓗ 

ᓄᑖᕈᖅᑎᑕᐅᒋᐊᖃᖅᑎᓪᓗᒍ. ᓇᒦᓕᕐᒪᖔᖅ  

ᖃᐅᔨᒪᓪᓚᕆᓐᖏᒃᑲᓗᐊᖅᑐᖓ, ᑭᓯᐊᓂ  

ᐅᖃᒃᑲᓐᓂᕐᓗᖓ, ᑖᓐᓇ ᑖᒃᑯᐊ ᕼᐋᒻᒪᓚᐃᑦ 

ᐊᖅᑯᑎᒥᓂᒃ ᐊᑐᖅᐸᒻᒪᑕ ᑕᒪᒃᑯᐊ ᐳᔫᔾᔭᐃᒃᑯᑎᓂᒃ 

ᐃᒻᒪᖄ ᑕᐃᒍᕐᓗᒍ ᖃᓪᓗᓈᑎᑐᑦ ᐊᑎᓕᒃ, ᑳᓪᓯᐊᒻ 

ᑯᓗᐊᕋᐃᑦ,  ᐊᒻᒪᓗ ᑖᓐᓇ ᐋᖅᑭᑦᑕᐅᒋᐊᖃᖅᑐᑎᒃ 

ᑕᒪᐅᖓ ᐊᖅᑯᑎᒧᑦ.  

 

ᑭᓯᐊᓂ, ᐊᑯᓚᐃᑦᑐᒃᑯᑦᑕᐅᖅ ᑕᒪᓐᓇ 

ᐱᓕᕆᐊᕆᔭᐅᒋᐊᖃᖅᑎᓪᓗᒍ ᕼᐋᒻᒪᓚᓕᕆᔩᑦ 

ᐊᒻᒪᓗ ᑖᒃᑯᐊ ᓄᓇᓕᓐᓂ ᐱᓕᒻᒪᓴᕐᓂᕐᒧᑦ 

ᑲᑐᔾᔨᖃᑎᒌᖏᑦ (ᑐᓵᔨᑎᒎᓕᖅᑐᖅ) 

ᐃᑲᔪᖅᑎᒌᓪᓗᑎᒃ ᑕᒪᓐᓇ ᑕᐃᓐᓇᓗ ᐃᓕᓐᓂᐊᕈᑎ 

ᖃᓄᖅ ᑐᑭᓯᐅᒪᔾᔪᑎ ᐃᓛᒃ ᑎᑎᖅᑲᖅ 

ᓄᑖᕈᕆᐊᖅᑕᐅᒋᐊᖃᕐᓂᖓ, ᑐᑭᓯᓇᖅᓯᑉᐸᑦ 

ᒪᓕᒐᓕᐅᖅᑎᐅᖃᑎᒃᑲ ᑐᓴᖅᑎᑦᑐᒫᖅᐸᒃᑲ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 493 - 6(2): ᐃᑲᔫᑎᒃᓴᑦ 

ᐃᓄᑐᖃᕐᓄᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐊᐱᖅᓱᕈᒪᓪᓗᒍ ᒥᓂᔅᑕᐅᔪᖅ ᑲᒪᒋᔭᖃᖅᑐᖅ  

ᐃᓐᓇᕐᓄᑦ.  

 

ᐅᖃᖅᑎᑦᑎᔩ, ᐃᓚᖏᑦ ᓂᕈᐊᖅᑎᖁᑎᒋᔭᒃᑲ 

ᐃᓐᓇᐅᑎᐅᔪᑦ ᖃᐃᖃᑦᑕᖅᓯᒪᓕᕐᒪᑕ 

ᐃᑲᔪᖅᑕᐅᔪᒪᓪᓗᑎᒃ ᑕᒪᒃᑯᐊ ᐋᖓᔮᖅᐸᑦᑐᑦ 

ᐱᑦᓯᐊᖅᐸᖏᑦᑐᓪᓗ ᐃᓪᓗᒥᐅᖃᑎᒋᕙᑦᑕᖏᑦ.  

ᐅᖃᖅᑎᑦᑎᔩ, ᖁᓚᓐᖏᓚᖓ ᑲᑎᒪᔨᐅᖃᑎᒃᑲ 

ᐊᔾᔨᒐᓚᖓᓂᑦᑕᐅᖅ ᑲᒪᒋᐊᖃᖃᑦᑕᖅᓯᒪᒻᒪᑕ 

ᐃᓱᒫᓘᑎᓂᒃ. ᐅᖃᖅᑎᑦᑎᔩ, ᐃᓐᓇᕐᓂᒃ 

ᐱᑦᓯᐊᖃᑦᑕᖏᓐᓂᖅ ᐊᑲᐅᓐᖏᑦᑐᒻᒪᕆᐅᒻᒪᑦ 

ᐊᑲᐃᓪᓕᐅᕈᑕᐅᓪᓗᓂ ᓄᓇᕗᒻᒥ.  

 

ᐅᖃᖅᑎᑦᑎᔩ, ᑕᖅᑲᒃᑯᐊ ᑐᓵᔪᑦ ᖃᐅᔨᒪᓂᐊᕐᒪᑕ 

ᐊᒻᒪᓗ ᐅᕙᓐᓄᑦ ᐅᑎᕈᓐᓇᖁᓪᓗᒋᑦ 

ᓂᕈᐊᖅᑕᐅᕕᒋᓯᒪᔭᓐᓄᑦ, ᒥᓂᔅᑕ 

ᑐᓴᖅᑎᑦᑎᔪᓐᓇᖅᐹ ᖃᓄᐃᑦᑐᓂᒃ 

ᐃᑲᔪᖅᑐᐃᔾᔪᑎᓂᒃ ᐊᑐᐃᓐᓇᖅᑕᖃᕐᒪᖔᑦ 

ᐃᑲᔪᕈᑕᐅᓂᐊᖅᑐᓂᒃ ᐃᓐᓇᑐᖃᐃᑦ 

ᑲᒪᒋᔭᐅᑎᓪᓗᒋᑦ ᓲᕐᓗ ᑕᐃᓐᓇ ᐅᖃᐅᓯᕆᖅᑲᐅᔭᕋ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᐃᓐᓇᕐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ)  

ᒪᓕᒐᓕᐅᖅᑎ ᐊᐱᕆᒻᒪᖅ. ᐅᖃᖅᑎᑦᑎᔩ, 

ᒪᓕᒐᓕᐅᖅᑎ ᐊᐱᕆᒃᑲᓐᓂᕈᓐᓇᖅᐸ;  

ᑐᑭᓯᐊᑦᑎᐊᕋᑖᓐᖏᓐᓇᒃᑯ ᐅᖃᓱᖓᖅᑖ. 

ᖁᔭᓐᓇᒦᖅ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᖂᑭᐊᖅ, 

ᐊᐱᒃᑲᓐᓂᕈᓐᓇᖅᐲᑦ ᒥᓂᔅᑕᒧᑦ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐅᖃᖅᑎᑦᑎᔩ, ᑕᒪᒃᑯᐊ ᓈᓚᑦᑐᖁᑎᕗᑦ ᐱᓪᓗᒋᑦ 

ᐊᒻᒪᓗ ᑭᐅᔾᔪᑎᔅᓴᕆᔪᓐᓇᑕᕐᓄᑦ ᓄᓇᖅᑲᑎᓐᓄᑦ,  

ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᐹ 

ᑐᑭᒧᐊᕈᑎᔅᓴᖃᖅᐸᓘᕝᕙ ᑭᑐᑦ 

ᐃᑲᔪᖅᑐᐃᒍᑕᐅᔪᓐᓇᕐᒪᖔᑕ ᐃᓐᓇᐃᑦ 

ᐃᑲᔪᖅᑕᐅᔪᓐᓇᖁᓪᓗᒋᑦ ᖃᓄᐃᑦᑐᒦᑦᑐᑦ 

ᐅᖃᐅᓯᕆᓵᖅᑕᑐᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᐃᓐᓇᕐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ)  

ᒪᓕᒐᓕᐅᖅᑎ ᐊᐱᕆᒻᒪᑦ. ᑖᒃᑯᐊ ᐃᓐᓇᐃᑦ 

ᐃᖅᑲᓇᐃᔭᖃᑎᒋᓪᓗᒋᑦ ᐊᔾᔨᒌᓐᖏᑦᑐᕈᓘᔭᐅᒻᒪᑕ 

ᑕᒪᒃᑯᐊ ᐊᔾᔨᒌᓐᖏᑦᑐᑦ ᐱᓕᕆᕕᐅᔪᑦ ᓄᓇᕗᑦ 

ᒐᕙᒪᒃᑯᖏᓐᓂ. ᑖᒃᑯᐊ ᐃᓐᓇᐃᑦ 

ᐱᓕᕆᖃᑎᒋᓪᓗᒋᑦ, ᐱᓕᕆᔪᒍᑦ 

ᓴᓐᖏᑎᑉᐹᓪᓕᕋᓱᒃᖢᒋᑦ ᐃᓐᓇᐃᑦ ᓄᓇᕗᑦ 

ᒐᕙᒪᒃᑯᖏᓐᓂ, ᐃᓕᖅᑯᓯᓕᕆᔨᒃᑯᑦ 

ᐱᓕᕆᕝᕕᖓᓃᒻᒪᑕ. ᐱᓕᕆᐊᖃᖃᑦᑕᖅᑐᑦ 

ᐃᖅᑲᖅᑐᐃᕕᓕᕆᔨᒃᑯᓐᓂᑦ ᐊᒻᒪᓗ ᐱᓕᕆᕕᐊ 

ᐃᖅᑲᑦᑐᐃᕕᓕᕆᔨᒃᑯᑦ ᐱᓕᕆᖃᑦᑕᖅᑐᑦ 

ᖃᐅᔨᒪᑦᑎᐊᕋᓱᐊᖅᑐᑎᒃ 

ᖃᓄᐃᓕᐅᖅᑐᖃᖃᑦᑕᕋᓗᐊᕐᒪᖔᖅ ᐃᓐᓇᑐᖃᕐᓄᑦ 

ᐊᒻᒪᓗ ᐃᑲᔪᖅᑐᖅᑕᐅᓗᑎᒃ 

ᐃᑲᔪᖅᑕᐅᔭᕆᐊᓕᖏᓐᓂᒃ, ᐅᖃᖅᑏ. ᑖᒃᑯᐊ 

ᐃᓐᓇᕆᔭᕗᑦ ᐃᖅᑲᓇᐃᔮᕆᓪᓗᑎᒍ, ᒪᓕᒐᓕᕆᔨᒃᑯᑦ 

ᐊᑕᐅᓯᐅᓐᖏᑦᑐᓂᒃ ᐱᓕᕆᐊᖃᕐᒪᑕ 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3042 

 

 

 

ᑲᑎᒪᔨᕋᓛᓂᓪᓗ ᐱᓕᕆᖃᑎᖃᖅᐸᑦᑐᑎᒃ 

ᐃᑲᔪᖅᑕᐅᔭᕆᐊᓕᓐᓄᑦ ᐊᒻᒪᓗ ᐃᑲᔪᖅᑐᐃᓪᓗᑎᒃ 

ᐃᓐᓇᑐᖃᕐᓂᒃ ᐱᔭᕆᐊᖃᑦᑕᖏᓐᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᓂᒃ ᐃᓚᒋᐊᕈᑦ, 

ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐅᖃᖅᑎᑦᑎᔩ, ᖃᐅᔨᓯᒪᓪᓗᒍ ᒐᕙᒪᑐᖃᒃᑯᑦ ᓄᑖᖅ 

ᐱᓕᕆᐊᔅᓴᖓᑦ ᐃᓐᓇᕐᓄᑦ ᓂᐅ ᕼᕋᐃᔭᓐᔅ 

$25,000-ᓂᒃ ᑮᓇᐅᔭᖃᖅᑎᑦᓯᕙᓐᓂᐊᕐᒪᑕ 12-ᓄᑦ 

ᐊᔾᔨᒌᓐᖏᑦᑐᓄᑦ ᐱᓕᕆᐊᔅᓴᐅᔪᓐᓇᖅᑐᓄᑦ 

ᓄᓇᕗᒻᒥ ᐃᓐᓇᕐᓄᑦ. ᐅᖃᖅᑏ, ᖁᕕᐊᓱᓪᓚᕆᑉᐳᖓ 

ᐃᓐᓇᕐᓄᑦ ᐃᓅᓱᑦᑐᓄᓪᓗ ᑕᓗᕐᔪᐊᕐᒥ 

ᑮᓇᐅᔭᖅᑖᖅᑎᑕᐅᓛᕐᒪᑕ ᖃᐅᔨᒪᓂᑐᖃᖏᑦ 

ᐃᓄᐃᑦ ᐱᓇᓱᒍᓯᖏᓪᓗ 

ᐃᓕᓐᓂᐊᖅᑕᐅᔪᓐᓇᖁᓪᓗᒋᑦ.  

 

ᒥᓂᔅᑕᐅᔪᖅ ᐅᓂᒃᑳᕈᓐᓇᖅᐹ ᒐᕙᒪᒃᑯᑦ 

ᐅᖃᖃᑎᖃᖅᓯᒪᓂᖓ ᒐᕙᒪᑐᖃᒃᑯᓐᓂᒃ ᓂᐅ 

ᕼᕋᐃᔭᓐᔅ ᐃᓐᓇᕐᓄᑦ ᐱᓕᕆᐊᔅᓴᐅᔪᒥᒃ ᑕᒪᒃᑯᐊ 

ᐊᑭᓕᖅᓱᖅᑕᐅᖏᓪᓗᑎᒃ, ᐱᓇᓱᒍᓐᓇᕐᓗᑎᒃ 

ᐃᓐᓇᐃᑦ ᐊᒻᒪᓗ ᐃᓐᓇᐃᑦ 

ᖃᐅᔨᒪᑎᑦᓯᕙᓪᓕᐊᒍᓐᓇᕐᓗᑎᒃ ᐃᓐᓇᐃᑦ 

ᐱᓂᕐᓗᒃᑕᐅᕙᓐᓂᖏᓐᓂᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ  

ᐃᓐᓇᕐᓄᑦ, ᒥᔅ ᒍᕌᔅ. 

  

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐊᐱᕆᒻᒪᑦ. ᐃᓐᓇᐃᑦ ᐱᑦᑎᐊᖅᑕᐅᖃᑦᑕᖏᓐᓂᖏᑦ, 

ᐱᕋᔭᓐᓂᐅᒻᒪᑦ, ᐊᒻᒪᓗ ᐃᓄᐃᑦ ᖃᐅᔨᒪᑉᐸᑕ 

ᑕᐃᒪᐃᑦᑐᖃᕐᓂᖓᓂᒃ, ᐅᖃᐅᓯᐅᔭᕆᐊᓕᒃ 

ᐸᓖᓯᒃᑯᓐᓄᑦ ᖃᐅᔨᒋᐊᖁᔭᐅᓗᓂ ᑕᒪᑐᒥᖓ 

ᐊᒻᒪᓗ ᐱᓕᕆᓗᓂ ᐃᑲᔪᖅᑐᐃᓗᓂ ᐃᓐᓇᑐᖃᕐᓂᒃ 

ᖃᓄᑐᐃᓐᓇᖅ ᐋᓐᓂᖅᑕᐅᔪᖃᑦᑎᓪᓗᒍ, 

ᑮᓇᐅᔭᑎᒍᑦ ᐅᕝᕙᓘᓐᓃᑦ ᖃᓄᑐᐃᓐᓇᖅ 

ᐱᓂᕐᓗᓐᓂᐅᒍᓐᓇᖅᑐᒥᒃ,  ᐊᒻᒪᓗ 

ᐱᓕᕆᖃᑎᒋᓗᒋᓪᓕ ᐱᑦᑕᐃᓕᑎᑦᑎᕙᑦᑐᑦ ᐊᒻᒪᓗ 

ᐱᓕᕆᕙᑦᑐᑦ ᐋᖅᑮᓇᓱᐊᖅᑐᑎᒃ ᑕᒪᒃᑯᓂᖓ 

ᐃᓄᓐᓄᑦ, ᐅᖃᖅᑏ. 

 

ᑖᒃᑯᐊ ᒐᕙᒪᑐᖃᒃᑯᑦ ᐱᓕᕆᖃᑎᒋᓪᓗᒋᑦ, ᑖᒃᑯᐊ 

ᓂᐅ ᕼᐅᕋᐃᓴᓐᑯᑦ ᐃᓐᓇᕐᓄᑦ ᑐᕌᖓᔪᑦ, ᑕᒫᓂ 

ᑕᖅᑭᕆᔭᑦᑎᓐᓂ ᐋᑐᕚᒦᑎᓪᓗᑕ ᓄᓇᕗᑦ 

ᐅᓪᓗᖓᓂ, ᑲᑎᖃᑎᒋᔪᓐᓇᓚᐅᕋᒃᑯ ᒥᓂᔅᑕ ᐊᒻᒪᓗ 

ᐅᖃᐅᓯᖃᕐᓗᖓ ᓂᐅ ᕼᐅᕋᐃᓴᓐᑯᑦ  ᐃᓐᓇᕐᓄᑦ 

ᑐᕌᖓᔪᓂᒃ, ᒥᓂᔅᑕ ᑯᕼᐅᕋ, ᐊᒻᒪᓗ 

ᐅᖃᐅᓯᖃᓚᐅᕆᓪᓗᑕ ᓄᓇᕗᒻᒥᐅᓂᒃ 

ᐃᑲᔫᓯᐊᖃᑦᑕᖅᑐᓂᒃ ᑖᒃᑯᓇᓐᖓᑦ ᑮᓇᐅᔭᓂᒃ. 

ᐅᖃᐅᓯᖃᓚᐅᖅᑐᖓ ᐃᓱᒫᓘᑎᓂᒃ ᑕᒪᑐᒧᖓ 

ᐱᓕᕆᐊᒃᓴᒧᑦ ᑮᓇᐅᔭᖃᖅᑎᑕᐅᔾᔪᑎᒧᑦ 

ᐅᖃᕐᓗᒋᓪᓗ ᓄᓇᕗᑦ ᐅᓄᖅᑐᓂᒃ 

ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᓂᒃ ᐱᑕᖃᓐᖏᒻᒪᑦ 

ᑭᒡᒐᖅᑐᐃᔪᓂᒃ ᐃᓐᓇᑐᖃᕐᓂᒃ 

ᐱᓕᕆᖃᑎᖃᖅᑐᓂᒃᓘᓐᓃᑦ ᐃᓐᓇᑐᖃᕐᓂᒃ, 

ᑕᐃᒪᐃᓐᓂᖓᓄᑦ ᑮᓇᐅᔭᖃᖅᑎᑕᐅᓃᑦ ᐃᓐᓇᕐᓄᑦ 

ᐃᓛᓐᓂᒃᑯᑦ ᐊᔅᓱᕈᕐᓇᓲᖑᒻᒪᑦ ᓄᓇᓕᓕᒫᑦ 

ᐊᑐᐃᓐᓇᖃᖁᓪᓗᒋᑦ.  

 

ᐊᐱᕆᓯᒪᕗᖓ ᐱᓕᕆᖃᑎᖃᕈᒪᓪᓗᖓ 

ᒐᕙᒪᑐᖃᒃᑯᓐᓂᑦ ᑕᒪᒃᑯᐊ ᐱᓕᕆᐊᖑᔪᑦ ᓲᕐᓗ ᓂᐅ 

ᕼᐅᕋᐃᓴᓐᖑᔪᑦ ᐃᓐᓇᑐᖃᕐᓄᑦ 

ᐊᑐᐃᓐᓇᐅᓂᖅᓴᐅᖁᓪᓗᒋᑦ ᓄᓇᕗᒻᒥᐅᓄᑦ ᐊᒻᒪᓗ 

ᐊᑐᕈᓐᓇᖅᑐᑎᒍ ᑮᓇᐅᔭᐃᑦ. ᐆᑦᑑᑎᒋᓗᒍ, ᕿᐱᒻᒥᑦ 

ᑐᔅᓯᕋᐅᑎᑕᖃᖅᑲᑦ, ᐊᑐᕈᓐᓇᖅᑲᕗᑦ ᐱᓕᕆᐊᒧᑦ 

ᑮᓇᐅᔭᐃᑦ ᐊᑭᓕᐅᑎᐅᓗᑎᑦ ᓄᓇᓕᓕᒫᑦ 

ᐃᑲᔪᖅᑕᐅᔪᓐᓇᖁᓪᓗᒋᑦ ᐊᒻᒪᓗ 

ᖃᑦᑏᓐᓇᑯᓘᓐᖏᓪᓗᒋᑦ ᐱᑕᖃᑐᐃᓐᓇᕆᐊᓖᑦ 

ᐃᑲᔫᑎᐅᔪᓂᑦ ᐅᕝᕙᓘᓐᓃᑦ ᐊᑐᐃᓐᓇᐅᔪᓂᑦ 

ᐱᔨᑦᑎᕋᐅᑎᐅᔪᓂᑦ ᐃᑲᔫᑎᐅᔪᓂᑦ ᐃᓐᓇᑐᖃᕐᓄᑦ 

ᓄᓇᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍᓗ 

ᐊᐱᖅᑯᑏᑦ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐅᖃᖅᑲᐅᒐᒪ, ᑕᒪᓐᓇ ᐃᓐᓇᕆᔭᑦ 

ᐱᑦᑎᐊᖅᑕᐅᖃᑦᑕᖏᓐᓂᖏᑦ ᐱᓪᓚᑦᑖᖑᒻᒪᑦ 

ᐊᒥᓲᓗᐊᖅᑐᓄᑦ ᐃᓐᓇᑐᖃᑦᑎᓐᓄᑦ. ᐅᖃᖅᑏ, 

ᐊᒥᓱᑦ ᐃᓐᓇᑐᖃᐃᑦ ᐃᓄᑑᖅᑰᔨᕙᒻᒪᑕ ᐊᒻᒪ 

ᐃᑲᔪᕈᓐᓇᕋᑎᒃ ᐱᓕᕆᐊᖃᕋᓱᐊᖅᑐᑎᒃ 

ᐊᑲᐅᓐᖏᓕᐅᕈᑎᓂᒃ.  

 

ᐅᖃᖅᑏ, ᒥᓂᔅᑕ ᐊᖏᕈᓐᓇᖅᐹ 

ᐱᓕᕆᖃᑎᖃᕐᓂᐊᕐᓂᕋᕐᓗᓂ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐊᒻᒪᓗ ᐅᑭᐅᖅᑕᖅᑐᒥ ᐊᒻᒪᓗ 

ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 

ᐅᔾᔨᕈᓱᓕᒃᑲᓐᓂᖁᓪᓗᒋᑦ 

ᐃᓐᓇᐃᑦ ᐱᑦᑎᐊᖅᑕᐅᖃᑦᑕᖏᓐᓂᖏᓐᓂᒃ ᐊᒻᒪᓗ 

ᖃᓄᖅ ᑕᒪᓐᓇ ᓄᖅᑲᐅᒥᑎᑕᐅᔪᓐᓇᕐᒪᖔᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᐃᓐᓇᕐᓄᑦ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ)  

ᒪᓕᒐᓕᐅᖅᑎ ᐊᐱᕆᒻᒪᑦ. ᐄ, ᐊᖏᕈᓐᓇᖅᐳᖓ 

ᑕᒪᓐᓇ ᐃᓐᓇᕐᓂᒃ ᐱᓂᕐᓗᑉᐸᓐᓂᖅ 

ᐅᖃᐅᓯᐅᔾᔫᒥᖃᑦᑕᖁᓪᓗᒍ ᐊᓪᓛᑦ 

ᐅᖃᐅᓯᕆᖃᑦᑕᖅᓯᒪᒻᒥᔭᕋ ᒐᕙᒪᑐᖃᒃᑯᑦ 

ᒥᓂᔅᑕᖓᓐᓄᑦ ᐊᑲᐅᓈᑐᐊᕌᖓᑦ ᓲᕐᓗ 

ᑲᑎᒪᖃᑎᒋᓪᓗᒍ.  

 

ᐱᑕᖃᕐᒥᔪᖅᑕᐅᖅ ᒐᕙᒪᑐᖃᒃᑯᑦ-ᑲᓇᑕᒥ 

ᐊᕕᑦᑐᖅᓯᒪᔪᑦ-ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᑦ 

ᑲᑎᒪᓂᖏᓐᓂᒃ ᐊᒻᒪᓗ ᐃᓐᓇᑐᖃᐃᑦ 

ᐱᑦᑎᐊᖅᑕᐅᖃᑦᑕᖏᓐᓂᖏᑦ 

ᑲᑎᒪᔾᔪᑎᒃᓴᓃᒍᓐᓇᕐᒥᔪᑦ. ᖃᐅᔨᒪᔪᖓ 

ᐅᐱᒋᔭᒻᒪᕆᒋᒐᑦᑎᒍᑦ ᐃᓐᓇᖁᑎᕗᑦ ᐊᒻᒪᓗ 

ᐃᒃᐱᒋᓪᓗᑎᒍ ᑕᐃᒃᑯᐊ ᐊᒃᓱᕈᖅᑐᑦ ᐊᒻᒪᓗ 

ᐃᑲᔪᖅᑐᕋᓱᐊᖅᑐᒋᑦ ᐊᒻᒪᓗ ᑕᒪᒃᑯᐊ 

ᑲᒪᒋᑦᑎᐊᕐᓗᒋᑦ, ᓴᖅᑭᑕᐅᑉᐸᑕ, ᑭᐅᔭᐅᔪᓐᓇᖅᑐᑦ.  

 

ᐅᖃᖅᑲᐅᒐᒪ, ᑭᓇᑐᐃᓐᓇᖅ ᐊᒃᓱᕈᖅᐸᑦ, 

ᖃᐅᔨᒪᒍᑎᒃ ᐃᓐᓇᑐᖃᒥᓂᒃ 

ᐃᑲᔪᖅᑕᐅᓂᐊᕐᓂᕐᒥᓂᒃ, ᖃᐅᔨᒋᐊᕐᓗᑎᒃ 

ᐸᓖᓯᒃᑯᓐᓂᒃ ᑭᒡᒐᖅᑐᐃᓗᑎᒃ ᐃᓚᖏᓐᓂᒃ, ᓲᕐᓗ, 

ᐅᕝᕙᓘᓐᓃᑦ ᐃᓐᓇᑐᖃᖅ ᐸᓖᓯᒃᑯᓐᓅᕈᓐᓇᖅᑐᖅ 

ᐊᒻᒪᓗ ᐅᖃᖃᑎᖃᕐᓗᓂ ᖃᓄᐃᑦᑐᓂᒃ 

ᐃᑲᔪᖅᑕᐅᔭᕆᐊᖃᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ. ᒥᔅᑕ ᖃᐃᕐᓂᖅ.  

 

ᐊᐱᖅᑯᑦ 494 - 6(2): ᐅᒥᐊᒃᑯᕕᓄᑦ 

ᐱᖁᑎᕐᔪᐊᑦ (ᖃᐃᕐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᖅ, ᐅᖃᖅᑎᑦᑎᔩ. 

ᐊᐱᖅᑯᑎᖃᕐᓂᐊᖅᑐᖓ ᐱᕙᓪᓕᐊᔪᓕᕆᓂᕐᒥᒃ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑖᓄᑦ. ᓈᓚᒋᔅᓯ!  

 

>>ᐃᒡᓚᖅᑐᑦ 

ᒥᓂᔅᑕ ᖃᐅᔨᒪᖕᒪᑦ ᓴᖅᑭᑦᑎᓚᐅᕋᒪ ᐅᒥᐊᒃᑯᕕᖕᓄᑦ 

ᐸᕐᓇᐅᑎᓂᒃ ᐱᓇᓱᐊᕈᓯᐅᓚᐅᖅᑐᒥ ᐊᒻᒪᓗ ᑖᓐᓇ 

ᒫᓐᓇᓵᒃᑯᑦ ᑐᓂᔭᐅᓚᐅᖅᑐᖅ ᓴᓂᕋᔭᐅᑉ 

ᕼᐋᒻᒪᓚᒃᑯᖏᓐᓄᑦ, ᐅᖃᖅᑎᑦᑎᔩ.  

 

ᑕᐃᒪᓕ, ᓇᓗᓇᐃᖅᓯᔪᒪᕗᖓ ᐊᒻᒪᓗ ᖁᕕᐊᒋᓪᓗᒍ 

ᐊᒻᒪᓗ ᖁᕕᐊᒋᓪᓗᒍ ᒪᐃᔭ ᐊᒻᒪᓗ ᑲᑎᒪᔩᑦ 

ᐱᓕᕆᐊᖃᓚᐅᕐᒪᑕ ᐅᖃᐅᓯᖃᖅᑐᑎᒃ ᓄᓇᓕᓐᓂ 

ᑐᕌᖅᑕᐅᓇᓱᐊᖅᑐᓂᒃ ᓴᓇᓂᕐᒥᒃ ᒥᑭᔪᒥᒃ 

ᐅᒥᐊᒃᑯᕕᒻᒥᒃ.  

 

ᐅᖃᖅᑏ, ᑕᒪᓐᓇ ᖃᐅᔨᓴᕐᓂᖅ 

ᓇᓗᓇᐃᖅᓯᓯᒪᑦᑎᐊᖅᑐᖅ ᐅᓄᑲᓪᓚᒃᑐᓂᒃ 

ᐱᒻᒪᕆᐅᔪᓂᒃ ᐃᑲᔫᑕᐅᓂᐊᖅᑐᓂᒃ ᑖᓐᓇ ᓄᑖᖅ 

ᐅᒥᐊᓄᑦ ᑐᓚᒃᑕᕐᕕᒃ ᓄᓇᓕᖕᓄᑦ, ᐱᖃᓯᐅᑎᓪᓗᒍ 

"ᓯᕗᓂᒃᓴᒥ ᑮᓇᐅᔭᓕᐅᕈᑕᐅᓂᐊᖅᑐᑦ ᓯᒡᔭᖅᐸᓯᒃᑐᒥ 

ᐃᖃᓗᒐᓱᒃᑏᑦ ᐊᑐᐃᓐᓇᖃᖁᓪᓗᒋᑦ 

ᐊᑦᑕᓇᓐᖏᑦᑐᒥᒃ ᑐᓚᒃᑕᕐᕕᖃᖁᓪᓗᒋᑦ ᐊᒻᒪ 

ᒥᕝᕕᐅᔪᓐᓇᕐᓗᑎᒃ," ᐅᖃᐅᓯᕆᓐᖏᓪᓗᒋᑦ 

ᐊᖑᓇᓱᒃᑎᑦᑎᐊᕙᐃᑦ, ᐅᖃᖅᑏ.  

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐹ ᖃᓄᖅ 

ᐱᓕᕆᕕᖓ ᐃᖅᑲᓇᐃᔭᖃᑎᖃᕐᒪᖔᑦ 

ᐱᓕᕆᖃᑎᖃᕐᒪᖔᓪᓘᓐᓃᑦ ᓴᓂᕋᔭᖕᒥ 

ᓇᓗᓇᐃᖅᓯᓇᓱᒃᑎᓪᓗᒋᑦ ᑮᓇᐅᔭᓂᒃ 

ᑐᓚᒃᑕᕐᕕᒃᓴᒥᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒥᔅᑕ 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓴᓂᕋᔭᐅᑉ ᕼᐊᒻᓚᒃᑯᖏᑦ ᖁᔭᒋᕙᒃᑲ 

ᑖᔅᓱᒥᖓ ᓴᖅᑭᑦᑎᓚᐅᕐᒪᑕ ᐊᒻᒪᓗ 

ᐱᓕᕆᔪᒪᓯᒪᔭᖏᓐᓂᒃ. ᑖᓐᓇᓗ ᖃᓄᖅ 

ᐊᑭᖃᖅᑎᒋᒐᔭᕐᒪᒃᑭᐊᖅ ᖃᐅᔨᓴᖅᑕᐅᑎᓪᓗᒍ, 

ᑕᐃᒪᓐᓇᐃᑎᓪᓗᒍ ᑖᒃᑯᐊ 

ᖃᓄᖅᑑᖃᑎᒋᓇᓱᓐᓂᐊᖅᑕᕗᑦ, ᑕᒪᒃᑯᓂᖓ 

ᓴᖅᑭᒋᐊᖃᓪᓚᖅᑖᖅᑐᓃᓛᒃ ᑐᓚᑦᑕᕕᓐᓂ 

ᓄᓇᕘᓕᒫᒥ, ᑖᒃᑯᐊ ᐱᖃᓯᐅᑎᒍᓐᓇᕐᓂᐊᖅᓱᑎᒍ. 

ᐊᔾᔨᒌᖏᑦᑐᓂᒃ ᑮᓇᐅᔭᓂᒃ ᑐᒃᓯᕋᐅᑎᓂᒃ 

ᓴᖅᑭᕐᕕᐅᖃᑦᑕᕋᑦᑕ ᒐᕙᒪᑐᖃᒃᑯᓐᓂᒃ, 

ᑕᐃᑰᓈᖅᑎᒐᔭᖅᓱᑎᒍ.  

ᑕᐃᒪᓐᓇᐃᑎᓪᓗᒍ, ᑖᓐᓇ ᐃᓚᒋᔭᐅᓕᑦᑎᐊᕐᓂᐊᕐᒪᑦ 

ᑖᒃᑯᓂᖓ ᑐᓚᑦᑕᕐᕕᑦᓴᐅᔪᓂᒃ ᓄᓇᕘᓕᒫᒧᑦ 

ᑐᕌᖓᔪᓂᒃ ᐱᓇᓱᒃᑎᓪᓗᑕ, ᑮᓇᐅᔭᓂᒃ 

ᓴᖅᑭᕝᕕᐅᒐᐃᒍᑦᑕ ᑖᒃᑯᓂᖓ ᒐᕙᒪᑐᖃᒃᑯᓐᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏ, 

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᕐᓂᖅ 

ᐱᔾᔪᑎᒋᓪᓗᒍ, ᐅᖃᕈᒪᔪᖓ ᑖᒃᑯᐊ ᒐᕙᒪᒃᑯᑦ 

ᐱᔭᒃᓴᖏᑦ ᐅᖃᐅᓯᖃᕐᒪᑕ ᑐᖑᔪᖅᑐᓂᒃ 

ᑮᓇᐅᔭᓕᐅᕈᑎᖃᕋᓱᐊᕐᓂᕐᒥᒃ; ᐆ, ᐊᑐᖅᑐᖓ  

ᑐᖑᔪᖅᑕᕐᒥᒃ, ᐊᒻᒪᓗ ᒪᑭᒪᒍᓐᓇᖅᑐᒥᒃ 

ᐃᖃᓗᒐᓱᐊᕐᓂᖅ. 

 

ᑕᐃᒪ ᒥᓂᔅᑕ ᖃᐅᔨᒪᖕᒪᑦ ᐅᖃᖃᑖᕐᒪᑦ ᑲᓇᑕᐅᑉ 

ᒐᕙᒪᒃᑯᖏᑦ ᑮᓇᐅᔭᓂᒃ ᑲᓇᑕᒥ 

ᑕᐅᖅᓰᖃᑦᑕᐅᑎᓂᕐᒧᑦ ᐊᖅᑯᑎᓂᒃ 

ᐸᕐᓇᐃᔾᔪᑕᐅᓂᐊᓕᕐᒪᑕ ᑎᑎᕋᐅᔭᖅᑕᐅᓂᖓᓄᑦ 

ᐊᒻᒪᓗ ᓴᓇᔭᐅᓂᐊᕐᓂᖓᓄᑦ ᑐᓚᒃᑕᕐᕕᒃᓴᖅ 

ᕿᑭᖅᑕᕐᔪᐊᕐᒥ. ᐅᐱᒋᔪᒪᔭᒃᑲ ᕿᑭᖅᑕᕐᔪᐊᕐᒥᐅᑦ. 

$40 ᒥᓕᐊᕌᓚᐅᖅᑐᖅ. 

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᓐᓇ ᑲᓇᑕᐅᑉ 

ᒐᕙᒪᒃᑯᖏᑕ ᐱᓕᕆᐊᓐᖑᖅᑎᓯᒪᔭᖓ 

ᓄᑖᓐᖑᕆᐊᖅᑕᐅᓂᐊᕐᒪᖔᑦ ᐊᒻᒪᓗ ᒥᓂᔅᑕ 

ᐊᖏᕈᓐᓇᖅᐸ ᑐᓂᓯᔪᓐᓇᕐᒪᖔᑦ ᑕᒪᑐᒧᖓ 

ᓴᓂᕋᔭᐅᑉ ᐅᒥᐊᒃᑯᕕᖓᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒥᔅᑕ 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 

ᐅᖃᐅᓯᕆᓚᐅᕐᒥᔭᕋ ᑭᖑᓪᓕᖅᐹᒥ, ᑲᓇᑕᒥ 

ᓂᐅᕐᕈᑎᖃᖅᐸᑦᑐᑦ ᐊᖅᑯᑎᖏᑕ ᑮᓇᐅᔭᖁᑎᖏᑦ 

ᐅᖃᐅᓯᐅᓚᐅᓐᖏᒻᒪᑕ ᐊᒻᒪᓗ ᑕᒪᓐᓇ 

ᐅᖃᐅᓯᕆᓚᐅᖅᑐᒍ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ 

ᑕᐃᒪᐃᑦᑐᖅᑕᖃᒃᑲᓂᕐᒪᖔᖅ. ᐊᑑᑎᖃᖅᓯᒪᔪᖅ 

ᓄᓇᕗᒻᒧᑦ.  

 

ᑲᓇᑕᒥ ᓂᐅᕐᕈᑎᖃᖅᐸᑦᑐᑦ ᐊᖅᑯᑎᖏᑕ 

ᑮᓇᐅᔭᖁᑎᖏᑑᖏᑦᑐᖅ, ᑭᓯᐊᓂᓕ 

ᐃᒪᒻᒥᐅᑕᓕᕆᔨᒃᑯᑦ ᓴᐳᒻᒥᑦᑎᓂᕐᒧᑦ ᐸᕐᓇᒍᑎᖓ 

ᓱᓕ ᑮᓇᐅᔭᖃᕐᒪᑦ ᑖᒃᑯᑎᒎᓇ ᐱᓕᕆᐊᖑᔪᒃᑯᑦ. 

ᒐᕙᒪᑐᖃᒃᑯᑦ ᒥᓂᔅᑕᖓᑦ ᐃᖃᓗᓕᕆᓂᕐᒧᑦ ᐊᒻᒪᓗ 

ᐱᓕᕆᕕᖓ ᑎᑎᖅᑲᓂᒃ ᑐᓂᓯᒻᒪᑦ ᓄᓇᓕᓐᓄᑦ 

ᐊᒻᒪᓗ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓄᑦ, ᐄᓪᓚᕆᒃ, 

ᑖᒃᑯᐊᖑᕗᑦ ᐱᓇᓱᐊᖃᑦᑕᖅᑕᕗᑦ ᐱᓕᕆᐊᒃᓴᐅᔪᓂᒃ 

ᑕᒪᒃᑯᓄᖓ.  

 

ᐅᔾᔨᕈᓱᑦᑏᓐᓇᖅᐸᒃᑲ ᒐᕙᒪᑐᖃᒃᑯᑦ ᒥᓂᔅᑕᐅᖃᑎᒃᑲ. 

ᐊᑕᐅᓯᑐᐃᓐᓇᐅᖏᒻᒪᑦ. ᐊᒥᓱᑲᓪᓚᐅᒻᒪᑕ 

ᒪᓕᒐᓕᐅᖅᑎᐅᖃᑎᒃᑲ ᑕᒪᒃᑯᓂᖓ 

ᐱᓕᕆᐊᖃᖃᑦᑕᖅᑐᑦ ᐊᒻᒪᓗ ᑕᒪᓐᓇ 

ᐊᔭᐅᖏᓐᓇᖃᑦᑕᖅᑕᕋ ᓄᓇᕗᒻᒥ 

ᑐᓚᑦᑕᕐᕕᖃᕆᐊᖃᕐᒪᑦ ᐊᒻᒪᓗ 

ᑐᓚᑦᑕᕐᕕᑦᑖᒃᑲᓐᓂᕆᐊᖃᕐᒪᑦ, 

ᕿᒪᑦᑕᐅᖃᑦᑕᖅᓯᒪᒐᑦᑕ ᑲᓇᑕᒥ, ᐊᒻᒪᓗ ᑕᒪᓐᓇ 

ᐊᔭᐅᖏᓐᓇᕐᓂᐊᖅᑕᕋ.  

 

ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᒻᒪᓗ ᓄᓇᓕᐅᔪᑦ 

ᑕᒪᑐᒥᖓ ᐱᒋᐊᖅᑎᑦᑎᔪᓐᓇᕐᒪᑕ ᐊᒻᒪᓗ 

ᑕᑯᒃᓴᐅᑎᑦᑎᓪᓗᑎᒃ ᐱᑕᖃᕆᐊᖃᒻᒪᕆᒻᒪᑦ 

ᓄᓇᓕᐅᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᒋᔭᕋ ᒥᓂᔅᑕ ᐱᓕᕆᖃᑎᖃᕐᒪᑦ 

ᒐᕙᒪᑐᖃᒃᑯᓐᓂᑦ ᑕᒪᓐᓇ ᑐᓚᑦᑕᕐᕕᓕᕆᓂᖅ 

ᐱᔾᔪᑎᒋᓪᓗᒍ. ᐅᖃᑦᑎᐊᕋᑖᕐᒪᑦ, ᓄᓇᓕᓕᒫᑲᓴᐃᑦ 

ᕿᒪᑦᑕᐅᕙᒻᒪᑕ ᑕᒪᒃᑯᓄᖓ ᐱᒋᐊᕈᑎᑦᑎᐊᕙᓐᓄᑦ 

ᓄᓇᓕᓐᓄᑦ ᐃᑲᔫᑕᐅᓪᓗᑎᒃ ᐅᒥᐊᒃᑯᕕᓐᓄᑦ, 

ᐅᖃᖅᑏ. 

 

ᐄ, ᑐᑭᓯᒐᓗᐊᖅᑐᖓ ᐊᒻᒪᓗ ᐃᓕᓴᖅᓯᔪᖓ 

ᒥᓂᔅᑕᐅᑉ ᐱᓕᕆᕕᖓ ᐊᐅᓚᑦᑎᖃᑦᑕᕐᒪᑕ 

ᓄᓇᓕᖕᓂ ᐃᖏᕐᕋᔾᔪᑎᓕᕆᓂᕐᒧᑦ 

ᐱᒋᐊᖅᑎᑕᐅᔪᓂᒃ, ᑖᓐᓇ ᑐᒃᓯᕋᐅᑎᑎᒍᑦ 

ᑮᓇᐅᔭᖃᖅᑎᑦᑎᔾᔪᑕᐅᖃᑦᑕᖅᑐᖅ 

ᓄᓇᓕᖕᓄᑦ ᒥᑭᑦᑑᑕᐅᓂᖅᓴᓄᑦ ᐅᒥᐊᓄᑦ 

ᐱᖁᑎᕐᔪᐊᓄᑦ. 

 

ᒫᓐᓇ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓ 

ᑐᒃᓯᕋᐅᑎᓂᒃ ᐱᓯᒪᓕᕐᒪᖔᑕ ᓴᓂᕋᔭᐅᑉ 

ᕼᐋᒻᒪᓚᒃᑯᖏᓐᓂᒃ 2023-24 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ, 

ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑐᐊᕕᕋᓱᐊᖅᑐᖓ 

ᓇᓂᓯᒐᓱᑦᑐᖓ ᑐᑭᓯᒋᐊᕈᑎᒃᓴᐅᔪᓂᒃ ᓄᓇᓕᓐᓂ 

ᐃᖏᕐᕋᔪᓕᕆᓂᕐᒧᑦ ᐱᒋᐊᕈᑕᐅᔪᓂᒃ 

ᐱᓯᒪᓐᖏᑕᓐᓂᒃ ᒫᓐᓇᐅᔪᖅ, ᑭᓯᐊᓂᓕ ᐅᖃᕈᒪᔪᖓ 

ᑕᐃᒃᑯᐊ ᓄᓇᓕᐅᔪᑦ ᓴᓂᕋᔭᒻᒥ ᐊᑐᓚᐅᕐᒪᑕ 

ᑮᓇᐅᔭᓂᒃ ᐃᑲᔪᕈᑕᐅᓂᐊᖅᑐᓂᒃ ᖃᐅᔨᓴᕐᓂᕐᒧᑦ 

ᐊᒻᒪᓗ ᐅᐱᒋᕙᒃᑲ. ᐊᑐᖅᑕᐅᓚᐅᖅᑐᖅ ᐊᕐᕌᓂ 

ᐊᒻᒪᓗ ᑕᒫᓂ ᐊᕐᕌᒍᒥ. ᑖᒃᑯᐊ ᑎᑎᖅᑲᒃᑲ 

ᓇᓂᒍᓐᓇᖏᓐᓇᒃᑭᑦ ᑭᓯᐊᓂ ᑐᓂᒍᓐᓇᑎᐊᖅᑕᕋ 

ᒪᓕᒐᓕᐅᖅᑎᒧᑦ, ᐅᖃᖅᑎᑦᑎᔩ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᐊᐱᖅᑯᑦ 495 - 6(2): ᖃᓄᐃᓕᖓᓂᖓ  

ᑳᓐᓱᒥᒃ ᖃᐅᔨᓴᖃᑦᑕᕐᓂᖅ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᐅᔪᖅ 

ᐊᐱᖅᓱᕐᓂᐊᖅᑕᕋ, ᒥᓂᔅᑖᐅᔪᖅ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. 

 

ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᒥᓂᔅᑕ 

ᖃᐅᔨᒪᓂᐊᕐᒪᑦ, ᒥᑦᑎᒪᑕᓕᖕᒥ ᐋᓐᓂᐊᖅᑕᖃᕐᒪᖔᑦ 

ᑕᖅᑭᐅᓚᐅᖅᑐᓃᓛᒃ ᖃᐅᔨᓴᖅᑐᖃᓚᐅᕐᒪᑦ ᐊᒻᒪᓗ 

ᐃᓚᖏᑦ ᑕᑯᔭᐅᔪᑦ ᐋᓐᓂᐊᖃᑐᐃᓐᓇᕆᐊᖃᕐᒪᑕ 

ᖃᐅᔨᓴᖅᑕᐅᔭᕆᐊᓖᑦ ᐃᖅᖢᒃᑯᑦ, ᑭᓯᐊᓂ 

ᐊᑯᓂᐊᓗᒃ ᐅᑕᖅᑭᔭᕆᐊᖃᕐᓂᐊᖅᑐᑦ, ᐊᕐᕌᒍᓗᐊᖅ 

ᓇᑉᐸᖓᓄᓪᓗ. ᐊᑯᓂᐅᓗᐊᕐᓂᐊᕐᒪᑦ ᑕᒪᓐᓇ.  

 

ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᐃᒻᒪᑦ ᐊᑯᓂᐊᓗᒃ 

ᐅᑕᖅᑭᔭᐅᖃᑦᑕᕐᒪᖔᑕ ᑕᒪᒃᑯᐊ ᐃᖅᖢᒃᑯᑦ 

ᖃᐅᔨᓴᖅᑕᐅᖃᑦᑕᖅᑐᑦ ᓄᓇᕗᒻᒥ ᐊᒻᒪᓗ 

ᖃᓄᐃᓕᐅᓕᖅᐱᓯ ᑕᒪᒃᑯᐊ ᑭᖑᕙᖅᓯᒪᔪᑦ 

ᑲᒪᒋᔭᐅᖁᓪᓗᒋᑦ?  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᖅᑑᓪᓗᐊᕐᒪᑦ 

ᑕᒪᒃᓱᒪ ᒥᒃᓵᓄᑦ. (ᑐᓵᔨᑎᒎᓕᖅᑐᖅ) ᐃᖅᖢᒃᑯᑦ 

ᑳᓐᓱᒥᒃ ᖃᐅᔨᓴᕐᓂᖅ ᓯᕗᓪᓕᖅᐹᖑᓪᓗᓂ 

ᐱᓕᕆᐊᖑᕗᖅ ᐱᓕᕆᕝᕕᖕᒥ ᓴᖅᑭᑕᐅᓪᓗᓂ 

ᐱᓕᕆᔾᔪᓯᒃᑯᑦ ᐱᓕᕆᔾᔪᓯᕐᒥᒃ ᑳᓐᓱᒥᒃ 

ᖃᐅᔨᓴᕐᓂᐊᕐᓗᓂ, ᐊᒻᒪ ᐃᖅᖢᒃᑯᑦ 

ᐋᓐᓂᐊᖅᑖᕆᔭᐅᓲᖅ ᐅᔾᔨᕐᓇᕐᓂᖅᐹᖑᖃᑕᐅᕗᖅ 

ᐋᓐᓂᐊᖅᑖᕆᔭᐅᓲᓂᒃ ᓄᓇᕗᒻᒥ, 

ᖁᕕᐊᓇᑦᑎᐊᖅᐳᖅ ᐱᓕᕆᐊᖑᓪᓗᓂ. ᑖᒃᑯᐊ 

ᐱᔾᔪᑎᒋᓪᓗᒋᑦ ᒥᑦᑎᒪᑕᓕᖕᒥᐅᑦ, ᑖᒃᑯᐊ 

ᐱᖓᓲᖃᑕᐅᓚᐅᕐᒪᑕ ᓄᓇᓖᑦ ᑖᒃᑯᐊ ᓯᕗᓪᓕᖅᐹᒥᒃ 

ᖃᐅᔨᓴᕐᓂᐅᔪᒥᒃ ᐊᑐᓕᖅᑎᑦᑎᑎᓪᓗᒋᑦ. 

 

ᑕᒪᒃᑯᐊᓕ ᑕᒪᒃᑯᐊ ᐃᖅᖢᒃᑯᑦ ᖃᐅᔨᓴᕐᓂᐅᔪᑦ 

ᑕᒪᒃᑯᐊ ᑲᒪᒋᕙᓪᓕᐊᔭᕗᑦ. ᑭᖑᕙᖅᓯᒪᒻᒪᑕ ᑕᒪᒃᑯᐊ 

ᐊᑐᐊᒐᐃᑦ ᑲᓇᑕᓕᒫᒥ. ᒪᒥᐊᓇᖅᑑᒐᓗᐊᖅ, ᑕᒪᓐᓇ 

ᐃᓚᒋᔭᐅᖅᑰᕐᒪᑦ ᐊᒥᓱᓄᑦ ᖃᓂᒻᒪᓐᓇᐅᔪᖅ. ᑕᒪᓐᓇ 

ᕿᒥᕐᕈᑦᑎᐊᖅᑕᕗᑦ ᖃᐅᔨᓇᓱᐊᖅᑐᑕ ᐊᓯᖏᓐᓂᒃ 

ᓄᓇᑕᖃᒃᑲᓐᓂᕐᒪᖔᖅ 

ᐊᐅᓪᓚᖅᑎᑦᑎᒍᓐᓇᕐᓂᐊᕋᑦᑕ ᓄᓇᕗᒻᒥ. ᑕᒪᓐᓇ 

ᓇᓗᓇᐃᖅᑕᐅᓯᒪᕗᖅ ᐅᖃᐅᓯᐅᒋᐊᖓ. 

ᐅᒡᒍᐊᓇᖅᑑᒐᓗᐊᖅ, ᑕᑯᒍᑦᑎᒍ ᖃᓪᓗᓈᑦ 

ᓄᓇᖓᓐᓂ, ᐊᒥᓱᑦ ᐊᔾᔨᐸᓗᐊᓂᒃ ᑭᖑᕙᖅᓯᒪᒻᒪᑕ, 

ᑕᐃᒪᐃᒻᒪᑦ ᕿᒥᕐᕈᔪᒍᑦ ᓇᐅᒃᑯᑦ 

ᓇᓂᓯᒍᓐᓇᕐᒪᖔᑦᑕ ᐱᕕᒃᓴᖃᕝᕕᐅᒍᓐᓇᖅᑐᓂᒃ 

ᓇᐃᓪᓕᒋᐊᕆᓂᕐᒥᒃ ᐱᕕᒃᓴᐅᔪᓂᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᓄᑕᕋᖅ. 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᑲᓂ ᒥᑦᑎᒪᑕᓕᒻᒥ ᖃᐅᔨᓴᖅᑕᐅᔪᖃᕐᒪᑦ 

ᖁᕕᐊᓇᖅ. (ᑐᓵᔨᑎᒎᕈᓐᓃᖅᑐᖅ) ᐃᓛᓐᓂᒃᑯᑦ 

ᖃᐅᔨᔭᐅᖏᔅᓲᔭᖃᑦᑕᕐᒪᑕ. ᑖᓐᓇ ᐋᓐᓂᐊᖃᕐᓂᖓ 

4-ᒨᓚᐅᖏᓐᓂᖓᓂ ᐅᕝᕙᓘᓐᓃᑦ ᑖᓐᓇ ᐋᓐᓂᐊᖅ 

ᑎᒥᒥᒃ ᐊᖏᒡᓕᓗᐊᓚᐅᖏᓐᓂᖓᓂᒃ 

ᖃᐅᔨᔭᐅᓵᓕᖃᑦᑕᕆᐊᖃᕐᓂᖅ, 

ᐱᓕᕆᐊᕆᔭᐅᔭᕆᐊᖃᕐᒪᕆᖕᒪᑦ ᓄᓇᕘᒥ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐄ ᐅᖃᖅᑏ, 

ᐃᓱᒪᓐᖑᐊᕈᓐᓇᕋᕕᑦ, ᐊᒃᓱᕈᕐᓇᕈᓐᓇᕐᒪᑦ 

ᐅᖃᐅᔾᔭᐅᒍᕕᑦ ᐅᓗᕆᐊᓇᖅᑐᒦᓕᕋᕕᑦ ᐊᒻᒪᓗ 

ᖃᐅᔨᓴᖅᑕᐅᒋᐊᖃᖅᑐᑎᑦ ᑭᓯᐊᓂᓕ ᐊᑯᓂᐊᓗᒃ 

ᐅᑕᖅᑭᒋᐊᖃᕋᕕᑦ. ᐃᓚᖏᑦ ᓂᕈᐊᖅᑎᒋᔭᒃᑲ 

ᐅᑕᖅᑭᒋᐊᖃᖅᓯᒪᒻᒪᑕ ᒪᕐᕉᓐᓂᒃ ᐊᕐᕌᒎᓐᓂᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ 

ᐃᓅᓯᓕᕆᔭᐅᔾᔪᑎᓂᒃ ᑐᓴᐅᒪᔾᔪᑎᓂᓪᓗ 

ᐊᑐᐃᓐᓇᖅᑕᖃᕐᒪᖔᑦ ᐃᑲᔪᕈᑕᐅᓂᐊᕐᓗᑎᒃ 

ᐃᓅᓕᓴᖅᑕᐅᔭᖅᑐᖅᑐᓄᑦ ᑳᓐᓱᑖᑐᐃᓐᓇᕆᐊᓕᖕᓄᑦ 

ᐅᕝᕙᓘᓐᓃᑦ ᖃᐅᔨᔭᐅᓯᒪᔪᓄᑦ 

ᑳᓐᓱᖃᕐᓂᕋᖅᑕᐅᔪᓄᑦ ᐊᒻᒪᓗ ᐅᑕᖅᑭᓪᓗᑎᒃ 

ᐃᓅᓕᓴᖅᑕᐅᓂᐊᕐᓂᕐᒥᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᑕᒪᒃᑯᐊᓕ ᐱᔨᑦᑎᕈᑏᑦ ᐊᑐᐃᓐᓇᐅᔪᑦ 

ᐋᓐᓂᐊᕕᓕᐊᖃᑦᑕᖅᑐᓄᑦ, ᓯᕘᕋᓂᐅᒐᓗᐊᖅᑲᑦ 

ᐅᕝᕙᓘᓐᓃᑦ ᖃᐅᔨᓴᖅᑕᐅᓂᕐᒨᖓᑉᐸᑦ, ᐱᓕᕆᕕᒃ 

ᐊᑕᖐᒐᓱᐊᓪᓚᕆᑉᐸᒻᒪᑦ ᒪᒥᓴᐃᒐᓱᐊᖅᑐᑎᒃ ᐊᒻᒪᓗ 

ᐃᑲᔪᖅᑐᐃᒐᓱᐊᖅᑐᑎᒃ ᓄᓇᕗᒻᒥᐅᓂᒃ. ᑕᒪᒃᑯᐊ 

ᐊᑐᐃᓐᓇᐅᑎᑕᐅᔪᓐᓇᖅᑐᑦ ᑕᐃᒃᑯᓄᖓ ᐃᓄᓐᓄᑦ 

ᐊᔾᔨᐸᓗᒋᒐᔭᖅᑕᖏᑦ ᐊᑐᐃᓐᓇᐅᔪᑦ 

ᓄᓇᕗᒻᒥᐅᓕᒫᓄᑦ. ᐅᐸᒍᑎᓯᒪᓗᑎᒃ 

ᐃᓅᓯᓕᕆᔭᐅᔪᓐᓇᖅᑐᑦ ᐅᕝᕙᓘᓐᓃᑦ 

ᐃᑲᔪᖅᓱᖅᑕᐅᔪᓐᓇᖅᑐᑦ. ᐅᖓᓯᒃᑐᒥᑦ 

ᐃᓅᓯᓕᕆᔭᐅᔪᓐᓇᖅᑐᑦ ᐅᕝᕙᓘᓐᓃᑦ 

ᐃᑲᔪᖅᑕᐅᔪᓐᓇᖅᑐᑦ.  

 

ᑕᐃᓐᓇ ᐃᓄᒃ ᓇᓗᓇᐃᖅᓯᔭᕆᐊᓕᒃ 

ᐋᓐᓂᐊᖅᑐᓕᕆᔨᒥᓄᑦ ᑕᐃᒪᐃᑦᑐᓂᒃ 

ᐊᑲᐅᓐᖏᓕᐅᕈᑎᖃᕐᒪᑕ. ᐱᓪᓚᕆᐊᓗᐃᑦ. 

ᖃᐅᔨᒪᔪᒍᑦ ᐃᓱᒪᒃᑯᑦ ᖃᓄᐃᖏᑦᑎᐊᕐᓂᖅ ᑕᒪᓐᓇ 

ᐱᓪᓚᑦᑖᖑᖕᒪᑦ ᑎᒥᒧᑦ ᐋᓐᓂᐊᕈᑕᐅᓪᓗᓂ 

ᐱᒻᒪᕆᐅᓪᓗᓂᓗ ᖃᓄᐃᓐᖏᑦᑎᐊᕐᓂᕐᒥᒃ ᐊᒻᒪ 

ᐱᐅᓯᕚᓪᓕᕐᓂᕐᒥᒃ ᑲᒪᒋᔭᖃᑦᑎᐊᕐᓂᕐᒥᒃ ᐃᓱᒪᒃᑯᑦ 

ᖃᓄᐃᓐᖏᑦᑎᐊᕐᓂᕐᒥᒃ ᐋᓐᓂᐊᕕᓕᐊᖅᓯᒪᔪᒧᑦ. 

ᐃᑲᔫᑎᒃᓴᖅᑕᖃᖅᐳᖅ ᐊᑐᐃᓐᓇᐅᔪᓂᒃ. ᑖᓐᓇ ᐃᓄᒃ 

ᓇᓗᓇᐃᖅᓯᔭᕆᐊᓕᒃ ᑕᒪᒃᑯᓂᖓ 

ᐋᓐᓂᐊᖅᑐᓕᕆᔨᒧᑦ ᐊᒻᒪᓗ ᐃᑲᔪᕐᓂᐊᖅᑐᓂᒋᑦ 

ᐃᑲᔪᖅᑕᐅᔾᔪᑎᒋᔭᕆᐊᓕᖏᓐᓂᒃ. ᐃᓛᓐᓂᒃᑯᑦ, 

ᖃᓪᓗᓈᓃᑎᓪᓗᒋᑦ ᐃᑲᔪᖅᑕᐅᔭᖅᑐᖅᑐᑎᒃ, 

ᐃᑲᔪᖅᑎᑕᖃᑐᐃᓐᓇᕆᐊᖃᖅᑐᓂ, ᑳᓐᓱᒥᒃ 

ᖃᐅᔨᓴᖅᑐᖃᖅᑎᓪᓗᒍ, ᐃᓚᒋᔭᐅᒍᓐᓇᕐᒪᑕ.  

 

ᐅᖃᖅᑏ, ᐃᖅᖢᒃᑯᑦ ᑳᓐᓱᑖᖃᑦᑕᕐᓂᖅ 

ᐊᐃᑉᐸᕆᔭᐅᕗᖅ ᑳᓐᓱᑖᕆᔭᐅᒐᔪᖕᓂᖅᐹᖑᓪᓗᓂ 

ᓄᓇᕗᒥᐅᓄᑦ. ᑕᒫᓂ 19%-ᖏᓐᓃᓚᐅᖅᑐᑦ 

ᑳᓐᓱᓖᑦ ᓄᓇᕗᒻᒥ. 1999 ᐊᒻᒪ 2011 

ᐊᑯᓐᓂᖓᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ 

ᒥᓂᔅᑕ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐄ, 

ᖁᕕᐊᓱᑦᑐᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᒃᓱᕉᑎᖃᕐᒪᑕ ᐊᒻᒪᓗ ᖃᐅᔨᓴᐅᑎᓂᑦ ᑕᒪᒃᑯᓂᖓ 

ᐅᓄᖅᓯᒋᐊᖅᑎᑎᒻᒪᑕ ᐃᓅᓕᓴᖅᑕᐅᔭᕆᐊᖃᖅᑐᓪᓗ 

ᓄᓇᕗᒻᒥᐅᑕᐃᑦ ᑐᑦᑕᕐᕕᒻᒦᖏᑦᑐᑦ, 

ᐊᑐᐃᓐᓇᖃᖏᓂᖅᓴᐅᔪᑦᓴᐅᒻᒪᑕ ᓗᒃᑖᓂᒃ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐊᔾᔨᒌᓐᖏᑦᑐᓂᒃ 

ᐱᒋᐊᖅᑎᑕᐅᔪᓂᒃ, ᐱᖃᓯᐅᑎᓪᓗᒍ ᐃᖅᖢᒃᑯᑦ 

ᑳᓐᓱᖃᓐᖏᒃᑲᓗᐊᕐᒪᖔᖅ ᖃᐅᔨᓴᐃᓂᐅᔪᖅ, 

ᓴᖅᑭᑕᐅᕙᓪᓕᐊᓕᖅᑐᖅ ᓄᓇᕗᑦ ᐃᓗᐊᓂ ᑕᒪᓐᓇ 

ᓄᕙᕐᔪᐊᕐᓇᐅᔪᖅ 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3047 

 

 

 

ᐋᓐᓂᐊᓇᖅᑐᖃᓕᕐᓂᖅ ᓄᖅᑲᐅᒥᓯᒪᓕᖅᑎᓪᓗᒍ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᖅᑑᓪᓗᐊᕐᒪᑦ. 

(ᑐᓵᔨᑎᒎᓕᖅᑐᖅ) ᐊᑕᐅᓯᐅᓐᖏᑦᑐᓂᒃ 

ᐱᓕᕆᐊᖃᖅᐸᓪᓕᐊᔪᒍᑦ.  

 

ᑲᑎᒪᑎᑦᑎᕋᑖᓚᐅᕋᑦᑕ ᑳᓐᓱᓕᕆᓂᕐᒧᑦ ᓄᓇᕗᒻᒥ 

ᓯᕗᓪᓕᖅᐹᖑᓪᓗᓂ ᓄᓇᕗᒻᒥ. ᑕᒪᓐᓇ 

ᐱᓕᕆᐊᖑᓚᐅᖅᑐᖅ ᐃᔨᒋᓂᖅᓴᐅᓪᓗᑎᒃ ᓘᑦᑖᓂᒃ, 

ᑕᐃᒪᐃᒻᒪᑦ ᖃᐅᔨᓴᖅᑏᑦ, ᓘᑦᑖᑦ, ᐊᓯᖏᑦ ᓘᑦᑖᑦ, 

ᐊᓯᖏᓪᓗ, ᑭᓯᐊᓂ ᐱᖃᓯᐅᔾᔨᓚᐅᕐᒥᔪᑦ ᐊᓯᖏᓐᓂᒃ 

ᑎᒍᒥᐊᖅᑎᐅᖃᑕᐅᔪᓂᒃ. ᑕᒪᓐᓇ 

ᖁᕕᐊᓇᖅᑐᒻᒪᕆᐅᓚᐅᖅᐳᖅ. ᐄ, ᑕᒪᓐᓇ 

ᐱᒋᐊᕈᑕᐅᓂᐊᖅᑰᖅᑐᖅ ᑳᓐᓱᒧᑦ ᑲᒪᒋᔭᐅᓂᕐᒧᑦ, 

ᓲᕐᓗ ᒥᑦᑎᒪᑕᓕᖕᒧᐊᕐᓂᖅ, ᒪᓕᒐᓕᐅᖅᑎᐅᑉ 

ᐅᖃᐅᓯᕆᓵᖅᑕᖓ. ᐄ, ᑖᒃᑯᐊ ᑲᓇᑕᒥ 

ᐱᓕᕆᖃᑎᒌᖏᓐᓇᖅᑕᕗᑦ ᑳᓐᓱᒥᒃ ᑲᒪᑎᓪᓗᑕ 

ᐊᒻᒪᓗ ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᐅᑉ 

ᐊᓪᓚᕝᕕᖓᒍᑦ.   

 

ᐃᒡᓕᐊᒃᑯᑦ ᐋᓐᓂᐊᖅᑖᕆᔭᐅᓲᑦ ᐱᔾᔪᑎᒋᓪᓗᒋᑦ, 

ᐋᖅᑭᒋᐊᖅᓯᓯᒪᕗᒍᑦ ᑳᓐᓱᖃᕐᓂᕐᒧᑦ ᖃᐅᔨᓴᕈᑎᓂᒃ 

2019−ᒥ ᑐᓂᐅᖅᑲᐅᑕᐅᓪᓗᐊᓚᐅᖅᑐᓂᒃ, 

ᒪᓕᑦᑎᐊᖅᑐᑦ ᑲᓇᑕᒥ ᖃᐅᔨᒪᔾᔪᑎᓂᒃ. 

ᐊᓯᖏᓐᓂᑦᑕᐅᖅ ᐱᒋᐊᖅᑎᑦᑎᓯᒪᒻᒥᔪᒍᑦ 

ᐃᑲᔪᖅᑐᐃᓪᓗᑕ, ᖃᐅᔨᓴᖅᑕᐅᑐᐃᓐᓇᖅᐸᒐᑎᒃ, 

ᑭᓯᐊᓂᓕ ᐃᕕᐊᖏᒃᑯᑦ ᑳᓐᓱᖃᕐᓂᖅ ᐱᔾᔪᑎᒋᓪᓗᒍ 

ᐊᒻᒪᓗ ᑐᑭᓯᒋᐊᕈᑎᒃᓴᖅᑕᖃᒃᑲᓐᓂᕆᓪᓗᓂ 

ᐅᖃᐅᓯᕆᒍᓐᓇᖅᑕᕐᓂᒃ ᒪᓕᒐᓕᐅᖅᑎᒧᑦ 

ᖃᓄᐃᑦᑐᓂᒃ ᐊᑐᐃᓐᓇᐅᑎᑦᑎᒻᒪᖔᑦᑕ ᓄᓇᕗᒻᒥ. 

ᑕᒪᓐᓇ ᕿᒥᕐᕈᑦᑎᐊᖅᑕᕗᑦ.  

 

ᐊᒥᓱᑲᓪᓚᐅᒻᒪᑕ ᐊᔾᔨᒌᓐᖏᑦᑐᑦ ᐱᒋᐊᖅᑎᑕᐅᓯᒪᔪᑦ 

ᐊᒻᒪᓗ ᐅᖃᐅᓯᒃᑯᑦ ᐊᐱᖅᑯᑎᑎᒍᑦ 

ᐱᕕᖃᕈᓐᓃᑎᑦᑎᔪᒪᓐᖏᑦᑐᖓ ᐅᖃᓗᐊᕐᓂᕐᒧᑦ, 

ᑭᓯᐊᓂᓕ ᖁᔭᓐᓇᒦᓪᓚᕆᑦᑕᕋ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ ᐊᒻᒪᓗ ᑎᓕᐅᕆᓪᓗᓂ 

ᓄᓇᕗᒻᒥᐅᓂᒃ 

ᐃᓕᓐᓂᐊᑲᓐᓂᖁᓪᓗᒋᑦ ᑳᓐᓲᑉ ᒥᒃᓵᓄᑦ ᐊᒻᒪᓗ 

ᖃᓄᐃᓕᐅᕈᓐᓇᕐᒪᖔᑕ ᑳᓐᓱᑖᖅᑕᐃᓕᒪᓂᕐᒧᑦ. 

ᐊᐱᖅᑯᑎᒃᓴᖃᖅᐸᑕ ᖃᐅᔨᓴᖅᑕᐅᓂᐊᕐᓂᕐᒧᑦ, 

ᖃᐅᔨᒋᐊᕐᕕᒋᓗᒋᑦ ᓄᓇᓕᖕᒥᓂ ᐋᓐᓂᐊᕖᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.   

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎᖅ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 496 - 6(2): ᖁᑭᐅᓯᕆᓂᕐᒧᑦ 

ᐊᑦᑕᓇᖅᑕᐃᓕᒪᓂᖅ ᓄᓇᕗᒥ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ. 

ᐅᓪᓗᒃᑯᑦ. ᑐᕌᖅᑎᑦᑐᒪᓪᓗᒍ ᐊᐱᖅᓱᕈᒪᔭᕋ 

ᒥᓂᔅᑕᓐᖑᔪᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ 

ᐱᔾᔪᑎᖃᖅᑐᓂ ᑕᒪᒃᑯᐊ ᖁᑭᐅᑏᑦ ᐊᑦᑕᓇᕐᓂᖏᑦ, 

ᐊᑦᑕᓇᕐᓂᐅᓪᓗ ᒥᔅᓵᓐᓄᑦ 

ᐃᓕᒃᑲᓐᓂᕆᐊᖃᕐᓂᐅᔪᒥᒃ ᓄᓇᕗᒻᒥ. 

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᑐᑭᓯᓪᓗᖓ 

ᖃᐅᔨᒪᓪᓗᖓᓗ ᑕᐃᓐᓇ ᖁᑭᐅᓯᕆᓂᕐᒧᑦ 

ᐱᖁᔭᕐᔪᐊᖅ ᑲᓇᑕᐅᑉ ᒐᕙᒪᒃᑯᖏᑦᑕ 

ᐱᖁᔭᕐᔪᐊᕆᖕᒪᒍ. ᑭᓯᐊᓂ, ᑕᐃᒪᐃᒃᑲᓗᐊᖅᑎᓪᓗᒍ 

ᓄᓇᕗᑦ ᐊᔾᔨᐅᓐᖏᑦᑐᖅ ᐊᒻᒪᓗ 

ᓄᓇᖃᖅᑳᖅᓯᒪᔪᓄᑦ ᑲᓇᑕᒥ ᐋᖅᑭᒋᐊᖅᑕᐅᓯᒪᔪᓂᒃ 

ᒪᓕᒐᓂᒃ ᐊᑐᖃᑦᑕᕐᒪᑕ ᖁᑭᐅᑏᑦ ᐱᔾᔪᑎᒋᓪᓗᒋᑦ 

ᓚᐃᓴᓐᓯᑖᖅᑎᑦᑎᓂᕐᓗ. 

 

ᐅᖃᖅᑎᑦᑎᔩ, ᑐᑭᓯᐅᒪᔭᒃᑯᓪᓕ ᒐᕙᒪᑐᖃᒃᑯᑦ 

ᑎᒃᑯᐊᖅᓯᓯᒪᒻᒪᑕ ᖁᑭᐅᓯᕆᔨᒻᒪᕆᒻᒥ ᓄᓇᕗᒻᒧᑦ 

ᐱᓕᕆᐊᖃᖅᑐᒥᒃ ᐊᐅᓚᑦᑎᓪᓗᓂ ᖁᑭᐅᑎᓂᒃ 

ᐊᑦᑕᓇᐃᖅᓯᒪᓂᕐᒧᑦ ᐃᓕᓐᓂᐊᕐᓂᕐᒥᒃ ᐊᒻᒪᓗ 

ᑐᓂᓯᓂᕐᒥᒃ ᐅᕝᕙᓘᓐᓃᑦ ᐊᑐᕈᓐᓃᑎᑦᑎᓂᕐᒥᒃ 

ᖁᑭᐅᑎᓄᑦ ᓚᐃᓴᓐᓯᓂᒃ. 

 

ᐅᖃᖅᑎᑦᑎᔩ, ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐹ 

ᖃᓄᖅ ᐱᓕᕆᕕᖓ ᐃᖅᑲᓇᐃᔭᖃᑎᖃᖃᑦᑕᕐᒪᖔᖅ 

ᖁᑭᐅᑎᓕᕆᔨᒻᒪᕆᒻᒥᑦ ᖁᑭᐅᑎᓕᕆᓂᕐᒧᑦ 

ᐃᓕᓐᓂᐊᖅᑎᑦᑎᓪᓗᑎᒃ ᓄᓇᓕᕋᓛᖑᓂᖅᓴᓂᑦ, 

ᑲᖏᖅᑐᒑᐱᒃ ᐊᒻᒪ ᕿᑭᖅᑕᕐᔪᐊᖅ? ᐱᖃᓯᐅᑎᓗᒋᒃ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, 

ᒥᔅᑕ ᑕᐃᕕᑎ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᓕᐊᓇᐃᑦ ᑖᓐᓇ ᐊᐱᕆᔭᐃᑦ.  

ᑖᒃᑯᐊ ᒪᓕᒐᓕᐅᖅᑎᒃᑯᑦ ᐱᓕᕆᕝᕕᖓᑦ 

ᐱᓕᕆᒋᐊᖅᐸᓪᓕᐊᓯᒪᓕᕐᒪᑕ ᑖᒃᑯᓄᖓ ᒥᔅᓵᓄᑦ 

ᐆᑦᑐᕋᖅᓱᑕ ᐸᖕᓂᖅᑑᕐᒥ ᑕᐃᒪᓐᓇ 

ᓴᖅᑭᔮᖅᑎᑦᑎᓚᐅᕋᑦᑕ ᑖᒃᑯᐊ 

ᓚᐃᓴᓐᓯᑖᕈᓐᓇᐅᑎᓂᒃ ᖃᓄᖅ 

ᐃᓕᓐᓂᐊᖅᑎᑕᐅᓪᓗᑎᓪᓗ ᐊᒻᒪᓗ ᖁᑭᐅᑏᑦ 

ᖃᓄᖅ ᐊᑦᑕᕐᓇᓐᖏᓐᓂᖅᓴᐅᓗᒋᑦ ᐱᔪᓐᓇᖅᓱᑎᒃ.  

ᐊᒃᓱᐊᓗᒃ ᐃᑲᔫᑎᖃᓚᐅᕐᒪᑦ ᓄᓇᓕᓐᓂ. ᒫᓐᓇ 

ᑕᐃᒪ ᐸᕐᓇᒃᐸᓪᓕᐊᔪᒍᑦ ᓯᐊᒻᒪᖅᑎᒃᐸᓪᓕᐊᓗᒍ 

ᐊᓯᖏᓐᓄᑦ ᓄᓇᖕᓄᑦ. ᑕᐃᒪᓐᓇᐃᓕᖓᓪᓗᑎᒃ. 

ᐊᒻᒪᓗ ᒫᓐᓇᐅᔪᖅ ᑎᑎᕋᐅᔭᖅᑎᑦᑎᔪᒍᑦ ᑖᒃᑯᐊ 

ᒪᒃᑯᒃᑐᓄᑦ ᓱᕈᓯᕐᓄᓪᓗ ᑕᒪᒃᑯᓂᖓ 

ᐃᓕᓐᓂᐊᕈᑎᕈᔪᓐᓂᑦ 

ᓴᖅᑭᑦᑎᑦᑎᕙᓪᓕᐊᑐᐃᓐᓇᕐᓂᐊᕋᑦᑕ ᑕᐃᒃᑯᐊ 

ᐱᓕᕆᖃᑎᒋᓪᓗᑎᒍᑦ ᒐᕙᒪᑐᖃᒃᑯᑦ 

ᖁᑭᐅᑎᓕᕆᔨᖏᓐᓂᒃ ᐱᓕᕆᔨᐅᓲᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᑖᓐᓇ ᑭᐅᔾᔪᑎᒋᔭᐃᑦ. ᐃᓛᒃ, ᑭᒡᒐᑐᖅᑐᖓ ᑕᕝᕙᓂ 

ᒪᓕᒐᓕᐅᕐᕕᒻᒥ. ᑖᒃᑯᐊ ᑭᒡᒐᖅᑐᖅᑕᒃᑲ ᐅᖅᑯᕐᒥᐅᑦ 

ᐃᒫᓪᓚᕆᒃ ᓴᓐᖏᓇᓱᐊᕈᑎᒋᓯᒪᒐᒃᑯ ᑕᒪᓐᓇ 

ᐊᑦᑕᓇᖅᑑᓂᖓ ᖁᑭᐅᓯᕆᓂᖅ ᖃᓄᖅ 

ᐃᓂᓪᓚᔅᓯᒪᑦᑎᐊᕆᐊᖃᕐᓂᖓ 

ᐱᓕᕆᐊᖑᖃᑦᑕᕐᓗᓂᓗ ᑕᕝᕙᓂ ᐃᑲᔪᖅᑕᐅᓗᑎᒃ 

ᑲᖏᖅᑐᒑᐱᖕᒥᐅᑦ ᕿᑭᖅᑕᕐᔪᐊᕐᒥᐅᓪᓗ 

ᐊᒻᒪᓗᑦᑕᐅᖅ ᓄᓇᕗᒻᒥᐅᑦ ᓄᓇᖃᖅᑐᑦ. 

 

ᑕᐃᑲᓂ ᑖᓐᓇ ᐅᖃᓪᓚᐅᓯᕆᒌᕋᑖᖅᑕᕋᓗᐊᑦ 

ᖁᑭᐅᑎᓕᕆᓂᖅ ᓄᓇᕗᒻᒥ. ᐃᓕᓐᓂᐊᓂᕐᒥᒃ 

ᑐᑭᓯᑎᑦᑎᒃᑲᓐᓂᕐᓂᕐᓂᕐᒥᒃ ᐊᑦᑕᓇᕐᓂᐅᑉ ᒥᔅᓵᓄᑦ, 

ᐊᑦᑕᕐᓇᕈᓐᓇᕐᓂᖓᑕᓗ ᒥᔅᓵᓄᑦ ᐱᔾᔪᑎᒋᓪᓗᒍ. 

ᑕᐃᒪᓕ ᐊᐱᕆᒋᐊᒃᑲᓐᓂᕈᒪᔪᖓ ᑖᓐᓇᓗ 

ᐊᐱᕆᒋᐊᓚᐅᓐᖏᓂᓐᓂ 

ᐃᓕᓐᓂᐊᑎᑦᑎᓂᐅᓂᐊᖅᑐᖅ ᐸᖕᓂᖅᑑᕐᒥ ᑖᓐᓇ 

ᑕᑯᓯᒪᒋᓪᓗᒍ ᑲᔪᓯᓂᐊᕐᓂᖓᓂᓪᓗ.  

 

ᑭᓯᐊᓂᓕ ᑕᐃᒪ, ᐅᖃᖅᑎᑦᑎᔩ, 

ᐊᐱᕆᒋᐊᒃᑲᓐᓂᕈᒪᔪᖓ ᑖᓐᓇ ᒥᓂᔅᑕ 

ᖃᓪᓗᓈᑐᖅᑲᐃ, (ᑐᓵᔨᑎᒎᓕᖅᑐᖅ) ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐱᓕᕆᕕᐅᔪᖅ ᑖᓐᓇ 

ᖁᑭᐅᑎᓕᕆᓂᕐᒧᑦ ᐅᖃᐅᓯᖃᖅᑎᓪᓗᒋᑦ ᖃᓄᖅ 

ᐃᓄᐃᑦ ᖃᓪᓗᓇᐅᔭᕈᓐᓇᓐᖏᑦᑐᖅ 

ᐃᑲᔪᖅᑕᐅᔪᓐᓇᖅᐸᑦ ᓚᐃᓴᓐᓯᑖᖅᑎᓪᓗᒋᑦ 

ᖁᑭᐅᑎᑖᕐᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ. 

ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐊᒃᓱᕈᕈᑕᐅᖃᑕᐅᒻᒪᑦ 

ᐸᓖᓯᒃᑯᓐᓄᑦ ᐊᒻᒪᓗ ᐱᓗᐊᖅᑐᒥᒃ ᖁᑭᐅᑎᓄᑦ 

ᑎᑎᕋᖅᑕᐅᓂᖏᓐᓄᑦ ᑐᓵᔨᐅᔪᑦ ᐊᒻᒪᓗ 

ᑐᑭᓕᐅᖅᑕᐅᓂᖏᓐᓄᑦ ᑕᑕᑎᕆᐊᓕᐅᔪᑦ. 

ᑎᓕᓯᒪᕙᒃᑲ ᐱᓕᕆᕕᒐ ᐊᒻᒪᓗ ᐅᖃᐅᓯᕆᓯᒪᓪᓗᒍ 

ᒐᕙᒪᑐᖃᒃᑯᑦ ᒥᓂᔅᑕᖓᓐᓄᑦ ᐃᓱᒫᓘᑎᐅᔪᖅ 

ᑕᑕᑎᕆᐊᓖᑦ ᖃᓪᓗᓈᑎᑐᐃᓐᓇᖅ ᐊᒻᒪᓗ 

ᐅᐃᕖᑎᑐᑦ ᐊᒻᒪᓗ ᐃᓄᑦᑎᑐᑦ ᐱᔭᐅᔭᕆᐊᖃᖅᑐᓂ 

ᐱᔾᔪᑎᒋᓪᓗᒍ ᐊᒥᓱᓂᒃ ᖃᓪᓗᓇᐅᔭᕈᓐᓇᖏᑦᑐᓂᒃ 

ᐃᓄᓐᓂᒃ ᓱᓕ ᒪᓕᒐᖃᕋᑦᑕ ᒪᓕᒐᕐᒥᒃ. ᑕᒪᓐᓇ 

ᐊᐱᕆᓯᒪᕙᕋ ᐱᑦᑕᐅᑎᒋᖁᓪᓗᒋᑦ. ᑐᓴᕈᒥᓇᖅᑐᓂᒃ 

ᑐᓴᖅᑎᑕᐅᓚᐅᕋᒪ ᑕᒪᑐᒧᖓ ᐊᒻᒪᓗ ᖃᐅᔨᒪᓪᓗᑎᒃ 

ᐊᒻᒪᓗ ᐃᑲᔪᖅᑐᐃᓐᓇᕐᓂᐊᕐᕋᒃᑭᑦ ᐊᖑᓇᓱᒃᑎᕗᑦ 

ᐊᒻᒪᓗ ᖁᑭᐅᑎᖃᖅᑎᖁᑎᕗᑦ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᕐᒥᓗ 

ᐊᐱᖅᑯᑏᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᑦᑎᐊᖅ 

ᑖᓐᓇ ᐃᒫᒃ ᐃᓅᓪᓗᑕ ᐅᖃᐅᓯᖅᐳᑦ ᐊᑐᖅᑐᒍᑦ 

ᐊᒻᒪᓗ ᐃᓕᓐᓂᐊᖅᑎᑕᐅᑎᓪᓗᑕ ᐅᖃᐅᓯᖅᐳᑦ 

ᐃᓕᓐᓂᐊᑎᑦᑎᔾᔪᑎᖃᖅᑎᓪᓗᒍ ᐊᔅᓱᐊᓗᒃ 

ᑲᑦᑐᖓᐃᖅᓯᒪᓪᓗᑕ ᑲᑦᑐᖓᐃᖅᓯᒪᓪᓗᑎᓪᓗ ᑕᒪᓐᓇ 

ᐊᑐᖅᑕᐅᓯᐅᖑᒻᒪᑦ. ᑕᐃᒪᐃᓐᓂᑯᖓᓄᑦ, ᑖᓐᓇ 

ᐃᑉᐱᒋᑦᑎᐊᕈᒃ ᑲᔪᓯᑎᓪᓗᒍᓗ 

ᐋᖅᑭᑦᑕᐅᖁᒥᓇᖅᑐᖅ ᐃᓄᐃᑦ ᐃᒫᓪᓚᕆᒃ 

ᑕᒪᔅᓱᒥᖓ ᐊᑦᑕᓇᕐᓂᖓᓂᒃ 

ᑐᑭᓯᒃᑲᓐᓂᕆᐊᖃᖅᑐᐃᓐᓇᐅᖃᑦᑕᕋᑦᑕ. 

 

ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᑐᑭᓯᐅᒪᔭᒃᑯᓪᓕ 

ᑖᒃᑯᐊ ᒪᓕᒐᓕᕆᔨᒃᑯᑦ, ᐸᓖᓯᒃᑯᑦ, ᖁᑭᐅᓯᕆᔩᑦ 

ᐊᖏᔪᖅᑳᖓᑦ, ᐊᒻᒪᓗ ᐊᒥᓱᑦ ᑲᑐᔾᔨᖃᑎᒌᑦ 

ᐱᓕᕆᖃᑎᒌᒻᒪᑕ ᐊᑦᑕᓇᓐᖏᑦᑐᒥᑦ 

ᐊᑐᖃᑦᑕᖁᓪᓗᒋᑦ, 

ᑲᒪᓗᑎᑦ ᐊᒻᒪᓗ ᑐᖅᑯᐃᓂᕐᒥᑦ ᖁᑭᐅᑎᓂᑦ 

ᓄᓇᕗᒻᒥ. ᖁᔭᒋᕙᕋ ᑕᒪᓐᓇ ᐱᓕᕆᖃᑎᒌᒐᓱᖕᓂᖅ 

ᖁᑭᐅᑏᑦ ᐊᑦᑕᕐᓇᖅᑐᒦᖁᓇᒋᑦ ᓄᓇᓕᕗᓪᓗ 

ᐊᑦᑕᖕᓇᖅᑐᒦᖁᓇᒋᑦ. 

 

ᐅᖃᖅᑏ, ᐅᒡᒍᓇᖅᑑᒐᓗᐊᖅ 

ᖁᑭᐅᓯᔭᖅᑐᖃᕈᓐᓇᕐᖓᑦ ᖁᑭᐅᑎᓂᒃ 

ᑐᖅᑯᐃᓯᒪᑦᑎᐊᖏᓐᓂᖏᓐᓄᑦ. ᑕᒪᒃᑯᐊ 

ᖃᓄᐃᓐᓂᕆᔭᐅᔪᑦ ᓴᖅᑭᑎᑦᑎᓕᕈᓐᓇᖅᐳᑦ 

ᐱᒻᒪᕆᐊᓗᖕᓂᒃ ᖃᓄᐃᓕᖓᓕᖅᑎᑦᑎᓂᕐᓂᒃ, 

ᐃᓚᒋᔭᐅᓪᓗᑎᒃ ᐃᓕᓐᖓᒡᔪᐊᕐᓃᑦ, ᐃᓄᐃᑦ 

ᐊᖅᓵᖅᑕᐅᕙᒃᑐᑦ, ᐊᓯᐅᔨᓗᑎᒡᓗ 

ᐊᔪᓐᖏᓐᓂᖃᕐᓂᕐᒥᒃ ᒪᓕᒐᑎᒎᖓᔪᒥᒃ ᓇᖕᒥᓂᖅ 

ᖁᑭᐅᑎᖃᕈᓐᓇᕐᓂᕐᒥᒃ. 

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᑦ 

ᖁᑭᐅᑏᑦ ᐱᔭᐅᓯᒪᓕᕐᒪᖔᑕ ᓄᓇᕗᒻᒥ 

ᐊᑐᖅᑕᐅᑦᑎᐊᖏᓐᓂᑯᖏᓐᓄᑦ 

ᑲᒪᒋᔭᐅᑦᑎᐊᖏᓐᓂᖏᓐᓄᓪᓗ ᐊᕐᕌᒎᒃ ᒪᕐᕉᒃ 

ᐃᓗᐊᓂ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, 

ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᓗᓕᑯᓘᔭᖏᑦ ᑭᓱᑦ 

ᑎᒍᔭᐅᓯᒪᖕᒪᖔᑕ, ᑖᒃᑯᐊ ᐱᓯᒪᓐᖏᓐᓇᒃᑭᑦ ᒫᓐᓇ. 

ᐃᓚᖓ ᐊᐱᖅᑯᑎᖓᑕ ᖁᑭᐅᑎᓄᑦ 

ᐊᑦᑕᓇᐃᖅᓯᒪᓂᕐᒧᑦ. ᖁᔭᓐᓇᒦᕈᒪᔭᒃᑲ ᑲᓇᑕᐅᑉ 

ᒐᕙᒪᒃᑯᖏᑦ. ᐊᑖᓂ ᖁᑭᐅᑏᑦ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐊᐅᓚᔾᔭᐃᒋᐊᕈᑏᑦ  

ᑮᓇᐅᔭᖃᕐᕕᐅᔪᑦ, ᒐᕙᒪᒋᔭᕗᑦ 

ᐊᖏᖃᑎᒌᒃᓯᒪᓕᖅᑐᑦ ᑕᓪᓕᒪᓄᑦ ᐊᕐᕌᒍᓄᑦ 

ᐱᒋᐊᓚᐅᖅᑐᒧᑦ ᐊᑐᓕᖅᑎᑕᐅᕙᓪᓕᐊᔪᒧᑦ ᑕᒫᓂ 

ᐊᕐᕌᒍᒥ ᐊᒻᒪᓗ ᐊᕐᕌᒍᓄᑦ ᑎᓴᒪᓄᑦ. ᐱᓕᕆᐊᓄᑦ 

ᐊᐅᓚᑦᑎᔨᖃᕋᑦᑕ ᐱᓗᐊᖅᑐᒥᑦ ᐱᓕᕆᕝᕕᑎᓐᓂᑦ 

ᑕᐃᒪᐃᓐᓂᐊᖅᑐᒥᑦ ᐊᒻᒪ ᑕᒪᓐᓇ 

ᐊᑑᑎᖃᕐᓂᖅᓴᐅᓪᓗᓂ ᓄᓇᕗᒻᒧᑦ 

ᐋᑐᕚᒥᐅᓐᖏᑦᑐᖅ. ᐅᕙᓐᓄᓪᓕ, ᑕᒪᓐᓇ 

ᐱᒋᐊᕈᑎᑦᑎᐊᕙᐅᔪᖅ ᑐᕌᕐᕕᒋᑦᑎᐊᕐᓗᑎᒍᑦ 

ᒐᕙᒪᑦᑕ ᐱᓕᕆᐊᕆᓯᒪᔭᖏᑦ, ᓂᕆᐅᒃᐳᖓᓗ 

ᐱᓕᕆᖃᑎᒋᑦᑎᐊᕐᓂᐊᕋᒃᑭᑦ ᓄᓇᖅᑲᑎᑎᓪᓗ 

ᑕᒪᓐᓇ ᖁᑭᐅᑏᑦ ᐊᑦᑕᕐᓇᕆᐊᖃᓐᖏᓐᓂᖏᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒥᔅᑕ ᕼᐃᒃᔅ. ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒻᒧᑦ. 

 

ᐊᐱᖅᑯᑦ 497 - 6(2): ᐱᔭᕇᖅᑕᐅᓯᒪᔪᑦ 

ᐃᖅᑲᓇᐃᔭᖅᑎᓄᑦ ᐃᓄᓕᒫᖅᓯᐅᑎᓄᓪᓗ 

ᐃᒡᓗᒃᓴᐃᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᖓᓐᓄᑦ. 

 

ᐅᖃᖅᑎᑦᑎᔩ, ᑕᐃᒪᓐᖓᑦ 2019-

2020−ᖑᓚᐅᖅᑎᓪᓗᒍ, ᖃᔅᓯᑦ ᓄᑖᑦ 

ᐃᒡᓗᓕᐊᖑᔪᑦ ᓴᓇᔭᐅᓚᐅᖅᐸᑦ ᐊᒻᒪ ᖃᔅᓯᑦ ᓄᑖᑦ 

ᐃᖅᑲᓇᐃᔭᖅᑎᑦ ᐃᒡᓗᒃᓴᖏᑦ ᓴᓇᔭᐅᓚᐅᖅᐸᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒥᓱᑲᓪᓚᐅᓯᒪᕗᑦ 

ᐃᓪᓗᓕᕆᓂᕐᒧᑦ ᐱᓕᕆᐊᖑᔪᑦ 

ᐱᔭᕇᖅᑕᐅᓯᒪᓕᖅᑐᑦ ᒫᓐᓇᒧᑦ ᒪᕐᕉᓐᓂᒃ 

ᐊᕐᕌᒎᓐᓂᒃ. ᐱᓯᒪᔭᕋᓗᐊᕋ ᓇᒥᑭᐊᖅ, ᐅᖃᖅᑏ, 

ᑭᓯᐊᓂ ᐊᒥᓱᑲᓪᓚᐅᒻᒪᑕ ᐃᓪᓗᐃᑦ 

ᐱᔭᕇᖅᑕᐅᓯᒪᓕᖅᑐᑦ ᐅᓪᓗᒥᒧᑦ, 

ᐅᑕᖅᑭᔪᓐᓇᕈᕕᓐᖓ ᕿᓂᖅᑎᓪᓗᑕ.  

 

2022-23-ᒥ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ 

ᓴᓇᔭᐅᔪᑦ ᐱᐊᓂᒃᑕᐅᓚᐅᖅᑐᑦ 103-ᖑᓂᐊᖅᐳᑦ. 

ᐅᖃᖅᑏ, ᐊᕐᕌᒎᓚᐅᖅᑐᓂᑦ 

ᐱᔭᕇᖅᑕᐅᓚᐅᖅᑎᓪᓗᒋᑦ ᑖᒃᑯᐊ ᐃᓪᓗᐃᑦ, 

ᐱᓯᒪᓐᖏᓇᒃᑭᑦ, ᑭᓯᐊᓂ ᐅᑎᕐᕕᒋᓛᖅᑕᕋ 

ᒪᓕᒐᓕᐅᖅᑎᐅᖃᑎᒐ ᑕᒪᒃᑯᓂᖓ 

ᓇᓗᓇᐃᖅᓱᖅᓯᒪᔪᓂᒃ ᐱᔪᓐᓇᖅᑕᒃᑯᑦ, ᐅᖃᖅᑏ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ):  ᓯᕗᓪᓕᖅᐹᖅ ᐃᓚᒋᐊᕈᑏᑦ, 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓈᓴᐅᑎᓂᑦ ᐱᓯᒪᔭᓐᓂᑦ, $175 ᒥᓕᐊᓐᑲᓴᐃᑦ 

ᑐᓂᔭᐅᓯᒪᓕᖅᑐᑦ 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3050 

 

 

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᓄᑖᓄᑦ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓄᑦ ᓄᑖᓄᓪᓗ 

ᐃᖅᑲᓇᐃᔭᖅᑎᓄᑦ ᐃᓪᓗᑦᓴᓄᑦ 2019-2020 

ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂᑦ. ᓂᕆᐅᑦᓯᐊᖅᑐᖓ 

ᑖᒃᑯᐊ ᑮᓇᐅᔭᐃᑦ ᖃᓄᖅ ᐊᑐᖅᑕᐅᓚᐅᕐᒪᖔᑕ 

ᐊᒻᒪᓗ ᖃᓄᑎᒋ ᐊᑐᖅᑕᐅᓐᖏᒻᒪᖔᑕ ᑖᒃᑯᐊ 

ᑯᐊᐳᕇᓴᒃᑯᑦ.  

 

ᐅᖃᖅᑏ, ᒪᕐᕉᒻᒪᑎᒃ ᑐᒃᓯᕋᐅᑎᐅᔫᒃ 

ᖁᔭᓈᖅᑕᐅᓯᒪᔫᒃ ᐅᕙᓐᓄᑦ, ᐃᓚᖓᑦ 

ᐃᓪᓗᖃᑦᑎᐅᓪᓗᓂ ᑲᑎᓐᖓᐅᖅᑐᓂᒃ ᑎᑎᖅᑐᒐᕐᓂᒃ 

ᐊᔾᔨᒌᓐᖏᑦᑐᓂᒃ ᓄᓇᓕᓐᓂᑦ, ᑐᔅᓯᕋᐅᑎᓂᒃ 

110002096, ᑐᕌᒐᖃᖅᑐᑎᒃ 66-ᓂᒃ ᐃᓪᓗᓂᒃ 

ᐊᔾᔨᒌᓐᖏᑦᑐᓂᒃ ᓄᓇᓕᓐᓂᑦ. ᑐᕌᕆᔭᐅᔪᖅ 

ᐱᓇᔫᑎᒋᔭᐅᔪᓂ $625−ᖑᓚᐅᖅᐳᖅ ᐊᑕᐅᓯᕐᒧᑦ 

ᑭᑉᐹᕆᒃᑐᒧᑦ ᐃᓯᒐᖕᒧᑦ. ᑕᐃᒪ ᑕᖅᑭᐅᓚᐅᖅᑐᒥᑦ 

ᑖᒃᑯᐊ ᓄᓇᕗᒻᒥ ᐃᓪᓗᓕᐅᖅᑏᑦ ᑎᒥᖁᑎᖓ 

ᐊᑎᓕᐅᓚᐅᕐᒪᑕ 150-ᓂᒃ ᓄᑖᓂᒃ 

ᐃᒡᓗᓕᐅᕐᓂᐊᓕᖅᖢᑎᒃ ᐅᑭᐊᒃᓵᖅ, $600-ᓂᒃ 

ᐊᑕᐅᓯᖅ ᑭᑉᐸᕆᑦᑐᑦ ᐃᓯᒐᖕᒧᑦ.  

 

ᓈᓴᐅᑎᐅᔪᑦ ᓴᖅᑭᓚᐅᖅᑐᑦ ᐅᕙᓐᓄᑦ, ᐅᖃᖅᑏ, 

ᑭᒃᑯᑐᐃᓐᓇᕐᓄᑦ ᐊᑭᑦᑐᕋᐅᑎᓄᑦ ᐊᒻᒪᓗ 

ᐋᖅᑭᒃᓯᓗᑕ ᑭᓪᓕᖏᓐᓂᒃ ᑐᒃᓯᕋᐅᑎᑦᑕ 

ᑎᑎᖅᑲᖏᓐᓂᒃ ᐊᒻᒪᓗ ᓈᓴᐅᑎᖓ 

ᖁᑦᑎᓂᖅᓴᐅᓪᓗᓂ ᐊᖏᕈᒻᒥᑦ ᓄᓇᕗᒻᒥ 

ᐃᓪᓗᓕᐅᖅᑎᒃᑯᓐᓄᑦ, ᐊᒻᒪᓗ 

ᓈᒻᒪᒋᓐᖏᓐᓂᕋᓐᖏᑕᕋ ᐋᔩᕋᕈᑕᐅᔪᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᓄᓇᕗᒻᒥ 

ᐃᓪᓗᓕᐅᖅᑎᒃᑯᑦ ᐱᕙᓪᓕᐊᑎᑦᑎᔨᒃᑯᖏᓐᓄᑦ, 

ᑭᓯᐊᓂᓕ ᑐᕌᒐᐃᑦ ᓈᓴᐅᑎᖏᑦ ᖁᑦᑎᓂᖅᓴᐅᒻᒪᑕ 

ᑐᒃᓯᕋᐅᑎᑎᒍᑦ ᐊᒻᒪᓗ ᓄᖅᑲᑦᑐᐃᓐᓇᐅᓚᐅᖅᑐᑦ 

ᑮᓇᐅᔭᐃᑦ ᐊᒥᒐᕐᓂᖏᓐᓄᑦ. ᑕᒪᓐᓇ ᐅᕙᓐᓄᑦ 

ᐅᖃᐅᔾᔨᕗᖅ ᑕᒪᒃᑯᐊ ᐊᑭᑦᑐᕋᐅᑎᐅᔪᑦ 

ᖁᑦᑎᓂᖅᓴᒻᒪᕆᐅᓕᕐᒪᑕ.  

 

ᑕᑯᒐᒪ ᐊᓯᐊᓂᒃ ᓄᖅᑲᖅᑎᑕᐅᓯᒪᔪᒥᒃ ᑐᒃᓯᕋᐅᑎᒥᒃ 

ᐃᖅᑲᓇᐃᔮᒃᓴᒧᑦ, ᐱᓕᕆᐊᒧᑦ ᐊᐅᓚᑦᑎᔨᐅᔪᖅ 

ᓄᓇᕗᒻᒥ 3000-ᒧᑦ ᐱᓕᕆᐊᒧᑦ, 

ᐊᑭᑦᑐᕋᐅᑎᔪᖃᓚᐅᖏᑦᑐᖅ. ᐅᖃᖅᑏ, 

ᕿᒥᕐᕈᓚᐅᕋᒪ ᑐᒃᓯᕋᐅᑎᒥᒃ 

ᓇᓗᓇᐃᖅᑎᖅᓯᒪᑦᑎᐊᖅᑐᒥᒃ ᐊᒻᒪᓗ ᐊᑕᐅᓯᖅ 

ᓴᖅᑭᓚᐅᖅᑐᖅ ᐅᕙᓐᓄᑦ 

ᕿᒥᕐᕈᒻᒪᑦ ᓇᓚᐅᒃᑖᖅᑕᐅᓯᒪᔪᒥᒃ 

ᑮᓇᐅᔭᖅᑐᕈᑎᒃᓴᒥᒃ $2.6 ᐱᓕᐊᓐᓂᒃ 

ᐱᐊᓂᒃᑕᐅᖁᓪᓗᒍ ᑖᓐᓇ ᐱᓕᕆᐊᒃᓴᖅ, 

ᐃᖅᑲᓇᐃᔭᖅᑎᑖᕆᐊᖃᕋᔭᖅᑐᖅ  

ᐊᐅᓚᑦᑎᓂᐊᕐᑐᒥ, ᑭᓯᐊᓂᓕ ᐊᖏᖅᓯᒪᔪᖃᓗᐊᕋᓂ 

ᐊᒻᒪᓗ ᖃᓂᒋᔭᖓᓃᖏᑎᐊᖅᑐᓂ $2.6 ᐱᓕᐊᓐ.  

 

ᐊᐱᖅᑯᑎᒐ ᒥᓂᔅᑕᒧᑦ: ᕿᒥᕐᕈᒐᐃᒐᑦᑕ 

ᐱᓕᕆᐊᑦᓴᓂᒃ ᐊᑐᕐᓗᑕ ᑭᑉᐹᕆᑦᑐᓂᒃ ᐆᑦᑑᑎᓂᒃ, 

ᖃᓄᖅ ᐃᑲᔪᕐᓂᖃᖅᑲᑦ ᐋᔩᖃᑎᒌᓐᓂᒃᑯᑦ 

ᐅᕝᕙᓘᓐᓃᑦ ᑐᓂᓯᑐᐃᓐᓇᓂᒃᑯᑦ 

ᑲᔪᓯᑎᑕᐅᒍᓐᓇᖏᑦᑐᓂᒃ ᑐᒃᓯᕋᐅᑎᑎᒍᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ,  

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᖏᔪᒻᒪᕆᒻᒥᒃ 

ᐊᔾᔨᒌᖏᓐᓂᖃᓚᐅᖅᑐᖅ ᐅᖃᖃᑎᒌᓐᓂᐅᔪᑦ 

ᓄᓇᕗᒻᒥ ᐃᓪᓗᓕᐅᖅᑎᒃᑯᑦ ᑲᑎᒪᔨᖏᑦ ᓄᓇᕗᒻᒥ 

ᐃᓪᓗᓕᐅᖅᑎᒃᑯᑦ ᑯᐊᐳᕇᓴᓐᑯᖏᓐᓂᒃ. ᑕᒪᒃᑯᐊ 

ᐋᔨᖃᑎᒋᓐᓂᐅᔪᑦ ᓴᖅᑮᓚᐅᖅᑐᑦ ᐃᓪᓗᓕᕆᓂᕐᒧᑦ 

ᐊᑭᖃᖅᑐᓂᒃ $600 ᐊᑕᐅᓯᕐᒧᑦ ᑭᑉᐹᕆᒃᑐᒧᑦ 

ᐃᓯᒐᒧᑦ ᐊᒻᒪᓗ ᓂᕆᐅᓚᐅᕋᓗᐊᖅᑐᒍᑦ ᓴᖅᑮᒍᑦᑕ 

ᐊᑭᑦᑐᕋᐅᑎᓂᒃ ᑎᑎᕋᐅᔭᕐᓂᕐᒧᑦ, ᓱᓇᒃᑯᑖᓄᑦ 

ᐊᒻᒪᓗ ᐃᓪᓗᓕᐅᕐᓂᕐᒧᑦ, ᑳᓐᑐᕋᒃᑕᐅᓯᒪᔪᑦ ᑕᖅᑳᓂ 

ᐊᑭᑦᑐᕋᐅᑎᔪᓐᓇᕋᔭᖅᑐᑦ $600 ᐊᑕᐅᓯᕐᒧᑦ 

ᑭᑉᐹᕆᒃᑐᒧᑦ ᐃᓯᒐᒧᑦ, ᑕᒪᓐᓇ ᐱᔾᔪᑎᒋᓪᓗᒍ 

ᐱᖃᑦᑕᖅᑕᕗᑦ ᓄᓇᕗᒻᒥ ᐃᓪᓗᓕᐅᖅᑎᒃᑯᓐᓄᑦ,  

ᐊᒻᒪᓗ ᒪᕐᕈᐊᑎᓪᓗᐊᖅᑐᒥᒃ ᐊᑭᖃᕐᓂᐊᕆᓪᓗᓂ 

$1.2-ᒥᓕᐊᓐ $1.5-ᒥᓕᐊᓐᓄᑦ ᐊᑭᑦᑐᕋᐅᑎᓄᑦ. 

ᑕᒪᓐᓇ ᐱᓕᕆᐊᖑᔪᓐᓇᖏᒻᒪᑦ ᐊᒻᒪᓗ ᑕᐃᒪᐃᒻᒪᑦ 

ᐅᑎᖅᑎᓛᖅᐸᕗᑦ ᑭᖑᓪᓕᕐᒥ ᑮᓇᐅᔭᑎᒍᑦ ᐊᕐᕌᒍᒥ, 

ᑭᓯᐊᓂ ᓯᕗᓂᐊᒍᑦ, ᑕᑯᒋᐊᕐᓂᐊᖅᐳᒍᑦ 

ᐊᔾᔨᒌᓐᖏᑦᑐᓂᒃ ᐊᑐᖅᑕᐅᔪᓐᓇᖅᑐᓂᒃ 

ᖃᐅᔨᒋᐊᕐᓗᑕ ᖃᓄᖅ ᑕᒪᒃᑯᐊ 

ᐊᑭᑭᓪᓕᒋᐊᕈᓐᓇᕐᒪᖔᖅᑎᒍ, ᐅᖃᖅᑏ. 

ᓈᒻᒪᒃᑲᔭᓐᖏᒻᒪᑦ ᐃᓪᓗᓕᐅᕐᓗᓂ ᐃᒪᓐᓇ 

ᐊᑭᖃᖅᑎᓪᓗᒋᑦ $1.2-ᒥᓕᐊᓐ ᐅᕝᕙᓘᓐᓃᑦ  

$1,200-ᒧᑦ $1,500-ᒧᑦ ᐊᑕᐅᓯᕐᒧᑦ ᑭᑉᐹᕆᒃᑐᒧᑦ, 

ᐅᖃᖅᑎᑦᑎᔩ. ᖁᔭᓐᓇᒦᒃ. 

 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3051 

 

 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅ 

ᑭᖑᓪᓕᖅᐹᕆᓗᒍᓗ ᐃᓚᒋᐊᕈᑏᑦ, ᒥᔅᑕ ᕼᐊᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ 

ᖁᕕᐊᒋᔭᕋ ᒥᓂᔅᑕ. ᑭᓯᐊᓂᓕ, ᐃᓱᒪᔪᖓ, 

ᕿᒥᕐᕈᑎᓪᓗᑕ ᐊᑭᖏᓐᓂᒃ ᐊᑕᐅᓯᕐᒧᑦ ᑭᑉᐹᕆᒃᑐᒧᑦ 

ᐃᓯᒐᒧᑦ, ᑕᑯᒃᓴᐅᑎᑦᑎᓪᓚᕆᖏᒻᒪᑦ ᑭᓱᒥᒃ 

ᕿᒥᕐᕈᒻᒪᖔᑦᑕ. ᑕᐸᐃᖅᑐᖓ ᐊᒻᒪᓗ 

ᖃᐅᔨᒍᒪᒐᔭᖅᑐᖓ ᑖᒃᑯᐊ ᓄᓇᕗᑦ ᓴᓇᔪᓕᕆᔨᒃᑯᑦ  

ᑐᓂᓯᓚᐅᕐᒪᖔᑕ ᐊᑭᑦᑐᕋᐅᑎᔾᔪᑎᒥᒃ ᑐᒃᓯᕋᐅᑎᒧᑦ 

ᓴᖅᑭᑕᐅᓚᐅᖅᑐᒧᑦ.  

 

ᑭᖑᓪᓕᖅ ᐊᐱᖅᑯᑎᒐ ᕿᒥᕐᕈᓕᕈᑦᑎᒍ ᐊᑭᖓ 

ᐊᑕᐅᓯᕐᒧᑦ ᑭᑉᐹᕆᒃᑐᒧᑦ ᐃᓯᒐᒧᑦ, ᐅᖃᕋᑖᕋᒪ  

ᓱᓕᓪᓚᕆᑦᑐᒥᒃ ᑕᑯᑎᑦᑎᖏᒻᒪᑦ ᖃᓄᑎᒋ 

ᐊᑭᖃᕐᒪᖔᖅ, ᑕᐃᒪᓕ ᐊᕕᒃᑐᖅᓯᒪᔪᓂᒃ ᐱᔪᒪᔪᖓ. 

ᐄ, ᖃᐅᔨᒪᔪᖓ ᒥᓂᔅᑕ ᑖᒃᑯᓂᖓ ᑐᓴᒐᒃᓴᓂᒃ 

ᐱᓯᒪᔾᔮᖏᓐᓂᖓᓂᒃ ᐅᓪᓗᒥ, ᑭᓯᐊᓂ 

ᓂᕆᐅᓐᓂᐊᖅᐳᖓ ᑎᑎᖅᑲᓂᒃ ᐃᓗᓕᖃᐅᖅᑐᓂᒃ 

ᑐᓴᒐᒃᓴᓂᒃ ᖃᓄᖅ ᐊᑭᖃᕐᒪᖔᑕ ᑭᑉᐹᕆᒃᑐᖅ 

ᐃᓯᒐᒃ ᐊᕐᕌᒍᑦ ᐱᖓᓱᑦ ᐃᓗᐊᓂ, ᐊᑭᖓ 

ᐊᑕᐅᓯᕐᒧᑦ ᐃᒡᓗᕈᓯᕐᒧᑦ, ᐊᒻᒪᓗ ᐊᑭᖓ ᐊᑕᐅᓯᕐᒧᑦ 

ᐃᒡᓗᒧᑦ ᐊᕐᕌᒍᓄᑦ ᐱᖓᓱᓄᑦ ᓴᓇᔭᐅᓂᖓᓄᑦ 

ᐊᑭᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ. 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑭᐅᓗᒍ ᓯᕗᓪᓕᖅ ᐊᐱᖅᑯᑎ, 

ᐋᒡᒐ, ᓄᓇᕗᑦ ᓴᓇᔪᓕᕆᔨᒃᑯᑦ  

ᐊᑭᑦᑐᕋᐅᑎᓕᐅᓚᐅᖏᑦᑐᑦ ᐊᑭᑦᑐᕋᐅᑎᓄᑦ 

ᓴᖅᑭᑕᐅᓚᐅᖅᑐᓄᑦ, ᐅᖃᖅᑏ. 

ᒪᓕᒐᓕᐅᖅᑎᐅᖃᑎᒐ ᓱᓕᔪᖅ; ᐱᓯᒪᖏᓇᒃᑭ 

ᓇᓗᓇᐃᖅᓯᒪᔪᓂ ᑐᑭᓯᒍᑎᓂ ᐱᓕᑦᓯᒍᑎᓂ 

ᓴᕿᓯᒪᔪᓂ ᐊᖅᕌᒍᑕᒫᑦ ᐊᑭᑦᑐᕋᐅᑎᓄᑦ ᓴᓇᓂᕐᓄᑦ 

ᐅᑯᓄᖓ ᑭᒃᑯᑐᐃᓐᓇᖅᓄ ᐃᓪᓗᓄ, ᑭᓱᒥ  

ᓇᓗᓐᖏᓚᖓ ᐃᒪᐃᒻᒪ ᓴᖀᒍᓐᓇᓂᐊᕋᑦᑕ 

ᐃᓚᖏᓂ ᑕᐃᑯᓂᖓ ᖃᑦᑎᐅᓂᖏᓄ ᐊᒻᒪ 

ᐊᑲᐅᓈᓕᖅᑲᑦ, ᖁᕕᐊᓐᓂᐊᖁᖓᓗ ᑐᓂᓯᒋᐊᔅᓴᖅ  

ᑲᑎᒪᔨᐅᖃᑎᑲᓄ ᐊᒻᒪ ᑲᑎᒪᔨᑐᐃᓐᓇᕐᓄ ᑲᑎᒪᔨᓄ,  

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, 

ᖃᐅᔨᒪᓂᐊᖅᑯᓯ ᐱᕕᔅᓴᖅ .... ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᖅ, ᐅᖃᖅᑏ. 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ ᑖᓐᓇ 

ᐅᖃᐅᓯᒃᑯᑦ ᐊᐱᖅᓱᕐᓇᖅ ᐅᖓᕙᕆᐊᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᕐᒪᑦ ᑖᓐᓇ 

ᐊᐱᖅᓱᕐᓇᖅ ᐅᖓᕙᕆᐊᖅᑕᐅᖁᓪᓗᒍ. 

ᐋᒃᑳᖅᑐᖃᖅᐹ? ᐋᒃᑳᖅᑐᖃᓐᖏᒻᒪᑦ. ᐊᐱᖅᓱᕐᓇᖅ 

ᐅᖓᕙᕆᐊᖅᑕᐅᒃᑲᓐᓂᖅᐳᖅ ᐃᑲᕐᕋᖅ 

ᐊᕝᕙᖓᓐᓄᑦ.  

 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ.  

 

ᐊᐱᖅᑯᑦ 498 - 6(2): ᐱᒻᒪᕆᐅᔪᑦ 

ᐃᑲᔪᖅᑐᐃᔾᔪᑎᑦ ᐱᔨᑦᑎᕋᐅᑏᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂ 

ᐅᓪᓗᒥ, ᐊᐱᖅᑯᑎᒃᑲ ᑐᕌᖓᔪᑦ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᐱᔾᔪᑎᓕᒃ 

ᐃᖃᓗᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑐᓴᒐᒃᓴᓕᐊᖓᑦ 

ᐅᓪᓗᖃᖅᑐᖅ ᐊᐃᕐᕆᓕ 12-ᒥ, ᑕᐃᒎᓯᓕᒃ, 

"ᐱᒻᒪᕆᐅᔪᑦ ᐃᑲᔪᖅᑐᐃᔾᔪᑎᑦ ᐱᔨᑦᑎᕋᐅᑎᑦ 

ᐋᒃᑳᖅᑕᐅᓂᐊᖅᑐᑦ ᓄᑕᖅᑲᓄᑦ 

ᐃᑲᔪᖅᑕᐅᔭᕆᐊᓕᖕᓄᑦ." 

 

ᐅᖃᖅᑏ, ᖁᔭᓕᔪᖓ ᒥᓂᔅᑕᐅᑉ ᐅᖃᐅᓯᖏᓐᓂ 

ᑭᐅᔭᐅᒐᒪ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑕ ᑐᓴᒐᒃᓴᓕᐊᒥᓂᖏᓐᓄᑦ. ᑭᓯᐊᓂᓕ, 

ᑐᑭᓯᒋᐊᕈᑎᐅᔪᑦ ᑕᕝᕙᓂ ᐊᑕᐅᓯᕐᒥ ᒪᑉᐱᖅᑐᒐᕐᒥ 

ᓇᓗᓇᐃᖅᓯᓯᒪᓗᐊᓐᖏᒻᒪᑕ ᑕᒪᔅᓱᒪ ᒥᔅᓵᓄᑦ 

ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ, ᐊᐱᕆᔪᒪᕙᕋ ᒥᓂᔅᑕ  

ᐊᑐᐃᓐᓇᐅᑎᑦᑎᑲᓐᓂᖁᓪᓗᒍ ᐱᔾᔪᑎᒃᑲᓐᓂᐅᔪᓂᑦ 

ᑐᓂᓯᓂᕐᒥᑦ ᑐᕌᑦᑕᐅᑎᒋᔪᒥᑦ ᐱᔪᓐᓇᓂᕐᒥᑦ 

ᖃᐅᔨᒪᒻᒪᕆᑦᑐᓂᑦ ᐊᑐᐃᓐᓇᖃᖁᔨᓐᖏᑦᑐᓂᑦ  

ᐃᓕᓐᓂᐊᕐᕕᐅᔪᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓴᔨᑎᒎᓕᖅᑐᖅ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) 

ᐊᐱᕆᒻᒪᑦ ᑖᓐᓇ ᒪᓕᒐᓕᐅᖅᑎ. ᐃᖃᓗᐃᑦ 

ᐃᓕᓪᓂᐊᕐᓂᓕᕆᓂᕐᒥᒃ ᑲᑎᒪᔨᖏᓐᓂᒃ 

ᑭᐅᔾᔪᑎᒋᓪᓗᒋᑦ ᓴᖅᑭᓚᐅᖅᑕᖏᓐᓄᑦ 

ᐱᕙᓪᓕᐊᔪᓄᑦ.  
 

ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ 

ᐃᓕᓐᓂᐊᕐᕕᖕᒥ ᐃᓱᒪᓕᕆᔨᖃᕐᒪᑕ 

ᐃᑲᔪᖅᑐᐃᖃᑦᑕᖅᑐᑦ ᐃᓕᓐᓂᐊᖅᑐᓂᒃ ᒫᓐᓇᓗ 

ᐆᒃᑐᕋᐅᑕᐅᓪᓗᓂ ᖃᐅᔨᓴᖅᑕᐅᔪᒥᒃ 

ᐱᓕᕆᐊᖃᖅᑐᑦ ᐃᓱᒪᓕᕆᔨᐅᖃᑦᑕᖅᑐᑦ 22-ᖑᔪᓂᒃ 

ᓄᓇᓕᖕᓂᒃ ᐃᓱᒪᓕᕆᔨᖃᖅᖢᑎᒃ ᓄᓇᓕᖕᓂᒃ. 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 

ᐅᓄᖅᓯᒋᐊᖅᑕᐅᓚᐅᖅᑐᑦ ᑮᓇᐅᔭᐃᑦ ᐊᑐᕈᒫᖅᑐᑦ 

ᐃᓱᒪᓕᕆᓂᕐᒧᑦ ᐱᔨᑦᓯᕈᑕᐅᓂᐊᖅᑐᑦ ᓄᓇᕗᓕᒫᖅ 

ᓄᓇᖁᑎᖏᓐᓂ ᐃᓘᓐᓇᖏᑦ ᑕᐃᒪᓐᓇᐃᑦᑐᓂᒃ 

ᐃᓱᒪᓕᕆᔨᑖᕈᓐᓇᕐᓂᐊᖅᑐᑦ ᓄᓇᓕᖕᓂ 

ᐃᓕᓐᓂᐊᕐᕕᓐᓂᒃ.  
 

ᐱᓕᕆᕕᖃᕐᒥᒐᑦᑕ ᐱᓕᕆᕕᒃᓴᒥᒃ 

ᓴᖅᑭᑦᑐᖃᓚᐅᖅᓯᒪᒻᒪᑦ 2017-ᖑᑎᓪᓗᒍ.  

ᐃᓕᓐᓂᐊᖅᑏᑦ ᓯᕗᒧᐊᑦᑎᐊᕐᓂᖏᑦ 

ᐃᓕᑉᐸᓪᓕᐊᓂᖏᑦ 2017, ᐊᑕᐅᓯᕐᒥᒃ 

ᐃᖅᑲᓇᐃᔭᖅᑎᖃᓚᐅᖅᓯᒪᔪᖅ. ᖁᕕᐊᓱᑦᑐᖓ 

ᐃᒻᒪᖄ 16-ᓂᒃ ᐃᖅᑲᓇᐃᔭᖅᑎᖃᓕᖅᑐᒍᑦ ᑕᐃᑲᓂ 

ᐱᓕᕆᐊᕈᓯᕐᒥᒃ ᐃᓕᓐᓂᐊᖅᑎᓂᒃ ᓄᓇᕗᓕᒫᒥ 

ᐃᑲᔪᖅᑐᐃᔾᔪᑎᒋᓂᐊᖅᑕᖏᑦ ᑕᐃᒪᓐᓇᐃᑦᑐᓂᒃ 

ᐃᑲᔪᖅᑐᐃᔾᔪᑎᑖᖁᓪᓗᒋᑦ ᐃᓕᓐᓂᐊᖅᑎᐅᔪᑦ. 

ᐊᒻᒪᓗᑦᑕᐅᖅ ᐃᑲᔪᖅᑐᐃᔾᔪᑏᑦ ᑖᒃᑯᐊ 

ᐊᑐᐃᓐᓇᐅᑎᑕᕗᑦ ᑳᓐᑐᕌᒃᑕᐅᓯᒪᓪᓗᑎᒃ 

ᐃᖅᑲᓇᐃᔭᖃᑎᒋᔭᐅᖁᓪᓗᒋᑦ 

ᐃᑲᔪᖅᑐᐃᔾᔪᑎᖃᕐᓗᑎᒃ ᐃᓕᓐᓂᐊᖅᑎᓂᒃ 

ᑕᒪᒃᑯᓂᖓ ᐃᑲᔪᖅᑕᐅᔪᒪᓗᑎᒃ ᐅᐸᒍᑎᒑᖓᑕ.  
 

ᐅᖃᖅᑏ, ᑕᒪᓐᓇ ᐊᑯᓂᐊᓗᒃ ᐱᔾᔪᑎᐅᔪᖅ, ᐃᒻᒪᖃ, 

ᐱᒋᐊᓚᐅᖅᓯᒪᔪᖅ 2019-ᒥ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᒫᓂ 

ᐃᖃᓗᓐᓂ ᑐᒃᓯᕋᖅᓯᒪᔪᑦ ᓱᕈᓯᕐᓄᑦ 

ᓯᕗᓪᓕᐅᔾᔨᓂᕐᒧᑦ ᑮᓇᐅᔭᓂᒃ. ᑕᐃᔅᓱᒪᓂ 

2019−ᖑᑎᓪᓗᒍ ᓄᑕᐅᓐᖏᑦᑐᒥᒃ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅᑕᖃᓚᐅᖅᓯᒪᕗᖅ 

ᒫᓐᓇᓗ ᓄᕕᐱᕆ 2020−ᒥ ᐊᓯᔾᔨᕆᐊᖅᑕᐅᔪᓂᒃ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒧᑦ, ᑕᒪᒃᑯᐊ 

ᐊᓯᔾᔨᕐᓂᕆᔭᐅᔪᑦ ᓴᖅᑭᑎᑦᑎᓚᐅᖅᐳᑦ 

ᐱᔪᓐᓇᐅᑎᒋᔭᐅᔪᒥᒃ ᑲᒪᒋᔭᖃᕐᓂᐊᕐᓗᓂ 

ᐃᓚᐅᑎᑦᑎᓗᓂ ᐃᓕᓐᓂᐊᖅᑎᑦᑎᓂᕐᒥᒃ ᑖᓐᓇ 

ᐱᔪᓐᓇᐅᑎᖃᖅᑎᑕᐅᓕᓚᐅᖅᓯᒪᓪᓗᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᑖᓐᓇ 

ᓄᑖᖅ ᒪᓕᒐᖅ ᐱᔪᓐᓇᑎᑦᓯᔪᖅ ᐃᓕᓐᓂᐊᑎᑦᓯᔩᑦ 

ᐊᖓᔪᖅᑳᖏᓐᓂᑦ. ᑖᓐᓇ ᐊᓯᔾᔨᕐᓂᐅᔪᖅ 

ᐊᐅᓚᑦᓯᖔᓕᓚᐅᖅᑐᖅ ᓇᓗᓇᐃᖅᓯᓂᕐᒥᑦ 

ᐃᓕᓐᓂᐊᖅᑏᑦ ᐱᔭᕆᐊᓕᖏᓐᓂᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 

ᐱᓕᕆᕝᕕᒻᒧᑦ. ᐱᓕᕆᕝᕕᐅᔪᖅ 

ᐱᓕᕆᖃᑎᖃᐃᓐᓇᖕᓂᐊᕋᓗᐊᖅᖢᓂ 

ᐃᓕᓐᓂᐊᕐᑐᓕᕆᔨᒃᑯᓐᓂᑦ ᐱᐅᓛᓂᑦ 

ᐱᔨᑦᑎᕋᖅᑕᐅᒐᓗᐊᕆᐊᒃᓴᖏᓐᓂᑦ ᐃᓕᓐᓂᐊᕐᑎᓄᑦ, 

ᐱᔪᓐᓇᖕᓂᕆᔭᑦ ᐃᓕᓐᓂᐊᕐᑐᓕᕆᔨᒃᑯᑦ ᑕᒪᑐᒧᖓ 

ᑭᒡᓕᖃᖕᒪᑦ. 
 

ᐅᖃᖅᑏ, 2019-ᒥ ᑕᐃᒪᐃᓚᐅᖅᓯᒪᓂᖓᓄᑦ 

ᑐᒃᓯᕋᐅᑎᐅᔪᖅ ᐊᑐᖅᑕᐅᓚᐅᕐᒪᑦ ᐊᒻᒪᓗ ᓄᑖᓂᒃ 

ᐊᓯᔾᔨᖅᑕᐅᔪᖃᓕᖅᑎᓪᓗᒍ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᖅ, ᑕᕝᕘᓇ ᑐᓂᔭᐅᓚᐅᖅᑐᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐃᓗᐊᓂ, 

ᑭᓯᐊᓂᓕ ᐅᖃᐅᑎᔪᓐᓇᕆᒃᑭᑦ, ᐅᖃᖅᑏ, 

ᐃᓕᓐᓂᐊᖅᑐᓕᕆᔨᒃᑯᑦ, ᓯᕗᓪᓕᐅᔾᔨᓯᒪᔪᒍᑦ 

ᐱᓕᕆᓗᑕ ᐱᔨᑦᑎᕈᑎᓂᒃ ᐱᑕᖃᑦᑎᑦᑎᓗᑕ ᐊᒻᒪᓗ 

ᐱᓕᕆᖃᑎᖃᕐᓗᑕ ᐃᓕᓐᓂᐊᖅᑎᓂᒃ 

ᐊᑦᑕᓇᖏᑦᑐᒃᑯᑦ ᐊᒻᒪᓗ ᑲᓐᖑᓇᖅᑐᒃᑯᑦ ᐊᒻᒪᓗ 

ᐊᖏᖅᑕᐅᓗᑎᒃ ᐊᖓᔪᖅᑳᕆᔭᐅᔪᓂᒃᑕᐅᖅ. ᑕᒪᓐᓇ 

ᐱᓕᕆᐊᕆᓕᕌᖓᑦᑎᒍᑦ.  
 

ᑖᓐᓇ ᑲᔪᓰᓐᓇᖅᑐᖅ ᐱᓕᕆᔭᕗᑦ ᐃᓱᒫᓘᑎᐅᔪᖅ 

ᑲᑎᒪᖃᑎᒋᔪᒪᒐᑦᑎᒍ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᑕᐃᒃᑯᐊ 

ᑲᑎᒪᖃᑎᒋᔪᒪᓚᐅᖅᑕᒃᑲ ᑖᓐᓇ 

ᓴᖅᑭᑕᐅᓚᐅᓐᖏᓐᓂᖓᓂᒃ ᐱᕙᓪᓕᐊᔪᖅ, ᑭᓯᐊᓂ 

ᐋᒃᑳᓚᐅᕐᒪᑕ ᐅᕙᓐᓂᒃ. ᓂᕆᐅᒍᒪᒐᓗᐊᖅᑐᖓ 

ᐃᑲᔪᖅᑐᐃᔾᔪᑎᑕᖃᖅᑐᖅ ᐃᓕᓐᓂᐊᖅᑎᓄᒃ 

ᑐᓂᔭᐅᖃᑦᑕᖅᓯᒪᔪᑦ ᐃᑲᔪᖅᑐᐃᔾᔪᑏᑦ 

ᐱᓕᕆᕕᒻᒦᓐᖔᖅᓯᒪᓪᓗᑎᒃ. ᐅᖃᖅᑏ,  

ᐅᖃᕈᓐᓇᖅᑐᖓ ᑕᕝᕙᓃᑦᑐᒍᑦ ᐃᑲᔪᖅᑐᐃᓂᐊᕋᑦᑕ 

ᐃᓕᓐᓂᐊᖅᑎᓂᒃ ᑖᓐᓇ ᐱᒋᐊᖅᑕᐅᓕᕐᒪᑦ 

ᐃᓕᓐᓂᐊᖅᑏᑦ ᑎᑎᕋᖅᑕᐅᓯᒪᔪᑦ 

ᐃᑲᔪᖅᑕᐅᔭᕆᐊᖅᑲᖅᑐᑦ ᑕᒪᒃᑯᓄᖓ 

ᐃᓱᒪᓕᕆᓂᕐᒧᑦ 2019-ᒥ, ᐊᒻᒪ 

ᐃᑲᔪᖅᓯᑲᓐᓂᕈᓐᓇᒻᒪᕆᓐᓂᐊᖅᑕᕗᓪᓗ 

ᐃᓕᓐᓂᐊᖅᑏᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓚᐃᑦᓯᑑᓐ. 
  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᖅ, ᐅᖃᖅᑏ.  

ᐊᕐᕌᒍᒐᓚᓐᓂᒃ ᖃᑦᑎᒻᒪᕆᓐᓂᒃᑭᐊᖅ 

ᐃᓕᓐᓂᐊᑐᓕᕆᔨᒃᑯᑦ ᑲᑎᒪᔨᖏᑦ 

ᑐᔅᓯᕌᖃᖃᑦᑕᖅᓯᒪᒻᒪᑕ ᐱᑦᑎᐊᖃᑦᑕᖏᑦᑐᑦ 

ᐃᓕᓐᓂᐊᖅᑏᑦ ᐃᑲᔪᖅᑕᐅᓂᖅᓴᐅᒍᑎᔅᓴᖏᓐᓂᒃ 

ᑖᓐᓇᓗ ᐅᖃᐅᓯᕆᖃᑦᑕᖅᓯᒪᓪᓗᒍ ᐅᕙᖓ.  

ᐅᖃᖅᑏ, ᑕᑯᓐᓈᖅᑐᒍ ᐃᓕᓐᓂᐊᑐᓕᕆᔨᒃᑯᑦ 

ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᑖᔅᓱᒧᖓ 

ᑕᐃᒪᐃᑦᑐᓕᕆᔨᖏᓐᓂᒃ, ᐅᖃᐅᓯᖃᖅᑐᑦ 

ᐃᓕᓪᓂᐊᖅᑐᓕᕆᔨᒃᑯᑦ ᐃᑲᔪᖅᓰᒍᑎᖏᑦ 

ᐃᖅᑲᓇᐃᔭᖅᑐᑎᒃ ᐅᖃᕆᐅᖅᓴᑎᑦᑎᓂᖅ,  

ᐅᖃᑦᑎᐊᕆᐅᖅᓴᑎᑦᑎᓂᖅ ᐊᒻᒪ ᑐᓯᓚᒃᑐᓂᒃ 

ᐃᑲᔪᕐᓂᖅ, ᑎᒥᖏᑎᒍᓪᓗ ᖃᓱᓴᕆᐊᓕᓐᓂᒃ 

ᐃᑲᔪᕐᓂᖅ, ᐊᒻᒪᓗ ᐃᓕᓐᓂᐊᓂᕐᒧᑦ  

ᐃᓱᒪᔅᓴᖅᓯᐅᕆᐊᖃᕐᓂᕐᒥᒃ  

 

ᐅᖃᖅᑏ, ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᑲᑎᖅᓱᐃᓯᒪᔪᑦ ᐊᑯᓂᒻᒪᕆᒃ ᑕᐃᒪᓐᓇ 

ᐃᑲᔪᖅᑐᐃᖁᓪᓗᒋᑦ ᐃᓕᓐᓂᐊᖅᑎᖁᑎᕗᑦ 

ᐊᒃᓱᕈᖅᑐᑦ ᐃᒃᐱᒋᔭᒥᑎᒍᑦ ᐱᐅᓯᒃᑯᓪᓗ 

ᐊᒃᓱᕈᕈᑎᒋᕙᒃᑕᖏᓐᓂᒃ. ᐊᐱᕆᔪᒪᕗᖓᓕ: ᒥᓂᔅᑕ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ  

ᐃᑲᔪᖅᑐᐃᖃᑦᑕᕐᒪᖔᑕ ᐃᓕᓐᓂᐊᖅᑎᓂᒃ 

ᐊᒃᓱᕈᖅᑐᓂᒃ ᐱᑦᑎᐊᖃᑦᑕᖏᑦᑐᑦ ᐊᒻᒪᓗ ᐃᓱᒪᒥᒍᑦ  

ᐊᒃᓱᕈᖅᑐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᐳᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎ 

ᐊᐱᖅᓱᕐᖓᑦ. ᐃᓕᓐᓂᐊᖅᑐᓕᕆᔨᒃᑯᑦ 

ᐱᕚᓪᓕᑎᑦᓯᒍᓐᓇᖅᓯᒪᔪᑦ ᐱᓕᕆᐊᑦᑎᓐᓂᒃ 

ᑕᒪᑐᒧᖓ ᐊᒻᒪᓗ ᐅᖃᖅᑲᐅᒐᒪ, 

ᐱᓕᕆᐊᖃᖅᓯᒪᔪᒍᑦ ᐊᔾᔨᒌᓐᖏᑦᑐᓂᒃ 

ᐃᓱᒪᓕᕆᓂᕐᒧᑦ ᐃᑲᔪᕈᑎᓂᒃ ᐊᒻᒪᓗ 

ᐊᑐᐃᓐᓇᐅᑎᑦᓯᒍᓐᓇᖅᑐᒍᑦ ᐱᔨᑦᓯᕋᐅᑎᓂᒃ 

ᐃᓗᐊᓂ ᐱᓕᕆᕕᐅᑉ ᐱᓕᕆᐊᖃᑦᓱᑕᓗ 

ᐃᓱᒪᓕᕆᓂᕐᒧᑦ ᐃᑲᔪᖅᓯᒍᑕᐅᔪᓂᒃ. 

ᐅᖃᕈᓐᓇᖅᑐᖓ ᒫᓐᓇᐅᔪᖅ ᐃᑲᔪᖅᑐᐃᓯᒪᔪᒍᑦ 

135-ᓂᒃ ᐃᓄᓐᓂᒃ ᓄᓇᕗᒻᒥ ᐃᓱᒪᓕᕆᔨᓂᒃ 

ᐃᑲᔪᖅᑕᐅᒍᒪᔪᓂᒃ, ᑭᓯᐊᓂᓕ ᐱᑕᖃᓕᕐᓂᖅᑲᑦ 

ᐃᓕᓐᓂᐊᖅᑎ ᐃᑲᔪᖅᑕᐅᑲᓐᓂᕆᐊᖃᑉᐸᑦ, 

ᐃᓕᓐᓂᐊᕐᕕᒻᒥ ᐱᓕᕆᔩᑦ ᕿᓂᖃᑦᑕᖅᑐᑦ ᓯᓚᑖᓂᒃ 

ᐱᔨᑦᑎᕈᑎᓂᒃ, ᐸᓖᓯᒃᑯᓐᓃᓐᖔᖅᓯᒪᑉᐸᑕ 

ᐅᕝᕙᓘᓐᓃᑦ ᐃᓱᒪᓕᕆᔨᓂᒃ ᓄᓇᓕᓐᓂ, 

ᐃᑲᔪᖅᑐᐃᓗᑎᒃ ᐱᔭᕆᐊᖃᑦᑕᖏᓐᓂᒃ ᑖᒃᑯᐊ 

ᑕᐃᑲᓃᑦᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᖅ, ᐅᖃᖅᑏ. 

ᖁᔭᓕᔭᕋ ᒥᓂᔅᑕ ᑕᐃᒫᒃ ᑭᐅᒻᒫᖓ. ᐱᐅᔪᖅ 

ᑐᓴᕆᐊᔅᓴᖅ 135 ᐃᑲᔪᖅᑕᐅᓯᒪᓕᕐᖓᑕ 

ᐃᓱᒪᖏᑎᒍᑦ ᐃᓕᓴᕕᓐᓂ.  

 

ᐅᖃᖅᑏ, ᐃᓱᒫᓘᑏᑦᑕᐅᖅ 

ᓴᖅᑭᖅᑕᐅᖃᑦᑕᖅᓯᒪᒻᒥᔪᖅ ᑕᒪᔅᓱᒧᖓ 

ᐃᓱᒫᓘᑎᐅᔪᒥᒃ ᐃᒪᓐᓇ ᐃᓕᓐᓂᐊᖅᑐᓕᕆᔨᒃᑯᑦ 

ᒫᓐᓇ ᒪᓕᑉᐸᑦᑕᖓ ᐊᑕᐅᓯᕐᒥᒃ ᐃᖅᑲᓇᐃᔭᖅᑎᒥᒃ 

ᓄᓇᓕᒻᒨᑎᑦᑎᖃᑦᑕᖅᑐᓯ ᐊᑕᐅᓯᐊᖅᑐᓂ ᐊᕐᕌᒍᒥ. 

ᐊᐱᕆᔪᒪᔪᖓ: ᖃᖓ ᑖᒃᑯᐊ 28-ᖑᔪᑦ 

ᐃᖃᓗᖕᒥᐅᑦ ᖃᐅᔨᓴᖅᑕᐅᓛᖅᐸᑦ 

ᐱᓕᕆᔨᓪᓚᕆᐅᔪᓂᑦ ᐊᒻᒪᓗ ᖃᐅᔨᓴᖅᑕᐅᓗ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎ 

ᐊᐱᖅᓱᕐᖓᑦ ᑕᐃᒫᒃ. ᐃᓕᓐᓂᐊᕐᓂᓕᕆᔨᒃᑯᑦ 

ᐱᓕᕆᖃᑎᖃᖅᓯᒪᕗᑦ ᐊᔪᓐᖏᓐᓂᖃᖅᑐᓂᒃ 

ᓘᒃᑖᓂᒃ ᐱᓕᕆᖁᓪᓗᒋᑦ ᑳᓐᑐᓛᒃᑯᑦ 

ᐃᑲᔪᖅᑐᐃᔪᒪᓪᓗᑎᒃ ᐃᓕᓐᓂᐊᖅᑎᓂᒃ. 

ᐅᖃᐅᑎᔪᓐᓇᖅᐸᒋᑦ ᑕᑯᒋᐊᖅᓯᒪᓕᖅᑕᕗᑦ ᐊᑎᖏᑦ 

ᑕᐃᒃᑯᐊ ᑐᓐᓂᖅᑯᑕᐅᓚᐅᖅᓯᒪᔪᑦ 2019−ᒥ 

ᖃᐅᔨᒪᖁᓪᓗᒋᑦ ᑎᑎᕋᖅᑕᐅᓯᒪᖃᑕᐅᓂᖏᓐᓂᒃ 

ᐊᒻᒪ ᐃᑲᔪᖅᓱᖅᑕᐅᑦᑎᐊᖃᑦᑕᕐᓂᖏᓐᓂᒃ.  

 

ᑖᒃᑯᐊ ᐊᔾᔨᑐᐃᓐᓇᖏᓐᓂ ᐱᓕᕆᔪᒪᓐᖏᓚᒍᑦ, 

ᑭᓯᐊᓂ ᑕᒪᓐᓇ ᐱᓕᕆᐊᕆᓯᒪᓕᖅᑕᕗᑦ ᑕᒪᒃᑯᐊ 

ᐃᓕᓐᓂᐊᖅᑏᑦ 2019-ᒥ ᐊᑦᑎᖅᑕᐅᓚᐅᖅᑐᑦ 

ᐃᑲᔪᖅᑕᐅᒐᓗᐊᕐᒪᖔᑕ ᐃᓕᓐᓂᐊᖅᑐᓕᕆᔨᒃᑯᓐᓂᑦ. 

ᓈᓴᐅᑎᓪᓚᑦᑖᒥᒃ ᑐᓂᓯᒍᓐᓇᖏᑦᑐᖓ ᐃᓚᖏᑦ 

ᐃᓕᓐᓂᐊᕐᕕᒻᒦᓐᖏᑐᐃᓐᓇᕆᐊᖃᕐᖓᑕ ᒫᓐᓇᐅᔪᖅ, 

ᑭᓯᐊᓂ ᖃᐅᔨᒋᐊᕈᓐᓇᖅᑐᖓ ᓈᓴᐅᑎᒥᒃ ᐱᓗᒍ 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3054 

 

 

 

ᒪᓕᒐᓕᐅᖅᑎᒧᑦ ᐱᓯᒪᓕᕈᒃᑭᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏ. 

ᑲᖏᖅᓯᓂᐅᑉ ᐅᐊᓐᓇᖓᓄᑦ ᐃᓪᓗᓕᒑᕐᔪᒻᒧᓪᓗ 

ᒪᓕᒐᓕᐅᖅᑎ, ᒥᔅᑕ ᓴᒻᒧᖅᑐᑦ. 

 

ᐊᐱᖅᑯᑦ 499 - 6(2): ᓄᓇᓕᓐᓂ ᒪᒥᓴᕐᕕᒃᓴᖅ 

ᑲᖏᖅᖠᓂᕐᒥ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᖅ, ᐅᖃᖅᑏ.  

ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.  

 

ᐅᖃᖅᑏ, ᐊᒥᓱᐊᓗᐃᑦ ᓄᓇᕗᒻᒥᐅᑦ 

ᐊᔅᓱᕈᕈᑎᖃᖃᑦᑕᖅᑐᑦ ᐃᒥᐊᓗᒻᒧᑦ ᐊᒻᒪᓗ 

ᐋᖓᔮᕐᓇᖅᑐᓄᑦ ᐊᔪᓕᕈᑎᖃᖃᑦᑕᖅᑐᑎᓪᓗ 

ᖃᓪᓗᓈᓄᑦ ᒪᒥᓴᖅᑕᐅᒋᐊᖅᑐᕆᐊᖃᓲᖑᒻᒪᑕ. 

ᐱᐅᓪᓚᕆᒃᑲᔭᖅᑐᖅ ᓄᓇᕗᑦ ᑕᐃᒪᐃᑦᑐᒥᒃ 

ᐱᓕᕆᕕᖃᓕᖅᑲᑦ ᐃᑲᔪᕈᓐᓇᕋᔭᖅᑐᓂᒃ 

ᓄᓇᕗᒻᒥᐅᑕᕐᓂᒃ ᐊᔅᓱᕈᕈᑎᖏᓐᓂᒃ 

ᐃᑲᔪᖅᑕᐅᒍᑎᖃᕈᒪᔪᓄᑦ.  

 

ᒥᓂᔅᑕ ᓇᓗᓇᐃᓯᒍᓐᓇᖅᑳ ᖃᓄᐃᓕᖓᓕᕐᒪᖔᖅ 

ᒪᑐᐃᖅᓯᒐᓱᓐᓂᕆᔭᖓᑦ ᓄᓇᕗᒻᒥ 

ᒪᒥᓴᕐᕕᐅᒐᔭᖅᑑᑉ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. 

ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᖅᒪᑦ. (ᑐᓵᔨᑎᒍᑦ) 

ᐊᖏᖃᑎᖃᖅᐳᖓ ᓄᓇᕗᒻᒥ ᑲᒪᒋᔭᐅᕝᕕᖃᕐᓂᖅ 

ᓂᕆᐅᒋᔭᕆᐊᖃᕋᒃᑯ. ᒫᓐᓇ ᑭᒃᑯᑐᐃᓐᓇᓄᑦ 

ᐊᑭᑦᑐᕋᐅᑎᑦᑎᕙᓪᓕᐊᕗᒍᑦ ᐱᔾᔪᑎᖃᖅᖢᓂ 

ᓄᓇᕗᒻᒥ ᖃᓄᐃᑦᑐᓐᓃᖅᓴᕐᓂᕐᒧᑦ ᐃᓂᒋᔭᐅᔪᒥᒃ. 

ᐅᖃᐅᓯᖃᕐᓂᐊᖅᑲᐅᒐᓗᐊᖅᑐᖓ ᑮᓇᐅᔭᐃᑦ 

ᐊᑐᖅᑐᒃᓴᐃᑦ ᓈᓴᐅᑎᖏᓐᓂᒃ, ᐅᖃᖅᑎ, ᑭᓯᐊᓂᓕ 

ᑕᒻᒪᕈᒪ ᐅᖃᐅᑎᖅᑲᐅᒐᒪ. ᑮᓇᐅᔭᐃᑦ ᐊᑐᖅᑐᑦᓴᑦ 

ᐊᖏᓪᓕᒋᐊᖅᑕᐅᒋᐊᖃᔪᔪᑦ ᒫᓐᓇᕋᑖᖅ ᐊᒻᒪᓗ 

ᑕᒪᓐᓇ ᑐᓂᔭᐅᔪᔪᖅ ᑮᓇᐅᔭᓕᕆᔩᑦ ᑲᑎᒪᔨᖏᓐᓄᑦ 

ᐊᒻᒪᓗ ᐃᓚᒋᐊᕈᑎᑎᒍᑦ ᑮᓇᐅᔭᐃᑦ ᐊᑐᖅᑐᑦᓴᓄᑦ 

ᐅᕙᓂ, ᑭᓯᐊᓂ ᐱᓕᕆᐊᖅ 

ᐱᔭᕇᖅᑕᐅᕕᑦᓴᖃᖅᑐᖅ 2025-ᒥ.  

  

ᓄᓇᐃᑦ ᐱᔭᐅᔾᔭᐃᖅᑕᐅᓯᒪᓕᖅᐳᑦ. ᐊᑐᖅᑐᐊᕈᑎᖓ 

ᓄᓇᐅᑉ ᖃᖅᑲᐅᑉ ᖁᓛᓃᑦᑐᖅ, ᖃᓂᒋᔭᖓᓂ ᓄᑖᑉ 

ᐊᓐᓂᑭᑦᑐᕐᕕᐅᑉ ᑕᒫᓂ ᐃᖃᓗᓐᓂ. ᑕᒪᓐᓇ 

ᐱᒻᒪᕆᐅᓚᐅᖅᑐᖅ. ᐱᓕᕆᐊᖃᕐᒥᔪᒍᑦᑕᐅᖅ 

ᐱᕙᓪᓕᐊᑎᑦᑎᓪᓗᑕ ᐊᐅᓚᑦᑎᓂᕐᒧᑦ 

ᐊᑐᖅᑕᐅᓂᐊᖅᑐᒥᒃ ᐊᒻᒪᓗ ᐸᕐᓇᒍᑎᒥᒃ, ᐊᒻᒪᓗ 

ᑕᒪᒃᑯᑎᒎᓇ ᐱᓕᕆᐊᖑᓂᒃᑯᑦ 

ᐱᕙᓪᓕᐊᑎᑦᑎᓂᒃᑯᑦ. ᐊᒥᓱᓂᒃ ᐱᓕᕆᔨᖃᑦᑐᒍᑦ 

ᐃᑲᔪᖅᑐᓂᒃ ᐅᕙᑦᑎᓐᓂᒃ ᐃᓱᒪᓕᐅᕈᑎᖃᑦᑎᓪᓗᒋᑦ 

ᖃᓄᖅ ᐊᐅᓚᑦᑎᓂᖃᒻᒪᖔᖅ ᐊᒻᒪᓗ ᖃᓄᖅ 

ᐱᓕᕆᐊᖑᓂᐊᕐᒪᖔᖅ ᑕᕝᕙᓂ ᐃᓪᓗᒥ. 

ᖁᕕᐊᓇᖅᑐᖅ ᐃᓱᒪᓪᓗᓂ 24-ᓂᒃ ᐃᒡᓕᓕᒃ 

ᐱᓕᕆᕝᕕᒃ ᐊᒡᒋᖅᐸᓪᓕᐊᓂᐊᖅᑐᖅ 

ᐊᕐᕌᒎᓂᐊᖅᑐᓂᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᖅ, ᐅᖃᖅᑏ. 

ᐅᖃᖅᑏ, ᖃᐅᔨᒪᒐᒪᐃᓛᒃ ᐊᓯᖏᓐᓂᒃ 

ᓇᓖᕌᕋᔅᓴᖅᑕᖃᕐᓂᕐᖓᑦ ᑲᒪᔾᔪᑕᐅᓂᐊᖅᑐᓂᒃ 

ᐊᔪᓕᕈᑎᖃᖅᓯᒪᔪᓂᒃ ᐃᓚᖃᖅᑐᑎᒃ 

ᐃᓱᒪᓕᕆᔭᐅᓂᕐᒥᒃ ᐊᒻᒪ ᐊᐅᓪᓚᐅᔾᔭᐅᖃᑦᑕᓂᕐᒥᒃ. 

ᑭᓯᐊᓂᓕ ᐊᑦᑕᓇᓐᖏᑦᑐᑯᓗᒻᒦᓪᓗᓂ ᐃᓪᓗᒦᓪᓗᓂ 

ᐃᑲᔪᖅᑕᐅᕕᐅᔪᓐᓇᕐᒥᔪᖅ.  

ᐊᖏᔪᐊᓘᒋᐊᖃᕋᔭᓐᖏᑦᑐᖅ ᐃᓪᓗ ᒥᑭᔫᑏᑦ 

ᓄᓇᓕᓐᓂ ᑐᓐᖓᕕᖃᖅᑐᐃᑦ ᐃᓪᓗᐃᑦᑕᐅᖅ 

ᐃᑲᔫᑎᖃᕈᓐᓇᕐᒥᔪᐃᑦ ᐃᓄᐃᑦ ᐃᓕᖅᑯᓯᖏᓐᓂᒃ 

ᐊᑐᕐᓗᑎᒃ ᐊᓯᖏᓐᓂᒃ ᑮᓇᐅᔭᖃᖅᑎᑕᐅᓗᑎᒃ 

ᐊᓯᖏᓐᓄᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ 

ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᖔᑕ ᒥᑭᔫᑎᓂᑦ 

ᒪᒥᓴᕐᕕᓐᓂᑦ, ᐸᓂᖅᓰᕕᓐᓂᒃ ᓴᖅᑭᖅᓯᒍᓐᓇᕐᒪᖔᑕ 

ᓄᓇᕘᒥ ᓄᓇᕗᒻᒥᐅᓄᑦ ᓇᔪᖅᑕᐅᑲᐃᓐᓇᕋᔭᖅᑐᓂᒃ 

ᐃᓱᒪᓕᕆᔭᐅᔭᕆᐊᓕᓐᓄᑦ ᐊᔪᓕᕈᑎᒋᓯᒪᔭᖏᓐᓄᓪᓗ 

ᐃᑲᔪᖅᑕᐅᕕᔅᓴᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᑦᑐᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᑖᓐᓇ ᐃᓚᒋᔭᐅᔪᖅ 

ᐊᔪᓕᕈᑎᖃᖅᓯᒪᔪᓂᒃ 

ᖁᐊᖅᓵᕈᑎᖃᖅᓯᒪᔪᓂᓪᓗ 

ᒪᒥᓴᐃᒍᑎᒋᒐᓱᑦᑕᑎᓐᓄᑦ. ᒪᓕᒐᓕᐅᖅᑎ 

ᓱᓕᑦᑎᐊᖅᑐᖅ ᑖᓐᓇ ᒪᑯᐊ ᒪᒥᓴᖅᑐᐃᑦ 

ᐃᓪᓗᖅᐸᔮᕌᓗᒻᒦᓐᓇᐅᒋᐊᖃᓐᖏᒻᒪᑕ 

ᐊᓯᖏᓐᓂᑦᑕᐅᖅ ᐃᑲᔪᖅᑕᐅᔪᖃᕈᓐᓇᕐᒥᒻᒪᑦᑕᐅᖅ.  

 

ᐃᓚᖓᑦ ᑕᕝᕙ ᑐᓐᖓᕕᒋᔭᐅᓪᓚᕆᒻᒪᑦ ᐸᓂᖅᓰᔨᓄᑦ 

ᐊᐅᓪᓚᐅᔾᔨᖃᑦᑕᕐᓂᖅ ᐃᑲᔪᖅᑕᐅᔪᓂᒃ. ᐄ, 

ᖁᕕᐊᓱᑉᐳᖓ ᐅᖃᕈᓐᓇᕋᒪ ᑖᔅᓱᒥᖓ ᑕᐃᒫᒃ 

ᐸᕐᓇᒃᑕᐅᓯᒪᒻᒪᑦ ᓄᓇᒥ ᐊᐅᓪᓚᐅᔾᔨᖃᑦᑕᕐᓂᖅ 

ᓄᓇᕗᒻᒥ ᐊᕕᑦᑐᖅᓯᒪᓂᓕᒫᖏᓐᓂᒃ ᐊᐅᔭᖅ 

ᐊᑐᖅᑕᐅᓂᐊᖅᑐᖅ. ᑲᖏᖅᓯᓂᕐᒥ, ᐆᒃᑑᑎᒋᓗᒍ, 

ᐳᓛᕐᕕᒃ ᖃᑉᓗ ᑐᓐᖓᓱᐊᑎᑦᑎᕕᖓᑦ, ᐱᔭᕇᓕᕐᒥᔪᑦ 

ᐸᕐᓇᐅᑎᖏᓐᓂᑦ. ᓯᕗᓪᓕᖅᐹᖓᓂᒃ 28-ᓄᑦ 

ᐅᓪᓗᓄᑦ ᒪᒥᓴᐃᓂᕆᓛᖅᑕᖏᓐᓄᑦ 2023 

ᐊᐅᔭᖓᓄᑦ. ᐊᓯᖏᓐᓂᑦᑕᐅᖅ 

ᐱᒋᐊᖅᑎᑦᑎᓯᒪᒻᒥᔪᐃᑦ ᐊᐅᓪᓚᐅᔾᔨᖃᑦᑕᕋᔭᖅᑐᑎᒃ 

ᐃᖃᓗᒃᑑᑦᓯᐊᕐᒥ, ᒫᓐᓇ ᓴᖅᑭᔮᖅᑎᑕᐅᕋᑖᓚᐅᖅᑐᖅ 

ᕿᑎᕐᒥᐅᓂ. ᐃᑲᔪᖅᑕᐅᒍᒪᔪᓂᑦ ᓄᐊᑦᑎᓂᐊᖅᑐᑦ. 

ᕿᑭᖅᑖᓗᒻᒥ ᐃᓕᓴᖅᓯᕕᒃ ᑎᒥᖁᑎᖓᒍᑦ 

ᑲᖏᖅᑐᒑᐱᒻᒥ ᑲᒪᒋᔭᐅᓂᐊᖅᑐᑦ, 

ᐊᐅᓪᓚᐅᔾᔭᐅᖃᑦᑕᖅᑐᑎᓪᓗ ᐱᒋᐊᓛᖅᑐᑎᒃ 

ᐊᐅᓪᓚᐅᔾᔨᖃᑦᑕᕐᓂᖏᑦ. 

 

ᐅᖃᖅᑏ, ᑲᔪᓯᔪᒃᑯᑦ ᒪᒥᓴᐃᓂᖃᕆᐊᖃᕐᒪᑕ, 

ᐱᖃᓯᐅᑎᓪᓗᒋᑦ ᐅᓪᓗᒃᑯᑦ ᑲᒪᒋᔭᐅᖃᑦᑕᕐᓂᖏᑦ 

ᐅᕝᕙᓘᓐᓃᑦ ᐃᓯᑐᐃᓐᓇᕐᓗᑎᒃ ᐱᔨᑦᑎᕈᑎᑦ; 

ᓄᓇᓕᖕᓂ ᒪᒥᓴᕐᕕᒃ ᐊᑐᐃᓐᓇᐅᑎᑕᐅᓂᐊᖅᑐᖅ 

ᓄᓇᕗᒻᒥ ᒪᒥᓴᕐᕕᖕᒥ; ᓄᓇᒧᑦ ᐊᐅᓪᓛᖅᓯᒪᓗᓂ 

ᒪᒥᓴᕐᓂᖅ. ᓱᓕ ᐊᑐᐃᓐᓇᖃᕐᒥᔪᒍᑦ ᓄᓇᕗᑦ 

ᓯᓚᑖᓂ ᐃᑲᔪᖅᑕᐅᓂᕐᒥᒃ, ᐃᓚᖏᑦ 

ᐊᔾᔨᐅᖏᑦᑐᒻᒪᕆᐅᓪᓗᑎᒃ ᐊᒻᒪᓗ 

ᐊᖑᒻᒪᑎᒍᓐᓇᖅᑐᑎᒃ ᐱᔪᒪᔭᖏᓐᓄᑦ 

ᓇᓗᓇᐃᖅᑕᐅᓯᒪᔪᑦ ᐃᑲᔪᖅᑕᐅᔭᕆᐊᓕᓐᓄᑦ. 

ᐊᖏᖅᓯᒪᕗᒍᑦ ᐃᑲᔫᑎᒃᓴᒃᑲᓐᓂᕐᓂᒃ 

ᓴᖅᑭᑦᑎᒃᑲᓐᓂᕈᒪᓪᓗᑕ ᐊᒻᒪ ᐃᑲᔫᑎᒃᓴᒃᑲᓐᓂᕐᓂᒃ 

ᐊᑐᐃᓐᓇᐅᑎᑦᑎᓗᑕ ᓄᓇᕗᒻᒥᐅᓄᑦ 

ᐃᑲᔪᖅᑕᐅᔭᕆᐊᖃᓕᕌᖓᑕ, 

ᐃᑲᔪᖅᑕᐅᔪᓐᓇᖁᓪᓗᒋᑦ ᓈᒻᒪᓪᓗᑎ ᐊᒻᒪ 

ᐱᔭᕆᐊᖃᖅᑕᖏᓐᓂᑦ ᐱᔪᓐᓇᖅᓯᖁᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᓕᖅᑐᖅ) ᒥᓂᔅᑕ ᑕᐃᒪ ᖃᐅᔨᒪᔪᔅᓴᐅᒻᒪᑦ,  

ᒪᑐᐃᖅᑕᐅᓂᖓ ᕕᐊᑖᕐᕕᒃ ᕙᐃᓂᑖᕐᕕᓗ 

ᑲᖏᖅᓯᓂᕐᒥ ᐃᓱᒫᓘᑎᓂᒃ ᓴᖅᑭᖅᓯᓯᒪᒻᒪᑦ  

ᐊᒥᓲᓂᖅᓴᐃᑦ ᑕᐃᒪ 

ᐊᔪᓕᕈᑎᖃᕐᓂᐊᖅᑐᒋᔭᐅᓪᓗᑎᒃ ᑲᖏᖅᓯᓂᕐᒥ.  

 

ᐊᑕᐅᓯᐊᖅᑐᑎᑦ, ᒪᓕᒐᓕᐅᕐᕕᐅᓚᐅᖅᓯᒪᔪᒥ 

ᐊᓯᓂᑦᑕᐅᔪᖃᕐᓂᐊᓚᐅᖅᓯᒪᒻᒥᒻᒪᑦ ᓱᕈᓰᑦ 

ᐊᖏᕐᕋᖓᓂ ᑲᖏᖅᓯᓂᕐᒥ ᐃᓱᒪᓕᕆᓂᕐᒧᑦ 

ᐃᑲᔪᕐᕕᐅᖔᕐᓂᐊᕐᓗᓂ ᓇᔪᖅᑕᐅᖃᑦᑕᕐᓗᓂ. 

ᑕᐃᓐᓇ ᐃᓪᓗ ᐊᑐᖅᑕᐅᕙᑦᑐᖅ ᐃᓛᓐᓂᒃᑯᑦ, 

ᑭᓯᐊᓂᓕ, ᐊᖏᓂᖅᓴᒧᑦ ᐊᑐᖅᑕᐅᒍᓐᓇᕐᖓᑦ. 

 

ᒥᓂᔅᑕ ᐃᓱᒪᔅᓴᖅᓯᐅᕈᑎᖃᕈᓐᓇᖅᑳ ᐊᓯᔾᔩᓂᕐᒥᒃ 

ᓱᕈᓯᒃᑯᕕᐅᕙᓚᐅᖅᑐᒥᒃ ᑲᖏᖅᓯᓂᕐᒥ ᓄᓇᓕᓐᓂ 

ᐸᓂᖅᓰᕕᕈᖅᑎᑕᐅᖔᕐᓗᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᑕᕋ ᒪᓕᒐᓕᐅᖅᑎ 

ᑕᐃᒪᐃᖁᔨᒻᒪᑦ. ᐊᖏᕈᓐᓇᖅᑕᕋ ᑖᓐᓇ, 

ᕿᒥᕐᕈᒋᐊᕈᓐᓇᕐᓂᕋᖅᑕᕋ. ᑕᐃᓐᓇ ᐃᓪᓗ 

ᑕᐃᖃᑦᑕᕋᑖᖅᑕᖓᑦ ᐊᑐᖅᑕᐅᒻᒪᖔᖅ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᖃᐅᔨᒪᓐᖏᓐᓇᒪ,  

ᑭᓯᐊᓂ ᖃᐅᔨᒋᐊᕈᓐᓇᑦᑎᐊᖅᑕᕋ ᑕᒪᓐᓇ ᑕᐃᓐᓇ 

ᐃᓪᓗ ᐊᑐᖅᑕᐅᒻᒪᖔᖅ ᐅᕝᕙᓘᓐᓃᑦ 

ᐊᒥᐊᒃᑰᓯᒪᒻᒪᖔᖅ ᒐᕙᒪᒃᑯᑦ ᐱᒥᓂᖏᓐᓄᑦ. 

 

ᐅᖃᖅᑏ, ᐱᔾᔪᑎᒋᓪᓗᒍ ᐸᖅᑭᔭᐅᖏᓐᓇᕐᓂᖅ, 

ᐱᒋᐊᕐᓂᖃᕐᒪᑦ ᐸᓂᖅᓰᕕᓐᓄᑦ, ᐸᕐᓇᐅᑎᖃᕐᒥᔪᒍᑦ 

ᐅᓪᓗᑕᒫᖅᓯᐅᑎᓂᑦ ᑲᒪᒋᔭᐅᓂᕐᒧᑦ, ᓄᓇᒧᑦ 

ᐊᐅᓪᓚᖃᑦᑕᖅᑐᓄᑦ ᐅᖃᐅᓯᕆᖅᑲᐅᔭᓐᓄᑦ, 

ᐋᓐᓂᐊᕕᒻᒦᑦᑐᓄᑦ ᐃᑲᔪᖅᑕᐅᓂᖅ 

ᐊᑐᐃᓐᓇᐅᓂᐊᖅᑐᖅ ᓄᓇᕗᒻᒥ ᒪᒥᓴᕐᕕᒻᒥᑦ 

ᓴᓇᔭᐅᑉᐸᑦ ᐊᒻᒪ ᐊᐅᓚᓂᖃᓕᖅᐸᑦ. 

ᐅᖃᕆᐊᖃᕐᒥᔪᖓ ᓄᓇᕗᒻᒥ ᒪᒥᓴᕐᕕᒃ, 

ᑐᓐᖓᕕᒋᑦᓱᒋᑦ ᐱᓕᕆᐊᕗᑦ ᐱᕙᓪᓕᐊᑎᑦᓯᔨᕗᑦ 

ᐅᓪᓗᒥᒧᑦ ᐃᓚᒋᔭᖃᖅᑐᑦ ᓄᓇᕗᑦ ᑐᓐᖓᕕᒃᑯᑦ 

ᑎᒥᖓᓂᑦ, ᐱᕕᖃᖅᑎᑦᓯᓂᐊᖅᑐᑦ ᐃᓚᒌᓄᑦ 

ᐃᑲᔪᖅᑕᐅᓂᕐᒥᑦ. ᐊᑕᐅᓯᑐᐃᓐᓇᐅᖏᒻᒪᑦ ᐃᓄᒃ 

ᐃᓚᒥᓂᒃ ᐊᕕᓚᐅᕐᒪᑦ. ᐱᕕᖃᖅᑎᑦᑎᓂᐊᖅᑐᖅ 

ᐃᓚᒌᖑᔪᓂᒃ, ᑕᒪᓐᓇ ᐊᑕᖏᐅᒪᒻᒪᑦ ᐊᒻᒪᓗ 

ᐱᒻᒪᕆᐅᓪᓗᓂ.  

 

ᐅᖃᖅᑏ, ᑕᒪᓐᓇ ᑲᔪᓯᓂᐅᔪᖅ ᐱᖃᓯᐅᔾᔨᔪᖅ 

ᑭᖑᓂᐊᒍᑦ ᑲᒪᒋᔭᐅᓂᕐᒥᒃ, ᑕᐃᒪᓕ ᑕᒪᓐᓇ 

ᑐᑭᖃᑉᐳᖅ ᑲᒪᒋᔭᐅᓚᐅᖅᑎᓪᓗᑎᑦ 

ᓄᖅᑲᑐᐃᓐᓇᓂᐊᖏᓐᓇᕕᑦ ᐃᓐᓈᕈᕐᒥᒃ, 

ᐅᖃᑐᐃᓐᓇᕐᓗᖓ, ᐃᑲᔪᖅᑐᖅᑕᐅᖏᓐᓇᕐᓂᐊᕐᒪᑦ 

ᑕᒪᒃᑯᐊ ᐃᓄᐃᑦ ᑲᔪᓯᖁᓪᓗᒋᑦ 

ᐊᖅᑯᑎᖃᑦᑎᐊᕐᓗᑎᒃ ᖃᓄᐃᒍᓐᓃᐸᓪᓕᐊᓂᕐᒧᑦ.  

 

ᖁᔭᓐᓇᒦᓪᓚᕆᑦᑕᕋ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ 

ᐊᒻᒪᓗ ᐊᖏᖅᓯᒪᓪᓗᖓ ᖃᐅᔨᒋᐊᕐᓂᐊᕐᓂᕋᖅᑐᖓ 

ᑕᐃᒃᓱᒥᖓ ᐃᓪᓗᒥᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 500 - 6(2): ᑭᕙᓪᓕᕐᒥ ᐃᒪᒃᑯᑦ 

ᐆᒻᒪᖅᑯᑎᓕᐅᕐᓂᕐᒧᑦ ᐅᐊᔭᒃᑯᓪᓗ 

ᓇᑉᐸᖅᑎᕆᓂᖅ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᐊᐱᖅᓱᕈᒪᕗᖓ ᓯᕗᓕᖅᑎᒧᑦ.  

 

ᓯᕗᓕᖅᑎ ᐃᖅᑲᐅᒪᔪᔅᓴᐅᒻᒪᑦ 

ᐊᐱᖅᓱᖃᑦᑕᖅᓯᒪᓕᕋᑦᑕ ᑕᕝᕙᓂ ᒪᓕᒐᓕᐅᕐᕕᒻᒥ 

ᒪᓕᒐᓕᐅᖅᑎᓄᑦ ᑕᒪᒃᑯᐊ ᐱᒻᒪᕆᐅᔪᑦ 

ᐱᒋᐊᖅᑎᑕᐅᓂᐊᖅᑐᑦ ᑭᕙᓪᓕᕐᒥ ᐊᖅᑯᑎᐅᒍᒪᔪᖅ 

ᒍᕋᐃᔅ ᐸᐃᒥ ᑐᓚᑦᑕᕐᕕᒃ ᐊᒻᒪᓗ ᐊᑐᕆᐊᓕᐅᕈᑦ, 

ᐊᒻᒪᓗ ᑭᕙᓪᓕᕐᒥ ᐃᑯᒻᒪᖅᑯᑎᓕᕆᓂᕐᒧᑦ 

ᐅᐊᔭᓅᖅᑐᓄᑦ ᑲᓱᖅᑕᐅᔪᒪᔪᒧᑦ. 

 

ᐅᖃᖅᑏ, ᑐᑭᓯᓇᖅᐳᖅ ᐅᕙᓐᓄᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᓯᕗᓕᐅᕆᔭᕆᐊᖃᕐᒪᑕ 

ᓄᓇᕗᑦ ᒐᕙᒪᒃᑯᑦ ᐱᓕᕆᐊᕆᔭᖏᓐᓂᑦ ᑕᒪᒃᑯᓄᖓ 

ᐱᓕᕆᐊᓄᑦ, ᐊᒻᒪ ᒥᓂᔅᑕ ᑲᒪᒋᔭᖃᖅᑐᖅ 

ᑭᐅᖃᑦᑕᖅᓯᒪᓪᓗᓂ ᐊᐱᖅᑯᑕᐅᔪᓂᑦ ᒍᕋᐃᔅ ᐸᐃᒥ 

ᐊᒻᒪ ᑭᕙᓪᓕᕐᒥ ᐊᖅᑯᑎᑯᑖᖅ ᐱᔾᔪᑎᒋᓪᓗᒋᑦ. 

 

ᐅᖃᖅᑏ, ᓯᕗᓕᖅᑎ ᐅᓂᒃᑳᑦᑎᐊᕈᓐᓇᖅᐹ 

ᖃᓄᐃᒻᒪᑦ ᑲᒪᒋᔭᖃᓕᓚᐅᕐᒪᖔᖅ ᑭᕙᓪᓕᕐᒥ 

ᐃᑯᒻᒪᖅᑯᑎᓕᕆᓂᕐᒧᑦ ᐅᐊᔭᓅᖅᑐᓄᑦ 

ᑲᓱᖅᑕᐅᔪᒪᔪᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ,  

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 

ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ ᐊᐱᕆᒻᒪᑦ. ᑖᓐᓇ 

ᑎᑎᖅᑲᐅᔪᖅ ᑕᖃᐃᖅᓯᖅᓯᒪᐃᓐᓇᖅᐳᖅ 

ᓯᕗᓕᖅᑎᐅᑉ ᐊᓪᓚᕝᕕᖓᓂ. ᐱᓗᐊᖅᑐᒥᒃ 

ᑭᕙᓪᓕᕐᒥ ᐃᑯᒻᒪᖅᑯᑎᓕᕆᓂᕐᒧᑦ ᐅᐊᔭᒃᑰᖅᑐᓄᑦ, 

ᑐᑭᓯᐅᒪᔭᒃᑯᓪᓕ, ᐊᑦᑐᐃᓂᖃᖅᑎᓪᓗᒍ ᒐᕙᒪᓕᒫᒥᒃ 

ᐊᑦᑐᐃᓂᖃᖅᑎᓪᓗᒍ ᐊᒥᓱᓂᒃ ᒥᓂᔅᑕᐅᕝᕕᓐᓂᑦ, 

ᒐᕙᒪᓕᕆᔨᒃᑯᑦ ᕿᒥᕐᕈᑦᑎᐊᕈᓐᓇᓛᖑᕗᑦ 

ᑕᒪᒃᑯᓂᖓ ᑐᔅᓯᕋᐅᑎᓂᒃ. ᑖᒃᑯᐊ ᐃᓄᐃᑦ 

ᑎᒥᖁᑎᖏᑦ ᑕᒪᑐᒥᖓ ᓴᖅᑭᑦᑎᔪᒪᖕᒪᑕ ᐊᒻᒪᓗ 

ᖁᕕᐊᓇᒻᒪᕆᑦᑐᒥᒃ ᐱᓕᕆᐊᖃᕈᒪᓪᓗᑎᒃ ᑕᕝᕙᓂ 

ᒐᕙᒪᓕᕆᔨᒃᑯᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ, ᓯᕗᓕᖅᑎ, ᑭᐅᔾᔪᑎᓐᓄᑦ. ᓯᕗᓕᖅᑎ 

ᖃᐅᔨᒪᖕᒪᑦ ᒫᓐᓇᕋᑖᖅ ᑲᓇᑕᐅᑉ ᒐᕙᒪᒃᑯᖏᑦ 

ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ 

ᑐᓴᖅᑎᑦᑎᓚᐅᕐᒪᑕ "ᐃᑯᒻᒪᖅᑯᑎᓂᒃ 

ᐊᑐᖃᑦᑕᕐᓂᐊᕐᓂᕋᖅᖢᑎᒃ ᐃᑲᔪᖅᑐᐃᔪᓐᓇᕐᓂᐊᕐᒪᑕ 

ᐱᓕᕆᐊᓂᒃ ᐅᑭᐅᖅᑕᖅᑐᒥ ᐃᑲᔪᖅᑐᐃᔪᓂᒃ 

ᐅᖅᓱᐊᓗᑐᐃᓐᓇᕐᒧᑦ 

ᐊᐅᓚᔪᓐᓇᐃᓕᑎᑕᐅᕙᓪᓕᐊᓂᖏᓐᓄᑦ... 

ᐃᓚᐅᔪᖅ... ᑭᕙᓪᓕᕐᒥ ᐃᑯᒻᒪᖅᑯᑎᓕᕆᓂᕐᒧᑦ 

ᐅᐊᔭᑯᑖᒃᑯᑦ ᑲᓱᕐᕕᒃ." 

 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3057 

 

 

 

ᐃᓕᓴᖅᓯᔪᖓ ᑐᑭᓯᓪᓗᖓᓗ ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᑦ ᑲᒪᒋᔭᖃᓐᖏᒻᒪᑕ 

ᑮᓇᐅᔭᖃᖅᑎᑦᑎᓂᕐᒥᒃ ᑕᒪᑐᒥᖓ. 

 

ᑭᐅᓪᓗᓂ ᐱᓇᓱᐊᕈᓯᐅᓚᐅᖅᑐᒥᑦ, ᓯᕗᓕᖅᑎ 

ᐅᖃᓚᐅᕐᒪᑦ "ᐊᑲᐅᔅᓴᖏᑦᑐᐃᓐᓇᐅᒐᑦᑕ  

ᑕᑯᓚᐅᓐᖏᓐᓇᑦᑎᒍᑦ ᑲᓇᑕᐅᑉ ᒐᕙᒪᒃᑯᖏᑦᑕ 

ᑮᓇᐅᔭᖅᑐᕈᑎᒃᓴᖏᓐᓂᑦ." 

 

ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ 

ᑮᓇᐅᔭᓂᒃ ᑐᒃᓯᕋᖅᓯᒪᖕᒪᖔᑕ ᐋᑐᕚᒥᑦ ᑕᒪᓐᓇ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒧᑦ ᓯᕗᓕᖅᑎ, ᒥᔅᑕ  

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 

ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ ᐊᐱᕆᒻᒪᑦ. 

ᐅᖃᖅᑲᐅᒐᒪ ᑭᐅᔾᔪᑎᓐᓂ, ᓴᓐᖏᔪᒻᒪᕆᒻᒥᑦ 

ᐱᓕᕆᖃᑎᖃᕋᑦᑕ ᓯᕗᒃᑲᑕᖅᑎᐅᔪᓂᒃ, ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᖏᑦ, ᓄᑭᒃ ᑯᐊᐳᕋᐃᓴᒃᑯᑎᒍᑦ. 

ᑕᐃᒪᐃᒻᒪᑦ, ᐱᓕᕆᖃᑎᒋᑦᑎᐊᖃᑦᑕᖅᑕᕗᑦ ᐊᒻᒪᓗ 

ᐃᓚᐅᖃᑕᐅᓯᒪᓪᓗᑕ, ᐅᖃᖅᑲᐅᒐᒪ, 

ᖃᓄᐃᓕᐅᕐᓂᐅᔪᖅ ᐋᑐᕚᒥ ᑐᓴᖅᑎᑦᑎᓪᓗᑎᒃ. 

ᑕᐃᒃᓱᒪᓂᐅᑎᓪᓗᒍ, ᑕᒪᒃᑯᐊ ᑎᑎᖅᑲᐅᔪᑦ 

ᑐᕌᖓᓪᓗᐊᑕᖅᓯᒪᒻᒪᑕ ᐃᓄᓐᓄᑦ ᐊᐅᓚᑕᐅᓪᓗᑎᒃ.  

ᒐᕙᒪᐅᓪᓗᑕ, ᕿᓂᓚᐅᓐᖏᓚᒍᑦ ᖃᑦᑎᓚᑦᑖᓂᑦ 

ᑮᓇᐅᔭᓂᑦ. ᐃᑲᔪᖅᑐᐃᓚᐅᖅᑐᒍᑦ ᑐᒃᓯᕋᖅᑐᒥᒃ, 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓗᐊᖅᑐᒥᒃ. 

ᑕᕝᕘᓇ ᑕᕝᕙ ᐊᑲᐅᔅᓴᓐᖏᔾᔪᑎᒋᓚᐅᖅᑕᕗᑦ, 

ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐃᓚᒋᐊᕈᑏᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓴᒐᒃᓴᐃᑦ ᓴᖅᑭᑕᐅᓚᐅᖅᑐᑦ ᓄᑭᒃ 

ᑯᐊᐳᕇᓴᓐᑯᓐᓂᑦ ᐅᖃᖅᓯᒪᔪᑦ "ᑭᕙᓪᓕᖅ 

ᐊᖏᕐᕋᕆᔭᐅᖕᒪᑦ ᐃᓚᖏᓐᓄᑦ ᐱᐅᓛᖑᔪᓂᑦ 

ᐊᒃᑐᖅᑕᐅᓯᒪᖏᑦᑐᓂᓪᓗ ᐅᔭᕋᖕᓂᑦ ᑲᓇᑕᒥ, 

ᐱᖃᓯᐅᑎᓪᓗᒋᑦ ᐱᒻᒪᕆᐅᔪᑦ ᐅᔭᕋᖕᓂᐊᒐᒃᓴᑦ.   

ᑭᕙᓪᓕᕐᒥ ᐃᑯᒻᒪᖅᑯᑎᓕᕆᓂᕐᒧᑦ ᐅᐊᔭᒃᑰᖅᑐᓂᑦ  

ᑲᓱᖅᑎᑦᑎᓂᐊᖅᐳᑦ ᓄᑖᒥᒃ ᐊᖅᑯᑎᓕᐅᕐᓗᑎᒃ 

ᐅᑭᐅᖅᑕᖅᑐᒥ ᓄᓇᒥᐅᑕᐃᑦ 

ᐱᕙᓪᓕᐊᑦᑎᐊᖁᓪᓗᒋᑦ." 

 

ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᖃᓄᖅ ᒐᕙᒪᒃᑯᑦ 

"ᓄᑖᕈᕆᐊᖅᑕᐅᓂᕐᒪᖔᑕ" ᐅᔭᕋᕐᓂᐊᕐᓂᕐᒧᑦ 

ᐅᐸᓗᖓᐃᔭᐅᑎᑦ ᐱᖃᓯᐅᔾᔭᐅᓂᐊᕐᒪᖔᑕ  

ᑭᕙᓪᓕᕐᒥ ᐃᑯᒻᒪᖅᑯᑎᓕᕆᓂᕐᒧᑦ ᐅᐊᔭᒃᑰᖅᑐᓂᒃ 

ᑲᓱᖅᑎᑦᑎᓂᕐᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓᑦ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐱᒻᒪᕆᐅᑐᐃᓐᓇᖅᐳᖅ 

ᐃᑯᒻᒪᖅᑯᑎᖃᕆᐊᖃᕋᑦᑕ ᑕᒫᓂ. ᑖᒃᑯᐊ 

ᐱᓕᕆᖃᑎᒋᑦᑎᐊᖃᑦᑕᖅᑕᒃᑲ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ, ᑖᒃᑯᐊ 

ᓯᕗᒃᑲᑕᖅᑎᐅᖃᑦᑕᖅᑐᑦ ᐅᔭᕋᓐᓂᐊᓂᕐᒥᒃ.  

ᑐᑭᓯᐅᒪᔪᒍᑦ ᐊᔭᐅᖅᑐᐃᔪᒍᑦ ᐱᖁᑎᕐᔪᐊᓂᒃ 

ᐅᑭᐅᖅᑕᖅᑐᒨᖁᔨᓪᓗᑕ ᑕᒪᓐᓇ ᐊᐳᖅᑕᕈᑕᐅᒻᒪᑦ 

ᑲᒻᐸᓂᐅᔪᒧᑦ ᐅᕝᕙᓘᓐᓃᑦ ᑐᒃᓯᕋᖅᑐᒧᑦ, ᓲᕐᓗ 

ᑭᕙᓪᓕᕐᒥ ᐃᑯᒻᒪᖅᑯᑎᓕᕆᓂᕐᒧᑦ ᐅᐊᔭᓅᖅᑐᓄᑦ 

ᑲᓱᖅᑕᐅᑎᒥᒃ, ᐅᑭᐅᖅᑕᖅᑐᒥᒃ 

ᓯᕗᒧᐊᒍᑕᐅᔭᕆᐊᖃᓐᖏᑎᑦᑎᓕᕐᓗᓂ. 

 

ᑖᓐᓇ ᐊᐱᖅᑯᑎᒋᔭᖓ ᑕᒪᒃᑯᐊ ᐅᔭᕋᐃᑦ 

ᐱᔾᔪᑎᒋᓪᓗᒋᑦ, ᐱᓕᕆᖃᑎᒋᑦᑎᐊᖃᑦᑕᖅᑕᕗᑦ 

ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᔭᐅᖅᑐᐃᓇᓱᑦᑎᓪᓗᑕ ᐃᑲᔪᖅᑐᐃᓪᓗᑕ  

ᓄᓇᒥᐅᑕᓕᕆᔨᒃᑯᓐᓂᑦ ᑲᓇᑕᒥ. 

ᑭᒡᒐᖅᑐᐃᖏᓐᓇᕐᓂᐊᖅᑐᒍᑦ ᐱᒻᒪᕆᐅᓂᖏᓐᓂᑦ  

ᐱᒻᒪᕆᐅᔪᑦ ᓄᓇᓖᑦ ᐊᑐᖅᐸᑦᑕᖏᑦ 

ᐊᐅᓚᔪᓐᓇᖁᓪᓗᒋᑦ, Grays Bay-ᖑᑉᐸᑦ ᐊᑐᕆᐊᖅ 

ᐊᒻᒪᓗ ᑐᓚᑦᑕᕐᕕᒃ ᐅᕝᕙᓘᓐᓃᑦ ᑭᕙᓪᓕᕐᒥ ᐃᒪᒃᑯᑦ 

ᐆᒻᒪᖅᑯᑎᓕᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᓯᓈᓄᑦ, ᒥᔅ ᐳᕉᔅᑐ. 

ᐊᐱᖅᑯᑦ 501 - 6(2): ᖃᐅᔨᓴᖅᑎᕐᔪᐊᑉ 

ᐅᓂᒃᑳᖓ ᓱᕈᓰᑦ ᖃᑕᓐᖑᑎᒌᓪᓗ 

ᐱᔨᑦᑎᕋᖅᑕᐅᓂᖏᓐᓄᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐃᓕᑕᕆᒃᑲᓐᓂᕋᕕᓐᖓ ᐅᓪᓗᒥ. ᐅᖃᖅᑏ, 

ᐱᒻᒪᕆᐅᓱᒋᒐᒃᑯ ᐃᓄᓕᕆᔨᒃᑯᑦ ᒥᓂᔅᑕᖓ 

ᑐᓴᖅᑎᑦᑎᒍᓐᓇᖁᓪᓗᒍ ᐅᕙᑦᑎᓐᓂᒃ 

ᖃᓄᐃᓕᐅᕈᑕᐅᓯᒪᔪᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᖓᓂᒃ ᐃᑉᐸᒃᓴᖅ ᓴᖅᑭᑕᐅᓚᐅᖅᑐᒥᒃ. 

 

ᐅᖃᖅᑏ, ᓈᓴᐅᑎᖓ 26-ᒥ ᖃᐅᔨᔭᐅᓚᐅᖅᑐᑦ 

ᐅᓂᒃᑳᒥ ᐅᖃᖅᓯᒪᒻᒪᑕ "ᑕᒻᒪᖅᓯᒪᔪᖅᓯᐅᖅᑎᓪᓗᑕ, 

ᐃᓄᓕᕆᔨᒃᑯᑦ ᓱᓕᔪᒥᑦ ᑐᑭᓯᒋᐊᕈᑎᖃᓚᐅᓐᖏᒻᒪᑕ 

ᑲᑎᑦᑐᒋᑦ ᐊᒥᓲᓂᖏᑦ ᓱᕈᓰᑦ ᐊᒻᒪ ᒪᒃᑯᑦᑐᐃᑦ 

ᑎᒍᐊᓐᖑᐊᖃᖃᑦᑕᖅᑐᑦ." ᐅᖃᖅᑏ, ᑕᒪᓐᓇ, 

ᓇᓗᓇᓐᖏᑦᑐᖅ, ᐃᓱᒫᓘᑎᒋᓪᓗᒍ ᒥᓂᔅᑕ 

ᑭᒃᑯᓕᒫᓅᖓᒻᒪᑦ ᓄᓇᕗᒻᒥ ᐊᒻᒪ ᒥᓂᔅᑕ 

ᐅᖃᕈᓐᓇᖅᑎᒍᒪᕙᕋ,  ᐃᓱᒪᒋᒋᐊᕐᓗᒍᓘᓐᓃᑦ 

ᐅᓂᒃᑳᖅ ᓴᖅᑭᑕᐅᕋᑖᓚᐅᕐᒪᑦ ᐃᑉᐸᔅᓴᖅ. ᑭᓯᐊᓂᓕ, 

ᖃᐅᔨᒪᔪᒍᑦ ᐊᒻᒪᓗ ᐃᓱᒪᒍᓐᓇᖅᑐᒍᑦ ᒥᓂᔅᑕ 

ᐱᓯᒪᓚᐅᕐᒪᒍ ᐊᑯᓂᑲᓪᓚᕈᓗᒃ ᑕᐃᓐᓇ ᐅᓂᒃᑳᖅ 

ᓴᖅᑭᑕᐅᓚᐅᖅᑎᓐᓇᒍ.  

 

ᒥᓂᔅᑕ ᐅᖃᐅᔾᔨᔪᓐᓇᖅᐹ ᖃᓄᐃᓕᐅᖅᓯᒪᖕᒪᖔᑕ 

ᖃᐅᔨᒪᓕᑲᐅᑎᒋᓂᐊᕐᒪᑕ ᖃᔅᓯᑦ ᓱᕈᓰᑦ 

ᑎᒍᐊᓐᖑᐊᕆᔭᐅᖃᑦᑕᕐᒪᖔᖏᑦ ᓄᓇᕗᒻᒥ ᐊᒻᒪᓗ 

ᐱᓗᐊᖅᑐᒥᒃ, ᓇᒦᑉᐸᑦ ᐊᒻᒪᓗ ᑭᒃᑯᑦ ᐸᖅᑭᔨᐅᕙᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ,  

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᐅᓪᓗᒥ ᓂᕆᐅᒋᔭᕋ ᐊᐱᕆᔭᐅᓂᐊᕆᐊᔅᓴᖅ ᑖᓐᓇ  

ᓴᖅᑭᖅᑕᐅᔪᖅ 

ᐱᔾᔪᑎᒋᓪᓗᒍ, ᖁᕕᐊᒋᓪᓗᒍᓗ ᑕᐃᓐᓇ 

ᓴᖅᑭᖅᑕᐅᓂᖓᑦ ᐱᔾᔪᑎᒋᓪᓗᒍ  ᐃᓄᓕᕆᔨᒃᑯᑦ 

ᐊᔭᐅᕇᓐᓇᖅᓯᒪᓚᐅᕐᒪᑕ 

ᐃᑲᔪᖅᑕᐅᒃᑲᓐᓂᕆᐊᖃᕐᓂᑦᑎᓐᓂᒃ ᐱᓗᐊᖅᑐᒥᒃ 

ᐃᖅᑲᓇᐃᔭᖅᑎᓂᑦ ᐃᓄᓕᕆᔨᒃᑯᓐᓂ. ᑖᓐᓇ 

ᑐᓴᐅᑎᒋᒃᑲᓐᓂᓐᖑᓱᒻᒪᑦ ᐊᒻᒪᓗ ᓴᒃᑯᒋᓕᕐᓗᑎᒍᑦ 

ᓯᕗᓂᑦᑎᓐᓂ. 

 

ᑖᒃᑯᐊ ᐊᔅᓱᐊᓗᒃ ᑕᐃᒪᓐᖓᑦ ᑐᓴᓚᐅᕋᑦᑕᓂᑦ ᑕᐃᒪ 

ᐅᓂᒃᑳᖅ ᖃᓄᐃᓕᖓᓂᖓᓂᒃ ᒐᕙᒪᒃᑯᑦ ᐊᒻᒪᓗ 

ᒥᓂᔅᑕᐅᖃᑎᒃᑲ ᐃᑲᔪᕈᒪᓂᖏᑦ ᐊᔅᓱᐊᓗᒃ 

ᓴᓐᖏᔫᓯᒪᔪᑦ. ᐊᒻᒪᓗ ᒥᓂᔅᑕ 

ᐃᓪᓗᓕᕆᔨᕐᔪᐊᒃᑯᓐᓄᑦ ᓇᓗᓇᐃᖅᓯᑦᑕᓚᐅᕆᕗᖅ -

ᖅᑲᐅᒋᕗᖅ ᐃᓄᓕᕆᔨᒃᑯᓐᓂ 

ᐃᑲᔪᒃᑲᓐᓂᕐᓂᐊᕐᓂᖏᓐᓂᒃ. ᓯᕗᓕᖅᑎᕗᓪᓗ 

ᑕᒪᔅᓱᒥᖓ ᓂᐱᖃᐅᑎᖃᑦᑎᐊᓚᐅᖅᑐᖅ 

ᐃᑲᔪᖅᑕᐅᓂᕆᓂᐊᖅᑕᕗᑦ ᐃᓄᓕᕆᔨᒃᑯᑎᒍᑦ 

ᓇᓗᓇᓐᖏᑦᑐᖅ. 

 

ᑖᓐᓇ ᐅᖃᐅᓯᕆᒃᑲᓐᓂᕐᒥᓗᒍ ᐊᕐᕌᒍᑕᒫᑦ, ᐊᕐᕌᒍᑦ 

ᖃᑦᑎᐅᓕᖅᑐᒃᑭᐊᖅ ᐅᖃᐅᓯᐅᖃᑦᑕᖅᓯᒪᒻᒪᑦ 

ᖃᕋᓴᐅᔭᒃᑯᑦ ᑲᒪᒋᔭᐅᔾᔪᑎᖓᑦ ᐃᓄᓕᕆᔨᒃᑯᑎᒍᑦ 

ᐋᖅᑭᒋᐊᕆᐊᖃᖅᓯᒪᔪᑐᖃᐅᒻᒪᑦ ᐊᒻᒪᓗ ᑖᓐᓇ 

ᐊᔅᓱᕈᐊᕇᓐᓇᕋᑦᑎᒍᑦ (ᑐᓵᔨᑎᒍᓕᖅᑐᖅ) ᑐᖅᑯᐃᕕᒃ 

ᑐᑭᓯᒋᐊᕈᑎᓄᑦ (ᑐᓵᔨᑎᒎᕈᓐᓂᖅᑐᖅ) ᑖᓐᓇ 

ᐅᐱᕐᖔᖅ ᓴᖅᑭᕐᓂᐊᕐᓂᖓᓂᒃ ᓂᕆᐅᒋᔭᕗᑦ 

ᐱᔭᕇᖅᑕᐅᓂᐊᕐᓂᖓᓂᒃ. ᑖᓐᓇ ᐊᔅᓱᐊᓗᒃ 

ᐃᑲᔫᑎᖃᓐᖑᓱᒻᒪᑦ, ᐱᓗᐊᖅᑐᒥᒃ ᐃᓄᓕᕆᔩᑦ 

ᐊᓯᔾᔨᖅᑕᖃᑦᑕᑎᓪᓗᒋᑦ ᐃᓚᖏᑦ ᓄᓇᓕᓐᓂ.  

 

ᖃᕋᓴᐅᔭᒃᑯᑦ ᖃᐅᔨᒪᔾᔪᑎᐅᒃᑲᓐᓂᓐᖑᓱᒻᒪᑦ ᑕᕝᕙᓂ 

ᐃᖃᓗᓐᓂ (ᑐᓵᔨᑎᒎᓕᖅᑐᖅ) ᐊᖓᔪᖅᑳᖃᕐᕕᑉ 

ᐊᓪᓚᕝᕕᖓᓂᑦ (ᑐᓵᔨᑎᒎᕈᓐᓃᖅᑐᖅ) ᓄᓇᓕᓐᓂ 

ᓄᓇᕗᓕᒫᕐᒥ. ᑖᒃᑯᐊ ᐊᖏᔪᖅᑳᕆᔭᐅᔪᑦ 

ᐃᓄᓕᕆᔨᒃᑯᑎᒍᑦ ᐊᒥᓲᓂᖏᓐᓂ ᐱᓯᒪᔭᐅᔪᐃᑦ 

ᐊᒻᒪᓗ ᓄᓇᓖᑦ 

ᖃᕋᓴᐅᔭᖏᓐᓂᒃ ᓇᓗᓇᐃᒃᑯᑕᖃᖅᓯᒪᓚᐅᖅᑐᐃᑦ 

ᐅᓪᓗᒥᒧᑦ ᓱᓕ ᑕᐃᒪᐃᓕᖓᔪᖅ, ᑭᓯᐊᓂ 

ᐋᖅᑭᒋᐊᕆᐊᖃᖅᓯᒪᓂᖓ ᑖᓐᓇ ᐃᓕᓴᕆᓯᒪᔭᕗᑦ 

ᑖᒃᑯᐊ. 

 

ᐅᖃᕈᓐᓇᖅᑐᖓᓕ, ᐊᒥᓲᓂᖏᑦ ᓄᓇᕘᒥ ᐅᓪᓗᒥᒧᑦ 

ᐱᓪᓗᒍ, 83 ᓱᕈᓰᑦ, ᐊᒻᒪ ᐅᕕᒃᑲᐃᑦ ᐱᓯᒪᔭᐅᔪᑦ 

ᓄᓇᕘ ᓯᓚᑖᓂ ᐅᑯᐊᓕ ᐱᓯᒪᔭᐅᓂᖏᑦ ᓇᔪᒐᐅᔪᒥ 

ᐅᖃᐅᓯᕆᔭᒃᑲ. ᒪᒥᐊᓇᖅ ᑕᒻᒪᕋᒪ. ᑖᒃᑯᐊ 

ᐃᓗᓕᖏᑦ ᓇᓗᓇᐃᔭᑦᑎᐊᑲᓐᓂᖑᓱᑉᐸᒃᑲ, 

ᑕᕗᖓᐅᖏᑦᑐᖅ ᐱᒐᒪ. ᑖᒃᑯᐊ 

ᓇᓗᓇᐃᑦᑎᐊᑲᓐᓂᖑᓱᑉᐸᒃᑲ, 108-ᒦᑦᑐᑦ 

ᓱᖅᑯᐃᒋᒍᒃᑯ ᑕᐃᒫᒃ, ᐱᓯᒪᔭᐅᔪᐃᑦ 

ᐃᓄᓕᕆᔨᒃᑯᑎᒍᑦ ᒫᓐᓇᒧᑦ. ᑕᒻᒪᖏᒃᑯᒪ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ)ᑦ: ᓯᕗᓪᓕᖅᐹᖅ 

ᐃᓚᒋᐊᕈᑎᖕᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ)ᑦ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᑭᓯᓇᑦᓯᐊᕐᓂᐊᕐᒪᑦ, ᑖᒃᑯᐊ 108 ᓄᑕᖅᑲᑦ 

ᑲᑎᑦᑐᒋᑦ ᐱᓯᒪᔭᐅᔪᑦ ᓄᓇᕗᒻᒦᑦᑐᑦ, 

ᐊᐱᖅᑯᑎᖃᕋᑖᕋᒪ.  

 

ᐃᓛᒃ ᐃᓱᒫᓘᑎᖃᒻᒪᕆᒻᒥᒐᒪ, ᑖᓐᓇ ᑲᓇᑕᐅᑉ 

ᑕᒻᒪᖅᓯᒪᔪᕐᓂᐊᖅᑎᖓ ᐅᖃᓚᐅᕐᒪᑦ, 

ᐆᑦᑑᑎᖃᖅᓱᓂ ᖃᑦᓯᐊᖅᑎ ᖃᐅᔨᓴᖅᑕᐅᓯᒪᔪᑦ 

ᐱᓪᓗᒋᑦ, ᐅᓂᒃᑳᑦ ᑲᖐᓇᖅᑐᖃᖓᑦ ᐱᓂᕐᓗᑦᑕᒥᒃ, 

ᐅᖃᐅᓯᐅᓯᒪᓂᖏᑦ ᐅᑎᕐᕕᐅᕙᖃᑦᑕᕐᓂᖏᒻᒪᑕ. 

 

ᐅᖃᖅᑎᑦᑎᔩ, ᐃᓱᒫᓗᓪᓚᕆᒃᑲᒪ, ᓄᑕᖅᑲᑦ... 

ᒪᒥᐊᓇᖅ. ᐃᓱᒫᓗᓪᓚᕆᒃᑲᒪ ᓄᑕᖅᑲᑦ 

ᐊᒃᓱᕈᖅᐸᒻᒪᑕ ᐅᓪᓗᒥ ᑭᒃᑯᑦ, ᐃᓚᖏᑦ ᓄᑕᖃᓪᓗ 

ᐃᒻᒪᖄ, ᓂᓪᓕᕈᓐᓇᖅᓯᓯᒪᔪᒃᓴᐅᕗᑦ ᐊᒻᒪᓗ 

ᐊᑦᑐᖅᑕᐅᓯᒪᓪᓗᑎᒃ ᑐᓴᖅᑕᐅᖏᓐᓇᒥᑦ, 

ᐊᑦᑐᐃᓂᖃᓪᓚᕆᒻᒪᑦ ᐊᑦᑐᖅᑕᐅᓯᒪᓪᓚᕆᑦᑐᓪᓗ 

ᐱᓂᕐᓗᑦᑕᐅᑎᓪᓗᒋᑦ.  

 

ᑕᐃᒪᐃᒻᒪᑦ ᑐᓴᕈᒪᓪᓚᕆᑉᐳᖓ ᖃᓄᐃᓕᐅᖅᑐᖃᖅᐸ 

ᑕᒪᕐᒥᓕᒫᑦᓯᐊᖅ ᑲᖐᓱᑦᑐᖃᕌᖓᑦ 

ᐱᓂᕐᓗᑦᑕᐅᔪᖃᕆᐊᖓᓂᑦ ᐃᓄᓕᕆᔨᒃᑯᓐᓄᑦ 

ᖃᐅᔨᓴᖅᑕᐅᖃᑦᑕᕋᓗᐊᕐᒪᖔᑕ ᐊᒻᒪᓗ 

ᐱᓗᐊᖅᑐᒥᑦ ᑕᒪᕐᒥᑦ ᐅᖃᓚᐅᖅᑕᖏᑦ 

ᑕᒻᒪᖅᓯᒪᔪᕐᓂᐊᖅᑎᐅᑉ. ᐅᖃᖅᑎᑦᑎᔩ, ᒥᓂᔅᑕ 

ᐅᖃᐅᔾᔨᒍᓐᓇᖅᐹ ᐅᕙᑦᑎᓐᓂᒃ, ᑖᒃᑯᓇᓐᖓᑦ 

ᑕᒻᒪᖅᓯᒪᔪᕐᓂᐊᖅᑎᐅᑉ ᕿᒥᕐᕈᓗᐊᓚᐅᖅᑕᖏᓐᓂᒃ, 

ᑕᒪᒃᑯᐊ ᖃᐅᔨᒋᐊᖅᑕᐅᒃᑲᓐᓂᖅᓯᒪᒐᓗᐊᕐᒪᖔᑕ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ)ᑦ: ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᓱᓕᔪᑎᑦ ᑖᓐᓇ ᐊᔅᓱᐊᓗᒃ ᐅᖁᒪᐃᑦᑐᖅ 

ᐅᕙᑦᑎᓐᓄᓕᒫᖅ, ᐊᑦᑐᖅᑕᐅᓯᒪᓇᖅᑐᖅ. ᑭᓯᐊᓂ,  

ᑕᐃᒪᖓᑦ ᖃᐅᔨᓚᐅᕋᑦᑎᒍ ᑖᒃᑯᐊ 

ᐃᖅᑲᓇᐃᔭᕐᕕᐅᔪᐃᑦ, ᐊᓪᓚᕝᕕᐅᔪᐃᓪᓗ 

ᖃᐅᔨᓴᖅᑕᐅᑎᒃᑲᓐᓂᕆᐊᖅᑕᒃᑲ ᐱᓗᐊᖅᑐᒥ 

ᑕᑯᔭᐅᒃᑲᓐᓂᕆᐊᖃᕐᓂᖏᑦ 

ᑕᐃᒫᑦᓯᐊᖅᑕᐅᒐᓗᐊᕐᒪᖔᑕ ᑲᒪᒋᔭᖏᓐᓂᒃ 

ᕿᒥᕐᕈᓂᖏᑦ.  

 

ᐊᔾᔨᒌᖏᑦᑑᑕᐅᒻᒪᑕ ᐱᓯᒪᔭᐅᓂᖏᑦ 

ᑎᒍᐊᓐᖑᐊᕆᔭᐅᔪᑦ ᐊᔾᔨᒌᑦᑑᑕᐅᒻᒪᑕ 

ᐱᓯᒪᔭᐅᓂᖏᑦ, ᑖᒃᑯᐊ ᐃᓗᓕᖏᑦ 

ᕿᒥᕐᕈᔭᐅᒃᑲᓂᖅᑐᐃᑦ. ᐊᒻᒪᓗ, ᐅᖃᕋᑖᕋᒪ ᑖᒃᑯᐊ 

ᓄᓇᓕᓐᓃᖔᖅᓯᒪᔪᐃᑦ ᖃᓄᐃᓕᖓᒻᒪᖔᑕ, 

ᒫᓐᓇᒧᑦ ᓄᑖᕈᖅᑎᐸᓪᓕᐊᒐᓱᑦᑐᑦ, 

ᐋᖅᑭᒋᐊᕆᐊᖃᕐᓂᖏᑦ ᓇᓗᓇᐃᖅᑕᐅᕙᒌᖅᓯᒪᔪᐃᑦ 

ᑖᒃᑯᐊ ᑕᕝᕙ ᕿᒥᕐᕈᕙᓪᓕᐊᔭᕗᑦ, ᖃᓄᒃᑲᓐᓂᖅ 

ᐋᖅᑭᒋᐊᕈᓐᓇᕐᓂᐊᕐᒪᖔᑎᒍᑦ. 

 

ᑭᓯᐊᓂ ᑖᒃᑯᐊ ᐃᓄᓕᕇᔨᑦ ᐃᖅᑲᓇᐃᔮᖃᖅᐸᒻᒪᑕ, 

ᖃᐅᔨᓴᕆᐊᖃᖅᑐᑎᒃ ᓱᕈᓯᕐᓂᑦ 

ᐃᓱᒫᓗᓇᖅᑐᓂᒃ, ᑖᒃᑯᐊ ᐃᓄᓕᕆᔩᑦᑕᐅᖅ 

ᖃᐅᔨᒪᔪᑦ ᐱᓗᐊᖅᑐᒥᒃ ᒫᓐᓇ ᐅᖃᐅᔾᔭᐅᓯᒪᔪᑦ 

ᑲᒪᒋᓂᖏᓐᓂᑦ ᐋᖅᑮᒋᐊᑲᓐᓂᕆᐊᖃᖅᑐᑦ 

ᐱᓗᐊᖅᑐᒥᒃ, ᐋᖅᑭᔅᓱᕆᐊᖃᕐᓂᐊᕐᓂᖏᓐᓂᒃ 

ᕿᒥᕐᕈᓂᖏᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ)ᑦ: ᑐᖏᓕᐊ ᑭᖑᓪᓕᖅᐹᕆᓗᒍ 

ᐊᐱᖅᑯᑎᖕᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ)ᑦ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᑭᐅᒐᕕᑦ, ᒥᓂᔅᑕ. ᒥᓂᔅᑕᐃᑦ 

ᐅᖃᐅᓯᖏᓐᓂ ᐅᓪᓗᒥ, ᒥᓂᔅᑕ ᐅᖃᖅᑲᐅᖕᒪᑦ, 

"ᐃᖅᑲᓇᐃᔭᖅᑎᒃᑲ ᓯᕗᒧᐊᑉᐸᓪᓕᐊᖕᒪᑕ 

ᐊᖅᑯᑎᒃᓴᒥᒃ ᐊᓯᔾᔩᓂᕐᒧᑦ ᒐᕙᒪᒃᑯᑦ 

ᐃᓕᖅᑯᓯᓕᒫᖓᓂᒃ."  

 

ᐅᖃᖅᑏ, ᑕᒻᒪᖅᓯᒪᔪᖅᓯᐅᖅᑎ 

ᓇᓗᓇᐃᖅᓯᓚᐅᖅᑐᖅ ᓄᓇᕗᑦ ᐊᒃᓱᕉᓴᒃᑐᒦᓕᕐᒪᑦ 

ᓱᕈᓯᑦ ᑎᒍᐊᓐᖑᐊᕆᔭᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ. 

ᐅᖃᖅᑏ, ᖃᐅᔨᒍᒪᔪᖓᓕ ᒥᓂᔅᑕᒥᒃ ᑕᒪᓐᓇ 

ᐊᔅᓱᕈᕐᓇᕐᓂᐅᔪᖅ  

ᑲᑐᔾᔨᖃᑎᒌᒍᑕᐅᑲᓐᓂᕐᓂᐊᕐᒪᖔᖅ ᐊᒻᒪᓗ 

ᐃᑲᔪᖅᑕᐅᓗᓂ ᒐᕙᒪᑐᖃᒃᑯᓐᓂᑦ, ᓄᓇᕗᑦ  

ᑐᓐᖓᕕᒃᑯᓐᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ 

ᑲᑐᔾᔨᖃᑎᒌᓂ ᐃᑲᔪᕈᓐᓇᑐᐃᓐᓇᕆᐊᓕᓐᓂᒃ ᐊᒻᒪᓗ 

ᐱᓗᐊᖅᑐᒥᒃ ᐃᑲᔪᕋᔭᖅᑐᓂᒃ 

ᓄᖅᑲᐅᒥᑎᑦᓯᒍᑕᐅᓗᑎᒃ 

ᐃᖅᑲᓇᐃᔭᖅᑎᖃᑦᑎᐊᓂᕐᒥᒃ ᐃᓱᒫᓘᑕᐅᔪᓂᒃ 

ᒫᓐᓇ, ᓄᖅᑲᖓᑎᑦᑎᒍᑕᐅᓗᓂ ᓱᒋᐊᕐᓂᕐᒥᒃ 

ᐅᑉᐱᕈᓱᓕᕈᑦᑕ ᓄᑕᖅᑲᑦ 

ᐊᑦᑕᓇᑐᐃᓐᓇᕆᐊᖃᕆᐊᖏᑦ ᐅᕝᕙᓘᓐᓃᑦ 

ᐱᓂᕐᓗᒃᑕᐅᓐᖏᒃᑲᓗᐊᕐᒪᖔᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ)ᑦ: ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᑕᐃᔅᓱᒪᓂ ᒫᓐᓇ ᖃᐅᔨᒐᑦᑎᒍ 

ᖃᓄᐃᓐᓂᖏᓐᓂᒃ,  ᐃᖅᑲᓇᐃᔭᖅᑐᓕᕆᔨᒃᑯᑦ ᑖᓐᓇ 

ᑎᒍᒥᐊᔅᓯᓐᓈᖅᑐᒍ,  ᑕᐃᒪᖓᓂᑦ 

ᑎᓕᐅᕆᒃᑲᓂᖅᖅᓯᒪᔪᖓ 

ᐃᑲᔪᖅᑕᐅᑲᓐᓂᕆᐊᖃᕐᓂᐊᕐᓂᖏᑦ ᐃᓄᓕᕆᔨᒃᑯᑦ. 

ᐃᓚᒋᐊᖃᒃᑲᓂᖑᓱᑦᑐᒍᑦ ᐊᒻᒪᓗ (ᑐᓵᔨᑎᒎᓕᖅᑐᖅ) 

ᐃᓚᔮᕇᓄᑦ ᐃᑲᔪᖅᑏᑦ ᐃᖅᑲᓇᐃᔭᖅᑎ 

(ᑐᓵᔨᑎᒎᕈᓐᓃᖅᑐᖅ) -ᐅᓂᕋᖅᑕᕗᑦ, ᓄᓇᓕᓐᓂ 

ᐊᒥᒐᕐᖓᑕ. ᑖᒃᑯᐊ ᓴᖅᑭᕋᓱᐊᒃᑲᓐᓂᖑᓱᑦᑕᕗᑦ 

ᓄᓇᓖᑦ ᐱᑕᖃᖅᑐᐃᓐᓇᐅᓯᒪᖏᒻᒪᑕ.  

 

ᐊᒻᒪᓗ ᑖᒃᑯᐊ ᑎᓕᔭᐅᔾᔪᑎᒋᓯᒪᔭᕗᑦ, ᐊᒻᒪᓗ 

(ᑐᓵᔨᑎᒎᓕᖅᑐᖅ) ᑕᒻᒪᖅᓯᒪᔪᖅᓯᐅᖅᑎ 

(ᑐᓵᔨᑎᒎᕈᓐᓃᖅᑐᖅ) ᐅᖃᓚᐅᕐᖓᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓂᑦ 

ᐱᓕᕆᒃᑲᓐᓂᕆᐊᒃᑲᓐᓂᖁᔨᓪᓗᓂ. ᑖᓐᓇᑦᑕᐅᖅ 

ᑕᐃᒪᐃᖑᓱᒻᒥᔪᒍᑦ. ᑖᒃᑯᐊᓗ (ᑐᓵᔨᑎᒎᓕᖅᑐᖅ) 

ᒐᕙᒪᑐᖃᒃᑯᓐᓂᑦ (ᑐᓵᔨᑎᒎᕈᓐᓃᖅᑐᖅ) 

ᕿᓄᒃᑲᓐᓂᖑᓱᑦᑐᒍᑦ ᖃᓄᒃᑲᓐᓂᖅ 

ᐃᑲᔪᖅᑕᐅᔪᓐᓇᕐᒪᖔᑕ ᐱᓗᐊᖅᑐᒥᒃ 

ᓄᓇᕘᒻᒥᐅᑕᐅᓗᑕ ᑭᖑᕙᕋᑦᑕ ᓇᐅᒃᑯᓕᒫᖅ.  

ᓴᓇᓂᒃᑯᑦ, ᐃᓪᓗᖃᕐᓂᒃᑯᑑᖏᑦᑐᖅ, 

ᐊᓪᓚᕝᕕᕈᔪᓐᓂᓪᓗᑑᖏᑦᑑᒐᓗᐊᖅ. ᑭᓯᐊᓂ,  

ᖃᓄᒃᑲᓐᓂᖅ ᐃᓕᖅᑯᓯᕗᑦ, ᐅᖃᐅᓯᕗᑦ ᒪᑯᐊ 

ᐃᓕᓴᕆᔭᐅᒃᑲᓐᓂᕐᓗᑎᒃ ᖃᓄᒃᑲᓐᓂᖅ 

ᐃᑲᔪᖅᑕᐅᑲᓐᓂᕆᐊᖃᖅᑭᑕ.  

 

ᓄᓇᓕᕗᑦ ᐃᓚᖏᑦ ᓴᓐᖐᑦᑐᒦᓪᓚᕆᒻᒪᑕ ᐊᒻᒪᓗ  

ᑕᕝᕘᓇ ᐃᓱᒫᓗᓐᓇᖃᑦᑕᕐᖓᑦ ᑕᐃᒪᐃᑦᑐᒥᒃ 

ᑎᒍᒥᐊᖅᑐᓂᒃ. ᑭᓯᐊᓂ, ᑖᒃᑯᐊ ᐊᓪᓚᕝᕕᕗᑦ 

ᐃᓄᓕᕆᔨᒃᑯᑎᒍᑦ ᐊᔅᓱᐊᓗᒃ ᐅᐱᒋᔭᒃᑲ, 

ᖃᓄᖅᑑᕈᑎᔅᓴᑲᓐᓂᕐᒥᒃ ᐋᖅᑭᒋᐊᕈᑎᔅᓴᑲᓐᓂᕐᒥᒃ 

ᒫᓐᓇ ᑲᒪᕙᓪᓕᐊᒻᒪᑕ.  

 

ᑖᓐᓇ ᒫᓐᓇᒧᑦ ᑐᐊᕕᕐᓇᖅᑐᐃᑦ ᖃᓄᖅ 

ᑲᒪᒋᓂᐊᖅᑲᕗᑦ ᑖᕝᕙ ᐋᖅᑭᓱᖅᑕᐅᕙᓪᓕᐊᕗᑦ, 

ᐊᕙᓂᒃᑲᓐᓂᖅ ᖃᓄᖅ ᑕᑯᓐᓇᕈᓐᓇᕈᒪᓂᐊᖅᑭᑕ? 

ᐊᑦᑕᓇᑦᑐᒦᒍᓐᓃᑲᓐᓂᕆᐊᕈᓐᓇᖁᓪᓗᒋᑦ ᐱᓯᒪᔭᕗᑦ 

ᐅᕝᕙᓗᓐᓃᑦ ᓱᕈᓰᑦ ᓄᓇᕘᒥ ᐊᒻᒪᓗ ᖃᓄᐃᑦᑐᒥᒃ 

ᑕᑯᓐᓇᕈᒪᕕᑕ ᐊᕙᓂᒃᑲᓐᓂᖅ  

ᐋᖅᑭᔅᓯᒪᓂᖅᓴᐅᔪᓐᓇᖅᑐᒥᒃ.  

 

ᑖᓐᓇ ᐃᓄᓕᕆᔨᒃᑯᑦ (ᑐᓵᔨᑎᒎᓕᖅᑐᖅ) 

ᐃᖅᑲᓇᐃᔭᕐᕕᖓ (ᑐᓵᔨᑎᒎᕈᓐᓃᖅᑐᖅ) ᐊᕐᕌᒍᑦ 10 

ᓴᖅᑭᖅᓯᒪᓕᕐᖓᑦ, ᐊᐅᓚᓂᖃᓕᕐᖓᑦ, ᓱᓕ 

ᕿᒪᔅᓯᒪᒻᒪᑦ, ᓲᕐᓗ ᐊᔅᓱᕈᐊᕆᓯᒪᖏᒻᒪᑦ 

ᑭᖑᓂᑦᑎᓐᓂ ᐊᑐᓚᐅᖅᑕᑎᓐᓂ. 

ᑲᒪᒋᔭᐅᒃᑲᓐᓂᕆᐊᖃᖅᑐᖅ. 

ᕿᓄᔾᔪᑎᒋᖃᑦᑕᖅᓯᒪᔭᕗᑦ ᑕᒪᒃᑯᐊ.   

ᐃᓄᓕᕆᔨᖃᒃᑲᓐᓂᕆᐊᖃᖅᑐᒍᑦ ᓄᓇᕘᒥᐅᑕᐃᑦ 

ᑲᒪᒋᑦᑎᐊᑲᓐᓂᕐᓂᐊᕈᖅᑎᒍᑦ.   

ᑕᐃᒪᐃᓕᖓᓂᕆᓯᒪᓂᕆᓚᐅᖅᑕᖓᑦ 

ᑲᔪᓯᒋᐊᖃᕈᓐᓃᕐᖓᑦ. 

ᓴᓐᖓᑦᑎᑕᐅᒃᑲᓐᓂᕆᐊᖃᓕᖅᑐᖅ ᐃᓄᓕᕆᔨᒃᑯᑦ 

(ᑐᓵᔨᑎᒎᓕᖅᑐᖅ) ᐱᓕᕆᕕ (ᑐᓵᔨᑎᒎᕈᓐᓃᖅᑐᖅ) -

ᖓ ᐃᑲᔪᖅᑕᐅᓗᑕ ᑕᕝᕙᖓᑦ ᒐᕙᒪᒃᑯᓐᓂᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐃᓚᖓ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᓱᕐᓇᖅ ᐃᓱᓕᒻᒪᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ)ᑦ: ᐅᖃᖅᑏ, ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᔪᖓ ᑲᑎᒪᔾᔪᑎᒃᓴᑎᓐᓂ 3-ᒧᑦ 

ᐅᑎᑲᐃᓐᓇᕈᒪᓪᓗᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ)ᑦ: ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᔪᖅ ᑲᑎᒪᔾᔪᑎᒃᓴᑎᓐᓄᑦ 3-ᒧᑦ 

ᐅᑎᑲᓐᓂᕈᒪᓪᓗᓂ. ᐋᒃᑳᖅᑐᖃᖅᐹ?  

ᐊᒃᑳᖅᑐᖃᖏᒻᒪᑦ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 3-ᒧᑦ: ᒪᓕᒐᓕᐅᖅᑏᑦ 

ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 339 - 6(2): 

ᐃᓕᓐᓂᐊᕐᕕᐊᓗᒻᒥ ᐊᓂᒍᐃᔪᑦ ᓴᓂᑭᓗᐊᕐᒥ 

(ᖃᕝᕕᒃ)  

ᖃᕝᕕᒃ (ᑐᓵᔨᑎᒍᑦ)ᑦ: ᖁᔭᓐᓇᒦᒃ, ᒪᓕᒐᓕᐅᖅᑏᑦ. 

(ᑐᓵᔨᑎᒎᕈᓐᓃᖅᑐᖅ) ᓇᑯᕐᒦᒃ. (ᑐᓵᔨᑎᒎᓕᖅᑐᖅ) 

ᑕᕝᕗᖓ ᐅᑎᑲᐃᓐᓇᕈᒪᖅᑕᑲᐅᔪᖓ, 

ᐃᓱᓕᑦᑎᓂᐊᓕᕋᑦᑕ ᖃᐅᑉᐸᑦ ᐊᒻᒪᓗ 9-ᒥ 

ᐅᓪᓛᒃᑯᑦ ᐊᐅᓪᓚᕐᓂᐊᕋᒪ ᓴᓂᑭᓗᐊᕐᒧᑦ 

ᐅᑎᓕᕐᓗᖓ.  

 

ᐃᓕᓴᖅᓯᔪᒪᔪᖓ ᔫᓂ 9-ᖑᓕᖅᐸᑦ 13-ᓂᒃ 

ᐃᓱᓕᑦᑎᔪᖃᕐᓂᐊᕐᒪᑦ ᐃᓕᓐᓂᐊᕐᕕᐊᓗᒻᒥ  

ᓄᓇᑦᑎᓐᓂ ᓴᓂᑭᓗᐊᕐᒥ ᐊᒻᒪᓗ ᑖᒃᑯᐊ 

ᐃᓕᓴᕆᔪᒪᓪᓗᒋᑦ:  

 

• ᓚᐃᓇ ᐅᕿᑦᑐᖅ 

• ᔪᐊᓇ ᑲᑦᑐᒃ 

• ᓯᐅᕋ ᒪᐃᓇ ᑯᑭ 

• ᐊᐃᓚ ᒥᑭᔪᖅ 

• ᑲᐃᑦᓚᓐ ᐋᓂ ᐃᖃᓗᒃ 

• ᓘᓯ ᔫ ᐊᐸᖃᖅ 

• ᐸᐅᓗᓯ ᖃᕝᕕᒃ 

• ᔮᓱᐊ ᖃᕝᕕᒃ 

• ᒪᐃᑯ ᐃᒥᖅᑯᑕᐃᓚᒃ 

• ᒫᓴᑯ ᕿᑐᓱᒃ 

• ᒫᑕ ᐅᒃᐱᒃ 

• ᑐᐊᕋ ᑯᓪᓗᐊᓗᒃ, ᐊᒻᒪ  

• ᓕᐋᓐ ᐱᐅᔅ  

 

ᐅᖃᖅᑏ, ᐅᓄᓛᑦᑎᐊᑦ ᑕᕝᕙ ᐃᓱᓕᑦᑎᔪᑦ ᐹᓵᓕ 

ᐃᓕᓐᓂᐊᕐᕕᐊᓗᒻᒥ ᐊᒻᒪᓗ ᒪᓕᒐᓕᐅᖅᑎᓕᒫᑦ 

ᖁᕕᐊᓲᑎᖃᖁᓪᓗᒋᑦ ᑕᐃᒃᑯᓂᖓ 

ᐃᓱᓕᑦᑎᔪᑯᓘᓕᖅᑐᓂᑦ. ᖁᔭᓐᓇᒦᒃ, ᐅᖃᖅᑏ.  

 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3062 

 

 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ)ᑦ: ᑲᑎᒪᔾᔪᑎᒃᓴᖅ 7. 

ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. 

ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ.  

ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᒪᑐᐃᖅᓯᕐᖓᐅᑎᓄᑦ. 

ᑲᑎᒪᔾᔪᑎᒃᓴᖅ 10. ᐊᑎᓕᐅᕈᑕᐅᓯᒪᔪᑦ 

ᑲᑎᒪᔾᔪᑎᒃᓴᖅ 11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

ᑲᑎᒪᔾᔪᑎᒃᓴᖅ 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ 

ᐊᓯᖏᓐᓂᓪᓗ ᐅᓂᒃᑳᖏᑦ. ᐃᓕᓴᕆᕙᕋ 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 015 - 6(2): ᒪᓕᒐᒃᓴᖅ 

13, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓱᖃᖅᑎᑦᑎᔪᒧᑦ ᐱᓕᕆᐊᒃᓴᓄᑦ ᒪᓕᒐᖅ 

ᐊᒻᒪᓗ ᒪᓕᒐᓕᕆᔨᓄᑦ ᐊᐱᖅᑯᑎᓄᑦ ᒪᓕᒐᖅ 

ᐊᒻᒪᑦᑕᐅᖅ ᐊᒧᓗᒍ ᑭᖑᕝᕕᖅᑕᐅᓗᓂᓗ 

ᐊᒡᒍᖅᓯᒪᔪᑦ ᒐᕙᒪᐅᖃᑎᒌᓄᑦ 

ᐃᖅᑲᖅᑐᐃᕕᒃᑯᑦ ᑎᓕᐅᕈᑎᓄᑦ ᒪᓕᒐᖅ 

(ᓴᕕᑲᑖᖅ) 

ᓴᕕᑲᑖᖅ: ᒪ’ᓇ ᐅᖃᖅᑏ. (ᑐᓵᔨᑎᒎᓕᖅᑐᖅ) 

ᐅᓂᒃᑳᕈᒪᔪᖓ ᑖᓐᓇ ᒪᓕᒐᒃᓴᖅ 13, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐃᓱᖃᖅᑎᑦᑎᔪᒧᑦ 

ᐱᓕᕆᐊᒃᓴᓄᑦ ᒪᓕᒐᖅ ᐊᒻᒪᓗ ᒪᓕᒐᓕᕆᔨᓄᑦ 

ᐊᐱᖅᑯᑎᓄᑦ ᒪᓕᒐᖅ ᐊᒻᒪᑦᑕᐅᖅ ᐊᒧᓗᒍ 

ᑭᖑᕝᕕᖅᑕᐅᓗᓂᓗ ᐊᒡᒍᖅᓯᒪᔪᑦ ᒐᕙᒪᐅᖃᑎᒌᓄᑦ 

ᐃᖅᑲᖅᑐᐃᕕᒃᑯᑦ ᑎᓕᐅᕈᑎᓄᑦ ᒪᓕᒐᖅ, 

ᕿᒥᕐᕈᔭᐅᓯᒪᒻᒪᑦ ᑲᑎᒪᔨᕋᓛᓄᑦ ᒪᓕᒐᒃᓴᓕᕆᓂᕐᒧᑦ 

ᐊᒻᒪᓗ ᒪᓕᒐᒃᓴᖅ, ᐋᖅᑭᒋᐊᖅᑕᐅᓯᒪᓪᓗᓂ 

ᑎᑎᕋᖅᑕᐅᒃᑲᓐᓂᖅᑐᓂᓗ, 

ᑲᑎᒪᑐᐃᓐᓇᕈᑕᐅᔪᓐᓇᖅᓯᔪᖅ. 

 

ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 

ᐊᑐᖏᑎᑲᐃᓐᓇᖁᓪᓗᒍ ᒪᓕᒐᖅ 68(6), ᑖᓐᓇ 

ᒪᓕᒐᒃᓴᖅ 13 ᑲᑎᒪᑐᐃᓐᓇᑐᓅᑲᐅᑎᒋᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ)ᑦ: ᒪᓕᒐᓕᐅᖅᑎ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᑖᓐᓇ ᒪᓕᒐᒃᓴᖅ 

13 ᑲᑎᒪᑐᐃᓐᓇᕐᓂᕐᒨᖅᑕᐅᑲᐅᑎᒋᔪᓐᓇᕐᓂᐊᕐᒪᑦ. 

ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᕐᒪᑕ ᐊᒻᒪᓗ ᒪᓕᒐᒃᓴᖅ 

13 ᑲᑎᒪᑐᐃᓐᓇᕐᓂᕐᒨᖅᑕᐅᑦᓴᐅᑎᒋᕗᖅ. 

 

ᑲᑎᒪᔾᔪᑎᒃᓴᖅ 12. ᐃᓕᓴᕆᕙᕋ ᒪᓕᒐᓕᐅᖅᑎ 

ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔨᕋᓛᑦ ᐅᓂᒃᑳᖓᑦ 016 - 6(2): ᒪᓕᒐᒃᓴᖅ 

22, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓱᒪᓕᕆᓂᕐᒧᑦ ᒪᓕᒐᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ)ᑦ: ᖁᔭᓐᓇᒦᒃ, ᐅᖃᖅᑏ. 

ᓇᓗᓇᐃᖅᓯᔪᒪᓪᓗᖓ ᒪᓕᒐᒃᓴᖅ 22, ᒪᓕᒐᖅ 

ᐊᖅᑭᒋᐊᖅᑕᐅᖁᓪᓗᒍ ᐃᓱᒪᓕᕆᓂᕐᒧᑦ ᒪᓕᒐᖅ, 

ᕿᒥᕐᕈᓇᑦᑕᐅᓚᐅᕐᒪᑦ ᐱᖁᔭᓕᕆᓂᕐᒧᑦ 

ᑲᑎᒪᔨᕋᓛᓄᑦ ᐊᒻᒪᓗ ᒪᓕᒐᒃᓴᖅ 

ᐃᓱᒪᒃᓴᖅᓯᐅᕈᑕᐅᔪᓐᓇᖅᓯᓪᓗᓂ ᑲᑎᒪᑐᐃᓐᓇᓂᒃᑯᑦ 

ᐃᓘᓐᓇᖏᓐᓄᑦ. 

 

ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 

ᒪᓕᒐᖅ 68(6) ᐊᑐᖏᑲᐃᓐᓇᖁᓪᓗᒍ ᒪᓕᒐᒃᓴᖅ 

22 ᑲᑎᒪᑐᐃᓐᓇᓂᕐᒨᖅᑕᐅᑲᐅᑎᒋᔪᓐᓇᕐᓂᐊᕐᒪᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ)ᑦ: ᑖᓐᓇ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᔪᖅ ᒪᓕᒐᒃᓴᖅ 22 

ᑲᑎᒪᑐᐃᓐᓇᕐᓂᕐᒨᖅᑕᐅᑲᐅᑎᒋᔪᓐᓇᓂᐊᕐᒪᑦ. 

ᐊᖏᖅᐱᓯᐅᒃ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ)ᑦ: ᐊᖏᖅᐳᑦ ᐊᒻᒪᓗ 

ᒪᓕᒐᒃᓴᖅ 22 ᑲᑎᒪᑐᐃᓐᓇᕐᓂᕐᒨᖅᑕᐅᑲᐅᑎᒋᕗᖅ.  

 

ᑲᑎᒪᔾᔪᑎᒃᓴᖅ 13. ᑎᑎᖅᑲᑦ ᓴᖅᑭᑕᐅᓂᖏᑦ. 

ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑦ ᐊᕿᐊᕈᖅ. 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3063 

 

 

 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᖅ 149 - 6(2): 

ᑐᑭᒧᐊᖃᑎᒌᓐᓂᕐᒧᑦ ᐅᖃᐅᓯᒃᓴᖅ 2022-

25 ᓄᓇᕗᑦ ᒥᓂᔅᑕᖓᓄᑦ ᒪᓕᒐᓕᕆᓂᕐᒧᑦ 

ᐊᒻᒪᓗ ᓄᓇᕗᒥ ᐸᓖᓯᒃᑯᑦ ᐊᖓᔪᖅᑳᖓᓄᑦ 

(ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᖃᖅᑎᑦᑎᔩ, 

ᖁᕕᐊᓱᑦᑎᐊᖅᐳᖓ ᑖᒃᑯᐊ ᑐᑭᒧᐊᑦᑎᑦᑎᓂᕐᒧᑦ 

ᐅᖃᐅᓯᕆᔪᒪᔭᕗᑦ 2022-2025. ᑖᓐᓇ ᓄᓇᕘ 

ᒥᓂᔅᑕᖓᑦ ᒪᓕᒐᓕᐅᖅᑎᒃᑯᑦ ᐊᒻᒪᓗ ᓄᓇᕘᑉ 

ᐸᓖᓯᒃᑯᑦ ᐊᖏᔪᖅᑳᕐᔪᐊᖓᑕ ᐊᖏᕈᑎᖏᑦᑎᒍᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.   

 

ᐅᖃᖅᑎ (ᑐᓵᔨᑎᒍᑦ)ᑦ: ᑲᑎᒪᔾᔪᑎᒃᓴᖅ 13. 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᓯᓈᓄᑦ, ᒥᔅ ᐳᕉᔅᑐ.  

 

ᓴᖅᑭᑕᐅᔪᖅ ᑎᑎᖅᑲᖅ 150 - 6(2): 

ᑎᑎᖅᑲᐃᑦ ᒥᓂᔅᑕᒦᓐᖔᖅᑐᑦ ᓄᓇᓕᓐᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᕋᕐᓂᕐᒧᑦ ᑭᐅᓪᓗᑎᒃ 

ᒪᓕᒐᓕᐅᖅᑎᐅᔪᑦ ᐅᖃᐅᓯᒃᑯᑦ 

ᐊᐱᖅᑯᑎᖏᓐᓂᒃ ᒪᐃ 24, 2023-ᖑᑎᓪᓗᒍ 

(ᐳᕉᔅᑐ) 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐅᒪᔪᒃᓴᐅᕗᓯ, ᖃᔅᓯᑲᓪᓚᖕᓂᒃ 

ᐊᐱᖅᓱᓚᐅᖅᓯᒪᒐᒪ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᓐᓄᑦ ᒪᓕᒐᓕᐅᕐᕕᖕᒥ 

ᑲᑎᒪᓵᖅᑎᓪᓗᑕ ᒪᐃ 24, 2023-ᒥ ᐱᔾᔪᑎᒋᓪᓗᒍ 

ᐱᒻᒪᕆᐅᓂᖓ ᓄᓇᓕᖕᓂ ᒐᕙᒪᓕᕆᓂᖅ. 

 

ᒥᓂᔅᑕᐅᑉ ᑎᑎᕋᓚᐅᖅᑖᖓ ᒪᐃ 30, 2023-ᒥ, 

ᐃᓗᓕᖃᖅᑐᓂᑦ ᑐᓴᐅᒪᔭᒃᓴᒃᑲᓐᓂᕐᓂᒃ, 

ᐃᓚᐅᓪᓗᑎᒃ ᐱᓕᕆᕝᕕᐅᑉ ᑭᒡᒍᓯᖏᑦ 

ᐱᖁᔨᕗᖔᕈᑎᓄᑦ ᐊᑐᓕᖅᑕᐅᓚᐅᖅᑐᓄᑦ 

ᓄᓇᕗᒻᒥᑦ ᕼᐋᒻᒪᓚᑦᑯᑦ ᑲᑐᔾᔨᖃᑎᒌᒃᑯᖏᓐᓄᑦ 

2022-ᒥᑦ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᖅᑎᓪᓗᒋᑦ. 

 

ᐅᖃᖅᑏ, ᖁᔭᒋᕙᕋ ᒥᓂᔅᑕᐅᑉ ᑭᐅᑦᑎᐊᕐᓂᖓᓄᑦ, 

ᐅᓪᓗᒥ ᓴᖅᑭᖅᑕᕋ ᐃᑲᔫᑎᖃᖁᓪᓗᒍ 

ᒪᓕᒐᓕᐅᕐᕕᒻᒧᑦ ᐊᒻᒪ 

ᐊᔭᐅᕆᐊᕈᒪᕙᒃᑲ ᒪᓕᒐᓕᐅᖅᑏᑦ 

ᕿᒥᕐᕈᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 13. 

ᓴᖅᑭᑕᐅᓂᖏᑦ ᑎᑎᖅᑲᑦ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᒧᑦ, ᒥᔅᑕ ᖃᕝᕕᒃ.  

 

ᓴᖅᑭᑕᐅᔪᖅ ᑎᑎᖅᑲᖅ 151 - 6(2): 

ᑕᐅᖅᓰᖃᑦᑕᐅᑎᓂᖅ ᑎᑎᖅᑲᒃᑯᑦ ᑲᓇᑕᒥ 

ᑎᑎᖅᑲᕐᓂᐊᕐᕕᒃᑯᓐᓂᒃ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᖁᕕᐊᓱᑉᐳᖓ ᓴᖅᑮᒋᐊᔅᓴᖅ 

ᑎᑎᖅᑲᐅᓯᐊᕆᓚᐅᖅᑕᓐᓂᒃ ᑲᓇᑕᒥ 

ᑎᑎᖅᑲᓂᐊᕐᕕᒃᑯᑎᒍᑦ ᐱᔾᔪᑎᒋᓪᓗᒋᑦ 

ᐱᔨᑦᑎᕈᑕᐅᕙᑦᑐᑦ ᐅᕙᖓ ᑭᒡᒐᑐᖅᑕᖏᓐᓄᑦ 

ᓴᓂᑭᓗᐊᕐᒥ. ᑎᓕᐅᖅᐸᒃᑲ ᒪᓕᒐᓕᐅᖅᑎᓕᒫᑦ 

ᕿᒥᕐᕈᑦᑎᐊᖁᓪᓗᒋᑦ ᑎᑎᖅᑲᐅᔪᒥᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 13. 

ᓴᖅᑭᑕᐅᓂᖏᑦ ᑎᑎᖅᑲᑦ. ᒪᓕᒐᓕᐅᖅᑎ ᐃᖃᓗᐃᑦ-

ᒪᓂᕋᔭᒻᒧᑦ, ᒥᔅᑕ ᓚᐃᑦᓯᑑᓐ.  

 

ᓴᖅᑭᑕᐅᔪᖅ ᑎᑎᖅᑲᖅ 152 - 6(2): 

ᐱᑐᐃᓐᓇᐅᓐᖏᑦᑐᓄᑦ ᐊᑭᓕᖅᓱᐃᓂᕐᒧᑦ 

ᖃᓄᐃᓕᐅᖅᑕᐅᕙᓪᓕᐊᔪᒪᔪᑦ 

ᐊᓯᔾᔨᕆᐊᒐᒃᓴᐅᔪᓄᑦ 

ᐆᒻᒪᖅᑯᑎᖃᖅᑎᑦᑎᔨᓄᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ - ᑭᖑᓪᓕᖅᐹᖅᓯᐅᑦ 

ᐅᓂᒃᑳᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᕐᕌᒍ ᐱᒋᐊᓕᖅᑎᓪᓗᒍ, ᐱᔪᓐᓇᐅᑎᒃᑲ 

ᐊᑐᓚᐅᕋᒃᑭᑦ ᐊᑖᒍᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ 

ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᒪᓕᒐᖅ ᑐᒃᓯᕋᕐᓂᕐᒧᑦ 

ᐊᒻᒪ ᐱᒍᒪᓪᓗᖓ ᐊᔾᔨᖏᓐᓂᒃ ᑭᖑᓪᓕᖅᐹᖅᓯᐅᑎᑦ 

ᐅᓂᒃᑳᖅ ᐱᔭᕇᖅᑕᐅᓚᐅᖅᑐᑦ ᑖᒃᑯᓄᖓ ᒐᕙᒪᒃᑯᑦ 

ᖃᐅᔨᒪᔨᑕᖏᓐᓄᑦ ᐱᓪᓗᒋᑦ ᐱᕙᓪᓕᐊᑎᑕᐅᓂᖏᑦ 

ᐱᑐᐃᓐᓇᐅᓐᖏᑦᑐᓄᑦ ᐊᑭᓕᖅᓱᐃᓂᕐᒧᑦ 

ᖃᓄᐃᓕᐅᖅᑕᐅᕙᓪᓕᐊᔪᒪᔪᑦ ᐊᓯᔾᔨᕆᐊᒐᒃᓴᐅᔪᓄᑦ 

ᐆᒻᒪᖅᑯᑎᖃᖅᑎᑦᑎᔨᓄᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ. 

 

ᑖᓐᓇ ᐅᓂᒃᑳᖅ ᐃᓗᓕᖃᕐᒪᑦ ᐱᒻᒪᕆᐅᔪᓂᒃ 

ᑐᓴᒐᒃᓴᓂᒃ ᑕᖅᑲᒃᑯᓄᖓ 

ᖃᐅᔨᒪᔭᐅᔭᕆᐊᖃᖅᑰᖅᑐᓂᒃ, ᑕᐃᒪᐃᒻᒪᑦ ᐅᓪᓗᒥ 

ᓴᖅᑭᑦᑎᕗᖓ. 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3064 

 

 

 

ᑎᓕᐅᖅᐸᒃᑲ ᒪᓕᒐᓕᐅᖅᑎᓕᒫᑦ ᕿᒥᕐᕈᖁᓪᓗᒋᑦ 

ᑎᑎᖅᑲᐅᔪᒥᒃ, ᐊᒻᒪᓗ ᓂᕆᐅᒃᑐᖓ 

ᓇᓗᓇᐃᕐᓯᒪᔪᓂᒃ ᐊᐱᖅᑯᑎᖃᕐᓂᐊᕆᐊᒃᓴᖅ 

ᒥᓂᔅᑕᒧᑦ ᒫᓐᓇᒫᕈᓗᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 13. 

ᓴᖅᑭᑕᐅᓂᖏᑦ ᑎᑎᖅᑲᑦ. ᑲᑎᒪᔾᔪᑎᒃᓴᖅ 14. 

ᖃᐅᔨᒃᑲᐃᔾᔪᑎ ᐱᖁᔨᕗᖔᓕᐅᕐᓂᐊᓂᕐᒧᑦ. 

ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᔾᔪᑎ 

ᐱᖁᔨᕗᖔᓕᐅᕐᓂᐊᓂᕐᒧᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 

16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑲᑎᒪᔾᔪᑎᒃᓴᖅ 18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 19. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ. ᒪᓕᒐᒃᓴᖅ 15, 22. ᒥᔅᑕ 

ᕼᐃᒃᔅ ᐃᒃᓯᕙᐅᑕᐅᕆᔭᐅᓗᓂ. 

ᑲᑎᒪᑐᐃᓐᓇᓚᐅᓐᖏᓂᑦᑎᓐᓂ 20 ᒥᓂᑦᓯᒥᒃ 

ᓄᖅᑲᖓᓚᐅᑲᓐᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᓄᖅᑲᑲᐃᓐᓇᖅᑐᑦ 16:17ᒥ ᐊᒻᒪ ᑲᑎᒪᔨᑦ 

ᑲᑎᒪᓯᒋᐊᖅᖢᑎᒃ 16:41ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕼᐃᒃᔅ) (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᒋᐊᓚᐅᕐᒥᑕ ᑲᑎᒪᑐᐃᓐᓇᑎᓪᓗᑕ. ᐅᑯᓂᖓ 

ᐱᓕᕆᐊᒃᓴᖃᖅᑐᒍᑦ ᑲᑎᒪᑐᐃᓐᓇᖅᑎᓪᓗᑕ 

ᒪᓕᒐᒃᓴᖅ 13 ᐊᒻᒪᓗ 22 ᑲᒪᒋᓂᐊᖅᑕᕗᑦ. 

ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? ᒥᔅᑕ ᓴᒻᒧᖅᑐᖅ. 

ᒪᒥᐊᓇᖅ. ᒥᔅᑕ ᒪᓕᑭ, ᑲᔪᓯᑐᐃᓐᓇᕆᑦ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑎᑎᕋᖅᓯᒪᓂᖏᑎᒍᑦ ᐱᒋᐊᕈᒪᔪᒍᑦ ᕿᒥᕐᕈᓗᑕ 

ᒪᓕᒐᒃᓴᒥ 13-ᒥ ᐊᒻᒪᓗᑦᑕᐅᖅ ᒪᓕᒐᒃᓴᖅ 22, 

ᑕᐃᒪᓐᓇᔅᓴᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

 

 

 

 

 

 

ᒪᓕᒐᒃᓴᖅ 13 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓱᖃᖅᑎᑦᑎᔪᒧᑦ ᐱᓕᕆᐊᒃᓴᓄᑦ ᒪᓕᒐᖅ 

ᐊᒻᒪᓗ ᒪᓕᒐᓕᕆᔨᓄᑦ ᐊᐱᖅᑯᑎᓄᑦ ᒪᓕᒐᖅ 

ᐊᒻᒪᑦᑕᐅᖅ ᐊᒧᓗᒍ ᑭᖑᕝᕕᖅᑕᐅᓗᓂᓗ 

ᐊᒡᒍᖅᓯᒪᔪᑦ ᒐᕙᒪᐅᖃᑎᒌᓄᑦ 

ᐃᖅᑲᖅᑐᐃᕕᒃᑯᑦ ᑎᓕᐅᕈᑎᓄᑦ ᒪᓕᒐᖅ - 

ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᕆᒍᒪᕙᕋ ᒥᓂᔅᑕ ᑕᐃᕕᑎ ᐊᕿᐊᕈᖅ, 

ᐃᖅᑲᓇᐃᔭᖅᑎᖕᓂᒃ ᐃᓯᖁᔨᕖᑦ ᑕᕝᕗᖓ?  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 

ᐊᖏᖅᑳᑦ ᐃᓯᕈᓐᓇᖁᓪᓗᒋᑦ ᐃᖅᑲᓇᐃᔭᖅᑎᖏᑦ 

ᓵᑦᑎᓐᓄᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᒋᐊᑐᐃᓐᓇᕆᑦ, ᒥᓂᔅᑕ. ᑎᑎᕋᖅᑕᐅᓯᒪᓂᐊᕐᒪᑦ 

ᑭᒃᑰᒻᒪᖔᑎᒃ ᐃᖅᑲᓇᐃᔭᖅᑏᒃᑭᒃ 

ᓇᓗᓇᐃᑲᐃᓐᓇᒃᑭᑦ ᐊᒻᒪᓗ 

ᒪᑐᐃᕈᑎᓐᓅᑦᑕᐅᑎᒋᓗᑎᑦ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓇ ᓴᐅᒥᓐᓃᑦᑐᖅ ᓯᑏᕙᓐ ᒫᓐᓯᐅᓪ, 

ᒥᓂᔅᑕᐅᑉ ᑐᖏᓕᖓ, ᐊᒻᒪ ᑕᓕᖅᐱᓃᑦᑐᖅ, ᑖᒪᔅ 

ᐃᐅᓪᕗᐊᔅ, ᑐᑭᒧᐊᒃᑎᑦᑎᒋᔭᕗᑦ ᒪᓕᒐᓂᒃ 

ᑎᑎᕋᖅᑕᐅᑎᓪᓗᒋᑦ.  

 

(ᑐᓵᔨᑎᒎᓕᖅᑐᖅ) ᐅᓪᓗᒥ ᐅᖃᐅᓯᖃᕆᐊᖅᑐᖅᐳᖓ 

ᒪᓕᒐᒃᓴᖅ 13ᒥᑦ, ᐱᖁᔭᖅ ᐋᕿᒋᐊᖅᑕᐅᓗᓂ 

ᑭᒡᓕᖃᕐᓂᕐᒧᑦ ᐱᒋᐊᕈᑎᓄᑦ ᐱᖁᔭᖅ, 

ᒪᓕᒐᓕᕆᓂᕐᒧᑦ ᐊᐱᖁᑎᓄᑦ ᐱᖁᔭᖅ, ᐊᒻᒪ 

ᒪᓕᒐᑎᒍᑦ ᖁᔭᓈᖅᓯᓂᕐᒧᑦ ᐊᒻᒪᓗ ᐃᓇᒌᓗᒍ 

ᐊᕕᒃᑐᖅᓯᒪᔪᓂᒃ ᐃᖃᖅᑐᐃᕕᓕᐊᕆᐊᖃᕐᓂᕐᒧᑦ 

ᐱᖁᔭᖅ. 

 

ᒪᕐᕉᒃ ᐱᖁᔭᑦ ᐋᕿᒋᐊᖅᑕᐅᓗᓂ ᐊᒻᒪᓗ ᐱᖓᔪᖓ 

ᖁᔭᓈᖅᑕᐅᓗᓂ ᐃᓇᖏᖅᑕᐅᓗᓂᓗ 

ᐋᕿᒋᐊᖅᑕᐅᓚᐅᖏᑦᑐᑦ 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3065 

 

 

 

ᐅᓄᖅᑐᓕᐅᖅᑕᐅᓚᐅᖅᑎᓪᓗᒋᑦ ᓄᓇᕗᒥᑦ ᒪᓕᒃᖢᑎᒃ 

ᐃᓚᖓ 29 ᓄᓇᕗᑦ ᐱᖁᔭᕐᒥᒃ. 
 

ᐋᕿᒋᐊᖅᑕᐅᔪᑦ ᑭᓪᓕᖃᕐᓂᕐᒧᑦ ᐱᖁᔭᖅ ᐃᑲᔪᖅᑐᐃᔪᑦ 

ᐊᑑᑎᖃᑦᑎᐊᕐᓂᕐᒥᑦ ᐊᖏᕈᑎᓄᑦ ᒪᓕᒐᑎᒍᑦ 

ᐊᑲᐅᓐᖏᓕᐅᕈᑎᓂᒃ ᑐᒃᓯᕋᕐᓗᓂ ᐱᖓᓱᓄᑦ-ᐅᑭᐅᓄᑦ 

ᐊᑯᓂᐅᑎᒋᔪᒥᑦ ᐃᖃᖅᑐᐃᕕᒃᑰᖅᑎᑦᑎᓂᕐᒧᑦ 

ᐅᒃᑯᐃᖓᔪᓐᓇᕐᓗᓂ ᖁᓕᑦ ᐅᑭᐅᑦ ᐅᖓᑖᓅᖏᑦᑐᖅ 

ᑖᓐᓇ ᐱᓗᒍ ᐃᖃᖅᑐᐃᕕᒃᑰᖅᑎᑦᑎᓂᖅ 

ᐱᒋᐊᔾᔮᖏᑦᑐᖅ ᖃᓄᐃᓕᐅᕈᑕᐅᔪᒪᔪᖅ ᖃᐅᔨᔭᐅᒍᓂ 

ᑭᓯᐊᓂ, ᐱᒋᐊᖏᓪᓗᓂ ᐱᒋᐊᕐᕕᒃᓴᖓᓂ.  
 

ᐋᖅᑭᒋᐊᕆᓂᖅ ᒪᓕᒐᓕᕆᓂᕐᒧᑦ ᐊᐱᖅᑯᑎᓄᑦ 

ᐱᖁᔭᕐᒥ ᓇᓕᒧᓕᕈᑕᐅᕗᖅ ᓄᓇᕗᑦ ᒐᕙᒪᒃᑯᖏᑦᑕ 

ᐱᔪᓐᓇᕐᓂᖏᑦ ᐊᓯᖏᓐᓄᑦ ᐊᕕᑦᑐᕐᓯᒪᔪᓄᑦ 

ᐅᑭᐅᖅᑕᖅᑐᒥᐅᓄᓪᓗ ᐊᓯᔾᔩᓂᒃᑯᑦ ᐃᖅᑲᖅᑐᐃᕕᒻᒥᑦ 

ᐃᖅᑲᖅᑐᐃᕕᒻᒧᑦ ᐊᔪᐃᓐᓇᕆᐊᕐᕕᒻᒧᑦ. ᐊᐱᖅᑯᑎᑦ 

ᖃᓂᓐᓂᕐᓴᐅᔪᖅ ᐊᔪᐃᓐᓇᕆᐊᕆᓂᖕᒧᑦ ᐃᓄᖕᓄᑦ 

ᐃᖅᑲᖅᑐᐃᓂᒃᑯᑦ. ᐃᖅᑲᖅᑐᐃᕕᒃ 

ᐊᔪᐃᓐᓇᕆᐊᕆᓂᖕᒧᑦ ᐊᔪᓐᖏᓐᓂᕐᓴᐃᑦ 

ᓈᓚᖕᓂᐊᕐᓗᑎᒃ ᑕᐃᒪᐃᑦᑐᓂᑦ 

ᐃᖅᑲᖅᑐᖅᑕᐅᑎᑦᑎᓂᕐᒥᒃ.  
 

ᒫᓐᓇᐅᔪᖅ ᐊᕕᒃᑐᖅᓯᒪᔪᓂ 

ᐃᖃᖅᑐᐃᕕᓕᐊᕆᐊᖃᕈᑎᒧᑦ ᐱᖁᔭᖅ ᐊᑯᓂᐅᔪᒥᒃ 

ᐱᕙᓪᓕᐊᓂᖃᖅᐳᖅ ᐅᖁᒪᐃᑦᑐᒥᒃ 

ᐊᒡᓚᕕᓕᕆᔭᕆᐊᖃᖅᖢᓂ ᐊᖏᖃᑎᖃᖏᑦᑐᓄᑦ. 

ᑐᑦᓯᕋᖅᑕᐅᔪᖅ ᓄᑖᖅ ᐱᖁᔭᖅ ᐃᓗᓕᖃᖅᑐᖅ ᓄᑖᒥᒃ 

ᐱᔭᕆᐊᑭᑦᑐᒥᒃ ᐃᖃᖅᑐᐃᕕᓕᐊᕆᐊᖃᕈᑎᓄ 

ᐊᑐᖅᑎᑦᑎᓂᕐᒧᑦ ᐊᑐᖅᑕᐅᔭᕆᐊᖃᖅᑐᒥᑦ 

ᐊᑐᖅᑕᐅᔭᕆᐊᓕᒃ ᒪᓕᒐᐃᑦ ᐃᓗᐊᓂ 

ᐊᐅᓚᑕᐅᔪᓐᓇᖅᑐᓕᒫᓂᒃ ᓱᖏᐅᑎᓯᒪᔪᓄᑦ 

ᐱᓕᕆᕝᕕᒻᒥᑦ ᐊᓐᓄᕌᕆᔭᐅᕙᑦᑐᓂᒃ ᐊᑐᕆᐊᓕᓐᓂᒃ. 

ᐊᔪᕐᓇᓐᖏᓐᓂᖅᓴᐅᓕᖅᑎᓪᓗᒍ ᐱᒻᒪᕆᐅᓗᐊᖅᑐᖅ 

ᓄᓇᕗᑦ ᓄᒃᑕᖅᐸᑦᑐᓄᑦ ᐃᖅᑲᓇᐃᔭᖅᑎᓂᒃ.  

 

ᓄᑖᖑᑎᓪᓗᒍ ᐱᔭᕆᐊᑭᓐᓂᖅᓴᒥᑦ ᒪᓕᑦᑕᐅᔭᕆᐊᓖᑦ 

ᐊᑐᓕᖅᑎᑕᐅᔪᑦ, ᐱᖁᔭᖅ ᐱᓯᒪᐃᓐᓇᕐᓂᐊᖅᑐᖅ 

ᒪᓕᑦᑕᐅᔭᕆᐊᖃᐃᓐᓇᖅᑐᓂ ᑭᖑᕝᕕᕐᓗᒋᑦ ᒪᓕᒐᐃᑦ 

ᐃᓗᐊᓂ ᐊᐅᓚᑕᐅᔪᓐᓇᖅᑐᓂ 

ᐊᑐᓕᖅᑎᑦᓯᓚᐅᖏᑦᑐᓂᑦ ᓄᑖᓂᒃ 

ᒪᓕᑦᑕᐅᔭᕆᐊᖃᖅᑐᓂ. ᐱᔭᕆᐊᑭᑦᑐᒥᒃ 

ᒪᓕᒃᑕᐅᔭᕆᐊᓕᒃ ᐊᑐᖅᑕᐅᔭᕆᐊᓕᒃ ᒪᓕᒐᐃᑦ 

ᐃᓗᐊᓂ ᐊᐅᓚᑕᐅᔪᓐᓇᖅᑐᓂᒃ ᐊᑐᓕᖅᑐᒥᒃ 

ᐱᓕᕆᕝᕕᖕᒥ ᐊᓐᓅᕌᕆᔭᐅᕙᒃᑐᓂ ᒪᓕᒐᕐᒥᑦ. 

ᒫᓐᓇᐅᔪᖅ, ᑯᐃᐸᒃ ᐊᑐᓕᖅᑎᑦᑎᓯᒪᔪᖅ 

ᐱᔭᕆᐊᑭᑦᑐᒥᒃ ᒪᓕᒃᑕᐅᔭᕆᐊᓕᖕᓂᒃ. ᑐᑭᖃᖅᐳᖅ 

ᓄᓇᕗᑦ ᓯᕗᓪᓕᖅᐹᖑᓗᓂ ᒪᓕᒐᐃᑦ ᐃᓗᐊᓂ 

ᐊᐅᓚᑕᐅᔪᓐᓇᖅᑐᓂᒃ ᐊᑐᓕᖅᑎᑦᑎᒋᐊᒃᓴᑦ 

ᐱᓕᕆᕝᕕᖕᒥ ᐊᓯᔾᔨᖅᓯᒪᓐᖏᑦᑐᓂᒃ 

ᐱᖁᔭᒃᓴᓐᖑᑦᑎᑕᐅᓗᓂ ᑎᑎᕋᖅᑕᐅᒋᐊᖓᖅᑐᓂ 

ᓄᓇᕗᑦ ᐱᓕᕆᐊᖑᔪᖅ.  

ᐋᕿᒋᐊᖅᑕᐅᓗᓂ ᑭᓪᓕᖃᕐᓂᕐᒧᑦ  ᐱᖁᔭᖅ, 

ᒪᓕᒐᓕᕆᓂᕐᒧᑦ ᐊᐱᖅᑯᑎᓄᑦ ᐱᖁᔭᖅ, ᐊᒻᒪᓗ 

ᒪᓕᒐᑎᒍᑦ ᖁᔭᓈᖅᓯᓂᖅ ᐃᓈᒌᔪᓂᓪᓗ 

ᐊᕕᑦᑐᖅᓯᒪᔪᓂ ᐃᖃᖅᑐᐃᕕᓕᐊᕆᐊᖃᕈᑎᒧᑦ ᐱᖁᔭᖅ 

ᑐᓂᓯᒐᔭᖅᐳᖅ ᐱᖁᔭᑦ ᐱᒻᒪᕆᐅᔪᒥᒃ 

ᓄᑖᓐᖑᕆᐊᖅᓯᓂᕐᒥᒃ ᐊᒻᒪᓗ ᐱᒋᐊᖅᑎᑦᓯᓗᓂ 

ᓄᓇᕗᑦ ᒪᓕᑦᓯᐊᕐᓗᓂ ᐊᓯᖏᓐᓂᒃ ᐊᕕᑦᑐᖅᓯᒪᔪᓂ 

ᐅᑭᐅᖅᑕᖅᑐᒥᐅᓄᓪᓗ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ ᒪᑐᐃᕈᑎᖃᖅᐹ? 

ᒥᔅᑕ ᓴᕕᑲᑖᖅ, ᐊᑏ.  
 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᕆᔭᐅᒐᒪ ᑲᑎᒪᔨᕋᓛᖑᔪᓄᑦ 

ᒪᓕᒐᓕᕆᓂᕐᒧᑦ, ᒪᑐᐃᖅᓯᔾᔪᑎᓂᒃ 

ᐅᖃᐅᓯᖃᑲᐃᓐᓇᕐᓂᐊᕋᒪ ᒪᓕᒐᓕᐅᖅᑏᑦ 

ᑲᑎᒪᑐᐃᓐᓇᕐᓂᖓᓂᒃ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ 

ᐱᖁᔭᒃᓴᖅ 13-ᒥᑦ, ᐱᖁᔭᐅᔪᖅ ᐋᖅᑭᒋᐊᖅᓯᔾᔪᑎᐅᔪᖅ 

ᐱᓕᕆᓂᐅᔪᓐᓇᖅᑐᑦ ᐃᓱᓕᑦᑕᖅᕕᖏᓐᓄᑦ 

ᐱᖁᔭᕐᔪᐊᕐᒥᒃ ᐊᒻᒪᓗ ᒪᓕᒐᕐᓂᐊᖅᑐᓕᕆᓂᕐᒧᑦ 

ᑐᕌᖓᔪᓄᑦ ᐊᐱᖅᑯᑎᓄᑦ ᐱᖁᔭᕐᔪᐊᖓᓂᒃ ᐊᒻᒪᓗ 

ᐲᖅᑕᐅᓗᓂ ᐃᓇᖏᖅᑕᐅᓗᓂᓗ ᑲᓇᑕᒥ ᒐᕙᒪᐃᑦ 

ᐊᓯᖏᑕ ᒐᕙᒪᖃᖅᕕᖏᓐᓃᑦᑐᓂᒃ ᐃᖅᑲᖅᑐᐃᕕᒻᒧᑦ 

ᓱᖅᑭᖁᔭᐅᔪᓐᓇᓂᕐᒧᑦ ᐱᖁᔭᖅ.  
 

ᑲᑎᒪᔨᕋᓛᑦ ᑐᑭᓯᓯᒪᔪᑦ ᓱᓇᓂᒃ ᐱᔾᔪᑎᖃᖅᑐᑎᒃ ᑖᓐᓇ 

ᐱᖁᔭᒃᓴᖅ ᓴᖅᑭᖅᑕᐅᓯᒪᒻᒪᖔᖅ, ᑖᒃᑯᐊ ᒥᓂᔅᑕᐅᑉ 

ᐅᓂᒃᑳᕆᖅᑲᐅᒻᒪᒋᑦ ᒪᑐᐃᖅᓯᔾᔪᑎᖏᓐᓂᒃ 

ᐅᖃᖅᑎᓪᓗᒍ. 
 

ᑕᑯᒐᒪ ᒪᕐᕉᓐᓂᒃ ᑐᓐᖓᓱᐊᑎᑕᐅᔫᓐᓂᒃ 

ᐋᖅᑭᒋᐊᖅᑕᐅᔾᔪᑎᒃᓴᖏᓐᓂᒃ ᐱᖁᔭᒃᓴᐅᑉ 

ᓴᖅᑭᖅᓯᔪᖃᔪᒻᒪᑦ ᑲᑎᒪᔨᕋᓛᑦ ᓈᓴᐅᑎᖏᑎᒍᑦ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᑖᒃᓱᒥᖓ 

ᐱᒋᐊᖅᑎᑕᐅᓯᒪᔪᒥᒃ. ᑖᒃᑯᐊ ᐋᖅᑭᒋᐊᕆᔾᔪᑏᑦ 

ᑐᑭᓯᓇᖅᓯᑎᑦᑎᑲᓐᓂᕐᒪᑕ ᓇᓗᓇᐃᖅᑐᕈᑎᖏᓐᓂᒃ 

ᑕᐃᒎᓯᕆᔭᐅᔪᓄᑦ ᐊᑐᖅᑕᐅᓲᓄᑦ ᐅᓪᓗᒥᐅᔪᖅ 

ᐃᓱᓕᑦᑕᖅᕕᖏᓐᓄᑦ ᐱᓕᕆᓂᐅᔪᓐᓇᖅᑐᑦ ᐱᖁᔭᖓᓂ 

ᐊᒻᒪᓗ ᓄᑖᖑᔪᒥᒃ ᑲᓇᑕᒥ ᒐᕙᒪᖃᖅᕕᐅᔪᓂ 

ᐊᔾᔨᒌᓐᖏᑦᑐᓂ ᐃᖅᑲᖅᑐᐃᕕᒻᒧᑦ 

ᓱᖅᑭᖁᔭᐅᔪᓐᓇᓂᕐᒧᑦ ᐱᖁᔭᕐᔪᐊᖑᔪᒥᒃ.  
 

ᑕᐃᒪ ᒪᓕᒐᓕᐅᖅᑏᑦ ᖃᐅᔨᒪᒪᒻᒪᑕ, ᐊᑕᐅᓯᑐᐊᖅ 

ᐃᖅᑲᖅᑐᐃᕕᒻᒥ ᐱᓕᕆᐊᖑᔭᕆᐊᖃᖅᑐᖅ 

ᑐᓂᕐᕈᑎᐅᓯᒪᒻᒪᑦ ᓄᓇᕗᒻᒥ ᐃᖅᑲᖅᑐᐃᕕᖏᓐᓄᑦ 

ᐊᑖᒍᑦ ᒪᓕᒐᕐᓂᐊᖅᑐᓕᕆᓂᕐᒧᑦ ᑐᕌᖓᔪᑦ ᐊᐱᖅᑯᑏᑦ 

ᐱᖁᔭᖓᒍᑦ ᑕᐃᒪᓐᖓᓂᑦ ᓴᖅᑭᖅᑕᐅᓚᐅᖅᓯᒪᒻᒪᑦ 

ᓄᓇᕗᑦ ᐄᐳᕈ 1, 1991-ᒥ, ᐊᕐᕌᒍᑦ 25-ᑲᓴᐅᓕᖅᑐᑦ 

ᐊᓂᒍᖅᓯᒪᓕᖅᑯᑦ. ᐃᓱᒪᒋᓪᓗᒍᓕ ᒐᕙᒪᒃᑯᑦ 

ᒪᓕᒐᒃᓴᓂᒃ ᑎᑎᕋᖅᑎᖏᑦ ᐊᒥᒐᕐᒪᑕ, ᒪᓕᒐᓕᐅᖅᑏᑦ 

ᐊᐱᕆᔪᑦ ᓱᒻᒪᑦ ᑕᐃᒪᐃᑦᑐᑦ ᐱᒋᐊᖅᑎᑕᐅᓯᒪᔪᑦ 

ᓯᕗᓪᓕᐅᑎᑕᐅᓯᒪᒻᒪᖔᑕ ᐊᓯᖏᓐᓄᑦ 

ᓴᖅᑭᖅᑕᐅᓛᖅᑐᓄᑦ.  

 

ᒪᓕᒐᓕᐅᖅᑏᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ 

ᑖᒃᓱᒥᖓ ᐱᖁᔭᒃᓴᕐᒥᒃ, ᐃᓱᒫᓘᑎᓂᒃ 

ᓴᖅᑭᖅᑕᐅᔪᖃᓚᐅᖅᑐᖅ ᐱᔾᔪᑎᖃᖅᑐᓂᑦ ᖃᓄᑎᒋ 

ᑖᒃᑯᐊ ᐋᖅᑭᒋᐊᖅᑕᐅᓂᖏᑦ ᐱᖁᔭᐅᑉ 

ᐃᒪᐃᓐᓂᐅᓴᓂᖅᓴᐅᑎᑦᑎᒐᔭᕐᒪᖔᑕ 

ᓯᕗᓂᕆᓛᖅᑕᑎᓐᓂ ᐃᖅᑲᖅᑐᐃᕕᒻᒥ ᐱᓕᕆᐊᖑᔪᑦ 

ᐃᖅᑲᖅᑐᐃᔨᖃᖃᑦᑕᓛᕐᓗᑎᒃ 

ᓄᓇᕗᒻᒥᐅᑕᐅᓐᖏᑦᑐᓂᒃ, ᐃᖅᑲᖅᑐᐃᔨᓂᒃ 

ᐃᒃᓯᕙᓲᖑᔪᓂᒃ ᐊᔪᐃᓐᓇᕆᐊᕐᕕᒻᒥ 

ᐃᖅᑲᖅᑐᐃᕕᒻᒥ, ᑲᒪᒋᔭᐅᓐᖏᖔᕐᓗᑎᒃ 

ᓄᓇᕗᒻᒥᐅᑕᕐᒧᑦ ᐃᖅᑲᖅᑐᐃᔨᒧᑦ.  

 

ᑲᑎᒪᔨᕋᓛᑦ ᐊᖏᖅᑕᐅᔪᔫᒐᓗᐊᑦ ᒥᓂᔅᑕᐅᔪᒥᑦ 

ᑖᓐᓇ ᒥᓂᔅᑕ “ᑎᑎᕋᓛᕐᒪᑦ ᐃᖅᑲᖅᑐᐃᔨᒻᒪᕆᖓᓄᑦ 

ᓄᓇᕗᒻᒥ ᐊᔪᐃᓐᓇᕆᐊᕐᓂᕐᒧᑦ ᐃᖅᑲᖅᑐᐃᕕᖓᓂ 

ᖃᐅᔨᒃᑲᖅᑕᐅᓗᓂ ᒪᓕᒐᒃᓴᖅ 

ᑲᔪᓯᑎᑕᐅᓂᕋᕐᓗᓂᐅᒃ, ᓇᓗᓇᐃᖅᑐᖅᓯᒪᓗᒋᑦ 

ᐃᓱᒫᓘᑎᐅᓯᒪᔪᑦ ᑲᑎᒪᔨᕋᓛᓄᑦ ᐊᒻᒪᓗ 

ᐅᖃᒃᑲᓂᖅᑐᑎᒃ ᐃᑲᔫᑎᖃᕈᓐᓇᕐᓂᖓᓂᑦ ᐃᓄᐃᑦ 

ᖃᐅᔨᒪᔭᑐᖃᖏᑕ ᖃᐅᔨᒪᔭᐅᓂᖏᑦ ᐊᒻᒪᓗ 

ᓄᓇᕗᒻᒥᐅᑕᓄᑦ ᐊᑐᖅᑕᐅᓯᒪᔪᑦ ᐃᓅᓯᖏᓐᓂ 

ᓈᓚᓕᕋᐃᑉᐸᑕ ᓄᓇᕗᒻᒦᖔᖅᑐᓂᑦ 

ᐃᖅᑲᖅᑐᐃᕕᓐᓂ.” ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ 

ᒥᓂᔅᑕ ᑖᒃᓱᒥᖓ ᑎᑎᖅᑲᒥᕐ 

ᓴᖅᑭᖅᓯᓛᖅᑐᒋᔭᐅᓪᓗᓂ ᒪᓕᒐᓕᐅᕐᕕᒻᒥᑦ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᐅᖃᐅᓯᔅᓴᑐᐃᓐᓇᕐᓂᕐ ᑐᕌᖓᔪᑦ 

ᒪᑐᐃᕈᑎᓄᑦ ᐱᑕᖃᖅᐹ? ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᒃᓴᖃᖅᑐᖓ ᐊᐱᖅᑎᒃᓴᖃᖅᖢᖓᓗ 

ᑖᔅᓱᒧᖓ ᒥᓂᔅᑕᒧᑦ. ᓂᕆᐅᑦᑐᖓᓗ ᑖᓐᓇ 

ᒥᓂᔅᑕᖓᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᓄᓇᓕᓐᓄ ᒐᕙᒪᒃᑯᓄᓪᓗ ᐱᔨᔅᓯᖅᑎᒃᑯᓐᓄᓪᓗ 

ᑐᓴᕈᒪᓂᐊᖅᑐᔅᓴᐅᕗᑦ ᑭᒡᒍᓯᕆᔭᖏᓐᓂᒃ ᐅᕙᓐᓄᑦ.  

 

ᐃᒃᓯᕙᐅᑖᖅ, ᐊᕐᕌᒎᒃ ᒪᕐᕉᓕᖅᑑᓐᓂ 

ᓂᕈᐊᖅᑕᐅᓚᐅᖅᓯᒪᒐᑦᑕᓂᑦ ᑕᕝᕗᖓ 

ᒪᓕᒐᓕᐅᕐᕕᒻᒧᑦ, ᐅᖃᐅᔾᔭᐅᖃᑦᑕᖅᓯᒪᒐᑦᑕ 

ᐊᑕᐅᓯᐊᕐᓇᑕ ᐊᔾᔨᒌᓐᖏᑦᑐᓄᑦ 

ᒥᓂᔅᑕᓄᑦ ᐃᓚᖏᑦ ᒪᓕᒐᐃᑦ ᐱᒋᐊᖅᑎᑕᐅᔪᑦ 

ᑲᔪᓯᔪᓐᓇᖏᒻᒪᑕ ᑭᖑᕙᓐᖏᑦᑐᒥᒃ ᐱᔾᔪᑎᒋᓪᓗᒍ 

ᒪᓕᒐᓕᐅᕐᕕᓕᐅᕈᓐᓇᑦᑎᐊᖏᓐᓂᖓ ᐱᔾᔪᑎᒋᓪᓗᒍ 

ᒐᕙᒪᒃᑯᑦ.  

 

ᐃᒃᓯᕙᐅᑖᖅ, ᐅᕙᒍᑦ ᒪᓕᒐᓕᐅᖅᑎᐅᓪᓗᑕ 

ᕿᒥᕐᕈᒋᐊᖃᕋᓗᐊᖅᑐᑕ ᕿᒥᕐᕈᓗᑕᓗ 

ᒪᓕᒐᒃᓴᓕᐊᖑᒍᒪᔪᓂᒃ, ᐃᓕᑕᖅᓯᔪᖓ ᐊᒻᒪᓗ 

ᑐᑭᓯᐅᒪᓪᓗᖓ ᒪᓕᒐᓕᐅᕐᓂᕐᒧᑦ 

ᑎᑎᕋᕆᐊᓐᖓᕐᓂᖅ ᐱᑐᐃᓐᓇᐅᖏᑦᑐᒥᒃ 

ᐱᔪᓐᓇᕐᓂᖃᕐᒪᑦ ᐱᔭᐅᔪᒪᓪᓚᕆᑦᑎᓪᓗᒍ. 

 

ᐃᒃᓯᕙᐅᑖᖅ, ᑐᑭᓯᓪᓚᑦᑖᓐᖏᓚᖓ ᖃᓄᖅ 

ᐃᖅᑲᖅᑐᐃᕕᓕᕆᔨᒃᑯᑦ ᑐᓂᓯᕙᒻᒪᖔᑕ 

ᑎᑎᕋᕆᐊᓐᖓᖅᓯᒪᔪᓂᑦ. ᐅᖃᐅᔾᔭᐅᓯᒪᔪᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᑦ 

ᑲᓐᖑᓇᖅᑐᓕᕆᓂᕐᒧᑦ ᐱᖁᔭᕐᔪᐊᑦ 

ᓴᖅᑭᑕᐅᔾᔮᖏᓐᓂᖏᓐᓂᒃ ᒫᓐᓇᕈᓘᓂᐊᖅᑐᖅ. 

ᐅᖃᐅᔾᔭᐅᓯᒪᔪᒍᑦ ᐋᖅᑭᒋᐊᕈᑕᐅᔪᑦ 

ᓄᓇᓕᐸᐅᔭᕐᓄᑦ, ᑕᐅᓐᓄᑦ ᐊᒻᒪᓗ ᕕᓕᔾᔨᓄᑦ 

ᒪᓕᒐᖅ ᒫᓐᓇᒫᕈᓗᒃ ᑲᒪᒋᔭᐅᔪᓐᓇᖏᒻᒪᑦ. ᓱᓕ 

ᐅᑕᖅᑭᒐᑦᑕ ᐃᖅᑲᓇᐃᔭᖅᑎᓄᑦ ᒪᓕᒐᕐᒥᒃ 

ᐱᔾᔪᑎᖃᖅᑐᒥᒃ ᐃᓚᒌᑦ ᐱᓂᕐᓗᖃᑦᑕᕐᓂᖏᓐᓄᑦ 

ᓄᖅᑲᖓᓂᕐᒥᒃ ᐊᑐᓕᖅᑎᑕᐅᖁᓪᓗᒍ, 

ᐋᖅᑭᒋᐊᖅᑕᐅᓂᖏᑦ ᒪᓕᒐᐃᑦ 

ᑲᔪᓯᑎᑕᐅᓚᐅᖅᓯᒪᒐᓗᐊᖅᑎᓪᓗᒋᑦ ᐊᕐᕌᒍᐃᑦ 

ᐱᖓᓱᑦ ᐊᓂᒍᓕᖅᑐᑦ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᕗᑦ ᓇᓗᓇᐃᖅᓯᓚᐅᕐᒪᑕ 

ᐅᐊᑦᑎᐊᕈᑦᑎᐊᑯᓗᒃ, ᐊᑕᐅᓯᕐᒥᒃ ᒪᓕᒐᖅᑎᒍᑦ 

ᐊᐱᖅᑯᑎᑕᖃᓚᐅᕐᒪᑦ ᓄᓇᕗᒻᒥ 

ᐃᖅᑲᖅᑐᐃᕕᒃᑯᓐᓄᑦ ᐊᐃᐳᕈ 1, 1999-ᒥᓂᑦ. 

ᓈᓴᐅᓯᕆᓂᕋ ᓱᓕᑉᐸᑦ, ᑖᓐᓇ ᐊᐱᖅᑯᑎ 1500-

ᖏᓐᓃᐸᓗᑦᑐᖅ.  

 

ᐃᒃᓯᕙᐅᑖᖅ, ᐊᑭᕋᖅᑐᖅᑐᖃᓗᐊᓐᖏᑦᑐᖅ 

ᒪᓕᒐᒃᓴᖅ 13-ᒥ ᐊᒻᒪᓗ ᐊᑭᕋᖅᑐᕈᒪᓇᒍ. 

ᑭᓯᐊᓂᓕ, ᑕᐃᒃᑯᐊ ᓂᕈᐊᖅᑎᒋᓯᒪᔭᕗᑦ 

ᖃᐅᔨᒪᓂᐊᕐᒪᑕ ᐅᓪᓗᒥ ᓈᓚᑦᑐᑦ, ᒥᓂᔅᑕ 

ᓇᓗᓇᐃᖅᓯᑦᑎᐊᖁᔭᕋ ᖃᓄᐃᒻᒪᑦ ᑖᒃᑯᐊ 

ᐋᖅᑭᒋᐊᕈᑕᐅᔪᑦ ᓯᕗᓪᓕᐅᔾᔭᐅᓯᒪᓪᓚᕆᒻᒪᖔᑕ 

ᐱᓕᕆᕕᖓᓄᑦ ᒪᓕᒐᒃᓴᐅᔪᓂᒃ 

ᑎᑎᕋᕆᐊᓐᖓᖅᑎᓪᓗᒋᑦ, ᐃᓱᒪᒋᓪᓗᒋᑦ 

ᐊᓯᖏᑦ ᓯᕗᓪᓕᐅᑦᔭᐅᖁᔭᐅᔪᑦ 

ᐅᖃᐅᓯᕆᖅᑲᐅᔭᓐᓂ. ᒥᓂᔅᑕ 

ᓇᓗᓇᐃᖅᓯᑦᑎᐊᖁᔭᕋ ᑕᒪᒃᑯᐊ ᐃᓱᒫᓗᒍᑕᐅᔪᑦ 

ᐃᓱᒪᒋᖃᓯᐅᑎᓂᐊᕐᒪᒋᑦ ᖃᓄᖅ 

ᓴᓂᕐᕙᐃᔪᓐᓇᕐᒪᖔᕐᒥᓂᒃ ᐱᓕᕆᕕᖓᑕ 

ᑮᓇᐅᔭᑭᒃᓴᕐᓂᖏᓐᓂᒃ ᓯᕗᒧᐊᒃᑎᑕᐅᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. 

ᐅᖃᐅᓯᑐᐃᓐᓇᐅᕙᒻᒪᑕ, ᑭᓯᐊᓂ 

ᐊᐱᖅᑯᑎᑕᖃᖅᑲᐅᒻᒪᑦ ᑕᕝᕙᓂ 

ᑭᐅᔭᐅᒋᐊᖃᖅᑐᒋᕙᕋ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕋᓱᐊᕐᓂᐊᖅᐸᕋ. 

ᑕᒪᒃᑯᐊ ᐅᖃᐅᓯᑦᑎᐊᕙᐃᑦ ᒪᓕᒐᓕᐅᖅᑎᐅᑉ 

ᐅᖃᐅᓯᕆᕋᑖᖅᑕᖏᑦ ᐊᒻᒪᓗ ᖁᔭᒋᕙᒃᑲ 

ᐃᖅᑲᓇᐃᔭᖅᑎᑭᕐᓱᕐᓂᖏᓐᓄᑦ ᐱᓕᕆᕕᒋᔭᑦᑎᓐᓂ. 

 

ᑖᒃᑯᓄᖓ ᐱᖓᓱᓄᑦ ᒪᓕᒐᒃᓴᐅᔪᓄᑦ, 

ᐊᓯᔾᔨᖅᑐᖃᕋᐃᒻᒪᑦ ᒐᕙᒪᒃᑯᓐᓂᑦ, ᐊᒥᓱᐊᖅᑎᑲᓪᓚᒃ 

ᐱᓕᕆᕕᐅᔪᑦ ᓴᖅᑮᔭᕆᐊᖃᖃᑦᑕᕐᒪᑕ ᓄᑖᖑᔪᓂᒃ 

ᒪᓕᒐᒃᓴᐅᔪᓂᒃ. ᓄᖅᑲᖓᑎᑕᐅᑲᐃᓐᓇᖅᑎᓪᓗᒋᑦ, 

ᐱᕕᖃᑦᑎᑕᐅᓚᐅᖅᑐᑦ ᐱᓕᕆᕕᒃᑯᑦ 

ᓴᓗᒻᒪᖅᓴᐃᓗᑎᒃ ᐃᓚᖏᓐᓂᒃ ᒪᓕᒐᑐᖃᕐᒥᒃ 

ᐃᒃᓯᕚᖅᓯᒪᔪᒥᒃ ᐊᒻᒪᓗ ᐅᑕᖅᑭᔪᒥᒃ. ᐱᓗᐊᖅᑐᒥᒃ 

ᑖᒃᑯᓄᖓ ᐱᖓᓱᓄᑦ, ᐃᓱᒪᒋᔭᒃᑯᓪᓕ, 

ᐊᑭᕋᖅᑑᑎᓂᐅᖏᑦᑐᑦ ᐊᒻᒪᓗ ᐱᑕᖃᕋᓂ 

ᐱᒻᒪᕆᐅᔪᓂᒃ ᐅᕝᕙᓘᓐᓃᑦ ᐱᓕᕆᐊᖑᓇᓱᐊᖅᑐᓂᒃ 

ᐃᓄᓐᓂᒃ ᐅᖃᖃᑎᖃᕐᓂᒃᑯᑦ ᐅᕝᕙᓘᓐᓃᑦ 

ᐊᓯᖏᑎᒍᑦ. ᑖᓐᓇ ᐱᔾᔪᑎᒋᓪᓗᒍ ᒪᓕᒐᒃᓴᖅ 13, 

ᑖᓐᓇ ᒪᓕᒐᑐᖃᕗᑦ ᓴᓗᒻᒪᖅᓴᖅᑕᐅᖁᓪᓗᒍ ᐊᒻᒪᓗ 

ᓱᓕ ᐱᔭᒃᓴᖃᕋᑦᑕ ᑕᒪᒃᑯᐊ ᒪᓕᒐᐃᑦ 

ᓴᓗᒻᒪᓴᖅᑕᐅᒋᐊᖃᕐᓂᖏᑦ ᐱᔾᔪᑎᒋᓪᓗᒋᑦ. 

 

ᐅᖃᕈᓐᓇᓐᖏᓚᖓ ᐊᓯᖏᓐᓄᑦ ᒥᓂᔅᑕᐅᕝᕕᓐᓄᑦ 

ᐊᒻᒪ ᐊᓯᖏᓐᓄᑦ ᒥᓂᔅᑕᓄᑦ ᖃᖓᒃᑯᑦ 

ᓴᖅᑭᑕᐅᓂᐊᕐᒪᖔᑕ ᓄᑖᑦ ᒪᓕᒐᐃᑦ 

ᓴᖅᑭᑕᐅᓂᐊᕐᒪᖔᑕ ᐊᒻᒪ ᒪᓕᒐᔅᓴᓄᑦ 

ᐊᖏᕈᑕᐅᒌᖅᓯᒪᓐᖏᑦᑐᑦ ᓴᖅᑭᓛᕐᒪᖔᑕ, ᑭᓯᐊᓂ 

ᒐᕙᒪᒃᑯᑦ ᓴᖅᑮᑉᐸᑕ ᐊᒻᒪ ᐱᓕᕆᐊᔅᓴᓕᐅᓕᖅᐸᑕ, 

ᑭᖑᓪᓕᕐᒥ ᐱᓕᕆᐊᖑᒋᐊᖃᓕᕋᔭᖅᐳᖅ ᒪᓕᒐᔅᓴᓄᑦ.  

  

ᐃᓚᖏᑦ ᐊᖏᓂᖅᐸᐅᔪᑦ ᒪᓕᒐᐅᔪᑦ 

ᐅᖃᐅᓯᕆᖅᑲᐅᔭᑎᑦ ᓯᕗᓪᓕᐅᔭᕆᐊᖃᒻᒪᕆᒻᒪᑕ 

ᐱᓕᕆᕕᐅᔪᑦ ᑕᐃᒃᑯᐊ ᑎᑎᕋᕆᐊᓐᖓᖅᑎᕗᑦ 

ᑎᑭᒐᐃᒻᒪᑕ. ᑕᒪᓐᓇ ᐊᑯᓂᐊᓘᕐᒪᑦ 

ᐊᐅᓚᓐᓇᓱᒃᐸᒃᑕᕗᑦ ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ 

ᑕᑯᕙᓪᓕᐊᓕᕋᑦᑕ ᒪᓕᒐᕐᒥᒃ ᓴᖅᑭᐸᓪᓕᐊᔪᒥᒃ 

ᐊᒻᒪᓗ ᐅᖃᖃᑎᖃᖅᐸᓪᓕᐊᑐᐃᓐᓇᖅᑐᑎᒃ 

ᐊᓯᖏᓐᓂᒃ ᒪᓕᒐᐅᔪᓂᒃ ᑕᕝᕙᓂ ᐱᓕᕆᕕᐅᔪᓂ.  

 

ᑭᐅᔭᒃᓴᕆᒐᓗᐊᖅᐸᕋ ᐊᐱᖅᑯᑎᖓ ᖃᓄᐃᒻᒪᑦ 

ᑕᒪᓐᓇ ᓯᕗᓪᓕᐅᒻᒪᖔᖅ, ᑭᓯᐊᓂᓕ ᐊᖏᔫᑎᓄᑦ 

ᒪᓕᒐᓄᑦ, ᑕᒪᒃᑯᐊ ᐱᓕᕆᐊᒃᓴᒃᑰᖅᑐᑦ 

ᖃᐅᔨᓇᓱᐊᕐᓗᑕ ᓇᓕᐊᒃ ᑐᕌᖓᓂᐊᕐᒪᖔᖅ 

ᒪᓕᒐᕐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ 

ᐊᐱᕆᒃᑲᓂᖅᑰᕐᒪᑦ. ᑲᔪᓯᔪᓐᓇᖅᐳᑎᑦ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ ᑭᐅᒐᕕᓐᖓ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᒪᓕᒐᑦ, ᓲᕐᓗ ᐃᓱᒪᓕᕆᓂᕐᒧᑦ 

ᒪᓕᒐᖅ ...? ᖃᐅᔨᒪᔪᖓ ᑕᒪᓐᓇ 

ᐅᖃᐅᓯᕆᕙᓪᓕᐊᔭᕗᑦ, ᑭᓯᐊᓂᓕ ᑕᒪᓐᓇ 

ᐊᑑᑎᖃᕐᖓᑦ ᐊᒃᓱᐊᓗᒃ ᐅᖃᐅᓯᔭᑦᑎᓐᓂ. 

ᖃᐅᔨᒪᔪᒍᑦ ᒪᓕᒐᓕᐅᕐᓂᕐᒧᑦ 

ᑎᑎᕋᖅᑕᐅᒋᐊᕐᖓᕐᓂᖓ ᐱᑐᐃᓐᓇᐅᓐᖏᖦᖢᓂ 

ᐊᔪᓐᖏᓐᓂᐅᓂᖓᓂᒃ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᐅᕙᑦᑎᓐᓄᑦ ᑖᓐᓇ ᒪᓕᒐᓕᕆᔨᒃᑯᓐᓂ 

ᐃᓗᐊᓃᒻᒪᖔᑦ, ᑖᓐᓇ ᐱᔭᕆᐊᑐᔪᕐᔪᐊᒻᒪᕆᐊᓗᒻᒥᒃ 

ᐱᖁᔭᓂᒃ ᑎᑎᕋᕆᐊᖃᖅᑎᑕᐅᒻᒪᖔᑕ, ᓲᕐᓗ 

ᐃᓱᒪᓕᕆᓂᕐᒧᑦ ᒪᓕᒐᖅ ᒪᓕᒐᓕᕆᔨᒃᑯᑦ ᐃᓗᐊᓂ 

ᐅᕝᕙᓘᓐᓃᑦ ᒪᓕᒐᓕᕆᔨᒃᑯᑦ ᐅᕝᕙᓘᓐᓃᑦ 

ᒪᓕᒐᓕᕆᔨᒃᑯᑦ ᕿᓂᖅᐸᑦ ᓯᓚᑖᓂᒃ 

ᐃᑲᔪᖅᑕᐅᒍᒪᓪᓗᑎᒃ ᒪᓕᒐᒃᓴᓕᐅᖅᑎᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᓕᐅᕐᓂᕐᒧᑦ 

ᑎᑎᕋᖅᑕᐅᔪᖅ, ᑭᖑᓪᓕᖅᐹᒥ ᒐᕙᒪᕗᑦ 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3068 

 

 

 

ᕿᓂᓚᐅᕐᒪᑕ ᓯᓚᑖᓂᒃ ᑎᑎᕋᕆᐊᕐᖓᖅᑎᓂᒃ 

2016-ᒥ. ᓯᓚᑖᓂᓐᖔᖅᑐᓂᒃ 

ᑎᑎᕋᕆᐊᕐᖓᖅᑎᖃᓚᐅᓐᖏᑦᑐᒍᑦ; ᑕᕝᕙᓂ 

ᐃᓗᐊᓂ ᑎᑎᕋᖃᑦᑕᖅᓯᒪᔪᑦ ᒪᓕᒐᓕᒫᑦᑎᓐᓂᒃ 

ᐅᓪᓗᒥᒧᑦ ᑎᑭᖦᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᔅᓴᑐᐃᓐᓇᓕᑦᑕᖃᒃᑲᓂᖅᑳ 

ᒪᑐᐃᖅᓯᒍᑎᐅᔪᓄᑦ. ᐃᓵᑦᑐᖃᓐᖏᒻᒪᑦ. ᒪᓕᒐᒃᓴᖅ 

13-ᒨᕆᔅᓯ ᑕᕝᕙᓂ ᐸᐃᑉᐹᒃᑯᕕᔅᓯᓐᓂ. ᒪᓕᒐᒃᓴᖅ 

13, ᐱᖁᔭᐅᔪᖅ ᐋᖅᑭᒋᐊᖅᓯᔾᔪᑎᐅᔪᖅ 

ᐱᓕᕆᓂᐅᔪᓐᓇᖅᑐᑦ ᐃᓱᓕᑦᑕᖅᕕᖏᓐᓄᑦ 

ᒪᓕᒐᕐᔪᐊᕐᒥᒃ ᐊᒻᒪᓗ ᒪᓕᒐᕐᓂᐊᖅᑐᓕᕆᓂᕐᒧᑦ 

ᑐᕌᖓᔪᓄᑦ ᐊᐱᖅᑯᑎᓄᑦ ᒪᓕᒐᕐᔪᐊᖓᓂᒃ ᐊᒻᒪᓗ 

ᐲᖅᑕᐅᓗᓂ ᐃᓇᖏᖅᑕᐅᓗᓂᓗ ᑲᓇᑕᒥ ᒐᕙᒪᐃᑦ 

ᐊᓯᖏᑕ ᒐᕙᒪᖃᖅᕕᖏᓐᓃᑦᑐᓂᑦ ᐃᖅᑲᖅᑐᐃᕕᒻᒧᑦ 

ᓱᖅᑭᖁᔭᐅᔪᓐᓇᓂᕐᒧᑦ ᒪᓕᒐᖅ. ᑎᑎᕋᖅᓯᒪᓂᖓ 1-

ᒥ, ᐅᐃᒍᖓᓅᕐᓗᓯ ᒪᒃᐱᒐᖓᓂ 6. ᐅᐃᒍᖓ.  

ᑲᓇᑕᒥ ᐊᓯᖏᑕ ᒐᕙᒪᖃᕐᕕᖏᓐᓃᑦᑐᓂᒃ 

ᐃᖅᑲᖅᑐᐃᕕᒻᒧᑦ ᓱᖅᑭᖁᔭᐅᔪᓐᓇᓂᕐᒧᑦ ᐱᖁᔭᖅ. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᑳᑦ ᒪᓕᒐᒃᓴᖅ 13 ᐃᓗᐃᑦᑑᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑭᓰ 

ᒪᓕᒐᒃᓴᖅ 13 ᑲᑎᒪᔾᔪᑎᒃᓴᓅᕈᓐᓇᓯᒻᒪᑦ 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᐊᕐᖓᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒫᓐᓇ ᒪᑐᔅᓯᕙᓪᓕᐊᒍᑎᓂᒃ ᐅᖃᕈᓐᓇᖅᓯᔪᑎᑦ 

ᓇᐃᓈᕐᓗᒋᑦ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᕌᓗᒃ, 

ᐃᒃᓯᕙᐅᑖᖅ, ᑖᓐᓇ ᑲᔪᓯᔪᐊᓐᓅᒻᒪᑦ ᐊᒻᒪᓗ 

ᐱᓕᕆᑦᑎᐊᕆᐊᕐᓂᐊᖅᐸᕗᑦ. ᑕᐃᒃᑯᐊ 

ᐃᓱᒫᓘᑎᒋᔭᐅᔪᐃᑦ ᑲᑎᒪᔨᓄᑦ 

ᑲᔪᓯᒐᓱᓪᓚᑦᑖᓂᐊᖅᓱᑎᒍᑦ ᑕᐃᒪᓐᓇᐃᓕᖓᓪᓗᓂ. 

ᑖᒃᑯᐊ ᐱᓕᕆᔨᑯᓗᒃᑲ ᐱᓕᕆᑦᑎᐊᖅᓯᒪᒻᒪᑕ 

ᖁᔭᓐᓇᒦᖅᓱᒋᑦ ᐊᒻᒪᓗ ᐃᓕᔅᓯᓕᒫᖅ ᖁᔭᓐᓇᒦᖅᑐᓯ 

ᑖᓐᓇ ᑲᔪᓯᔪᐊᓐᓅᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐱᒋᐊᓚᐅᓐᖏᓂᓐᓂ ᐊᒻᒪᓗ ᐃᖅᑲᓇᐃᔭᖅᑎᑎᑦ, 

ᖁᔭᓐᓇᒦᕈᒪᔭᒃᑲ ᑲᑎᒪᔨᕋᓛᑦ ᑕᒪᑐᒥᖓ 

ᐅᖃᐅᓯᖃᕐᒪᑕ. ᓇᓗᖏᓚᖓ ᐊᒥᓱᑎᒍᑦ 

ᐊᐱᖅᑯᑎᖃᖃᑦᑕᖅᓯᒪᒐᑦᑕ ᓂᕈᐊᖅᑎᒋᓯᒪᔭᑦᑎᓐᓄᑦ 

ᖃᓄᐃᒻᒪᑦ ᑕᒪᓐᓇ ᕿᓚᒥᕈᓗᒃ ᑲᑎᒪᓂᖃᒻᒪᖔᖅ. 

ᐊᒥᓱᑦ ᐃᓄᐃᑦ ᑭᒃᑯᑐᐃᓐᓇᐃᑦ ᖃᐅᔨᒪᓐᖏᒻᒪᑕ 

ᒪᓕᒐᓕᐅᕐᓂᕐᒧᑦ ᑲᑎᒪᔾᔪᑎᒃᓴᕗᑦ ᐊᐅᓚᑕᐅᒻᒪᑦ 

ᒐᕙᒪᒃᑯᑦ ᒪᓕᒐᖏᑎᒍᑦ.  

 

ᑖᓐᓇ ᐱᔾᔪᑎᒋᓪᓗᒍ, ᐃᖅᓱᒃᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑲᐃᓐᓇᓚᐅᕐᒥᒃᑭᑦ, 45-

ᓂᒃ ᑎᑦᑕᑯᓗᖕᓂᒃ ᓄᖅᑲᖓᑲᐃᓐᓇᕐᓗᑕ ᐊᒻᒪᓗ 

ᐸᕐᓇᒍᓐᓇᖅᓯᓗᓯ ᑭᖑᓪᓕᕐᒥ ᒥᓂᔅᑕᒥ.  

 

>>ᑲᑎᒪᔨᕋᓛᑦ ᓄᖅᑲᖓᓚᐅᑲᒃᖢᑎᒃ 16:57ᒥ 

ᑲᑎᒪᓯᒋᐊᒃᑲᓐᓂᖅᑐᑦ 16:58ᒥ 

 

ᒪᓕᒐᒃᓴᖅ 22 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓱᒪᓕᕆᓂᕐᒧᑦ ᒪᓕᒐᖅ - ᑲᑎᒪᔨᕋᓛᓂᒃ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᖅᐸᕋ. 

ᓵᑦᑎᓃᑦᑐᖅ, ᒪᓕᒐᒃᓴᖅ 22, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐃᓱᒪᓕᕆᓂᕐᒧᑦ ᒪᓕᒐᖅ. 

ᐊᐱᕆᔪᒪᔭᕋ ᒥᓂᔅᑕ ᒪᐃᓐ: ᐃᖅᑲᓇᐃᔭᖅᑎᓐᓂᒃ 

ᐊᐱᖅᓱᖅᑕᐅᕕᒻᒧᐊᖃᑎᖃᕈᒪᕖᑦ? ᒥᓂᔅᑕ ᒪᐃᓐ.  

 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3069 

 

 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ. 

ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᑳᑦ ᒥᓂᔅᑕᐅᑉ ᐱᓕᕆᔨᖏᑦ 

ᐅᖃᕆᐊᖅᑐᕕᒻᒨᕈᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐅᖃᕆᐊᖅᑐᖅᑐᐃᑦ ᑕᐅᕗᓐᖓᐅᑎᓚᐅᕐᒥᒃᑭ.  

 

ᒥᓂᔅᑕ ᓇᓗᓇᐃᕈᓐᓇᕈᕕᒋᒃ ᑭᒃᑰᒻᒪᖔᑎᒃ 

ᐱᓕᕆᔨᑎ ᒪᑐᐃᖅᓯᒍᑎᓅᖅᐸᓪᓕᐊᒍᓐᓇᓂᐊᖅᑐᑎᑦ 

ᒪᒃᐱᒐᖏᓐᓂᒃ ᓇᓂᓯᕙᓪᓕᐊᑎᓪᓗᒋᑦ 

ᒪᓕᒐᓕᐅᖅᑏᑦ. ᒥᓂᔅᑕ ᒪᐃᓐ  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ, 

ᐊᒻᒪ ᑲᑎᒪᔩᑦ. ᑕᒫᓃᖃᑎᒋᔭᒃᑲ ᐅᓐᓄᓴ, ᒥᓂᔅᑕ 

ᑐᖏᓕᖓ, ᒪᐃᒐᓐ ᕼᐊᓐᑦ, (ᑐᓵᑎᔨᑎᒎᓕᖅᑐᖅ) 

ᐊᒻᒪᓗ ᐅᓪᓗᒥ ᐱᖃᑎᒋᒻᒥᔭᕋ ᓄᓇᕗᒻᒥ 

ᑐᑭᒧᐊᒃᑎᑦᑎᔨᐅᓚᐅᑲᒃᑐᖅ ᐃᓱᒪᓕᕆᔨᒃᑯᓐᓄᑦ,  

ᑲᒥᓚ ᓯᐊᑎ.  

 

ᐃᒃᓯᕙᐅᑖᖅ, ᐅᓐᓄᓴᒃᑎᐊᖅ. (ᑐᓵᔨᑎᒎᓕᖅᑐᖅ) 

ᐅᓪᓗᒥ ᓴᖅᑭᖅᓯᕗᖓ ᒪᓕᒐᕐᒥᒃ 

ᐋᖅᑭᒋᐊᖅᑕᐅᖁᓪᓗᒍ ᐃᓱᒪᓕᕆᓂᕐᒧᑦ ᒪᓕᒐᖅ. 

ᓄᑖᖅ ᐃᓱᒪᓕᕆᓂᕐᒧᑦ ᒪᓕᒐᖅ 

ᐱᓐᖑᖅᑎᑕᐅᓚᐅᖅᓯᒪᒻᒪᑦ ᔫᓂ 8, 2021-ᒥ, 

ᐊᑐᓕᖅᑎᑕᐅᓛᕋᓱᒋᔭᐅᓪᓗᓂᓗ 2024-2025-ᒥ.  

 

ᓄᑖᖅ ᐃᓱᒪᓕᕆᓂᕐᒧᑦ ᐱᖁᔭᖅ ᐊᔾᔨᖃᖅᑐᖅ 

ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᒋᔭᖏᓐᓂ 

ᒪᓕᑦᑎᐊᕐᖢᓂᓗ ᒫᓐᓇᓕᓴᕐᓄᑦ ᐃᓱᒪᓕᕆᓂᕐᒧᑦ 

ᒪᓕᒐᓕᐊᓂᑦᒃᐊᓯᖏᓐᓂᒃ ᓄᓇᓕᐅᔪᓂᒃ, 

ᐋᖅᑭᒃᓱᖅᑕᐅᖏᓐᓇᖅᖢᓂ ᐊᔾᔨᐅᓐᖏᑦᑐᓄᑦ 

ᐱᔭᕆᐊᓕᖏᓐᓄᑦ ᓄᓇᕗᒻᒥ. ᒪᓕᒐᖅ 

ᐊᑐᓕᖅᑎᑕᐅᖁᓪᓗᒍ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒫᓐᓇ 

ᐱᓕᕆᕙᓪᓕᐊᕗᑦ ᐃᓱᒪᓕᕆᓂᕐᒧᑦ ᒪᓕᒐᕐᒧᑦ 

ᒪᓕᒋᐊᓕᖕᓂᒃ ᐊᒻᒪ ᐊᑐᓕᖅᑎᑕᐅᔾᔪᑎᓄᑦ 

ᐸᕐᓇᐅᑎᒥᒃ. ᑐᓴᕋᓱᒃᑎᓪᓗᒋᑦ ᒪᓕᒋᐊᓕᖕᓄᑦ, 

ᑕᒻᒪᖅᓯᒪᔪᒥᒃ ᓇᓗᓇᐃᖅᑕᐅᔪᖃᓚᐅᖅᐳᖅ 

ᐊᒡᒍᖅᓯᒪᓂᓕᒃ 56-ᒥ ᓄᑖᕐᒥᒃ ᒪᓕᒐᕐᒥᒃ. ᐃᓚᖓ 

56 ᐱᔾᔪᑎᖃᖅᑐᖅ ᐱᓕᕆᐊᖑᖃᑦᑕᖅᑑᑉ 

ᐊᖏᓂᖓᓂᒃ ᐊᒻᒪ ᐊᓪᓚᕝᕕᓕᕆᓂᕐᒥᒃ 

ᑐᐊᕕᕐᓇᖅᑐᒥᒃ ᓴᓗᒻᒪᖅᓴᐃᓂᕐᒥᒃ.  

 

ᒫᓐᓇ ᑕᐃᒪᐃᓕᖓᒻᒪᑦ, ᑖᓐᓇ ᓄᑖᖅ 

ᐃᓱᒪᓕᕆᓂᕐᒧᑦ ᐱᖁᔭᖅ ᐱᕕᖃᖅᑎᑦᑎᕗᖅ 

ᓘᒃᑖᑐᐊᓂᒃ ᐅᕝᕙᓘᓐᓃᑦ ᐃᖢᐊᖅᓴᐃᔨᓂᒃ 

ᐄᔭᒐᕐᓂᒃ ᐊᐅᓚᑦᑎᔪᓐᓇᕐᓗᑎᒃ ᓘᒃᑖᒧᑦ 

ᐄᔭᒐᖅᑖᖅᓯᒪᓐᖏᓪᓗᑎᒃ. ᑭᓯᐊᓂ, ᐃᓗᐊᖅᓴᐃᔨᑦ 

ᑲᒪᒋᔭᖃᕈᓐᓇᕐᒥᔪᑦ ᑭᒡᓕᖃᖅᑐᓂᒃ ᐃᓅᓕᓴᐅᑎᓂᒃ 

ᓘᒃᑖᒥᓐᖔᖅᑐᒥᒃ ᓘᒃᑖᒥᓐᖔᖅᑐᒥᒃ. 

ᐋᖅᑭᒋᐊᖅᑕᐅᖏᑉᐸᑦ, ᐃᓱᒪᓕᕆᓂᕐᒧᑦ ᒪᓕᒐᖅ 

ᐱᔮᖅᑯᑕᐅᓐᖏᑦᑐᒥᒃ ᑭᓪᓕᖃᖅᑎᑦᑎᒐᔭᖅᑐᖅ 

ᐋᓐᓂᐊᓯᐅᖅᑎᓂᒃ, ᖃᐅᔨᒪᒐᓗᐊᕈᑎᒃ ᐊᒻᒪ 

ᐱᓕᒻᒪᒃᓴᕐᓂᖃᕋᓗᐊᖅᑎᓪᓗᒋᑦ ᑕᒪᒃᑯᓂᖓ 

ᑲᒪᔪᓐᓇᓂᕐᒥᒃ. ᐃᑲᔫᑎᒃᓴᑭᒃᓴᕐᓂᖏᓐᓄᑦ ᓄᓇᕗᒻᒥ 

ᐊᒻᒪ ᓘᒃᑖᑦ ᐊᒻᒪ ᐃᓗᐊᖅᓴᐃᔨᑦ 

ᐊᑐᐃᓐᓇᐅᓐᖏᓗᐊᖅᑎᓪᓗᒋᑦ, ᐃᓗᐊᖅᓴᐃᔨᑦ 

ᐊᑎᓕᐅᖅᑕᐅᓯᒪᔪᑦ ᑲᒪᒋᔭᐅᔭᕆᐊᖃᓐᖏᑦᑐᑦ 

ᑲᒪᒋᔭᐅᔭᕆᐊᖃᓐᖏᑎᓪᓗᒋᑦ 

ᐊᒃᑐᐃᔾᔪᑕᐅᑐᐃᓐᓇᕆᐊᖃᖅᐳᑦ ᑲᒪᒋᔭᐅᒋᐊᓕᖕᓄᑦ. 

 

ᐃᒃᓯᕙᐅᑖᖅ, ᐅᖃᖃᑎᖃᖅᖢᓂ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᔨᓪᓚᕆᖕᓂᒃ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᕿᓂᖅᐳᑦ 

ᐊᓯᔾᔨᕆᐊᖅᓯᔪᒪᓪᓗᑎᒃ ᐃᓱᒪᓕᕆᓂᕐᒧᑦ ᐱᖁᔭᖅ 

ᓇᓗᓇᐃᖅᓯᓪᓚᕆᒃᖢᓂ ᑖᓐᓇ ᑎᑎᕋᖅᓯᒪᓂᖓ 

56-ᒋᔭᐅᔪᖅ ᐊᑐᓐᖏᓚᖅ ᑕᒪᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᔨᓪᓚᕇᑦ 

ᐊᐅᓚᑦᑎᕝᕕᒋᔭᖏᓐᓂᒃ ᑐᐊᕕᕐᓇᖅᑐᒥᒃ 

ᑲᒪᒋᔭᐅᓂᕐᒥᒃ ᐱᓕᕆᓂᕆᕙᒃᑕᒥᓂ. 

 

ᒪᓕᒐᒃᓴᖅ 22, ᐱᖁᔭᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓱᒪᓕᕆᓂᕐᒧᑦ ᐱᖁᔭᖅ ᓴᖅᑭᔮᖅᑎᑦᑎᕗᖅ 

ᐱᓕᕆᕝᕕᐅᑉ ᐱᓇᓱᐊᖅᑕᖏᓐᓂᒃ 

ᐱᓕᕆᖃᑎᒌᓐᓂᖅ, ᖃᓄᖅᑑᕐᓂᖅ ᐊᒻᒪ 

ᐃᓅᖃᑎᒌᑦᑎᐊᕐᓂᖅ ᑐᕌᒐᖃᕐᓂᒃᑯᑦ ᑖᓐᓇ ᒪᓕᒐᖅ 

ᐃᑲᔪᖅᑕᐅᔭᕆᐊᓕᒃ ᑐᕌᖓᑦᑎᐊᖁᓪᓗᒍ 

ᓴᖅᑭᔮᖅᑎᑦᑎᓗᓂ ᐱᐅᓛᓂᒃ ᐊᑐᖅᑐᓂᒃ, ᐊᒻᒪ 

ᐋᓐᓂᐊᖅᑐᓕᕆᔨᒻᒪᕇᑦ ᐃᑲᔪᖅᓱᖅᑕᐅᓗᑎᒃ. 

ᐋᖅᑭᒋᐊᕆᓂᖅ ᐱᖁᔭᕐᒥᒃ  ᓇᓗᓇᐃᖅᓯᓂᐊᖅᑐᖅ 

ᐋᓐᓂᐊᓯᐅᖅᑎᓂᒃ ᑲᒪᒋᔭᖃᖏᓐᓇᕈᓐᓇᓂᕐᒥᒃ 

ᐱᔨᑦᓯᕋᖅᑕᐅᒋᐊᓕᓐᓂᒃ ᐱᔭᕆᐊᓕᓐᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑕᕝᕙ 

ᐅᖃᐅᓯᔅᓴᒃᑲ ᐃᓱᓕᑉᐳᑦ. ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3070 

 

 

 

ᒪᑐᐃᖅᓯᒍᑎᖃᕆᕚ? ᑲᔪᓯᒋᐊᕆᑦ ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖁᔭᓕᕆᓂᕐᒧᑦ ᑲᑎᒪᔨᕋᓛᕆᔭᕐᓄᑦ 

ᐃᒃᓯᕙᐅᑕᕆᔭᐅᓪᓗᖓ, ᓇᐃᑦᑐᓪᓚᑯᓗᖕᓂᒃ 

ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᒪᔪᖓ 

ᑲᑎᒪᑐᐃᓐᓇᕈᑎᖃᓯᒋᐊᖅᑎᓪᓗᒋᑦ ᒪᓕᒐᒃᓴᖅ 22-

ᒥᒃ, ᒪᓕᒐᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ 

ᐃᓱᒪᓕᕆᓂᕐᒧᑦ ᒪᓕᒐᕐᔪᐊᕐᒥᒃ. 

 

ᑲᑎᒪᔨᕋᓛᑦ ᖃᐅᔨᒪᕗᑦ ᒪᓕᒐᒃᓴᖅ ᑭᓱᒥᒃ 

ᐱᔾᔪᑎᖃᕐᒪᖔᖓᓂᒃ, ᐃᓗᓕᖏᑦ ᒥᓂᔅᑕᐅᑉ 

ᒪᑐᐃᖅᓯᔾᔪᑎᒥᒍᑦ ᓇᓗᓇᐃᔭᖅᑲᐅᖕᒪᒋᑦ. ᑖᓐᓇ 

ᒪᓕᒐᒃᓴᖅ ᐋᖅᑭᒋᐊᖅᑕᐅᔪᖅ ᑭᑭᑦᑎᓐᓂᕐᒪᑕ ᓄᑖᓂ 

ᐃᓱᒪᓕᕆᓂᕐᒧᑦ ᐱᖁᔭᕐᔪᐊᕐᒦᑦᑐᒥᒃ 

ᐃᓕᖃᓯᐅᔾᔭᐅᓐᖏᓐᓂᕐᒪᑦ ᒫᓐᓇ ᐱᐅᓯᕆᔭᐅᔪᖅ 

ᐊᒻᒪ ᐊᑐᐊᒐᑦ ᐃᓗᓕᖏᓐᓃᑦᑐᑦ.  

 

ᓄᓇᕗᒻᒥ ᓄᑖᖅ ᐃᓱᒪᓕᕆᓂᕐᒧᑦ ᐱᖁᔭᕐᔪᐊᖅ ᓱᓕ 

ᐊᑐᓕᖅᑎᑕᐅᓯᒪᓐᖏᑦᑐᖅ, ᐊᒻᒪ ᒪᓕᒐᓕᐅᖅᑏᑦ 

ᑕᒪᑐᒥᖓ ᐊᑐᓕᖅᑎᑦᑎᔭᕆᐊᖃᖅᖢᑎᒃ 

ᐊᓯᔾᔨᖅᑕᐅᒃᐸᑦ ᒫᓐᓇ ᐱᐅᓯᕆᔭᐅᔪᖅ.  

ᐋᖅᑭᒋᐊᖅᑕᐅᒃᐸᑦ ᐃᓱᒪᓕᕆᓂᕐᒧᑦ ᐃᓅᓕᓴᐃᓂᖅ 

ᑲᔪᓰᓐᓇᕈᓐᓇᕐᓂᐊᖅᑐᖅ. 

 

ᒪᓕᒐᓕᐅᖅᑏᑦ ᓂᕆᐅᒃᐳᑦ ᑖᓐᓇ ᓄᑖᖅ 

ᐃᓱᒪᓕᕆᓂᕐᒧᑦ ᐱᖁᔭᕐᔪᐊᖅ ᐊᒻᒪ ᐅᐃᕆᑦᑕᖕᓂᕐᒧᑦ 

ᑐᑭᒧᐊᕈᑏᑦ ᒪᓕᒐᖏᑦ ᐱᔭᕇᖅᑕᐅᓂᐊᕐᓂᖏᓐᓂᒃ.  

 

ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᑲᑎᒪᔩᑦ ᐅᖃᐅᓯᔅᓴᑐᐃᓐᓇᖅᑲᖅᑳᑦ 

ᒪᑐᐃᖅᓯᒍᑏᑦ ᒥᔅᓵᓄᑦ? ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᐅᓪᓗᒃᑯᑦ ᒥᓂᔅᑕ 

ᐃᖅᑲᓇᐃᔭᖅᑎᑎᓪᓗ.  

 

ᑕᒪᓐᓇ ᒪᓕᒐᒃᓴᐅᔪᖅ 22, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐃᓱᒪᓕᕆᓂᕐᒧᑦ ᒪᓕᒐᖅ, 

ᑕᒪᓐᓇ ᑐᓴᕐᓂᖅᑐᖅ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᑯᓂᐊᕐᒪᑕ ᐃᓄᐃᑦ 

ᐃᓕᖅᑯᓯᖏᓐᓂᒃ ᖃᓄᖅ ᐃᓅᓯᓕᕆᖃᑦᑕᕐᒪᖔᑕ 

ᐊᔾᔨᒌᓐᖏᒻᒪᑕ. ᐃᓐᓇᖅᐳᑦ ᐅᖃᖃᑦᑕᕐᒪᑕ ᐃᒪᓐᓇ 

ᐅᖃᖃᑦᑕᕐᒪᑕ, ᐃᓄᐃᒡᒎᖅ ᐃᓅᓯᓕᕆᔾᔪᑎᖓ 

ᐊᔾᔨᖃᔮᓐᖏᒻᒪᑦ ᓄᓇᒥ. ᑕᐃᒪᓐᓇ ᐊᔾᔨᖃᓐᖏᒻᒪᑦ. 

ᑕᐃᒪᓐᓇᐃᓐᓂᑯᖓᓄᑦ ᓂᓪᓕᕈᒪᓕᓵᕋᒪ ᑕᕝᕘᓇ 

ᐱᕕᖃᕈᒪᓪᓗᖓ. ᑕᒪᓐᓇ ᑖᒃᑯᐊ ᐃᓱᒪᖏᑦᑎᒍᑦ 

ᐊᒃᓱᕈᖃᑦᑕᖅᑐᐃᑦ ᐊᒻᒪ ᑕᒪᒃᑯᐊ ᐃᓪᓗᖃᖅᑎᐅᔪᑦ 

ᐅᕝᕙᓘᓐᓃᑦ ᐃᓐᓇᐃᑦ ᕿᑐᕐᖓᖏᓐᓂᒃ ᑕᐃᒪᓐᓇ 

ᐃᓱᒪᖏᑦᑎᒍᑦ ᐊᒃᓱᕉᑎᖃᖅᑎᓪᓗᒋᑦ ᓇᒧᑦ 

ᓵᑦᑕᕆᐊᔅᓴᖅ ᓇᓗᓕᖃᑦᑕᒥᒻᒪᑕ ᐃᓚᖏᑦ. ᑖᓐᓇ 

ᐃᓱᒪᒋᓪᓗᒍ ᐊᒃᓱᕈᖅᑐᖅ, ᑭᐊ ᐃᑲᔪᕐᓂᐊᖅᐹ?  

ᑕᐃᒪᓐᓇᐃᑎᓪᓗᒍ ᑖᓐᓇ ᓂᓪᓕᐅᑎᒋᔪᒪᓕᓵᖅᑕᕋ.  

 

ᐅᓇ ᑖᓐᓇᒎᖅ ᒪᒃᐱᖅᑐᒐᖅ 56, ᖃᓄᖅ ᑕᒪᒃᑯᐊ 

ᐄᔭᒐᐃᑦ ᑐᓐᓂᓴᖅᑕᐅᖃᑦᑕᕐᒪᖔᑕ ᑖᒃᑯᓄᖓ 

ᐃᓗᐊᖅᓴᐃᔨᐅᔪᓂᒃ ᐃᓕᓴᕆᔭᐅᓯᒪᔪᓄᑦ ᐊᒻᒪ 

ᓘᒃᑖᓄᑦ ᑕᒪᒃᑯᓂᖓ ᑐᓂᓯᖃᑦᑕᖅᑐᐃᑦ ᐄᔭᒐᕐᓂᒃ 

ᐊᒻᒪ ᑖᒃᑯᐊ ᐃᓗᐊᖅᓴᐃᔨᐅᒡᒎᖅ 

ᐃᓕᓴᕆᔭᐅᓯᒪᔪᐃᑦ ᐸᐃᑉᐹᖏᑎᒍᑦ 

ᑖᔅᓱᒥᖓᑐᐊᑯᓗᒃ ᐱᔾᔪᑎᖃᖅᖢᑎᒃ. ᑖᓐᓇ 

ᒪᒃᐱᖅᑐᒐᖅ 56, ᑖᓐᓇ ᒪᓕᒐᒃᓴᖅ ᐃᓱᒪᒧᑦ ᔫᓐ 8, 

2021-ᖑᑎᓪᓗᒍ ᖄᖏᖅᑎᑕᐅᓚᐅᖅᓯᒪᔪᖅ. ᐅᓪᓗᒥ 

ᒪᐃ 31, 2023-ᖑᓕᖅᑐᖅ. ᖃᓄᐃᒻᒪᒃᑭᐊᖅ 

ᑕᐃᒪᓐᓇ ᐊᑯᓂᐅᑎᒋᔪᐊᓗᒃ ᑖᓐᓇ 

ᓴᖅᑭᑕᐅᓇᓱᓚᐅᖅᐸ ᐊᕐᕌᒎᖕᓄᒃ ᒪᕐᕉᖕᓄᒃ 

ᐊᑕᐅᓯᑯᓗᖕᒥᒃ ᑖᔅᓱᒧᖓ ᐅᖃᐅᓯᕐᒥᒃ 

ᐱᔾᔪᑎᖃᖅᖢᓂ, ᑖᒃᑯᐊ ᒪᒃᐱᖅᑐᒐᖓ 56? ᑖᒃᑯᐊ 

ᐱᔪᓐᓇᐅᑎᒋᖃᑦᑕᖅᑕᖏᑦ ᖃᓄᖅ ᑕᒪᒃᑯᐊ 

ᑐᐊᕕᕐᓇᖅᑐᒃᑯᑦ ᑲᒪᒋᔭᐅᖃᑦᑕᕆᐊᖃᖅᑐᐃᑦ.  

 

ᑕᒪᓐᓇᐅᒐᓗᐊᖅ ᑕᕝᕙ ᑖᒃᑯᐊ 

ᐋᓐᓂᐊᖃᖅᑕᐃᓕᓕᕆᔨᒃᑯᑦ ᑕᐃᒪᓐᓇ 

ᐱᖁᔭᒃᓴᕐᔪᐊᕐᒥᒃ ᓴᖅᑭᑎᓪᓗᒋᑦ ᓄᓇᕗᒻᒧᑦ. 

ᑕᒪᓐᓇᑐᐊᖅ ᑐᐊᕕᐊᕆᔭᒃᑲᓐᓂᕆᐊᖃᕋᓱᒋᔭᕋ 

ᐱᔾᔪᑎᒋᓪᓗᒍ ᐊᒥᓱᐃᑦ ᓄᓇᕗᒻᒥᐅᑦ 

ᐃᑲᔪᖅᑕᐅᖃᑦᑕᕆᐊᖃᕋᓗᐊᕐᒪᑕ ᑖᓐᓇ 

ᐱᔾᔪᑎᒋᓪᓗᒍ ᐱᖁᔭᒃᓴᖅ. ᑖᓐᓇ ᐱᔾᔪᑎᒋᓪᓗᒍ, 

ᐃᒃᓯᕙᐅᑖᖅ, ᑕᐃᒪ ᑖᓐᓇ ᐃᑲᔪᖅᓱᕐᓂᐊᕋᒃᑯ 

ᐱᖁᔭᒃᓴᖅ. ᑖᔅᓱᒥᖓᑐᐃᓐᓇᖅ ᓂᓪᓕᕈᒪᓵᖅᐳᖓ. 

ᖁᔭᓐᓇᒦᓪᓗ ᐱᕕᖃᖅᑎᕋᑖᕋᕕᓐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᔅᓴᑐᐃᓐᓇᓕᖅᑕᖃᒃᑲᓐᓂᕆᕚ? ᑕᑯᓐᖏᓐᓇᒪ 

ᐸᐃᑉᐹᒃᑯᕕᔅᓯᓐᓅᓚᐅᕐᒥᒋᔅᓯ, ᒪᓕᒐᒃᓴᖅ 22, 

ᒪᓕᒐᒃᓴᖅ ᐃᓱᒪᓕᕆᓂᕐᒧᑦ ᐋᖅᑭᒋᐊᕆᔾᔪᑎᐅᔪᖅ 

ᐃᓱᒪᓕᕆᓂᕐᒧᑦ ᒪᓕᒐᖅ. ᑎᑎᕋᖅᓯᒪᓂᖓ 1. 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3071 

 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 

22 ᐃᓘᓐᓇᖓ ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐊᖏᖅᑲᑦ ᒪᓕᒐᒃᓴᖅ 22 

ᑲᑎᒪᔾᔪᑎᒃᓴᓅᖅᑕᐅᖁᓪᓗᒍ ᐱᖓᔪᐊᓐᓂᒃ 

ᐅᖃᓕᒫᖅᑕᐅᒍᓐᓇᖅᓯᓂᐊᕐᖓᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ, 

ᓇᐃᑦᑐᓂᒃ ᒪᑐᓯᕙᓪᓕᐊᒍᑎᓂᒃ 

ᐅᖃᐅᓯᔅᓴᖃᕈᓐᓇᕈᕕᑦ. ᐊᑏ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᒪ’ᓈᕈᐊᖅᖢᓯ ᑲᑎᒪᔨᐅᔪᓯ ᑖᓐᓇ ᒪᓕᒐᒃᓴᖅ 

ᖃᐅᔨᓴᑦᑎᐊᓚᐅᕋᑉᓯᐅᒃ ᓇᓗᓇᓐᖏᒻᒪᑦ ᐊᒻᒪ 

ᒪᓕᒐᓕᐅᖅᑎᐅᑉ ᖃᐃᕐᓂᐅᑉ ᐅᖃᐅᓯᕆᐊᓂᓵᒐᐃᑦ 

ᑐᑭᓯᓐᓇᖅᑐᑦ. ᑕᒪᓐᓇ ᑐᐊᕕᕐᓇᕐᓂᖓ 

ᑐᑭᓯᑦᑎᐊᒐᕗᑦ ᐊᒻᒪᓗ ᑕᒪᓐᓇ 

ᐊᑐᓕᖅᑎᑕᐅᒍᒫᕐᓂᐊᓂᖓ ᐱᖁᔭᕐᔪᐊᖅ ᑖᓐᓇ 

ᐃᓱᒪᓕᕆᓂᕐᒧᑦ ᑐᕌᖓᔪᖅ ᐱᖁᔭᕐᔪᐊᖅ. ᑕᓐᓇ 

ᐱᐅᓯᕚᓪᓕᕈᑕᐅᓂᐊᕐᓂᖓ ᓇᓗᓇᓐᖏᒻᒪᑦ, ᑭᓯᐊᓂ 

ᐊᑐᓕᖅᑕᐅᓚᐅᖅᑳᑎᓐᓇᒍ, ᑖᒃᑯᐊ 

(ᑐᓵᔨᑎᒎᓕᖅᑐᖅ) ᒪᓕᒐᒃᓴᖏᑦ 

(ᑐᓵᔨᑎᒎᕈᓐᓃᖅᑐᖅ) ᑎᑎᕋᖅᑕᐅᓯᒪᔭᕆᐊᖃᕐᒪᑕ 

ᐊᒻᒪ ᑖᓐᓇ (ᑐᓵᔨᑎᒎᓕᖅᑐᖅ) ᐃᓱᒪᓕᕆᓂᕐᒧᑦ 

ᕿᒥᕐᕈᔩᑦ ᑲᑎᒪᔩ (ᑐᓵᔨᑎᒎᕈᓐᓃᖅᑐᖅ) 

−ᖑᓂᐊᕐᓂᕋᖅᑕᐅᔪᖅ ᑖᓐᓇ ᑎᒥᒋᔭᐅᓂᐊᖅᑐᖅ. 

ᐋᖅᑭᓱᖅᑕᐅᓚᐅᖅᑳᕐᓗᓂ ᑭᓯᐊᓂ 

ᐊᑐᓕᖅᑎᑕᐅᒋᐊᖅᑑᓪᓗᐊᕈᒫᕐᒪᑦ. 

ᑐᐊᕕᐊᕆᒐᓗᐊᒃᑲᕗᑦ ᑕᒪᓐᓇ ᓄᓇᕗᒻᒥᐅᑦ 

ᑭᓐᖒᒪᒋᔭᖏᑦ ᐃᑲᔪᖅᑕᐅᒋᐊᖃᕐᓂᕆᔭᖏᑦ 

ᐱᔾᔪᑎᒋᑉᓗᒋᑦ. ᒪ’ᓇ, ᐃᒃᓯᕙᐅᑖᖅ, ᑕᒪᓐᓇ 

ᐃᑲᔪᖅᑐᕋᑉᓯᐅᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐃᖅᓱᖅᑏ, ᑖᒃᑯᐊ ᐱᓕᕆᔨᖏᑦ ᐊᓂᑎᓚᐅᕐᒥᒃᑭ.  

 

ᑖᓐᓇ ᑭᖑᓪᓕᖅᐹᖑᒻᒪᑦ ᐅᓪᓗᒥ ᑲᑎᒪᔾᔪᑎᔅᓴᑎᓐᓂ,  

ᓂᑯᕕᓐᓂᐊᓕᕋᒪ ᐱᕙᓪᓕᐊᓂᕆᓯᒪᔭᑦᑎᓐᓂ 

ᐅᓂᒃᑳᕐᓂᐊᓕᕋᒪ ᐅᖃᖅᑎᒧᑦ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 20. 

ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ. 

ᒥᔅᑕ ᕼᐃᒃᔅ. 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᕐᖓᑕ 

ᒪᓕᒐᒃᓴᖅ 13 ᐊᒻᒪ 22 ᐊᒻᒪᓗ ᐅᓂᒃᑳᕈᓐᓇᖅᑐᖓ 

ᒪᓕᒐᒃᓴᖅ 13 ᐊᒻᒪ 22 ᐱᖓᔪᐊᓐᓂ 

ᐅᖃᓕᒫᖅᑕᐅᒍᓐᓇᖅᓯᔫᒃ ᒪᓕᒐᖅ 73 ᒪᓕᑦᑐᒍ. 

ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓ 

ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ 

ᓇᑎᕐᒥ. ᐊᐃᑉᐱᖅᑕᐅᕚ? ᒥᔅᑕ ᑯᓱᒐᖅ.   

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐃᓕᓴᕆᕙᕋ 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᖏᐊᕈᖅ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 13 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓱᖃᖅᑎᑦᑎᔪᒧᑦ ᐱᓕᕆᐊᒃᓴᓄᑦ ᒪᓕᒐᖅ 

ᐊᒻᒪᓗ ᒪᓕᒐᓕᕆᔨᓄᑦ ᐊᐱᖅᑯᑎᓄᑦ ᒪᓕᒐᖅ 

ᐊᒻᒪᑦᑕᐅᖅ ᐊᒧᓗᒍ ᑭᖑᕝᕕᖅᑕᐅᓗᓂᓗ 

ᐊᒡᒍᖅᓯᒪᔪᑦ ᒐᕙᒪᐅᖃᑎᒌᓄᑦ 

ᐃᖅᑲᖅᑐᐃᕕᒃᑯᑦ ᑎᓕᐅᕈᑎᓄᑦ ᒪᓕᒐᖅ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᑲᖏᖅᓯᓂᐅᑉ 

ᓂᒋᐊᓄᑦ, ᒪᓕᒐᒃᓴᖅ 13 ᑭᒡᓕᒋᔭᐅᔪᓐᓇᖅᑐᓂᒃ 

ᐊᒻᒪ ᐊᐱᖅᑯᒻᒧᑦ ᐊᐃᑉᐲᔪᖅ ᐊᒻᒪᓗ ᐲᖅᓯᓂᕐᒧᑦ 

ᐊᕕᒃᑐᖅᓯᒪᔪᓂᒃ ᐃᖅᑲᖅᑐᐃᔨᒨᕈᓐᓇᕐᓂᕐᒥᒃ 

ᒪᓕᒐᖅ, ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓐᓂ.  

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᖕᒪᑦ. 

ᐱᒋᐊᖅᑎᑕᐅᔪᒧᑦ.   

 

ᐃᓚᖏᑦ ᒪᓕᒐᓕᐅᖅᑏᑦ ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᒧᑦ 

ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᒋᐊᖅᑎᑕᐅᔪᖅ 

ᑲᔪᓯᕗᖅ. ᒪᓕᒐᒃᓴᖅ 13 ᐱᓐᖑᖅᑎᑕᐅᔪᓐᓇᖅᓯᕗᖅ.  

 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3072 

 

 

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᒪᓕᒐᒃᓴᖅ 22 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓱᒪᓕᕆᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᓅᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᑲᖏᖅᓯᓂᐅᑉ ᓂᒋᐊᓄᑦ, 

ᒪᓕᒐᒃᓴᖅ 22, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓱᒪᓕᕆᓂᕐᒧᑦ ᒪᓕᒐᕐᔪᐊᖅ, ᐅᖃᓕᒫᖅᑕᐅᖁᓪᓗᒍ 

ᐱᖓᔪᐊᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᖕᒪᑦ. 

ᐱᒋᐊᖅᑎᑕᐅᔪᒧᑦ.   

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖃᕐᒪᑦ. 

ᐱᒋᐊᖅᑎᑕᐅᔪᒧᑦ ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᒋᐊᖅᑎᑕᐅᔪᖅ ᑲᔪᓯᕗᖅ. ᒪᓕᒐᒃᓴᖅ 22 

ᐱᓐᖑᖅᑎᑕᐅᔪᓐᓇᖅᓯᕗᖅ. 

 

ᒪᓕᒐᓕᐅᖅᑏᑦ, ᑐᓴᖅᑎᑦᑎᒍᒪᔪᖓ ᒪᓕᒐᓕᐅᕐᕕᒻᒥ 

ᓄᓇᕗᑦ ᑲᒥᓴᓇᖓ ᐅᐸᓐᖏᑲᐃᓐᓇᕐᒪᑦ, ᐊᒻᒪᓗ 

ᐃᓂᒋᔭᖓ ᑲᒥᓯᓇᐅᑉ ᑐᖏᓕᐊ ᒫᓐᓇᐅᔪᖅ 

ᐃᓄᖃᖏᑦᑐᖅ.  

 

ᑕᐃᒪᐃᒻᒪᑦ, ᒪᓕᒐᒃᓴᐃᑦ 13, 22, 24, ᐊᒻᒪᓗ 25 

ᐊᖏᖅᑕᐅᓂᐊᖅᐳᑦ ᑎᑎᖅᑲᑎᒍᑦ 

ᓇᓗᓇᐃᖅᓯᒍᑎᒃᑯᑦ, ᒪᓕᓪᓗᒍ ᐃᓚᖓ 58.1(b) 

ᒪᓕᒐᓕᐅᖅᑏᑦ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ 

ᒪᓕᒐᖓ.  

 

ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. 

ᑲᑎᒪᔾᔪᑎᒃᓴᐃᑦ ᔫᓂ 1, 2023 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ  

 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3073 

 

 

 

ᐅᖃᖅᑎ (ᑐᓵᔨᒃᑯᑦ): ᑐᓐᖓᓱᒋᑦ ᑎᑎᕋᖅᑏ. ᐅᓇ 

ᐃᒡᓗᕗᑦ ᓄᖅᑲᖓᑲᐃᓐᓇᕐᓂᐊᓕᖅᑐᖅ ᑎᑭᓪᓗᒍ 

ᕿᑎᖅᑰ, ᔫᓂ 1, 2023 ᓯᕿᖑᔭᖅ 1:30ᐸᑦ. 

 

ᐃᖅᓱᖅᑏ. 

 

>>ᓄᖅᑲᖅᑐᑦ 17:14ᒧᐊᖅᑎᓪᓗᒍ



 

 

 

 

 


